
IESUI ETIAT MATEU MIENOI

1Uito ti IESUI potmu'e Mateu. Mi'i uimiwan me atimoherep yne Aipotypot
Iesui etiat ui'akasa hap ko'i uimikuap hap ko'i are.

IRUKA 3.23-28 PIATEWY _ -~
Mesuwe sa'awy'iwuaria ati'atusetpehik teran AIPOTYPOT IESUI e'ase'i'in

set ko'i katupono IESUI ti aha'ase'i pot Aparau Saipepiat Sese aikotd sa'awy'i
TUPANA to'e aha'ase'i koro Apardu me — Meiliran ti aru Emiariru kawiat
Eid'yi topyhu'at Wuat'i Ywania Porekuat Koro e Tupana sa'awy'i. I'ewyte
Aiporekuat Iesui ti aiporekuat pot Tawi Saipepiat Sese topyhu'at aikota
sa'awy'l Tupana to'e — Meiliran ti aru Eid'§Ji kaipywiat ra'yn topyhu'at
Uimipo'oro Wuat'i Porekuat Eporekuat no e Tupana morekuat Tawi pe
Aipotypot IESUI piat. 2 Pyno ati'atusetpehik teran mesuwe Ahehakyera'at
hat IESUI e'ase'i'in set ko'i. Sa'awy'i ti APARAU imoherep tosaipepiat ISAKI.
Mi'i hawyi ISAKI imoherep tosaipepiat IAKO. Mi'i hawyi IAKO imoherep
tosaipepiat IUTA iywyt'in nywo. 3 Mi'i hawyi IUTA imoherep tosaipepiat
PERE iywyt Seru wywo tehary'i Tamu kaipyi. Mi'i hawyi PERE Kkaipyi
tuwemoherep ESEHU. Mi'i hawyi ESEHU imoherep ARAU. 4 Mi'i hawyi
ARAU imoherep AMINATAPI. Mi'i hawyi AMINATAPI kaipyi tuwemoherep
NASU. Mi'i hawyi NASU imoherep SARUMAU. 5 Mi'i hawyi SARUMAU kaipyi
tuwemoherep PUASI tehary'i Hapi kaipyi. Mi'i hawyi PUASIimoherep OPETI
tehary'i Huti kaipyi. Mi'i hawyi OPETI kaipyi tuwemoherep IESE. ¢ Mi'i hawyi
IESE imoherep aiporekuat sa'awy'iwuanuat TAWI. Mi'i hawyi morekuat
koro TAWI kaipyi tuwemoherep morekuat SARUMAU tomima'at tomi'auka
Uria ehary'i kaipyi. 7 Mi'i hawyi SARUMAU kaipyi tuwemoherep morekuat
HUPUAU. Mi'i hawyi HUPUAU imoherep morekuat APIA. Mi'i hawyi APIA
kaipyi tewemoherep morekuat ASA. 8 Mi'i hawyi ASA imoherep morekuat
IOSAWA. Mi'i hawyi IOSAWA imoherep morekuat IURAU. Mi'i hawyi IURAU
imoherep morekuat USIA. 9 Mi'i hawyi USIA imoherep morekuat IUTAU.
Mi'i hawyi IUTAU imoherep morekuat AKASI. Mi'i hawyi AKASI kaipyi
tuwemoherep morekuat ESEKIA. 10 Mi'i hawyi ESEKIA kaipyi tuwemoherep
morekuat MANASI. Mi'i hawyi MANASI imoherep morekuat AMAU. Mi'i
hawyi AMAU kaipyi tuwemoherep morekuat IUSIA. 11 Mi'i hawyi IUSIA
kaipyi tuwemoherep morekuat IEKUNIA iywyt'in nywo. Morekuat IEKU-
NIA toine'en turan surara'in yi Papirunia kaipyi td'é t0'é kahato ai'ywania
sa'awy'iwuaria moma hamo. Mi'i hawyi i'atuesurara'in teropo'ok kahato
I'atueyi pyi yi Papirunia kape ta'atueropat hamo. Mi'i hawyi watukupte'en
mot'i yi Papirunia pe. Mi'i tote watuwepotpap at ka'ap yi Papirunia ywania
emiit'in no watuwepotpap yt kat sa'up mo i yi wato Papirunia pe watuwe-
potpap itote ahewanikaptia miky'esat ewy. 12 Mi'i hawyi yi wato Papirunia
pe mekewat aha'ase'i morekuat IEKUNIA kaipyi tuwemoherep SARATIEU.
Mi'i hawyi SARATIEU imoherep SURUPAPEU. 13 Mi'i hawyi SURUPAPEU
kaipyi tuwemoherep APIUTI. Mi'i hawyi APIUTI imoherep ERIAKI. Mi'i
hawyi ERIAKI imoherep ASU. 14Mi'i hawyi ASU imoherep SATOKI. Mi'i hawyi
SATOKI kaipyi tuwemoherep AKI. Mi'i hawyi AKI imoherep ERIUTI. 15 Mi'i
hawyi ERIUTI kaipyi tuwemoherep EREASA. Mi'i hawyi EREASA imoherep
MATA. Mi'i hawyi MATA imoherep IAKO. 16 Mi'i hawyi IAKO imoherep
IUSE. IUSE ti mana MARIA e'aito wanuat toine'en. Mi'i hawyi mana MARIA

kaipyi tuwemoherep IESUI mekewat TUPANA MIPO'ORO WUAT'I YWANIA
POREKUAT NUAT E HAP HET RAKAT.

17Sa'awy'iwuat aha'ase'i pot APARAU e'at kaipyi morekuat TAWI e'at kape
14 ok tuwemoherep miit'in AIKATWAT IESUI e'yianmiaria ha'ase'i'in nuat.
Mi'i hawyi morekuat TAWI e'at kaipyi yi Papirunia pe watopyhu'at hap e'at
kap% 14 ok tuwemoherep miit'in AIKATWAT IESUI e'yianmiaria ha'ase'i'in
nuat.

IRUKA 1.26-35 PIAT EWY
18 Mi'i hawyi IESUI AIPOTYPOT ywa'l hap etiat ahenoi teran sa'awy'i.

Mesuwat miwan nug hat sese ti Mateu.

Pyno tawa Nasare pe wétup ok IUSE e hap het rakat tikyi'at teran tehary'i
wo yt kardpiat 1 ihainia wywo ieine'en hat mana MARIA e hap het rakat.
Ma'ato mi'i yt to'opytyk i te turan imépyt a rakano topyhu'at mana MARIA
ma'ato yt ihainia kaipyi i ma'ato TUPANA PA'AU kaipyi hupi'a. 19 Mi'i hawyi
iky'esat hat IUSE tikuap ta'yn hupi'a MARIA hap hawyi tuwanétup ko'i ko'i
kahato — Uima'at rasig Maria e. Wé&tup ok ihainia hupi'a nug hat pote yt
naku i atat Maria uhehary'i wo katupono wuat'i wywo waire rakat Maria
e tuwanétup hawe. Pyno waku atipo'oro mana Maria wétup hy kape mig'i
wo e Iuse tuwanétup hawe katupono waku rakat Iuse pote yt toiky'esat i
miit'in tikuap hupi'a hap katupono Iuteu ywania ti'auka yt he'aito i pytkai
hupi'a rakaria pote. — Pyno waku atipo'oro Maria wétup tawa kape mig'i
wo e tuwanétup hawe. Mi'l td atunug mote aru miit'in yt ti'auka i Maria
nu wo e tuwanétup hawe. 20 Ma'ato aikotd waku Maria po'oro wétup hy
kapiat hap kape tuwanétup turan Tupana tipo'oro ra'yn tehay enoi hat Iuse
kape atipy kaipyi. Mi'i hawyi to'e imu'etu — Iuse morekuat Tawi emiariru
emiariru e yt erewanétup ko'i ko'l tei'o Maria ehary'i wuat upi'a hap ete
e katupono hupi'a yt ihainia kaipywiat minug i e. Waku etat ehary'i wo
hupi'a ra'yn pytkai Maria katupono yt toi'aparap hin i pytkai hupi'a ra'yn
toine'en mesup e. Ta'i Tupana Pa'du Wakuat kaipyi toine'en imépyt e. 21 Pyno
meiliran ti aru mana Maria timoherep ihainia hit wakuat sese rakat e. Mi'i ti
Tupana Mipo'oro tomohey haria minug sa'ag popywiat hep hanuat e. Mi'i
pote waku ehet'ok o Maria Mépyt IESUI e katupono Iuteu pusu puo IESUI
ti WO'OEHAKYERAAT HAT i'atu'e. 22 Pywo pe ti tuwemoherep ti aru Maria
Mépyt aikotd sa'awy'iwuaria Tupana ehay moherep haria te'ero'e hap ewy
e. 23 Mio ta e ti Tupana sa'awy'i miit'in me. — Meiliran ti aru wétup ok
haryporia wakuat rakat pytkai yt kardpe i he'aito pytkai imépyt'a rakano ti
aru topyhu'at yt uwe piat topytyk pytkai i e. Meitiiran ti aru imépyt ihainia
ti aru tuwemoherep hawyi Tupana AIPY'ASETPIAT rakat eset i'atu'e Tope e
yianmiat Tupana ehay enoi hat Isaia tomiwan 7.14 pe e. — Mi'i hap ewywuat
toine'en mesup ehary'i wuat mana Maria ete e atipy kaipywiat sut hat Iuse pe.
24 Mi'i hawyi Iuse tuwehymut ra'yn hawyi tutunug na'yn Tupana potpo'oro
piat tondpin hap ewy. Tatat ra'yn Maria tehary'i wo ma'ato yt topytyk i.
25 Meitiran ti Maria Imé&pyt ra'yn hawyi to'opytyk. Imépyt hawyi Iuse tum
na'yn Imépyt pe het IESUI e hap het rakat WO'OEHAKYERA'AT e topusu puo.

2

1 Aipotypot Iesui ti tuwemoherep ta'yn mesuwe mekewat tawa hit Peré
yi Iuteu pe kardpei Eroti toine'en morekuat no itotiat turan. Mi'i hap e'at
pe waikiru etiat wemu'e haria t3'é t0'é ta'atue'yi Urienti kaipyi aikope pyi
at tuwétem hap kaipyi. 2 Mi'i hawyi put'ok'i'atu’'e tawa wato lerusaréi
note hawyi — Aikope som hirakat Aiporekuat pakup nuat toine'en i'atu'e
itotiaria pe. Aikope som tuwemoherep Ei'ywania Iuteu ywania Potypot

pakup ywa'l hap i'atu'e. Katupono ha'awyte ra'yn uruta'akasa at wétem
hap kaipyi hewaikiru i'ywa'l hap enoi hap uruta'akasa urue'yi tote i'atu’e.
Mi'i pote mesup Aiporekuat Koro pakup motypot hamo urutd'é meikowo
hewaikiru upi uruté'é meikowo i'atu'e waikiru etiat wemu'e haria iwe'eg
kahato rakaria tawa wato Ierusaré@ miaria pe. 3 I'atu'e hap morekuat
Eroti tikuap hawyi token'é kahato i'ewyte tawa Ierusaréi miaria. Katupono
te'eruwanétup ko'i ko'i kahato Iuteu ywania Potypot ywa'i hap etiat waikiru
etiat wemu'e haria ta'atuétup hawyi. Kat pote mi'i td e morekuat Eroti
katupono waku uito yn morekuat koro wo mesuwat yi tote e. 4 Mi'i pote
morekuat Eroti ti'atukaykay tuwewawi Tupana ehay miwan etiat kuap sese
haria i'ewyte pa'i kororia toi'atukaykay hawyi apo'e i'atuepe — Mehi'in e
aikope so tuwemoherep irane Tupana Mipo'oro Wuat'i Porekuat Koro wuat
sese e. Kat etawa pe kat etawa pe i'ywa'l e. 5 — Ta'i tawa hit Peré me
aru tuwemoherep Mi'i Miit i'atu'e katupono sa'awy'i Tupana ehay moherep
hat mio td e miwan me yianmete i'atu'e. ¢ — Ta'i ahetawa kurin moity'i
ewei'e tawa Peré miaria yi Iuta ywaniaria e. Ma'ato yt eiwemdti tei'o
ehetawa kurin mupi katupono ti aru meitiran etawa hit Peré po'og po'og
miit'in mikuap mo topyhu'at yi Iuta ywaniaria yne tawa ko' kai katupono
ehetawa hit Per€ me tuwemoherep irane Isareu ywania Potypot Koro sese
e ti sa'awy'i Tupana ehay moherep hat Mikeia tomiwan me 5.2 pe i'atu'e
morekuat Eroti pe. 7 Tuwat i ra'yn indpin haria hawyi morekuat Eroti
ti'atukaykay i ra'yn at wétem hap kaipywiat 6'é haria waikiru etiat wemu'e
haria apoto'e mig'i wo i'atuepiat hamo toi'atukaykay i ra'yn — Karapel
ewei'akasa sa'awy'i mekewat waikiru e i'atuepe. Kardpel tuwemoherep
sa'awy'i ehowawi mekewat waikiru e. 8 Mi'i hawyi ta'atumoherep morekuat
Eroti pe yne i'atu'e hap. Waikiru wemoherep hap e'at morekuat Eroti tikuap
hawyi to'e waikiru etiat wemu'e haria pe — Waku eweiwat tawa hit Peré
kape uhyt'i'in e. Mi'i tote o apo'ewei'e kahato Hirakat ete aikope aikope
tuwemoherep e. Mi'i hawyi eweipuéti hawyi waku ewehenoi uhepe aikope
toine'en Mi'l hat ete e. Pywo ti atikuap teran aikope toine'en Hirakat. Areto
mono imd&typot hamo ipoityro hamo e so i'atuepe morekuat Eroti. 9 Mi'i
hawyi waikiru kuap haria tuwat morekuat Eroti yatypepyi Hirakat kat
hamo. Te'eruwétem morekuat yat koro pyi hawyi te'era'akasa i ra'yn mu'ap
upi mekewat waikiru sa’awy'iwuat at wétem hap kaipywiat. Mi'i hawyi ti
toto i ra'yn waikiru i'atue'yianme te'en te'en Hirakat ieine'en hap kape ra'yn
toto. Mi'i hawyi waikiru upi tuwat tawa wato Ierusaréi pyi tawa hit Peré
kape. Put'ok'e waikiru itote hawyi topyhu'at Hirakat ieine'en hap apy tote.
10 Te'era'akasa ra'yn mekewat waikiru mimoherep hawyi i'atuwepit kahato
ra'yn waikiru kapiat te'era’'akasa haria. Te'eruwehum kahato waikiru kapiat
ta'akasa hawyi. 11 Mi'i hawyi waikiru topyhu'at hirakat ieine'en hap apy tote
ra'yn hawyi tuwehyt'ok i'yat pe hawyi te'era'akasa ra'yn Hirakat kape toty
Maria wywo. Mi'i hawyi te'eruwepy'atutuk ta'yn mekewat Hirakat motypot
hamo. — Waku ta'atu'e hawyi ta'atumiereto ko'i ta'atu'apok ta'yn hawyi
imehit rakat Uru kawiat ta'atuium ne'en ne'i Hirakat pe iky'e hap. Mi'i
hawyi ta'atuium ikamhig se rakat miwuk wo iky'e hap. Mi'i hawyi mohag
hy Mira e hap ta'atuium Hirakat motypot haype. 12 Mi'i hawyi i'atumu'etu
ti Tupana ti'atundpin — Yt ewei'aipok tei'o morekuat Eroti puo henoi topiat
hamo e seha'at haria 0'é haria pe at wétem hap kaipywiaria pe to'e. Mi'i
pote te'era‘aipok ta'atue'yi kape wétup mu'ap upi. Yt ta'atuhenoi hin i
ra'yn morekuat Eroti pe aikope Hirakat toine'en hap. 13 Mi'i hawyi Tupana
mipo'oro atipy kaipywiat tuwemoherep Iuse mu'etu hawyito'e —Epoi'dmno

Iuse e. Etioto ro Hirakat wétup yi kape pya meilipepyi mekewat yi Esitu kape
ity wywo e. Eweipopy ro e katupono ti aru morekuat Eroti tikat ra'yn wyti
aru Hirakati'auka hamo ne'i e. Mi'i pote waku yi Esitu pe eweikupte'en mig'i
wo e. Waku yne meikowo hawyi ti aru worondpin ra'yn karépe i era'aipok i
meikowo te hap ahenoi pakup'i aru epe e atipy kaipywiat Iuse mu'etu to'e.
14 Mi'i hawyi Iuse ipoi'dm na'yn watym muo hawyi meremo ra'yn Hirakat
Iesui ity wywo toteropo'ok. Te'eropopy ra'yn yi Esitu kape watym muo mig'i
wo. 15 Mi'i hawyi morekuat Eroti ku'uro hap kape itote tukupte'en yi Esitu
tote aikotd sa'awy'i Tupana to'e miwan me hap ewy — Meiliran ti aru Uha'yru
atikaykay ti aru yi Esitu kaipyi e sa'awy'i wuat miwan me Oseia 11.1 pe.
16 Ma'ato morekuat Eroti tikuap ta'yn seha'at haria ipuéti haria yt topuo i
ra'yni'atu'aipok hawyiipy'ahak sese ra'yn topyhu'at— Ytnakuipdie. Yt t5'é
ira'yn uipuo henoi uhepiat hamo waikiru kuap haria uimiky'esat ewy pai e.
Yt ta'atuhenoi hin i aikope mekewat Hirakat ieine'en hap e topy'ahak popuo.
Mi'i hawyi morekuat Eroti ti'atupo'oro kahato tesurara'in sem na'yn tawa
hit Peréi kape yne itotiaria hirakaria ipa'iat hit ko'l atu'uka hamo typy anu
pyi i'ywa'l rakaria atu'uka yne hamo Peréi miaria i'ewyte hirakaria ipa'iat
yt pya hin i Peréi kai gupte'en haria typy anu pyi yi kape toi'atu'uka kary
katupono typy anu ra'yn waikiru etiat wemu'e haria te'era'akasa waikiru
kape. Mi'i hap ewy te toiky'esat hirakaria atu'uka hap typy anu i'ywa'i
rakaria pyi. 17 Toi'atu'uka yne itote aikotd Tupana ehay moherep hat Ieremia
mienoi tomiwan miat sa'awy'i sese hap ewy. 18 — Tawa Peré€i pyi ti aru
mekewat yi Hama pyi ti aru atikuap kahato ti aru i'atuwo’'okak'i kahato hap
i'atuehay pirik kahato hap e. Ta'atusaty'u kahato itote to'opytit'i kahato e.
Mana Hakeu ywania tawa hit Peréi miaria te'eruwak kahato ta'atumépyt'in
ky'e hap upi. Te'eruwak at ka'ap hap atikuap uimu'etu e. Yt uwe i imoperup'i
kuap katupono topap yne yne imépyt'in itote pote e ti Tupana ehay enoi hat
Ieremia miwan pe 31.15 pe yianmete Per&i miat e hirakaria atu'uka hamuat
hap etiat. 19 Mi'i hawyi yi Esitu pe Iuse'in tukupte'en mot'i itote. Mei{iran
morekuat Eroti iku'uro hawyi Tupana tipo'oro temiit i ra'yn atipy kaipyi Iuse
kape. Mi'i hawyi tuwemoherep i ra'yn Iuse mu'etu te yi Esitu piat heine'en
turan. 20— Epoi'dm no Iuse e. Etioto ro Hirakat ity wywo hawyi ewei'aipok
iro ehe'yi kape i Isareu ywania e'yi kape katupono ti koitywy Hirakat Iesui
auka teran hat morekuat Eroti iku'uro ra'yn e atipy kaipywiat sut hat Iuse
mu'etu. 21 Mi'i hawyi Iuse ipoi'dm hawyi — To'iro wata'aipok ahetawa kape
e ra'yn Hirakat pe ity pe. Mi'i hawyi te'era'aipok ta'atue'yi Isareu kape.

IRUKA 2.39 PIATEWY

22 put'okta'atu'e itote hawyi Iuse tikuap ta'yn morekuat Eroti sa'yru sa'ag
Akeirau e hap het rakat topyhu'at to'ywot saipe pot heiam note aikope
sa'awy'iwuat to'ywot ti'atu'uka hirakaria turanuat hap tote. Mi'i pote Iuse
token'é tuwe'yatnug itotiat hamo. Mi'i hawyi mio td e Tupana imu'etu Iuse
pe — Yt ereine'en nei'o meifipe yi Iuteu pe e Tupana Iuse mu'etu to'e. Mi'i
pote tuwatira'yn tetawa sa'awy'iwuat kape mekewat yi Karireia kape. 23 Mi'i
hawyi tuwat tawa Nasare kape hawyi itote Iesui tuwemotag aikotd Tupana
miky'esat ewy katupono to'e yianmete tehay enoi hat wé pyi— Meiliran ti aru
tawa Nasare piat ieine'en hat ati'airo Wuat'i Porekuat no e Tupana sa'awy'i
miwan me e hap ewy Iesui toine'en Tawa Nasare pe.

3

1PynoIesuitoine'en ne totag hap tawa Nasare pe turan mekewat wo'oset'ok
hat Tuwau toto ra'yn yahig kape. 2 Mi'i tote tohenoi kahato ra'yn tewawiat
0'é haria pe — Ewei'atoiat ro yne eiminug yt naku i hap ko'i e katupono
ti yt pya i ra'yn Tupana tipo'oro meikowo Tomi'airo Aiporekuat Koro sese
wuanuat e Iuwdu tewawiat '€ haria pe. 3 Sa'awy'iwuat sese ti Tupana
ehay moherep hat Isaia henoi [luwdu etiat yianmete. Mio td e — Meiliran
ti aru toine'en yahig wato tote eimu'e haty wuat hat sese e Isaia mekewat
wo'oset'ok hat [luwdu etiat. — Mio td e aru mekewat yahig notiat ieine'en hat
e — Ewehekatup o katupono tut wyti aru Mekewat Tupana Mi'airo Wuat'i
Porekuat nuat e. Ahehakyera'at hanuat tutirane ahowawi e aru. Mi'i tupono
eweimohdpyk to Tupana kape e aru mi'i miit. Eiminug yt naku i hap ko'l
ewei'atoiat ro e aru. Waku yne hawyi ti aru Tupana tipo'oro ra'yn Mi'i Miit
ehowawi e. Mi'i tupono eweimohdpyk o Tupana kape eiminug yt naku i
hap ko'i. Yne ewei'atoiat hawyi tut irane ahowawi e aru yahig wato totiat
aimu'e haty wuat hat e sa’awy'i Isaia tomiwan me 40.3 pe mekewat [uwdu
ieine'en hap etiat yianmete e tohenoi. 4 Mi'i e hap ewy put'ok'e aimu'e hat
Iuwau yahig note tesokpe i'atuhii wato Kameru sap kawiat wywo. I'ewyte
iwe'ok kytyt hap i'atuhti pe kawiat. Mi'ihawyiimi'uti pohitko'ii'ewyte awi'a
hy mi'i tutu'u itote. > Mi'i hawyi tawa wato Ierusaréi miaria tuwat tuwat
ahet'ok hat luwau kape ihay kuap hamo. I'ewyte yi wato Iuteu ywania etawa
piaria tuwat tuwat Iuwau kape. I'ewyte wuat'i tawa hit upiaria Iitau hy
popy etiaria gupte'en haria tuwat tuwat luwau kape ihay kuap hamo tuwat
ra'yn. 86— Uito yt naku i nug hat ta'atu'e Tupana piat hamo tuwat. Mi'i td
ta'atuhenoi hawyi Iuwau ti'atuset'ok ta'yn Ititdu hy pe. 7 I'ewyte wo'omu'e
haria meimué wuaria Tupana mohey haria akag ko'i tuwat Tuwau ewawi
te'eruweset'ok hamo. Irania'in — Aiku'uro hawyi watoine'en ne hap e haria.
Irania'in — Aiku'uro hawyi yt kat i aheine'en pakup i1 hap e haria wy tuwat
te'eruweset'ok hamo wo'omu'e haria. Ma'ato mio td e Iuwdu i'atuepe —
Yt naku i woroho'oset'ok eipe e luwdu katupono eipe yt naku i nug haria
wo te eweikupte'en e. Eipe ti moi ko'i ewywuat re haiwot rakaria e. Miit
auka haria wo wyti eweikupte'en ne eipe e. Mi'i pote kan hamo ewei'é
meikowo eiweset'ok hamo yt naku i nug haria wo i te eweikupte'en ne turan
e. Ta'i Tupana apiheg haria wo eweipyhu'at eipe. 8 Pyno ewei'atoiat ro yne
eiminug sa'ag ko'l are. Mi'i hawyi waku nug haria wo eweikupte'en wuat'i
akasa hamo. Mi'i hawyi waku woroho'oset'ok eipe e. Aikota aimikoi wakuat
hap aimowepit kahato hap ewy eweikupte'en no e. Eweipyhu'at ro Tupana
mowepit haria wo eiminug waku hap wywo e. I'ewyte eweikupte'en no
miit'in mowepit haria wo eiminug wakuap hap kaipywiat no e. Mio ta hap
ewy ewetunug hawyi waku woroho'oset'ok eipe e luwau wo'omu'e haria pe.
9Yt naku i ewei'e eiwanétup hawe — Yt kardpe i Tupana uru'apiheg kuap
katupono urue'ase'i'in Apardu emiariru'in sese ti uruto. Ta'i uruto ti Iuteu
ywania pote Tupana yt uru'apiheg kuap i1 hap yt ewei'e i ran o eiwanétup
hawe katupono mio ta ei'e hap kaipyi Tupana tikuap ta'yn yt eiwe'eg i kahato
hap ko'i katupono ahewaku hap yt tut i aha'ase'i'in kaipyi i yt ai'ywot'in
kaipyiiwytiytaity'in kaipyiiwyti ahewaku hap e. Ta'i Tupana tiky'esat pote
tutunug kuap Apardu emiariru piit ko'i meimué wat nu ko'i kawiat. Yt niatpo
hin i mio t4 Tupana minug toiky'esat pote e luwdu wo'omu'e haria akag ko'i
meimué wuaria Iuteuria — Uruto po'og irania'in kai e haria pe. 10 Eiwe'eg
wo o katupono mio Tupana toine'en waku pe ra'yn te'ywyhap wywo yt haat
i rakaria yp pugha hamo hap ewy toine'en e. — Yt naku i eipe pote yt kan
hamo i e. MI'i pote aria mi'u wo yn waku eipe e Tupana e. Aria mi'u wo
eweikupte'en aikotd torania aria'yp yt haat kahato i rakat miterek sok wuk

wat ewy topyhu'at hap ewy eweikupte'en mesup e [uwdu wo'omu'e haria pe.
Mi'i hap ewywuat eipe katupono yt kat i eikai wakuap pote pdi e. 11 Uito
woroho'oset'ok y'y wo — Urutoiat yne ra'yn uruminug sa'ag yt nakuat i hap
ko'i ei'e pote woroho'oset'ok. Ma'ato yt naku i nug haria wo te eweikupte'en
pote yt kardpe i aru woroho'oset'ok eipe pai e luwdu wo'omu'e haria akag ko'i
pe. Mi'i hawyiIuwduto'e torania 0'€ haria pe — Uimimu'eria e meiliran ti aru
tut wétup ok Miit ahowawi Aimu'e kahato hat e. Ta'i Mi'i Miit ri uhaipepiat
wen ma'ato Mi'li Miit ri po'og po'og wakuat uikawiat hat are. Ta'i Mi'i Miit
ri po'og po'og uikawiat wakuat are e. Uiat uhewaku hap ti yt put'ok’e hin i
hemiit ipysei hamo ipy sokpe pag hamo are. Uito ti woroho'oset'ok kuap y'y
wo yn ma'ato uhaipepiat ti aru po'og na'yn inug uikai katupono Mi'i Miit ti
aru eipyt'atnug kuap Tupana Pa'au Wakuat no hat e. Woroho'oset'ok kuap
y'y wo uito ma'ato Mi'i Miit ehet'ok kuap Tupana P4'adu wo e. Mi'i Miit ri
po'og uikai wakuat e. Y'y wo yn na'yn uito woroho'osei ma'ato Mi'i Miit ti
aru imoma kuap yne yt naku i hap eipy'a pyi eiwanétup hawyi aikota aria
tiwuk kuap kat sa'ag ko'l rakat yt nakuat i ko'i hap ewy e. Pywo ti Mi'i Miit
ti aru ehet'ok kuap kahato Tupana Pa'du wo e ITuwdu lesui etiat. 12 Aikota
ha'yi watotok hawyi wati'apopesap uhu hawyi had'yi yn na'yn topyhu'at.
Aikota watopag ha'yi heiam me ma'ato i'ape yt kat hamo i ra'yn topyhu'at
hawyi ahe'aria nug hamo yn waku i'ape. Mi'i hap ewy ti aru uhaipepiat
Tupana Mipo'oro tikuap uwe tomohey haria uwe yt hap e. Ta'i toikuap ti aru
towanuaria aikotd watikuap aimitok ha'yi wakuat hap ewy e. Towanuaria pe
mio td e aru — Ta'il uimohey haria ti eipe pote woroho'oset'ok e aru tomohey
haria pe ma'ato irania'in tehay pun ne'i haria pe ti aru to'e — Aria mi'u wuat
ko'i wyti eipe e aru tehay pun haria pe. Aikotd mi'apopesap uhu ko'l ewy
ra'yn eipe e aru uhaipepiat sut hat e luwdu Iesui piat pe e.

MAKU 1.9-11 IRUKA 3.21-22 PIAT EWY

13 Mi'i hawyi wétup e'at pe Iesui toto Iiitdu hy kape te'yi Karireia kaipyi
[uwau piat toset'ok hamo toto. 14 Ma'ato put'ok'e itote hawyi ITuwau to'e
Iesui pe — Uika'iwat e eriot apo eset'ok uhetiat hamo e. Pyno yt naku i uito
woroset'ok Uipotypot ne'i En tupono. En ni po'og uikai e. Mi'i tupono ti po'og
ni En waku uhet'ok En Ui'ywot e. 15 Mi'i hawyi Iesui to'e ma'ato [luwdu me
— Waku uhet'ok en mehi e katupono ti mi'i td hap ti Tupana miky'esat ewy
eminug uhet'ok epiat hap e. Mio ta e pote — Pyno woroset'ok Ui'akag e'e hap
ewy e luwdu Iesui pe. 16 Mi'i hawyi toset'ok rokiré Iesui tuwétem y'y pyi turan
Iuwau teha'at atipy kape hawyi oken'ypy ewywuat atipy piat ta'akasa. Mi'i
hawyi Tupana Pa'du ut hamuat hap pykasu ut hap ewy ta'akasa ra'yn. Mi'i ti
ta'apyk ta'yn Iesui apy tote. 17 Mi'i turan toikuap sehay atipy kaipyi — Meié ti
Uha'yru sese uimiky'e kahato ti meii e. Uimowepit kahato hat Mi'i e Tupana
Iesui etiat. ITuwau tikuap Iesui set'ok hap tote sehay atipy kaipyi.

Iesui weset'ok hap etiat ahenoi mesuwe uimiwan me Uito Mateu.

4

MAKU 1.12-13 IRUKA 4.1-13 PIAT EWY

1 Mi'i hawyi Tupana Pa'au tioto Iesui yahig wato kape aikope yt uwe i
ieine'en hap kape. Mi'i hawyi itote ahiag hd'dg kahato Iesui 40 e'at turan
tomiky'esat nug hamo toiky'esat. 2 Itote Iesui toine'en wétup ewaty. Yt kat
i hin i tutu'u at ka'ap yahig wato tote. Itote yt kat i tutu'u at ka'ap wétup
ewaty turan. Ta'i 40 e'at pe tuwemosy'at yn itote. 40 e'at hawyi hesy'at
kahato toine'en itote mekewat yahig koro tote. 3 Mi'i hap ete iperup kahato
sy'at pono. Mi'i turan put'ok’'e ahiag itote ha'dg sese hamo. Mi'i hawyi to'e

Iesui pe — Mehi e pywo Tupana Sa'yru sese En mote etunug no emi'u wo
man meikowat nu ko'i kawiat e Iesui pe. 4 Mi'i hawyi Iesui to'e ahiag me
— Ma'ato yt atunug neran i rat e'e hap ewy e katupono sa'awy'i Tupana
to'e — Mi'u hap kape yn miit'in te'eruwanétup pote yt kardpe i ta'atupuéti
ta'atuieine'en wuat'i e'at piat hamuat e katupono uhehay nug yne hap kaipyi
yn ni miit'in tipuéti kuap toieine'en hap sese e Tupana sa'awy'i miwan me e
Iesui ahiag me. 5 Mi'i hawyi ahiag tioto Iesui tawa wato Ierusaréi kape ra'yn
hawyi totopag Iesui mekewat Tupana motypot yat koro po'og ywaiti kahato
rakat tote. Mekewat sa'awy'iwuat Teuterunumiu 8.5 miwan miat ewy to'e
ahiag me. 6 Mi'i hawyi ahiag to'e tope — Mehi e pywo ti Tupana Sa'yru
sese En mote e'okhyt'at ro meilipepyi yi kape katupono sa'awy'i ti Tupana
to'e — Atipo'oro uhemiit atipy kaipyi epowyro hamuat e. Era'at hawyi yt
ere'ahyk hin i yi tote meimué wuat nu ko'i ete hamo e Tupana sa'awy'i
miwan me Mehi e ahiag Iesui pe. Tawi wepy miwan 9.11 e hap ewy to'e
Iesui pe. 7 Ma'ato Iesui tiwesat — Pywo mio ta e Tupana wen ma'ato i'ewyte
weétup we to'e miwan me — Wai yt uhd'dg nei'o sio woropowyro ipoity'i rakat
nug hap ete sio yt e katupono yt woropowyro kuap i ti sa'ag nug hap ete
e Tupana i'ewyte miwan me e ahiag me. Mi'i sehay Teuterunumiu 6.16 pe
tohenoi ahiag me. 8 Mi'i hawyi ahiag tioto Iesui yity'ok ywaiti rakat kape
ra'yn. Mi'i hawyi itote pyi ahiag timoherep tope wuat'i ywania mesuwat
yi totiat. Mesuwat mytyp yne toimoherep tope i'atuetawa wato kahato ko'i
ta'atuporekuaria ta'atuwepainug hap ko'i ta'atuekat kahato hap ta'atukahu
hap ko'i toimoherep yne yne Iesui pe aikota aikota iwato hap ok td. 9 Mi'i
hawyi to'e — Mehi e pywo ti rat woronug En wuat'i ywania Porekuat no
i'ewyte i'atuekat ko'i i'atuetawa wato ko'l atum yne yne epe uimotypot En
mote erepy'atutuk uhowawiat pote e ahiag Iesui pe. 10 Ma'ato Iesui tiwesat
— Mutoro meilipepyi ahiag pya ui'yatypepyi e katupono sa'awy'i mio ta e
ti Tupana miwan me — Uito yn waku eimimdtypot no katupono Uito yn
areine'en Tupana wo wétup yn e. Mi'i hawyi yt uwe i Tupana wo toine'en e
Tupana sa'awy'i miwan me e. Mi'i pote — Mutoro ahiag pya uikai e Iesui
ahiag me. Mi'i sehay Teuterunumiu 6.13 toine'en. 11 Mi'i hawyi ahiag toto
ra'yn Iesui yatypepyi. Mi'i pytkai Tupana mipo'ororia t0'é ra'yn atipy kaipyi
Iesui powyro hamo.

MAKU 1.14-15 IRUKA 4.14 PIATEWY

12Mi'i hawyi Iesui ta'aipokira'yn aikope miit'in tukupte'en hap kape meke-
wat yity'ok totepyi. Mi'i tote toikuap ta'yn Iuwau wo'oset'ok hat morekuaria
tipyhik ta'yn wo'opyhik hawe. Toikuap hawyi toto ra'yn itote pyi tomotag
hap kape tawa Nasare kape yi Karireia kape i ra'yn toto. 13 Put'okto'e itote
hawyi toto tomotag hap tawa Nasare pyi tawa Kawana'i e hap kape yi
Karireia ihyemyi'a kawianuat tawa ko'i kape toto yi Sdpurll piaria kape yi
Natari piaria kape toto. 14 Mi'i hawyi tawa Kawana'l tote Iesui toine'en yi
Karireia pe i'atumu'e hamo aikotd sa'awy'i miwan me to'e hap ewy ra'yn.
15 Aikotd sa'awy'i Tupana ehay moherep hat Isaia to'e hap ewy — Ta'i yi
Sépurll piaria yi Natari piaria yi Karireia hyemyi'a épe etiaria Iitdu hy épe
piaria wétup ywania. Mi'iria ti uhehay yt ta'atukuap i pote tukupte'en
kahato i'atuminug sa'ag ko'i. Mi'i pote i'ypyryp wiat gupte'en haria ewy
mi'iria. Iku'uro rakaria ewy yn tukupte'en mi'iria. 16 Ma'ato meifiran ti aru
atipo'oro ra'yn Uha'yru i'atuewawi i'atumu'e hamo. Uhehay wuat i'atumu'e
hamo hawyi ti aru ta'atu'atoiat ra'yn ta'atuminug sa'ag hap ko'i. Mi'i hawyi
ta'atuieine'en hap sese ta'atupuéti ra'yn e. Ta'i atipo'oro irane Uha'yru aridty
ewywuat sese i'atuieine'en hap moétyhot hamuat. Mi'i hawyi uhehay kuap

haria wo te'eropyhu'at wétup ywania pytkai e Isaia sa'awy'i miwan me 9.1
pe Iesui ut hamuat tohenoi.

17Mi'i hawyi toto ra'yn lesui yi Karireia piaria mu'e hamo — Eiwemorem
no yt nakuap i nug hap ko'i kaipyi e. Mi'i hawyi eweiwemorem no Tupana
kape katupono yt pya hin i Tupana topyhu'at Miit'in Porekuat no sese ra'yn
e Iesui yi Karireia piaria pe. Mi'i hawyi Iesui ti'atumu'e kahato yne y'y hit i
upiaria yi wato Karireia piaria.

MAKU 1.16-20 IRUKA 5.1-11 PIAT EWY

18 Wétup e'at pe hawyi Iesui hewyry mekewat yi Karireia hyemyi'a &pe
upi yi kyt upi. Mi'i hap tote Iesui teha'at typy ok kape mekewat mehi
Simau wétup het Peteru e hap i'ewyte iywyt Atere e hap kape teha'at. Mi'iria
tukupte'en ta'atue'yara pe ihyemyi'a wato tote aikope ta'atuesuki wato wo
haria i'atuehapap kahato pira pytyk suki wato wat rakaria kape. 19 Mi'i
hawyi Iesui iwépap'i i'atuewawi — Uiwyria'in e to'iro uhupi e. Ahenoi mono
miit'in pytyk Tupana wanuat hap aikotd pira ko'i pytyk ehepiat hap ewywuat
re hamo e. 20 Mi'i hawyi ta'atu'atoiat ra'yn ta'atuesuki wato itote hawyi
meremo tuwat Iesui upi. 21 Tuwat porap'iira'yn hawyiyikyt upilesuiteha'at
Sepeteu sa'yru'in kape mehi Tiaku i'ewyte iywyt ITuwau kape wesuki wato
mog yara piat haria kape. Mi'i hawyi i'ewyte Iesui iwépap'i i'atuewawi —
To'iro uhupi mehi'in e. 22 Mi'i hawyi tuwat meremo hupi. Ta'atu'atoiat ra'yn
ta'atuesuki pira pytyk hap ta'atue'yara pe hawyi ta'atuhenoi ta'atu'ywot sese
hawyi tuwat ra'yn Iesui upi miit'in mu'e hamo.

MAKU 1.38-39 IRUKA 4.14-15 PIAT EWY

23 Mi'i hawyi Iesui toto i itote pyi yi wato Karireia piaria mu'e hamo
i ra'yn. Toi'atumu'e kahato sehay wakuat no wuat'i Tupana motypot yat
pe toi'atumu'e. I'ewyte i'ahu rakaria toi'atumoehadite kahato aikota aikota
i'atu’'ahu hap ok ta toi'atumoehdite torania itote. 24 Mi'i hawyi miit'in yi
Karireia piaria yi Siria piaria tikuap ta'yn Iesui misepap sese ko'i. Mi'i hawyi
t0'é t0'é pya wuaria. Ta'atuerut kahato i'ahu rakaria torania hawyi Iesui
ti'atumoehdite kahato i'atutara heg nakaria ma'au sa'ag ko'i mimoeso'ok ko'i
ipo ki'a rakaria ipy ki'd rakaria iku'uro ku'uro rakaria ta'atuerut howawi
hawyi toi'atumoehdite yne ra'yn. 25 Mi'i hawyi miit'in sem tuwat tuwat
hupi aikopuo aikopuo hewyry hap upi yi Karireia kaipywiaria tawa wato
Ierusaréi kaipywiaria mekewat Ilitdu hy sakpuaria mekewat 10 etawa ko'i
kaipywiaria tuwat hupi. I'ewyte yi Iuteu kaipywiaria tuwat tuwat Iesui upi
miit'in typy'i kahato rakaria are uito Mateu.

)
IRUKA 6.20-23 PIAT EWY

1 Mi'i hawyi miit'in sem te'eruwa'atunug lesui kape. Mi'i hawyi teha'at
i'atuewawi hawyi ipot'am na'yn yity'ok tote hawyi ta'apyk itote yity'ok
apypeke. Mi'i tote ipotmu'eria te'eruwa'atunug i'apypueri wo. 2 Mi'i hawyi
Iesui ti'atumu'e uwe uwe mesuwarote Tupana mipoityro wuat ko'i tohenoi.
3 Mio ta to'e — Uhekatuwyria uwe uwe Tupana pe to'e — Worokuap po'og
neran wyti uito katupono ti yt worokuap hin i te yt uimiky'esat ok ta i te
worokuap e topy'a pe mio ta e haria pe Tupana to'e — Pyno uimipoityro sese
ko'i eipe katupono woroho'onug wyti aru eipe wuat'i ywania porekuaria wo
mesuwarote aikotd Uito areine'en Morekuat no atipy pe hap ewy e Tupana
mio ta e haria pe e Iesui itotiaria pe.

4Mi'i hawyi Iesui to'e i — Uiwyria'in e uwe uwe tuwak topy'a pe irania'in
satek pote ho'opot pote mi'i haria pe ti Tupana to'e — Woroho'omowepit

kahato eipe katupono kardpe ehehaky'e'i hap put'ok'e ehete mi'i hap atu'u
yne uipy'a pe wy aikotd irania'in ehaky'e'i hap ewetu'u yne hap ewy e Tupana
mi'iria pe e. Uhegyi'at hap ok td wyti aru eweikupte'en e. Woroho'o'oghytsat
wyti aru eipe e Tupana mio ta e haria pe e.

5 Mi'i hawyi Iesui to'e i — Uipotmu'eria e uwe uwe pywo pe to'e topy'a pe
perup'i popuo — Pywo pe ti uito po'og yi kai irania'in kai e hap yt tuwemo-
wato hap wywo imio td e haria pe Tupana to'e — Pywo pe ti uimipoityro sese
eipe katupono mesuwat mytyp tote morekuaria wo wyti aru woroho'onug
eipe e. Mesuwat mytyp tote topyhu'at irane eipo pe e Tupana paa'e haria pe
e Iesui yity'ok totiaria pe.

6Mi'ihawyito'ei— Uhupiaria e uwe uwe to'e Tupana pe — Areine'en neran
hépyk kahato e'’ewy mi'i haria pe Tupana to'e — Uimipoityro ko'i kahato wyti
aru eweikupte'en ui'ewywuat waku sese hamo woroho'onug eipe katupono
eimiky'esat ewy woroho'omohdpyk eipe Ui'ewy e Tupana mio ta e haria pe e.

7Mi'i hawyi po'og Iesui henoi — Uhaipepiaria e uwe uwe ihaky'e'i rakaria
powyro haria mi'i haria pe Tupana to'e — Pywo ti rat woroho'opoityro
kahato aru eipe e. Uhegyi'at kahato hap topyhu'at aru ehete aikotd eiminug
ewy e Tupana ihaky'e'i rakaria powyro haria pe e Iesui ta'apypueri haria pe.

8 Mi'i hawyi to'e i — Uimohey haria e uwe uwe topy'a pe tuwanétup
hawe wakuat kape yn tuwanétup mi'i haria pe Tupana to'e — Pywo pe ti
woroho'omowepit kahato aru eipe katupono uhowawiat akasa haria ewy
eweikupte'en e Tupana ipy'a kahu rakaria iwanétup kahu rakaria pe e Iesui
yity'ok totiaria pe.

9 Mi'i hawyi po'og Iesui henoi itotiaria pe — Uhemiit'in e uwe uwe
wo'owese hap yn nug haria pe Tupana to'e — Pywo pe uimipoityro ko'i eipe
katupono uha'yru'in uhaki'yt'in sese wo e wyti aru mi'iria pe wuat'i ehamo
Tupana wo'owese hat yn nug haria pe e Iesui.

10 Mi'i hawyi Iesui to'e i — Uhupiaria e uwe uwe wakuap nug motiat
miit'in wo'okyry'i hamo topyhu'at mi'i haria pe ti Tupana to'e — Pywo pe
ti woroho'omowepit kahato katupono atum aru ehepe uhetama atipy piat
e Tupana. Pywo pe ti woroho'omowepit kahato eipe katupono aikope Uito
areine'en Morekuat no hap tote eheiam sese wo topyhu'at irane e Tupana
wakuaria pe miit'in misaty'i saty'i ko'i pe e.

11T'ewyte uwe uwe uhemiit'in sese wo miit'in mikyry'i hamo te'eropyhu'at
miit'in misaty'i saty'i wo miit'in mimoweuka'i mi'i uhemiit'in pote mi'i hat
pe — Pywo pe ti woromowepit po'og ni wuat'i kai e Iesui temiit'in me. 12—
Ta'i mi'i td hap ewy ta'atunug sa'awy'iwuaria uhehay moherep haria ete
e Tupana. Mi'i tupono i'atuehay sa'ag yt pywo pe i ehete uhemiit'in eipe
pote eiwewepit ro eiwewehum no sa'ag ta'atunug ehetiat pytkai katupono
meiliran ti aru Tupana mimdtypot kahato haria wo eweikupte'en atipy pe
are e. Ta'i atipy pe — Woromotypot kahato eipe e Tupana aru uimohey haria
potiat miit'in mikyry'i hap ko'i wo eipe pote e Iesui. Uhehay mohey hat eipe
pote i'atuehay sa'ag yt pywo pe i ehete pote eweimowepit ro eweiwehum no
Tupana kape are katupono eha'up muat wyti iwato kahato toine'en atipy pe e
Iesui. Sa'awy'i te pyl mesup te Tupana ehay moherep haria miit'in mikyry'i
hap ko'i wo tukupte'en e. Mesup te i'ewyte miit'in yt i'atuwese hin i ehete
Tupana ehay moherep haria eipe pote are e. Uimohey haria yt paa'ewei'e hin
imiit'inyti'atuweseiehete turan are e. Po'og po'og eiwehumno Tupana kape
po'og sa'awy'iwuat kai are e. Waku mi'i td ewei'e — Waku kahato En Tupana
katupono koitywy yt emohey haria i uimoweuka'i kahato hap kaipyi atikuap
ta'yn uito ti ehay moherep hat sese areine'en hap atikuap mesup waku ewei'e
ro Tupana pe ehehay wepit hap wywo e lesui temiit'in me.

13 Pywo ti rat uhemiit'in sese wo eipe pote uimoherep haria eweikupte'en
miit'in mu'e haria are e. Pywo pe uhehay kuap haria wo eipe pote uhe-
hay moherep haria eweikupte'en miit'in py'asetpe are e. I'atuieine'en hap
mowaku hanuaria ewy eweikupte'en are e. Ta'i ukyt ewywuat eipe aikota
mi'u mos€'é hap ewywuaria wo eipe e. Mi'i hap ewy ti eweipyhu'at eipe
miit'in py'asetpe e. Ma'ato kardpe ukyt yt hé'€ rakat i topyhu'at yt uwe i
imosé'é kuap mekewat e. Waku mipun wuano hawyi miit'in mi'akit akit no
topyhu'at e. Yt nakuieweikupte'en ukyt nop takat ewy e. Pyno o hé'é rakaria
wo eweikupte'en e Iesui temiit'in me yity'ok tote.

14 Uimohey haria e eipe ti aridty ewy ra'yn eweikupte'en mu'ap Tupana
kapiat moherep miit'in miat hanuaria eipe aikotd aridty watym muo mu'ap
moétyhot haria ewywuaria eipe e. Ta'i aikotd yity'ok totiat tawa e'ariity
hétyhot kahato yi hot kape. Yt tuwemig kuap i mekewat yi hot piat tawa
watym muat e. Aikope pyi aikope pyi heremo watym muo aridty hétyhot
pya kahato yity'ok totepyi pote e yt tuwemig kuap i mekewat tawa watym
muo e. Mi'li hap ewy aridty ewy kahato eipe miit'in py'asetpe uhemiit'in
eipe pote uhehay moherep haria eipe pote e. Eiminug wakuap kaipyi miit'in
eikuap meremo uimohey haria eipe hap aridty ewywuat mu'ap Tupana
kapiat moherep miit'in miat hanuaria eipe pote e. 15 Mi'i hap ewy ti eipe
aridty ewy eweikupte'en e. Watym mote miit'in topag aridty ywaiti heiam
sese pe ma'ato yt uwe i aridty ipag neran yrysakag ywyt'okpype i e. Yt
naku i ti mi'l td& watunug ma'ato waku heiam me yn waku ailipe getap
moétyhot hamo watopag waku. Mi'i hawyi ti yne ra'yn getap wiaria waku
puo hewyry e. 16 Pyno ti aridty hétyhot kahato hap ewy uimohey haria miit'in
pu'ap Tupana kapiat moé&tyhot hamo eweikupte'en e. Atiky'esat yne eiminug
wakuap ko't heremo wuat'i akasa hamo i'ewyte Ai'ywot Tupana atipy piat
motypot hamuat atiky'esat e Iesui temiit'in me yity'ok tote. 17 Uiwyria'in
yt eiwanétup tei'o ariot mesuwat yi kape Tupana ehay Musei mimoherep
moma hamuat hap kape e. I'ewyte yt eiwanétup tei'o ariot mesuwat yi kape
mekewat sa'awy'iwuaria Tupana ehay enoi haria miwan monik hamuat
hap kape katupono nimo te Tupana ehay moherep haria i'atuehay kahato
yianmete uheine'en hap etiat ta'atuhenoi kahato are e. Kati'atu'e kat i'atu'e
hap ta'atumoherep uhetiano hap e. I'atu'e hap uhetiano yne nug hamo ariot
meikowo uiwyria'in e. Mi'i pote yt atimoma hin i sa'awy'iwuaria Tupana
ehay moherep haria Musei ewywuat katupono mi'iria uhetiat ta'atuhenoi
kahato uhut hap owakai te e. 18 Katupono aikotd mesuwat yi at waty waikiru
ko'i tukupte'en mot'i mi'iria i'ewyte Tupana ehay moherep haria nimuaria
miwan ko'i te tukupte'en mot'i ma'ato po'og mot'i katupono wuat'i e'at piat
Tupana ehay toine'en e. Pyno tiiwan hitko'i Tupana ehay miwan etiat ko'iitig
hap ko'i iwan hit hap ko'i Tupana ehay Musei miwan Tupana ehay moherep
haria miwan topyhu'at aru wuat'i e'at pe. Yt kardpe i Tupana ehay miwan
miat ikahuro aru e. Miwan miat yne Tupana e hap topyhu'at wuat'i e'at pe e.
Yt sehay wétup i miwan miat ikahuro e Tupana. Pyno ti yt uwe i ipyhyp kuap
Tupana e hap ko'i — Atunug aru e hap ko'i ta'i Tupana tunug kahato yne yne
to'e hap ewywuat are e. — Atunug aru e miwan me pote tutunug aru to'e
hap ewy e. Pywo tutunug aru to'e hap ewy are e. Pywo ti rat waikiru ko'i
at ewaty yi ikahuro ma'ato Tupana ehay miwan miat torania topyhu'at aru
wuat'ie'at pe e Iesuiitotiaria pe miit'in sem me. 19Mi'i tupono waku watunug
yne kahato Tupana piat aindpin hap ko'i miwan miat kurin kat iwato'in nakat
are e katupono uwe uwe mekewat Tupana miky'esat miwan miat yt tutunug
neran i Tupana piat aindpin hap i'e hap yt tutunug i hawyi tohenoi henoi

irania'in me — Yt naku i watunug Tupana piat aindpin hap miwan miat ko'i
ewy e hattiaruytuwe mimdtypotnoira'yntopyhu'at atipy pe e. Mi'it hat wyti
aru miit'in mimohit sese wo topyhu'at atipy pe e. Ma'ato uwe uwe mekewat
Tupana miky'esat ewy inug i'e hap miwan miat ewywuat mi'i hat tohenoi
kahato irania'in me — Ta'i waku kahato watunug torania aindpin Tupana
piat hap ko't miwan miat e hat wyti aru Tupana etama atipy piat pe po'og
topyhu'at Tupana mimdtypot no e Iesui yity'ok totiaria ta'apypueri haria pe.

20 Uipotmu'eria e pywo pe ti eiwe'eg wo o ai'ywania wo'omu'e koro haria
minug yt nakuat i hap ewywuat pupi e. Eiwe'eg wo o Tupana motypot yat
piaria akag ko'i minug sa'ag ewywuat pupi e. I'ewyte eiwe'eg wo o Tupana
ehay miwan saipepiat nug haria minug sa'ag ewywuat pupi e katupono yt
po'og i eiwat i'atukai ehewaku hap pote ti aru yt kardpe 1 eiwehyt'ok aikope
Tupana Morekuat no topyhu'at hap tote e topotmu'eria pe.

21Uiwyria'in e nimuat aindpin haria ti Tupana ehay moherep haria hapyk
kahato aimu'e Tupana e hap ta'atuwan ma'ato ta'atuwan pytkai yt ta'atunug
nerani. Mio ta e Tupana piat hap — Yt eti'auka tei'o miit e. Eti'auka miit pote
waku surara po pe ereine'en ekuap hamo e. Pywo pe waku miit'in mi'auka wo
ereine'en e Tupana sa'awy'i miwan me. Ma'ato eimu'e haria — Yt kan hamo
i watunug Tupana piat mio td e hapi'atu'e sa'ag e. 22 Uimohey haria koitywy
po'og woroho'ondpin mi'i e hap ete e. Uwe uwe ipy'ahak at ka'ap topy'a pe
weétup ok miit ete mi'i hat wyti miit auka hat ewywuano ra'yn topyhu'at e
Tupana towanétup hawe e. I'ewyte uwe uwe to'e wétup ok pe topy'a pe — Yt
kan hamo i en uiwanétup hawe e at ka'ap mi'i e hat pe — Woro'apiheg aru
e Tupana mi'i hat pe e. Ma'ato uwe uwe ipy'ahak sese wétup ok ete at ka'ap
hawyi to'e — Motoro aria koro kape wuat'i pe yt kan hamo i en e topy'a pe at
ka'apmi'ie hat pe tiTupana to'e— Woro'apiheg aru aria koro wo e katupono
mi'i e hat ewywuat wo'opot'auka hat sese wo ra'yn toine'en Tupana wanétup
hawe e Iesui. Yt naku i aipy'a pe miit auka hat watopyhu'at Tupana ehamo
are. Mi'i td eweikupte'en mote Tupana mi'apiheg wo eweikupte'en e Iesui
temiit'in me yity'ok tote.

23Mi'i hawyilesui to'eii'atuepe. — Kardpe etum neran Tupana pe emiium
im6typot hap ma'ato toine'en wétup ok miit ewanikap epy'ahak hap pote waku
yt etum 1 emiium Tupana pe ma'ato waku etoiat ro emiium muat mekewat
yparakai tote hawyi ereto ro ewanikap kape ti etunug ewy wo i ra'yn hamo
e. 24 Mi'i hawyi — Uiwy ere atiky'esat kahato waure wo ereine'en uhepiat
emOpy'ahak hap kai ere o e. Eiwo'owese hap toine'en i ra'yn iwywo hawyi
waku era'aipok emiium muat sat hamo hawyi etum imiky'esat ewy. Waku
pe ereine'en hawyi eiwo'owese hap etipuéti i ra'yn hawyi o e Iesui temiit'in
me.

25 Mi'i hawyi Iesui to'e i yity'ok totiaria pe — Uiwyria'in e kardpe wétup ok
ewanikap tut surara'in wywo epyhik hamo morekuat wo'opyhik hawe pyno
ewe'eg wo 0 mi'i hap e'at pe are e. Waku mu'ap upi etunug ni ipy'ahak takat
ewy ok wo e. Waku meremo etunug mekewat ewanikap ewy ok wo i ra'yn
mu'ap tote e ma'ato yt etimowese i yianmete pote yt nakuitopyhu'at aru eete
e katupono ewanikap aru eium morekuat pe yt naku i nug hat en sio waku
rakat e hamo. — Yt naku i en e morekuat pote epag surara'in akag po pe
ra'yn epyhik wo'opyhik hawiat wuat'i e'at pe hamo ra'yn e. 26 — Uimohey
hat en mote ewe'eg wo o kardpe ewanikap ereto wo'opyhik hap kapiat turan
e. Etikat kahato iwese hap mu'ap upi e. Yt pote wo'opyhik hawe ereine'en
mot'iitote. Yt uwe i ikuap karania ewaty karania anu ereine'en epyhik hawe
e. Mi'i hawyi ti eporendtem hap sa'up niatpo kahato ra'yn iwato kahato ra'yn
toine'en e. Pyno ti po'og waku mu'ap upi ehd'dg kahato ewy inug hamo ereto

hat ewanikap e. Etunug o ewanikap merep ewy ok woira'yn are ehepe uipot-
po'ororia e Iesui temiit'in me yity'ok tote.

— Uipotmu'eria e watikuap ta'yn aikotd sa'awy'iwuat Tupana ehay enoi
hat Musei to'e — Yt erepehik tei'o wétup wary ete wétup e'aito ete e. Ewary
WYWO yn 0 ewaire e'aito wywo yn o ewaire e hap e. Pywo kahato aindpin
Musei e. 26 Musei e hap mohaghatriuito. Musei e hap ete woroho'onapin eipe
— Yt naku i kahato eraha'at kahato haryporia kape ihainia kape erepehik
teran hap wywo mekewat haryporia wywo mekewat ihainia wywo epy'a
pe ewanétup hawe. Mi'l td etunug mote yt naku i kahato rakat no ereine'en
Tupana wanétup hawe e.

MAKU 9.47 PIAT EWY

29 Pyno eha wo eraha'at haryporia kape ihainia kape mi'i hawyi ewanétup
hawe ere'e — Arepehik teran mekewat haryporia ete mekewat ihainia ete
ere ewanétup hawe pote etihep o eha mehi'in mana'in katupono pywo ti rat
ehatie'aparap hap nug hap topyhu'at are e. Mi'i pote waku etihep eha hawyi
etipun pya ekai are e. Pywo ti rat waku po'og kokawiat ihasik takano ereke
atipy pe ma‘ato typy kawiat eha wywo ereto aria kape are e. 30T'ewyte epo
kokawiat wo etima'at teran wétup ok haryporla weétup ok ihainia sewaire
hamo mi'i pote waku etitek epo kokawiat mi'i hawyi etipun mi'i pya ra'yn
ekai are katupono po'og waku mesuwe ereine'en ipo tut rakat ipy tut rakat
ihasik takat wo ereine'en mesuwe sio torania epo wywo eha wywo epy wywo
ereke aria koro pe are aikope miit'in ho'opot kahato mi'i hap kape are e ti
Iesuil. Po'og waku ereke Tupana etama pe WéEtup epo Wywo yn typy epo wywo
ereke aria pe ho'opot hamo e Iesui miit'in sem me yity'ok tote.

31 Mi'i hawyi po'og Iesui to'e ta'apypueri haria pe — Pywo pe ti mehi'in
mana'in sa'awy'i ti mio ta i'atu'e nagnia — Etoiat teran ehary'i e'aito mi'i
pote waku etunug iwan me morekuat wywo e miwan me hawyi waku
eiwo'o'atoiat i'atu'e sa' awy' ' aha'ase'i'in mio td i'atu'e. 32 Ma'ato Uito ti yt mio

ta are' e hin i woroho'omu'e e ma 'ato Uito ti mio ta are — Yt karamuo tei' 0
ehary 1 etoiat e'aito etoiat are ra' yn woroho'omu'e e. Ma'ato etoiat ehary 1

e'aito mi'i pote tiaru yt nakuikahato etunug Tupana wanétup hawe arera'yn
katupono etoiat ehary'i e'aito mi'i hawyi ti meiliran wétup ok wywo i ra'yn
e'aito ehary'i. Mi'i hawyi ti typy e'aito ehary'i rakano ra'yn ereine'en Tupana
wanétup hawe e. Pyno yt naku i ti mi'i td are e Iesui. I'ewyte are'e mesuwe
ma'ato ehary'i e'aito hewaire hewaire toine'en irania'in wywo rakano mote
waku etoiat ehary'i e'aito are ma'ato mi'i e hap ete yn mesuwe are. Pyno Uito
yt sa'awy'iwuat nagnia yt e hap ewy hin i woroho'omu'e. Mi'iria ti eimu'e
— Waku etoiat ehary'i waku etoiat e'aito morekuat ehay miwan miat upi
yt etiky'esat i po'og i pote i'atu'e sa'ag. Ma'ato Uito ti uiweupi ra'yn uhehay:.
Pyno yt kardpe i tei'o etoiat ehary'i e'aito are ra'yn e.

33 Watikuap ta'yn aikotd sa'awy'i nagnia aindpin kahato — Etunug no mi'i
td aru — Atunug e'e hap Tupana set upi ewy i'atu'e hap. Pyno waku wato'e
miit'in ehamo — Yt atunug aru i mio ta ui'e hap mi'i pote ti aru waku ra'yn
Tupana uhaty'i haty'i waku wato'e wuat'i ehamo i'atu'e aha'ase'i'in ahepe
miwan me. 34 Ma'ato Uito ti yt nagnia sa'awy'iwuaria e hap yt ewy i ra'yn
ahenoi ehepe e. Uito ti atiky'esat etunug yne e'e hap ewywuat. Waku ti
watunug ai'e hap are e. Pywo pe yn ihay rakat.

35— Atunug aru wato'e pote waku watunug ai'e hap ok ta e Iesui. Pyno yt
naku 1 watuwepehik ai'e hap ete nagnia aimu'e hap ewy — Yt atunug aru i
pote waku mesuwat mytyp ui'apiheg. Yt naku i watuwepehik ai'e hap ete —
Atunug aru ai'e hap ete are. — Pyno waku ra'yn aru uimikoi ko'l uiko piat

topap yne ytatunug aruiui'e hap ewy ai'e hap yt naku i wato'e are katupono
mesuwat mytyp ti Tupana pu'ap hap are katupono mesuwat aiko ko'ii'ewyte
ahe'yi mesuwe yt aiwat hin i are. Ta'i Tupana wat ko'i wyti are e. Pyno yt
naku i ti aheso hap watipehik Tupana set upi are — Yt atunug i pote waku
tawa wato Ierusaréi piaria ui'apiheg yt ere'e tei'o katupono tawa wato leru-
saréitiytaiwatiTupana wuanuat i'ewyte mekewat Tupana Mipo'oro Wuat'i
Porekuat Porekuat nuat etawa ti lerusaréi topyhu'at pai are e Ilesui tuwepe.
36 — Ma'ato aheso pote aru waku ui'asap kytsig nakat topyhu'at yt etipehik
tei'o — Atunug aru ai'e hap ete katupono yt uwe i ti inug kuap ai'asap ikytsig
hap tuwanétup hawe are e. Yt uwe i inug kuap tuwanétup hawe to'apyig hap
are. 37 Pyno waku atunug aru ai'e hap yn mi'i hawyi waku watunug ai'e hap
ok ta are e Iesui. Ma'ato yt watunug neran i pote — Atunug aru yt wato'e
i waku e. Mi'i pote ti aru pywuat sehay yn tuwétem aiwé pyi are katupono
pywuat sese sehay yn atiky'esat uipotmu'eria wé kaipyiare e. Ma'ato yt pywo
piati— Atunug aru ewei'e mi'i pote tiaru ta'iahiag ehay upiat myhu'at haria
wo ewelpyhu'at are e Iesui topotmu'eria pe yity'ok totiaria to'apypueri haria
pe.

38 Ta'i watikuap kahato ti aikotd sa'awy'i nagnia aindpin hap e. Mio ta
I'atu'e miwan me — Kardpe wétup ok eha apok e'ahyk hawe mi'i pote waku
era'apyk etiha'apok eha apok sa'up mo e. I'ewyte kardpe wétup ok eidi pik
ahyk hawe mi'i pote i'ewyte era'apyk etihdipik mi'i hati'atu'e sa'awy'i nagnia
ahepe aindpin hap e. Ma'ato Uito yt mi'i td are hin i ra'yn woroho'ondpin
e. Pyno kardpe wétup ok ai'ahyk mi'i pote waku yt watuwepyk hin i are
e. 39 T'ewyte ewanikap eete tunug sa'ag mi'i hat i'ewyte wy yt erepyKk tei'o
are ti Uito woroho'omu'e yt sa'awy'iwuat nagnia yt wo'omu'e hap ewy i
ra'yn e. I'ewyte epo sese kawiano wétup ok eowa pe ete e'ahyk mi'i pote
yt erepyk tei'o ma'ato mio ta ere'e ro e'ahyk hat pe — Pyno waku kokai i
ro uipo ran kai i'ewyte waku ui'ahyk mehi mana waku wato'e e. 40 Uito ti
yt worondpin hin i irania'in ewy. Mio ta yn are'e — Yt etipoepyKk tei'o are
aikota aikotd sa'ag nug etiat hat are. Karape ewanikap ewa pe tek mi'i pote
o kokai ere'e na'yn are. Kardpe ewanikap epohari teran ekat ete mi'i hawyi
yt epy'ahak tei'o ewanikap ete are e. Mi'i hawyi waku ekat imiky'esat ewy
etum po'og imiky'esat kai are e. Ewanikap tiky'esat e'yni pote etum. Esokpe
toiky'esat pote etum. Ekamisa toiky'esat pote etum. Ma'ato waku po'og na'yn
imiky'esat kai etum are. Toihep ekamisa hawyi waku i'ewyte esirara etum
uimohey hap moherep hamo e Iesui. 41 I'ewyte kardpe ewanikap to'e — Etioto
ro uhekare'en e my'ahaktu e mi'i hawyi waku perup'i puo — Ta'i mehi mana
emiky'esat ewy atunug waku wato'e perup'i puo. Mi'i hawyi waku imiky'esat
sakpuat ewetunug uimohey hap moherep ewanikaptia iky'e hap moherep
hamo e Iesul.

42— Kardpe wétup ok hétup ekare'en kat ko'i kat ko'i mi'i pote waku etum
imiky'esat ewy are uimohey epiat hat moherep hamo are e. I'ewyte kardpe
wétup ok tipuru ekat ko'l pote waku etipuru ekat tope uimohey epiat hap

moherep hamo iky'e hap moherep hamo are'e e Iesui temiit'in me yity'ok
tote.

43 Mi'i hawyi Iesui to'e i itotiaria pe — Mio td e miwan me sa'awy'iwuaria
aindpin hanuaria — Waku ti aiwyria'in sese yn wati'atuky'e kahato i'atu'e
ma'ato ti waku ahewanikaptia ete haiwot takat ewy ipy'ahak takat ewy
watoine'en i'atu'e sa'awy'iwuat aindpin haria. 44 Ma'ato Uito wétup sehay
wo worondpin yt i'atu'e hap ewy 1. Uito ti mio td are woroho'ondpin e.
Pyno eweil'atuky'e ro ewanikaptia are. Pyno waku ahaty'i haty'i haria upi
wahétup Tupana pe — Eti'atupoityro o uhaty'i haty'i haria Papai waku wato'e

are'e. 45 Mi'l td watunug mote aru Ai'ywot atipy piat sa'yru'in saki'yt'in
no watopyhu'at kahato katupono ti Ai'ywot atipy piat ti'atuky'e kahato
tewanikaptia are e. Ta'i toimoherep kahato i'atuky'e hap katupono toipo'oro
I'aman at i'atumikoi moehdite hamo e. Ta'i toi'atupoityro yt toky'e hin i
haria are. Ta'i Ai'ywot atipy piat ti'atuky'e kahato tewanikaptia torania e. Yt
nakuatinug haria ko kape toipo'oro i'aman at toky'e haria mikoi ko'i poityro
hamo ma'ato i'ewyte yt toky'e haria i mikoi ko'l kape toipo'oro wy i'aman at
i'atuky'e hap moherep hamo are e. Pyno to'o'ewy'ewy toi'atuky'e towyria'in
tewanikaptia are e. Mi'i td ewy ti Tupana toine'en e. Pyno waku Tupana ewy
watunug. Ewetunug wakuap yne miit'in me Ai'ywot atipy piat minug ewy
waku watunug are e. Mi'i td watunug mote ti aru irania'in te'eraha'at ahepiat
miit'in yne ky'e hap kape hawyi ti aru te'eruwanétup hawyi — Ta'i Tupana
sa'yru'in Tupana saki'yt'in mote ti meke ta ta'atuky'e miit'in i'atu'e wyti aru
e Iesui.

IRUKA 6.32 PIATEWY

46 Katupono ti mesuwarotiaria yt Tupana mohey haria i tiky'e ta'atuky'e
haria sese yn e. Ma'ato yt ta'atuky'e i haria ti yt ta'atuky'e i ra'yn e.
Ma'ato mi'iria ewywuat eiky'e haria yn na'yn ewei'atuky'e miit'in mote ti
aru mesuwarotiaria ewy eweipyhu'at are e. Aiky'e haria yn watipowyro
pote yt Ai'ywot atipy piat yt ewy hin i watopyhu'at are e. Iwese rakaria wo
watolne'en ahepiat iwese haria kape yn mote yt kat i ha'up watipuéti aru
Ai'ywot atipy piat kaipyi are e. Ta'i marak'aria ti'atuky'e kuap ta'atuky'e
haria ma'ato atiky'esat ewei'atuky'e kahato yt eiky'e hiniharia are. 4’ I'ewyte
tiwaku wati'atuwesat wuat'imiit'in are e. Yt nakuiwati'atuwesat aiwyria'in
yn are katupono ti yne ti mesuwat yi tote ta'atuwyria'in wesat kuap are.
I'ewyte yt Tupana mohey haria i iwesat kuap ta'atuwyria'in are. Pyno waku
ti yne wati'atuky'e are e. — Pyno ereke uhyt mana mimi wato'e aiky'e
haria pe yn mote mesuwarotiaria ewywuat watoine'en katupono mi'iria ti
ta'atuwyria'in ta'atuky'e haria sese pe yn — Ereke ro era'apyk mehi mana
aimi'ura'yni'atu'e ma'ato yt ta'atuwesat i ta'atuewanikaptia are. Ma'ato mi'i
ta aito pote i'atu’'ewywuat watopyhu'at mesuwe yi tote irania'in yt Tupana
mohey haria i ewywuat e. Yt naku i rat mi'i ta aito pote are e. 48 Pyno waku
watopyhu'at hdpyk kahato rakaria wo aikota Ai'ywot atipy piat waku rakat
ewy waku watunug are e. Ai'ywot atipy piat Aiky'e kahato hano toine'en are
e. Iwese kahato iperup'i kahato tewanikaptia ete towyria'in ete are e. Pyno
waku Tupana ewywuat kahato watopyhu'at mesuwarotiaria ky'e hap upi
are e. Pyno toran na'yn mesup eindpin hap e Iesui ahepe tomohey haria pe
mekewat yity'ok tote miit'in sem toi'atumu'e hap tote.

6

1Pyno timi'i hawyi po'og Iesui to'e miit'in sem me yity'ok tote — Uiwyria'in
e pyno yt naku i kahato watuwemaotypot Tupana potpap watunug turan e. Yt
naku i1 kahato miit'in ehamo miit'in miat aimdtypot hamo wewo'i watunug
Tupana potpap turan e. Pyno waku ti Tupana potpap watunug imotypot
hamo yn e. Pyno waku Tupana motypot hap yn aiwanétup hawe watunug
imiky'esat ewy. Ma'ato aim6typot miit'in kaipywiat hap yn watikat pote yt
katiaimotypot hap sese watipuéti Ai'ywot atipy piat kaipywiat e. Pyno waku
miit'in wati'atupowyro kat ko'i kat ko'l hap ete ma'ato aiwanétup hawe yt
aimotypot hamo i e. Waku Ai'ywot atipy piat motypot hamo aiwanétup hawe
e. 2Mi'ipote kardpe hatek takat put'ok'e ahowawi mi'i pote waku watipowyro
kahato ma'ato yt miit'in miat aim&typot hamo i waku watipowyro e. Ma'ato
Yt naku 1 aiwanétup hawe — Atipowyro mi'i miit wuat'i ehamo uimotypot

kahato miit'in mesuwe hamo pdi yt naku i wato'e e. Yt naku i ahehay
aiwanétup hawe aremowato wuat'i ehamo uiminug waku ko'iwo e. Ytnaku1i
aito typy wanétup haria ewy watoine'en e. Kat pote mi'iria ti Tupana motypot
yat pe tuwehyt'ok kahato Tupana motypot haria ewy te'eruwa’atunug ma'ato
yt pywo piat i katupono — Uimdtypot mono ta'atu'e hap yn ta'atuwanétup
hawe e. Mi'iria ti to'owatka'i ti Tupana motypot hamuat tuwak hamo — To'iro
to'iro Tupana motypot hamo i'atu'e i'atuehay ma'ato yt pywo pe i katupono
I'atupy'a pe — Uruto ti po'og eikai Tupana mohey haria i'atu'e ta'atuwanétup
hawe yt kat i Tupana motypot sese hap i'atukai e. Ta'i mi'iria wyti getap upi
upi oken upi upi Tupana motypot hap ta'atunug te'eruwepe te'eruwanétup
hawe — Uruto po'og urumotypot urumohey ta'atu'e haype e. Mi'iria ti
te'eruwanétup hawe ti typy wanétup haria e. I'ewyte ti miit'in ehamo oken
upigetap upitita'atu'atumu'e Tupana ehay miit'in me haty wo ma'ato miit'in
ehamo — Waku uimdtypot miit'in ta'atu'e haype e. Pyno pywo pe tiare'e mi'i
hap ewy ewetunug mote wyti aru yt kat i ti aru Tupana kaipywiat eimd&typot
hamuat e. Miit'in mimdtypot ko'i yn eweikupte'en mesuwe wen ma'ato yt
kardpe i aru Tupana mimdotypot wo eweikupte'en e Iesui miit'in sem me
yity'ok tote.

3 Mi'i hawyi po'og Iesui to'e itotiaria pe — Uiwyria'in waku kahato wati-
powyro ihaky'e'i rakaria Tupana ehamo ikuap hamo e. Karape satek poria
wati'atupowyro waku watum i'atupowyro hap mig'i wo are yt uwe i mikuap
mo i ahepiat e. Waku Tupana kape yn aheha imdtypot hamuat. Waku
ti yt wahenoi i aimiium mekewat ahepiat miit'in powyro hap wuat'i pe
aiwemotypot hamo e. 4 Waku ti Tupana kapiat aiwatetup hap wywo yn
wati'atupowyro miit'in e. Yt naku i wahenoi henoi irania'in me kat kat hap
watunug Tupana motypot hamuat e. Waku ti Tupana kapiat aiwanétup wywo
yn watipowyro ihaky'e'i rakaria e. Ai'ywot atipy piat ta'akasa kahato yne
aiminug mig'i wuat ko'i e. Mi'i pote waku Tupana ehamo wati'atupowyro
irania'in e. Waku Tupana tuwehum ahepe hap yn watikat e. Waku aheha
Tupana kape yn watunug waku irania'in powyro hap turan e. Waku
wati'atupowyro miit'in Tupana ehamo Tupana motypot hamo e Iesui ahepe.
5 — Uiwyria'in ahehay Tupana kapiat ahehay ikahu rakat irania'in ehamo
aiwemotypot hamo uito po'og Tupana kapiat uhehay ikahu rakat e kuap
takat eikai ai'e hap aiwanétup hawe yt naku i ahehay e. Yt naku i typy ahégu
wywo ahehay Tupana kape miit'in miat aimétypot hamo aiwemdtypot hamo
e. Pywo tirat irania'in mesuwat yi totiaria i'atuehay kahato Tupana motypot
hawe miit'in me i'atuehay se Tupana kape ma'ato yt pywo pe i i'atuehay
e. Aikope aikope miit'in te'eruwa'atunug hap tote i'atuehay pot'i kahato
Tupana kape — Waku uimdtypot miit'in ta'atu'e haype. Pyno eiwe'eg wo o
miit'in miateimdtypot hap pupiare katupono miit'in miat ne'i eimdtypot hap
eweiky'esat pote mi'i yn topyhu'at eha'up mo e. Mi'i hap kape eiwewanétup
pote yt kat i i Tupana kaipywiat Tupana wehum ehetiat hap e. 6 Pyno waku
kardpe ahehay teran Tupana wywo pote waku wateke aikope aikope miitin
yt uwe 1 ikuap ehamo i waku ahehay Tupana kape mig'i wo yt heremo pyi
1 ahehay Ai'ywot yn ikuap ahehay e. Mi'i hawyi Tupana tikuap ahehay
mig'i wuat aipy'a pe pote Tupana tuwehum kahato ahowawi hawyi tutum
ahepe aimiétup e. Ta'i mig'i wo wah&tup wen ma'ato meiliran tutum na'yn
aimiétup hawyi heremo kahato topyhu'at Tupana miium ko'i wuat'i ehamo
e Iesui. 7Uiwyria'in kardpe miit'in py'asetpiat ahehay Tupana kapiat turan
yt naku i wato'e aipy'a pe — Uhehay se Tupana kapiat pote mono miit'in
mimotypot no ra'yn areine'en yt naku i wato'e e. Mi'i td wato'e aiwanétup
hawe pote typy ihay rakat ewy watopyhu'at e. Yt naku i typy ihay rakaria wo

watoine'en katupono mi'iria Tupana kapiat ta'atuehay turan i'atuehay ywop
kahato miit'in miat ta'atuehay ikahu kahato rakat hap kuap hamo i'atuehay.
Yt naku 1 mi'iria ewy watopyhu'at Tupana wanétup hawe e. Ta'i tukupte'en
miit'in mesuwarotiaria ihay su'at at ka'ap haria i'atuehay kahato Tupana
kape wétup sehay ahut ewy ta'atuwépap kahato e. Yt atiky'esat i uimohey
haria ahut ko'i ewywuat i'atumisu'at su'at ko'i e. Waku aipy'a pyi ahehay
Tupana wywo e. 8 Waku ahehay Tupana wywo wen ma'ato ti yt naku i hupi
teihupiteiwahu'atwahu'at sehay Tupana kape are katupono mio td ehehay
Tupana wywo pote irania'in yt uimohey i haria ewywuat eweikupte'en e.
Pywo pe ti Ai'ywot atipy piat tikuap kahato aimiétup tewawiat wahé&tup hap
e'yianmete toikuap ta'yn kat ko'i kat ko'i aimiétup ko'i toikuap. Toikuap
sakpo aimiky'esat sese ko'i katupono hewaure ka'a kahato ahehay kape
aiwanétup hap yt wahétup i te pytkai e.

IRUKA 11.2-4 PIATEWY _
9 Uimohey haria woroho'omu'e teran aikotd ahehay Tupana wywo hap

ahenoi teran e Iesui. Waku pyno wato'e

10 Uru'ywot atipy piat uruiky'e kahato En e.

Tupana pywo pe ti ikahu kahato eset Tupana. Eset ri po'og ikahu torania
kai uruipuéti e.

Papai uruiky'esat kahato ereine'en wuat'i miit'in Akag Koro wo mesuwat
yi tote miit'in py'asetpe aikotd ereine'en Wuat'i Potypot no atipy pe hap ewy
hap uruiky'esat e.

Papai uruiky'esat kahato torania miit'in emiky'esat ewywuat nug han-
uaria wo tukupte'en aikotd atipy piaria tunug emiky'esat yn hap ko'i
ewywuat hap uruiky'esat kahato mesuwe e.

11 Tupana urupoi o mesup e'at pe urumi'u wo urue'u'i wo e.

12 Tupana waure wo ereine'en ema'at hap ko'i kai aikotd uruto urutu-
kupte'en waure wo uruma'at hap ko'i kai e.

13Tupana uru'ykesat o pya kahato ahiag uruid'dg yt naku i nug hap kaipyi
katupono urui'atoiat teran torania uruminug sa'ag hap ko'i e.

Tupana En ni Wuat'i Potypot nuat wuat'i e'at pe e.

Tupana En ni po'og esaika wuat'i kai e.

Tupana En ni po'og po'og wuat'i mim6typot no wuat'i kai

WAKU

Pynowaku aipy'a pyi ahehay Tupana wywo. Yt nakuiwatuwesu'at'isu'at'i
ui'e hap ahut ewy e Iesui ahepe mekewat yity'ok tote.

14 — Pyno uiwyria'in po'og ahenoi teran miit'in miat aima'at hap waure
wo hap etiat. Kardpel eipe waure wo eweikupte'en eima'atirania'in miat hap
ko'i kai mi'i hap ewy te Ai'ywot atipy piat waure wo ehepiat toma'at hap ko'i
kai topyhu'at atipy pe e Iesui. 15 Ma'ato karape ewei'e — Yt karape i waure
wo areine'en uhyt'i minug sa'ag ete mimi mana minug uima'at hap ko'i kai
ewei'e pote i'ewyte yt kardpe i Ai'ywot atipy piat waure wo toine'en eiminug
sa'ag ko'l hap kai e Iesui temiit'in me yity'ok tote.

16 Uiwyria'in kardpe mesuwe yt kat i watu'u ahehay Tupana wywo hap
yn watunug neran mi'i hap e'at pe waku mig'i wo Tupana ehamo haype
watuwemosy'at Tupana yn ikuap hamo e. Yt naku i wahenoi henoi irania'in
me aiwemosy'at hap Tupana kapiat hap e. Ma'ato waku watuwemosy'at
mig'li wo Tupana yn ikuap aiwemosy'at hap tewawiat ahehay teran hap
e'at pe e. Yt naku i watimoherep aiwemosy'at hap irania'in me aheha
arot'i hamo ahowa arot'i hamo yt naku i watimoherep — Aremosy'at ka-
hato mesup katupono uhehay teran Tupana wywo at ka'ap ai'e hap. Yt
naku i watimoherep ahowa ete ahehay ete aiwemosy'at hap Tupana kapiat

hap e. Ma'ato watunug mote typy ihay rakaria ewywuaria watukupte'en
katupono mi'i haria timoherep teran ta'atuwemosy'at hap wuat'i miit'in me.
Te'eruwemotypot hap ta'atukat kahato ta'atuwemosy'at hap ko'i ma'ato yt
nakuiwatuwemoherep ahehay arot'ihamo ahowa arot'i hamo aiwemosy'at
Tupana kapiat hap e. Yt naku i typy ihay rakaria ewy watopyhu'at e
katupono typy ihay rakaria timoherep teran ta'atuwemosy'at hap upi miit'in
me ikuap hamo te'eruwemdtypot hamo e. — Ta'i en waku kahato Tupana
kapiat wemosy'at hat i'atu'e hap ky'ewi ta'atukat haype. Typy ihay rakaria
tikat kahato miit'in wehum ta'atuetiat hap e. Miit'in wehum ta'atuetiat hap
ta'atupuéti kahato mesuwe wen ma'ato mi'i hap yn topyhu'at i'atusa'up mo
katupono yt kat i Tupana wehum i'atuetiat hap topyhu'at wuat'i e'at pe e.
17Mi'i tupono ti po'og waku watuwemokahu yn Tupana kapiat aiwemosy'at
hap e'at pe e. Waku watuweowasei hawyi watuwe'apin hawyi watuwe-
painug aikotd watunug wuat'i e'at pe hap ewy hawyi waku watuwemosy'at
Tupana ehamo Tupana yn ikuap hamo e. Mi'i hap ewy ti waku aiwemosy'at
Tupana kapiat hap watunug yt uwe i mikuap mo e. 18 Mi'i td watunug mote ti
ytuwe iikuap aiwemosy'at Tupana kapiat hap yt heremuatirakat e. Ai'ywot
Tupana yn ikuap katupono ti Ai'ywot yne mig'i wuat minug ko'i ikuap yne
e. Mi'i tupono ti mig'i wuat aiwemosy'at hap toikuap miit'in yt uwe i ikuap
pytkai i. Mi'i hawyi Tupana tuwehum ahete hawyi tutum ahepe aimiétup
sa'up ahepe wuat'i ehamo e Iesui ta'apypueri haria pe.

19 Uimohey haria yt naku i mesuwat yi tote yn ahekare'en e. Yt naku
i ahekat mo wato hap kape yn watuwewanétup at ka'ap e. Mesuwarotiat
yn ahekare'en mote meiiiran aru yt kat i topyhu'at atipy pe e katupono
mesuwarotiat ahekat yn tukupte'en mote meiliran tuweimotyk yne ahekat
katupono ahekat mesuwarotiat yt tukupte'en mot'i hin i e. Uiwyria'in mesu-
warotiat yn ahekat pote meiliran sero'ok'e haria wano topyhu'at ahekat sio
nupi'a mi'u wo ikahu rakat topyhu'at sio i'ytyk mi'u wo topyhu'at ahekare'en
ko'l ikahu kahato sa'awy'i pytkai. Mesuwe yn wati'atunug ahekat pote yt
kat i topyhu'at irane aru atipy pe e. 20 Uipotmu'eria pywo ti po'og waku
wati'atunug ahekat atipy pe katupono iheg me kahato toine'en itote wuat'i
e'atpee. Itote tiytkatiahekat wuat'ie'atpiat ukuap haria are'e ytkatinupi‘a
itote. Sero'ok'e haria yt uwe iitote e. Yt katii'ytyk hap atipy pe e. Mi'i pote
waku watum ahekat Tupana pe mesuwepyi aimiium ko'i upi e. Mi'i hawyi
toine'en itote. Put'okwato'e itote hawyi ti aru tutum yne aimipo'oro ahekat e.
21 Ahekare'en watopag yne atipy pe Tupana po pe pote ti aiwanétup hap sese
i'ewyte toine'en at ka'ap Tupana kape atipy kape e. Ma'ato mesuwarote yn
ahekat wati'atunug pote i'ewyte aiwanétup hap mesuwarote yn topyhu'at at
ka'ap e Iesui tomimu'eria pe mekewat yity'ok totiaria pe miit'in typy'i rakaria
ehamo.

IRUKA 11.34-35 PIATEWY

22 — Uhekatuwyria e aheha wo yn ni wata'akasa kuap e. Mi'i tupono ti
waku ahehapytig kahato e. Aheha ihaite pote ti waku yne heremo yne mu'ap
upi katupono ihot'ok puat hewyry rakaria ewywuaria wo watukupte'en e.
23 Ma'ato yt ahehapytig i pote ti yt heremo kahato i kat ko'i kat ko'i ai'akasa
hap ko'i yt heremo kahato i e. Mi'i e hap ewy ti yt eweimohey i pote aikota
1'ypyryp sese puo ehewyry hap ewy eweipyhu'at eiwanétup hawe e. Pywo ti
rat eheha mimohey hap yt kat i Tupana akasa hap pote i'ypyryp sese puo ti
rat eweikupte'en yt ihapytig i rakat ewy eikohyewyry atipy kape yt Tupana
mohey hap 1 eheha piat pote e Iesui itotiaria pe.

IRUKA 16.13 PIATEWY

— Uhemiit'in pywo ti rat yt naku i kahato watunug typy ok ahetupana
e. Yt naku i typy ok aika'iwat no are katupono typy ok aipo'oro motpap
nug hamuat pote yt to'o'ewy hin i aipo'oro e. Mi'i hap ewy yt naku i typy
ahetupana e. Ahete aika'iwat typy ok toine'en hawyi yt naku i kahato e.
Pywo ti wétup ok yn aika'iwat pote mi'i hat watiky'e kahato. Ma'ato typy ok
toine'en wétup ok watiky'e po'og hawyi wétup ok yt watiky'e hin 1 sio wétup
ok miky'esat ewy watunug neran pote wétup ok miky'esat ewy yt watunug
neran hin i e. Mi'i hawyi ai'akag'aia hap yn ahete typy ai'akag hawyi e. Yt
nakuikahato typyaipo'oro hano e. Mi'1hap ewy kahato ytnakuikahato typy
ahetupana hawyie. Ytnakuiwatunug ahekatne'iahetupanawoe. Yt naku i
kahato ahekare'en sok hap ky'ewi sese hap kape yn aipotpap hap. Ahekat
ky'ewi yn toine'en aikai pote mi'i hawyi yt karape i Tupana sese watikuap
e. Ahekat toine'en Tupana wo aheine'en turan mi'i pote yt kardpe i Tupana
sese topyhu'at Ahetupana wo Aipotypot no e. Yt watomohey kuap i typy ok
ahetupana wo e. Mi'i tupono waku Tupana yn Aipotypot Koro wo topyhu'at

g(a. tMi‘i hawyi waku Tupana miky'esat yn waku watunug e Iesui ahepe yity'ok
oto.

IRUKA 12.22-24 PIAT EWY

25 Mi'i tupono yt naku i watuwanétup ko'i ko'i — Aikope pyi aru aikope
pyi aru aimi'u ahe'u'i ahesokpe ahesapo hy. Aikope pyi aru aikope pyi aru
aheine'en hap ai'e hap kape yn yt naku i aiwanétup ko'i ko'i at ka'ap hap
are katupono ti aiwepit hap sese aheine'en hap sese yt tut i aimi'u wato hap
kaipyi e. Ta'i aiwepit hap sese yt tut i ahe'u'i kahato hap kaipyi ahesokpe
kahu kahato hap kaipyi e. 26 — Pyno ti rat waku wateha'at weitaria ewawi
I'atuwepit hap kape katupono weitaria ti te'eruwepy kahato katupono i'atu-
wepit at ka'ap kahato yt kardpe i — Uiku'uro aru yt kat i uimi'u pote yt
I'atu'e i. Waku atikoi hawyi atipirik kahato uimi'u pdi an yt pote uiku'uro
uhesy'at hap upi yt i'atu'e i pytkai te'eruwehum Tupana kape e. Yt kat i
I'atue'u'i ahyt sok i'atue'yparakai tote i'atu'yat koro ko'i pe pytkai i'atuwepit
at ka'ap e. Te'eruwehum kahato weitaria ko'i katupono Ai'ywot atipy piat
ti'atupoi kahato torania weitaria wuat'i e'at pe toi'atueropat kahato weitaria
e. Uiwyria'in e aito ti po'og po'og Tupana wanétup hawe weitaria kai are
mi'i tupono kahu ahowawi po'og po'og Ai'ywot atipy piat tuwanétup weitaria
ewawiat hap kai e. Ta'i po'og aito weitaria ko'i kai e. Mi'l pote waku
watomohey Tupana ai'atupoi wuat'i e'at piat hap e. Waku watomohey
weitaria ewy e. 27 Yt naku i ti watuwanétup ko'i ko'i hap — Uiku'uro
apuru sio apuru yt ai'e hap kape katupono mi'i yt aimoieine'en mot'i kuap
1 watuwanétup at ka'ap — Uiku'uro apuru sio apuru yt ai'e hap kape pytkai
e. 28Ytnaku i ti paawato'e — Aikope aikope som ahesokpe watipuéti aru ai'e
hap kape yn watuwewanétup ko'i ko'i e. Po'og ni waku watuwanétup ipohyt
ko'i kape aikota te'eruwepainug hap ko'i kape e. Mohyt yt te'eruwanétup ko'i
ko'i hin i — Aikope pyi aru uhesokpe e hap kape yt i'atu’e hin i e. I'ewyte
ipohyt yt tuwesokpe pi'ig hin i at ka'ap te'eruwepainug hamuat e. 29 Pywo
pe ti are'e ehepe sa’awy'i aha'ase'i mesuwarote aiporekuat pot Sarumau
esokpe ti kahuria kahato imehit kawiat Uru kawiat. Ikahu sese hesokpe
are ma'ato morekuat Sarumau yt put'ok'e hin i ti mesuwarotiat ipohyt ko'i
ikahu hap ete e. Ta'i po'og ikahu ipohyt mesuwarotiaria mekewat morekuat
Sarumadu esokpe wakuat sese kai e. Pyno yt kan hamo i1 ahesokpe kape
yn watuwanétup ko'i ko'i e. Waku po'og watomohey Tupana piat aipainug
hamuat hap waku watomohey e. Ta'i Tupana aipainug kuap kahato hat
e. Tupana ti wuat'i painug kuap hat e. Eweha'at ro pohyt ikahu kahato
rakaria ko'i kape katupono mi'iria yne Tupana mipainug ko'i tukupte'en e.

Ta'l ga'apy ko'l pohyt tutunug ikahuria yne Tupana ti'atupainug yne e. Mi'i
hap ewy Tupana aipainug kuap katupono aito po'og waku Tupana wanétup
hawe ipohyt ko'i kai e. 30 Ga'apy Tupana mipainug toine'en mesup e. Koitywy
ga'apy ikahu sese toine'en ma'ato miiki'ite igag na'yn hawyi ahemyp okpy
sa'aria wo iku'uro hawyi igag hawyi e. Ta'i Tupana ti'atupainug kahato
ga'apy ko'l are ma'ato meitliran igag hawyi ahe'aria wo topyhu'at e. Pyno
Tupana ti'atupainug kuap yne wuat'i i'anam ko'i e. Mi'i hap ewy ti waku
Tupana watomohey aipainug kuap hat e. Kat hamo ten ahesokpe kape
yn watuwanétup at ka'ap yt Tupana mohey i ra'yn hap wywo e. 31 Pyno
yt naku 1 yt watuwemopohepap 1 yt ahesokpe i yt ahesapo i hap ete yt
aimi'u i hap ete e. 32 Katupono mi'u kat hap kape sokpe kat hap kape yn
te'eruwanétup at ka'ap yt Tupana mohey haria i ra'yn e. Yt kardpe i Tupana
kape i'atuwanétup haype e. Pyno yt naku i mi'iria ewywuaria watopyhu'at
are katupono ti Ai'ywot atipy piat ti'atukuap kahato yne yne kat ko'i kat
ko'i aipo pe yt kat i aimiky'esat ko'i kape tuwewanétup kahato aikawiano
aipowyro hamo haype e. 33 Waku po'og ti watuwewanétup aipy'a pe at ka'ap
aikotd aru aikota aru waku po'og atunug Tupana Uiporekuat no hap kape
e. Waku po'og ni watuwanétup — Aikotd aru aikotd aru waku aterut miit'in
Tupana kape Ta'atuporekuat no ai'e hap kape po'og waku watuwanétup at
ka'ap aipy'a pe e Iesui. Pyno ti waku po'og watuwanétup — Aikotd aru
Tupana miky'esat ewy atunug pdai ai'e hap kape yn e. Mi'i td ai'e hap kape
aiwanétup pote ti Tupana tum aru ti ahepe mekewat wétup kat ko'i kat ko'l
aimiky'esat ko'i mesuwarotiat e. Tupana miky'esat kape po'og watuwanétup
pote mi'i hap kaipyi aimiky'esat ko'i tut Tupana kaipyi e. 34 I'ewyte yt naku
1 watuwanétup mesup niatpo miki'ite wat aipotpap hap ko'i kape yt naku i
watuwewanétup at ka'ap e. Ma'ato mesuwat e'at piat niatpo hap kape yn
waku watuwewanétup e. Pyno yt naku i miiki'ite wuat niatpo rakat watopag
mesup e'at pe e. Mi'i td watunug mote ti topyhu'at aimo'akag'aia hap e Iesui
topotmu'e haria pe yity'ok tote.
Mi'i hawyi uito ahenoi mesuwe uimiwan me uito Mateu

7
IRUKA 6.3738 4142 PIATEWY

1Mi'i hawyi po'og to'e Iesui temiit'in me yity'ok tote — I'ewyte ti e yt naku
1 wato'e aiwanétup hawe wétup ok pe — Yt kan hamo i en Tupana wanétup
hawe yt naku i wato'e e. Mio td wato'e sa'ag miit'in aipy'a pe pote ai'e hap
ewy Tupanai'ewyte — Ytnakuien e aru ahepe mekewat e'at aru kardpe uwe
waku sese uwe yt naku i sese to'e hap e'at pe e. 2 Pyno aikotd watuwanétup
sa'ag miit'in ete aipy'a pe — Yt naku i rakat mi'i miit wato'e pote mi'i ai'e hap
ewy kahato aru te'eruwanétup sa'ag ahete ta'atupy'a pe e. Yt iwese rakaria
i aito pote i'ewyte yt iwese rakaria i ai' ewy miit'in tukupte'en ahowawi e.
Yt ahegyi'at 1 pote i'ewyte ai'ewy irania'in tukupte'en ahowawi e. I'ewyte
— Mi'i miit yt kan hamo i wato'e wétup ok pe aipy'a pe mi'i ai'e hap ewy
te ti to'e aru ahepe mekewat ai'e hap ewy mekewat aimohit e. I'ewyte —
Yt naku i en wato'e wétup ok miit pe aiwanétup hawe mi'i pote i'ewyte ti
Tupana — Yt naku i en e aru ahepe ai'e hap ewy e. 3 Yt naku i ti watikat
irania'in piat i'aparap hap ko'i yn e. Yt naku i watimohit irania'in ahehay
Wo aipy'a pe e. Ma'ato watikat aiwanétup hawe irania'in mi'aparap pote
watopyhu'at aikotd yt ihapytig i rakat ewy aikotd — Meiéwat eha pe ti tol
wyti hu hit wato'e hap ewy ma'ato ti yt watikuap i aiwat aheha piat aria'yp
pik iwato ewy toine'en e. Uiwyria'in kat potei ewy ok eha pe etikat yt nakuat
i hap e. 4Kat potel — Uhyt mana ere atihep teran nyti mekewat eha piat

hu hit ere'e irania'in me hap ewy ma'ato yt etikuap kahato i ewy eha piat
aria'yp wato toine'en ne eha pe. Mi'i hap ewy ereine'en irania'in i'aparap
hap eti'atukat pote e. > Ma'ato mi'i ta ere'e pote yt hdpyk hin i ewanétup
e. Mi'i pote ti typy ihay rakat ewy ereine'en e. Pyno waku ewat eha piat
ri waku etihep aria'yp tek iwato rakat ewywuat eminug sa'ag ko'i hawyi ti
aru pywuat ihapytig sese rakano sese ra'yn ereine'en e. Eiminug yt naku
i ko'l ewetotiat yne pote ti ithapytig rakat ewy i ereine'en aru e. Ehapytig
nakat ewy ereine'en hawyi waku etihep kuap ta'yn ewy ok eha piat hu
hit ewywuat iminug sa'ag hit ko'l etihep kuap are yt pote yt aru e Iesui
yity'ok totiaria pe. 6 Mi'i hawyi to'e i— Uimohey haria woroho'ondpin neran
mesup ahewanikaptia ete e. Tukupte'en mesuwarote miit'in Tupana ehay
ete haiwot kahato rakaria e. Waku aiwe'eg wo o mi'iria pupi katupono aikota
awahuru ko'i ti'atu'uka teran ne'i aihiiria ewy kahato mi'iria tukupte'en e.
Pywo ti rat mesup ta'yn Tupana wanikaptia ko'l ai'auka teran katupono
Tupana ehay moherep haria aito pote e. Ta'i aikotd hamaut ko'i ti'atu'akit
reran ne'i aimikoi. Mi'i hap ewywuat kahato Tupana wanikaptia ai'akit
reran ne'i e. Waku wahenoi wuat'i miit'in me Tupana ehay wakuat no are
wen ma'ato waku aiwe'eg kahato wo o wahenoi mi'iria pe turan katupono
ahewanikaptia mi'iria tukupte'en aikotd awahuru ewywuaria tukupte'en
aihfiria u haria ewy ahewanikaptia tukupte'en aipy'asetpe e. Aikotd hamaut
aikope hap ewywuaria ahewanikaptia tukupte'en aipy'asetpe e. Mi'i pote
waku aiwe'eg kahato wo o wahenoi mi'iria pe haype are aikota yt naku i
wati'atupoi awahururia Tupana motypot yat mi'u wakuat ewywuat yt naku
i hap ewy e. Ta'i awahururia te'erenuk aimiium ete hawyi te'eruwemorem
ahowawi ahekatu'u hamo awahururia e. Waku aiwe'eg kahato hap wywo
wahenoi turan ai'auka teran ahewanikaptia e. Ytnakuiahewahiikahurakat
watimoherep hamaut uato ko'i haiwot rakaria ga'apy piaria pe katupono
te'era'akasa hawyi ta'atu'akit akit ne'i hawyi yt kat hamo i ra'yn topyhu'at
sa'awy'i ahewahi ikahu rakat. Mi'i hawyi ahowawi ai'akit hamo t6'é haiwot
rakaria e. Mi'i hap ewy kahato waku aiwe'eg kahato wo o wahenoi Tupana
ehay ahewanikaptia pe e Iesui yity'ok totiaria pe i'ewyte ahepe.

IRUKA 11.9-13 PIATEWY

7Mi'i hawyi po'og tohenoi — Uiwy ok ko'i uheinyt'in ko'i karape wahétup
kahato Tupana kape aimiky'esat ko'i mi'i hawyi tutum ahepe yne yne
aimiétup ko'i ma'ato tomiky'esat ewy e. Mi'i tupono waku watikat kahato
aikope aikope toine'en imiium aimiétup ko'i e. Watikat kahato aimiétup
Tupana piat ko'l pote ti aru wati'atupuéti Tupana mipo'oro ko'l e. watikat
aimiétup ko'i pote ti aru watipuéti imipo'oro ko'i e. Ma'ato yt watipuéti i pote
waku wahétup— Tupana wato'e ta'atupyhyp kahato urumiétup ewawiat hap
emipo'oro waku wato'e. Eho'o'okenhyp'ok to mu'ap hawyi waku mesuwe
toine'en waku wato'e Tupana pe. Mi'i pote ti toho'o'okenhyp'ok hawyi
watipuéti aru aimiétup Tupana piat ok td e. 8 Pywo pe ti hétup kahato
haria wo watukupte'en pote Tupana miium porera'at haria watopyhu'at aru
e. I'ewyte Tupana miium kat kahato haria aito pote wuat'i imiium puéti
haria watopyhu'at mesuwe e. I'ewyte — Ere'okenhyp'ok to Tupana e haria
aito pote mu'ap puéti haria watopyhu'at e Iesui itotiaria pe i'ewyte ahepe.
9 Uhemiit'in kardpe aimépyt hétup ahepe u'i pote watum u'i tope e. Yt watum
1 aimépyt pe yi kyt ne'i — Atiky'esat kahato u'i mamai papai e pote watum
na'yn aha'yru ahaki'yt u'i e. 10 'ewyte — Papai mamai atiky'esat pira pu'i
epo piat e pote meremo watimd'é e. Yt uwe i moi ne'i hum tosa'yru tosaki'yt
pe hesy'atpote e. 11 Mesuwarotiat miit'in ti yt naku i nug haria wo tukupte'en

wen ma'ato ti ta'atukuap wyti ta'atumépyt'in miat wakuap ium hamuat e.
Ai'ywot atipy piat ti po'og po'og wakuat wuat'i mesuwarotiat miit'in kai e.
Mi'i tupono miit'in miétup wakuat tutum kuap kahato ti e. Wakuat aimiétup
tepiat ko'l Ai'ywot Wakuat Atipy piat ti'atuium kahato ahape e Iesui yity'ok
totiaria pe i'ewyte ahepe.

12 Sa'awy'iwuat Tupana ehay moherep haria piat aindpin hap i'ewyte
aha'ase'i Musei aindpin hap wétup uhehay pe yn teke are e — Aikotd wati-
ky'esat irania'in minug wakuap ahepe mi'i hap ewy waku watunug i'atuepe
e Iesui temiit'in me yity'ok tote.

IRUKA 13.24 PIAT EWY

13Pyno ti waku ti etikat kahato mekewat mu'ap ypy kurin kat atipy kapiat
are katupono mekewat aria kapiat mu'ap ypy wyti heremo yne e Iesui.
Ta'i mekewat aria kapiat mu'ap tote ti miit'in yne ikohyewyry kahato pote
mekewat mu'ap ihot kahato e. 14 Ma'ato mekewat atipy kapiat mu'ap ypy
ti yt heremo i e. Eweikat kahato pote yn eweipuéti are katupono mekewat
mu'ap kurin kat upi ti niatpo kahato ehewyry e. Ma'ato mekewat upiat eipe
pote ti put'ok'ewei'e wuat'i e'at piat eheine'en hap tote e. Katupono mekewat
mu'ap yt hotikahato pote ti yt typy'i hin i miit hewyry e Iesui yity'ok totiaria
pe ahepe.

15 Mi'i hawyi to'e Iesui itotiaria pe — Uimimu'eria e ewe'eg wo o mekewat
Tupana ehay moherep yt pywuat piat i haria wywo e. — Uruimohey kahato
Tupanai'atu'e pytkai yt Tupana ehay ewyita'atumoherep — Uruto ti Tupana
hiiria ei'ewywuat i'atu'e pytkai eiwe'eg wo o i'atuehay pupi yt uiat ewywuat
ipupie. Ta'i eima'at reran haype uimohey ehepiat hap moma teran haype
1 aikotd awahuru tu'u teran aihiiria hap ewywuaria ti mi'iria tukupte'en
eipy'asetpe eimu'e hamo e. 16 I'atuminug sa'ag ete ti aru mi'iria eweikuap
e. Aikotd mekewat ahiag épo yt hum i ti he rakat ahepe mi'u hap ewy
mi'iria tukupte'en e. I'ewyte yt kardpe i watipuéti mekewat hu épo ete he
rakat ywa ewy e. 17 Pyno kardpei aimikoi upi'a i'atuehdite kahato hawyi
meiliran 1'atusat kahato hawyi hewo ra'yn i'ywa he kahato rakaria e. Ma'ato
ytwenugihat aimikoi haat sa'ag kahato ytheii'ywahap ewye. Mi'i hap ewy
kahato Tupana ehay wétup aimu'e haria tukupte'en e. 18 Ma'ato mekewat
wenug kahato haat wyti yt kardmuo 1 haat sa'ag nakat ne'i e. Haat kahato yn
topyhu'at e. Ma'ato yt ihdite i rakaria ywa ti yt mi'u wo hin i ra'yn topyhu'at.
Mi'itiytwatu'ukuapira'yni'ywahaatsa'ag nakatne'ie. 19Pyno mi'i meitiran
— Yt kat hamo i ra'yn meiéwat i'ywa yt hé'é kahato i rakat meiépe wato'e.
Pyno waku ahe'aria wo ra'yn mi'i yp yt aipoi i pote wato'e hawyi wati'ypytek
yt naku i rakat e. 20 Ta'i watikuap kahato ti mikoi ypia i'ywa he hap upi sio
wakuat ypia sio yt naku i rakat ypia hap watikuap kahato aito e. Mi'i hap ewy
kahato te ti watikuap pywo piat Tupana ehay enoi haria sio aima'at haria
ta'atuminug wakuap upi sio ta'atuminug yt naku i hap upi wati'atukuap
mi'iria e.

IRUKA 13.25-27 PIATEWY

21 Katupono ti i'atu kahato miit'in uhehay su'at kahato haria — Uika'iwat
kahato En Uika'iwat kahato Eni'atu'e uhepiat haria ma'ato yt pywo piat haria
i mio ta i'atu'e ehepe aru ehekat ky'ewi eima'at haype e. Pywo ti mi'iria yt
kardpe hinite'eruwehyt'ok aikope Tupana toine'en Morekuat no hap tote aru
are katupono ti itote Ui'ywot miky'esat nug haria yn wyti te'’eruwehyt'ok e.
22 Ta'i mekewat wehyt'ok hap e'at pe ti aru typy'i itote — Thot'ok Uika'iwat
waku kahato En i'atu'e. Uika'iwat kahato En i'atu'e haria itote tukupte'en
ma'ato yt uimikuap ko'ii yt Ui'ywot miky'esat nug haria pytkai mio td i'atu'e

— Ta'i uruto ti eset moherep kahato miit'in miat haria ti i'atu'e. Miit'in
mu'e kahato haria urutukupte'en itote i'atu'e ti aru wehyt'ok hap e'at pe.
— Uruka'iwat eset no ti ma'du sa'ag ko'l uru'atusopo kahato miit'in pywiat
haria ti uruto i'atu'e ti aru wy. Ta'i i'ewyte karania wo i wyti urutunug
wakuap yt uwe misepap ewywuat i wuat'i ehamo miit'in mowanétup kahato
hamo itote urutukupte'en turan i'atu'e ti aru wy uhepe. Mi'i tupono ti waku
Uruka'iwat urutuwehyt'ok atipy pe i'atu'e aru. Waku ahewaku hap upi
watopyhu'at atipy pe aikope Tupana toine'en Wuat'i Akag wo hap tote i'atu'e
ti aru uhepe at. Uruto waku pote waku watuwehyt'ok atipy pe i'atu'e aru
uhepe e. 23 Ma'ato ti aru mi'iria pe are'e — U pai uhyt mana yt kardpe
hin i ti woroho'okuap eipe are'e ti aru i'atuepe. Eweiwat ro meilipepyi pya
ui'yatypepyi are ti aru mi'iria pe katupono yt nakuat i nug haria ti eipe are ti
aru yt uikuap i sese haria pe e Iesui irane mekewat wehyt'ok e'at hap etiat.

IRUKA 6.47-49 PIAT EWY

24 Uiwyria'in pywo ti rat uwe uwe ikuap ui'e hap hawyi topyhu'at ui'e hap
nug hat mi'i Tupana mimowe'eg kahato rakano topyhu'at e Iesui. Pywo ti rat
uwe uwe uhehay nug hat mi'i hat topyhu'at aru aikota iwe'eg kahato getap
nug kuap kahato hat ewy wyti aru toine'en aikotd — Are pai are an pyno sig
waku atunug ui'yat meifipe yi heg kahato tote e hat ewy toine'en aikotd —
Yt naku i yépeke are'yatnug ywyku'i pe e hat ewy toine'en e. 25 Ta'i toine'en
wy yépeke we'yatnug haria ywyku'i upiaria ma'ato kardpe put'ok'e i'aman
ipopit kahato hawyi ti aru ywytu uato at ka'ap hawyi ihy wato meremo
hawyi yépekiat yi kyt rotiat we'yatnug hat yat pe teke ra'yn y'y yépekiat
getap we e. Mi'l turan wasere wato i ra'yn hawyi y'y ihyeput haty wo ra'yn
hawyi meremo meiéwat getap toihep. Mi'i hawyi yt kat i ra'yn topyhu'at
itotiat e. Ma'ato mekewat yi heg notiat we'yatnug hat yat yt toihep hinie
katupono mekewat yi nu ewy iheg kahato rakat rotiat i'yat pote e katupono
tuwanétup mo kahato tutunug getap pote e. Mi'i hat ewy ti te'eropyhu'at
uhepiat ta'atundpin hap nug haria e. 26 Ma'ato uwe uwe uhehay ta'atukuap
hawyi — Ta'i yt atunug neran hin i uito pai an e haria ti aru tukupte'en yt
we'eg haria wo i e. Aikotd yt tuwe'eg wo hin i tuwe'yatnug yi kyt pe hat ewy.
— Waku ra'yn ui'yat atunug yépeke e hat ewy yi og notiat e hat ewy e. 27 Aikota
I'aman kahato hawyi ihy wato meremo ra'yn y'y hawyi teke ra'yn i'yat pe
toine'en y'y &pe ete pote. Mi'i pote meremo y'y tipugha kahato mekewat yat
hawyi wasere teke kahato i'yat pe hawyi toi'ypyhepi'yat e. Ta'at ra'yn hawyi
I'aporok'era'yn hawyiytikahu hinira'yni'yate. Mi'i hap ewy ti yt uimohey i
haria te'eropyhu'at uhepiat ta'atundpin hap yt nug i haria e Iesui miit'in sem
me yity'ok totiaria pe. 28 Mio ta e pote itotiaria te'eruwanétup kahato hawyi
te'ero'e to'ope — Ta'i yt uwe i po'og meiéwat Miit kawiat aindpin kuap kahato
hati'atu'e Iesui piat pe katupono yt irania'in Tupana ehay wani wani e haria
piat yt aimu'e hap yt ewy hin i tig Mi'i Miit aimu'e i'atu’e katupono irania'in
ti aimu'e kat i'atu'e kat 1'atu’e irania'in aimu'e hap ewy yn aimu'e i'atu'e.
29 Ma'ato Iesui ti tuweupi ra'yn aimu'e Morekuat Koro ewy i'atu'e. Pywo ti
ratIesuiaimu'e aikotd Tupana wé ewy ihayi'atu'e to'ope yity'ok totiaria Iesui
mienoi kuap haria.

8

MAKU 1.40-45 IRUKA 5.12-14 PIAT EWY
1Mi'i hawyi Iesui ipot'apyk i ra'yn yity'ok totepyi topotmu'eria sem wywo.
2 Mi'i turan wétup ok Iesui owa kape tut hepihi pihi rakat. Mi'i ti tuwep¥'a-
tutuk Iesui moétypot hamo to'e hamo — Uhyt atiky'esat kahato uimoehaite

epiat hap e Iesui pe. 3 Mi'i hawyi tuweponug hepihi pihi rakat piit ete hawyi
— Ta'iatiky'esat kahato ehdite hap e. Pyno woromoehdite ra'yn mehie hawyi
meremo hepihi pihi tuwetyk yne ra'yn toka'a meremo ra'yn.

4 Mi'i hawyi Iesui to'e tomimoehdite pe — Ereto ro pa'i ko'i kape hawyi
etimoherep to i'atuepe emoehdite epihi pihi moka'ad hap e. Yt ehenoi henoi
tei'o mu'ap upiaria pe emoehdite hap uhepiat ma'ato ereto hapyk o pa'i ko'i
kape hawyi — Pywo i'atu'e hawyi waku etum ehii i'atumi'u wo are aikota
sa'awy'i aha'ase'i Musei aimu'e hap ewy e. Mi'i hap kaipyi ti aru yne itotiaria
ikuap pywuat uhepiat emoehaite hap e.

IRUKA 7.1-10 PIAT EWY

5 Mi'i hawyi Iesui teke tawa Kawana'li me i ra'yn. 6 Mi'i turan put'ok'e
surara akag sese tapy'yia Humanu ywania. Mi'i hawyi to'e Iesui pe —
Uipowyro o uhyt e katupono uhemiit sese i'ahu kahato toine'en e. Mio ra'yn
topyhu'at kahato te'yni pe ui'yat pe e. Yt naku i sakpo tuete Mehi e. Uhemiit
uiwy ho'opot kahato Uhyt e. Ta'i yt tuwemokup kuap i ra'yn Uhyt e. Mi'i pote
ti imoehdite hap atiky'esat kahato ekaipyi Mehi e. 7 Mi'i hawyi — Pyno areto
eupi hawyi atimoehdite emiit itote e Iesui surara akag me. Mi'i hawyi surara
akag to'e Iesui pe 83— Yt naku i ereto ui'yat kape Uhyt kat pote uiat uhewaku
hap yt put'ok'e i ui'yat piat ereke hamo Uhyt e. Waku po'og meiiipepyi yn
etimoehdite uhemiit ehay wo e. 9 Katupono uito areine'en surara'in sem
po'oro hat e. Ta'i uiat uhemiit sem kahato tukupte'en e. Ta'i i'ewyte ui'akag
ko'i tukupte'en morekuaria ko'i e. Atunug kuap kahato i'atumiky'esat wy
e. T'ewyte atipo'oro kuap kahato mesuwarotiaria uhemiit'in sem e. Ta'i
surara'in me are'e — Eweiwat ro kuepuo are pote meremo tuwat kuepuo ui'e
hap ewy e. I'ewyte irania'in me are'e pote — Ewel'€ ro meikowo uhowawi
are pote meremo t6'é uhowawi uhepiat ta'atupo’'oro hap ok td e. I'ewyte ti
uhemiit'in sese ui'yat piat pe are pote — Etunug no mi'i ti ui'e pote ta'atunug
na'yn meremo uhepiat topo'oro hap ok td e. Mi'i hap ewy En meiiipepyi
ehay wo — Ehdite ro ere ui'yat piat uhemiit i'ahu kahato rakat pe pote taren
meremo ihdite ra'yn itote e'e hap ewy ehay po'oro hap ok td e mekewat
Humanu ywania esurara akag Iesui pe. 10 Mi'i to'e hawyi Iesui tikuap
surara akag koro ehay hawyi tuwanétup kahato ihay kape hawyi toikuap
kahato tomohey hap e. Mi'i hawyi tuwemorem hawyi to'e toupiaria pe —
Uhyt'i'in mana'in e aito ti [uteuria aito ma'ato mesuwat meitiwat surara akag
wetup ywania toine'en e. Eiperia uimohey ma'ato mesuwat Humanu ywania
po'og po'og ti uimohey hat toine'en ai'ywania Isareu ywania kai e. Mi'i ti
yt ai'ywania hin i wen e Humanu ywania ti mi'i wen ma'ato mi'i pytkai ti
po'og uimohey ai'ywania kai e. 11 Mi'i pote eiwe'eg wo o ui'ywania uimohey
hap wywo are katupono yt uimohey i ehepiat pote meifiran ti aru irania'in
ywania mimohey kahato wo arepyhu'at mesuwe e. Pywo pe ti rat meiliran
aru kardpe Tupana toine'en Wuat'i Porekuat no mi'i hap kape td'é td'€ kahato
irania'in ywania aikope pyi aikope pyi e. Mi'i hawyi ti aru mi'iria te'era'apyk
aikope Tupana toine'en Morekuat eyparakai kawiano aikope ienuk hap tote
e. Aikope aha'ase'i koro Aparau apyk hap kawiano aikope aha'ase'i pot
Isaki apyk hap kawiano aikope ai'ywania 12 ywania aha'ase'i Iako apyk hap
kawianora'ynte'era'apyk wétup ywania uimoheyrakaria e. Ta'i eiwe'eg wo o
katupono ui'ywania eipe pytkai yt uimohey haria i kahato eipe pote e. 12 Mi'i
pote ewe'eg wo o0 ui'ywania e katupono yt uimohey i haria wo eweikupte'en
Tupana mipun ko'i ewywuaria eweikupte'en aru aikope 1'ypyryp sese hap
tote aikope kak'ewei'e kak'ewei'e hap tote aikope kyry'et kyry'et'ewei'e haty
pono hap tote eipugha eipe uimohey sese hap pun haria eipe hawyie. Ma'ato

meiliwat surara ywania ewywuaria tukupte'en kahato aru atipy pe uimohey
sese haria wo tukupte'en mote wétup ywania pytkai e. Mi'i pote ewe'eg wo 0
ui'ywania e Iesui. 13 Mi'i hawyi Iesui to'e i mekewat Humanu ywania surara
akag me —Mehie uimohey kahato hat en e. Pyno mio waku kahato era'aipok
iro e'yat kape katupono emiit i'ahu rakat ihdite i ra'yn topyhu'at mio ra'yn
epiat uimohey hap ewy mehi e. Mio ta e hawyi toto surara akag to'yat kape
hawyi toipuéti itote temiit waku kahato ra'yn ihdite kahato ra'yn kat e Iesui
yianmete tepiat hap ewy kahato ra'yn temiit toipuéti to'yat pe.
MAKU 1.29-34 IRUKA 4.38-41 PIAT EWY

14 Trokiré Iesui toto topotmu'e Peteru yat kape. Itote Iesui tipuéti Peteru
sakitu i'ahu kahato te'yni pe ipiit sakup kahato. 15 Mi'i hawyi toto ra'yn
Peteru sakitu kape hawyi tuweponug hakitu po ete hawyi meremo i'ahu
hap ipiit sakup hap tokosap ta'yn. Mi'i hawyi ipoi'dm na'yn ipotpap ta'yn
i'atumi'u nug hap ete. 16 Mekewat ewdtym muo ta'atueropo'ok kahato
i'ahu rakaria ahiag ipiit piat rakaria Iesui kape. Mi'i hawyi mi'iria kaipyi
toi'atusopo kahato ra'yn ahiagnia wétup yn tehay wo i'ewyte toi'atumoehaite
ra'yni'ahu rakaria torania ra'yn.

17Mi'i hawyi toi'atumoehdite kahato itotiaria aikota sa'awy'iwuat Tupana
ehay moherep hat Isaia to'e hap ewy — Ai'ahu hap ti aru toimoehainte topiit
ahyk hap mo e. Aipo ki'd hap aipy ki'd hap toimog yne yne ra'yn e. Ahaty'i
haty'i hap totioto yne aru pya aikai e sa'awy'i Isaia miwan 53.4 pe e hap ewy.

IRUKA 9.57-62 PIAT EWY

18 Mi'itd Iesuiti'atumoehdite kahato pote t6'é t6'é kahato miit'in po'og po'og
Iesui emig hamo. Mi'i pote meremo to'e topotmu'eria pe — To'iro meremo
ihyemyi'a sakpo uhekatuwyria katupono ui'akit kuap ne'i i'ahu rakaria.
I'atumoehadite hap ta'atuky'esat kahato pote uhemig neran hariai'ahu kahato
rakaria sem ui'akit irane e. 19 Mi'i hawyi meremo tuwehyt'ok yara piat turan
put'ok'e yépeke wétup ok miit Musei e hap miwan kuap kahato hat. Mi'i
hawyi tuwépowat Iesui kape — Wo'omu'e hat e uipap kahato eupi emiit no
e. Areto teran aikopuo aikopuo ewyry hap upi e Iesui pe. 20 Ma'ato Iesui
tiwesat — Pyno ereto teran uhupi pote waku ma'ato sa'awy'i erewanétup
kahato katupono yt kat hin i ti ui'yat mesuwarotiat toine'en e. Ereto uhupi
pote yt kat i i getap sese ewano ewyry hap tote pdi e. Ta'i awahuru ko'i ti
te'eroket ta'atuka'a puo i'ewyte weitaria te'eroket ta'atusok pe ma'ato uiat yt
katiui'yat uiket hap sese pai e. Miit'in Eyke'et Uito wen ma'ato yt i'yat rakat
ewyiareine'en mesuwe uhewyry miit'in mu'e hamo turan e Iesui— Areine'en
neran emiit no e hat pe. 21 Mi'i turan wétup ok ipotmu'e to'e Iesui pe — Pywo
ti rat areto teran eupi Uika'iwat e ma'ato ui'ywot yatype te areine'en neran.
Ui'ywot iku'uro hawyi isyp hawyi areto teran eupi e Iesui pe. 22 Ma'ato Iesui
tiwesat — To'iro uhupi uipotmu'e wo e katupono tukupte'en nat yt Tupana
yt mohey i haria itote e'ywot syp hanuaria uhyt e. Ereto uhupi e Iesui tope.

MAKU 4.35-41 IRUKA 8.22-25 PIAT EWY

23 Mi'i hawyi ipotmu'eria te'eruwehyt'ok ta'yn yara pe Iesui upi hawyi
tuwat ra'yn ihyemyi'a wato sakpo. 24 Tuwat turan wasere wato tut. Mi'i
hawyi ihywé&'okmoi okmoi wato'in kahato hap yara pe teke teke kahato
ma'ato mi'i pytkai Iesui toket ne'i yara pe. 25 Mi'i pote ipotmu'eria tokoka'at
ihymut hamo — Uhyt wata'apy'at hamuat ra'yn Uhyt i'atu'e haty wo. Ere-
hymut ro uruehakyera'at ro En i'atu'e haty wo katupono watopap hamuat
Uhyt i'atu’e. 26 Mi'i hawyi Iesui tuwehymut hawyi — Kat potei eweiken'é e
Iesui. Yt uimohey i te apo eipe e. Mio td e hawyi ipoi'dm na'yn hawyi to'e
haty wo ywytu uato pe — Wai ne epo'inik to y'y epo'inik to ywytu e hawyi

meremo y'y ihy nik ra'yn. 27 Mi'i hawyi mehit'i'atu'e kahato Iesui minug kape
ipotmu'eria. Mi'i hawyi hemiit'in te'eruwanétup kahato hawyi — Kat kawiat
kahu meiii Miit i'atu'e to'ope lesui piat. — Uwel meiti Miit katuponoi ywytu
y'y toimoperup'i kuap kahato tomiky'esat ewy i'atu'e to'ope.

MAKU 5.1-20 IRUKA 8.26-39 PIAT EWY

28 Jesui timoperup'i ywytu uato hawyi meremo put'ok'i'atu’e mekewat
ihyemyi'a koro sakpo mekewat tawa Karata e hap tote wo'osyp hap wa tote.
Tuwétem yara pyi hawyi mi'i tote ahiag emiit tut Iesui ewa kape wétup ok
towy wywo mekewat mui'é ka'a kaipyi t6'é ipy'ahak kahato rakaria. Itotiaria
tawa Karata piaria gupte'en haria te'eroken'é kahato meimué wuat ahiagnia
pupi hewyry rakaria pupi. Mi'i pote yt kardpe i tuwat mekewat wo'osyp
hap kapiat mu'ap upi. 29 Ma'ato Iesui put'ok'e itote hawyi meimuéwat
ahiagnia ko'i te'eroken'é€ kahato Iesui pupi. Mi'i haype to'okak'i kahato haype
ta'atuemiit wé pyi kak'i'atu'e — Kat hamo eriot uruewawi Tupana Sa'yru
i'atu'e. Yt put'ok'e i te ti uruepiat ho'opot hamuat uru'apiheg hap e'at yt
put'ok'e i te i'atu'e meiéwat miit wé pyi. 30 I'ewyte itote tukupte'en hamaut
asuwai ko'i sem te'erenuk hap tote. 31 Mi'i pote mi'i ko'i ahiagnia hétup
kahato Iesui pe — Ytnakuii'atu'e uruhep ta'yn ti meitiwat miit pyi mi'i pote ti
urutuwehyt'ok teran meimuéwat hamaut asuwai ko'i pe ra'yn i'atu'e. 32 Mi'i
pote Iesui to'e — Eweiwat ro pyno meremo e pote meremo tuwend'é hawyi
tuwehyt‘ok hamaut asuwai ko'i pe. Mi'i pote hamaut asuwai ko'i i'atueso'ok
kahato ra'yn ahiagnia wehyt'ok hawyi. Mi'i pote hewo hewo ihyemyi'a wato
pe yity'ok pyi hawyi ikohyeput' ikohyeput'i hawyi te'ereapyhyka apyhyka
y'y pe hawyi topap yne hamaut asuwai ko'i mekewat ihyemyi'a koro y'y wato
pe. 33 Mi'i pote hamaut asuwai apykok haria ikohyeput ra'yn tawa kape
ta'atuhenoi yne mi'i td hap ko'i tawa piaria pe aikotd Iesui ti'atusopo yne
ahiagnia hap ko'i ta'atuhenoi. Aikotd ahiagnia ti'atumoma ra'yn hamaut
asuwai ko'l yne hap ta'atuhenoi kahato yne tawa piaria pe. 34 Mi'i hawyi
itotiaria tuwat ra'yn te'eraha'at hamo. Mi'i hawyi mi'iria te'ero'e haty wo
Iesui pe — Mehi ereto ro meilipepyi wétup tawa kape Uhyt Mimi ta'atuhé&tup
haty wo te'eroken'é haype. Yt ta'atuky'esat i Iesui pote toto ra'yn itote pyi are
uito Mateu mesuwe uimiwan me.

9

MAKU 2.1-12 IRUKA 5.17-26 PIAT EWY

1Yi Karata piaria yt iky'esat i Iesui ta'atuetawa piat pote teke i ra'yn
yara pe hawyi ta'aipok i ra'yn temiit'in nywo ta'atue'yara puo ta'atusaipepe
ihyemyi'a koro sakpo i ra'yn ta'atuetawa pakup Kawana'i kape i ra'yn
te'era'aipok. 2 Put'ok'i'atu'e ta'atuetawa pe hawyi itotiaria tuerut Iesui kape
wétup ok miit ipiit iheg nakat yni pe. Mi'i hawyi toikuap ta'yn topiat tomohey
haria hap hawyi to'e ipy'a heg nakat pe — Eremowepit ro uha'yru katupono
mesup ti atimohdpyk yne ra'yn ti emi'aparap ko'i Tupana piat e. Mio wyti
waure wo toine'en na'yn eminug sa'ag ko'i yne hap kai e. Ati'atumoweityk
yne ra'yn eminug sa'ag ko'i wyti e Iesui ipiit heg nakat pe. 3 Mi'i to'e Iesui
turan ti tukupte'en wy itote Musei wo'ondpin hap kaipywiat wo'omu'e haria.
Ytnakuikahato Iesui to'e mi'i td — Ati'atumoweityk eminug sa'ag ko'i e hap
ewy i'atu'e yt naku i mio td wato'e i'atu'e katupono watikuap ta'yn Tupana
yn ni ahehakyera'at kuap watunug yt naku i hawyi i'atu'e. Mi'i pote yt naku
i Mi'i Miit meketd e hap e hamo i'atu'e te'eruwanétup hawe. 4 Ma'ato mio
td i'atuwanétup hap meremo Iesui tikuap ta'yn towanétup hap kaipyi hawyi
to'ei'atuepe — Koitywy atimoweityk yne emi'aparap Tupana piat are'ei'ahu

rakat pe pote eiwanétup sa'ag apo uhowawi uhyt'i'in e. — Yt uwe i mio
td e hap inug kuap ewei'e eiwanétup hawe. — Tupana yn ni mio td e hap
inug kuap ewei'e ti. — Yt naku i mio ta ere'e pdi ewei'e ti uhete eiwanétup
hawe e. 5> Emi'aparap atimoweityk are'e tope pote — Yt naku i En ewei'e
uhepe eipy'a pe ma'ato uhesaika kahato miit'in minug sa’'ag moma hamo
e. 6 Ta'i Miit'in Eyke'et kahato areine'en are wen ma'ato yt uimohey hin
i te eipe e. Ta'i Tupana tum yne ra'yn tesaika hap wuat'i miit'in minug
sa'ag mohdpyk hamo e. Atiky'esat kahato eweikuap uhesaika hap miit'in
ehakyera'at hap e. Mi'i hap moherep hamo are'e yt hewyry kuap i rakat
pe ipiit heg nakat pe — Epoi'dm no uiwy hawyi meremo eti'okpoi ro e'yni
hawyi ewyry ro e'yat kape ui'e hap ewy e Iesui yt hewyry kuap hin i rakat
pe tesaika hap wuat'i miit'in minug sa'ag moma hap moherep hamo. 7 Mi'i
to'e hawyi meremo ipy Ki'd rakat ipiit ki'a rakat ih&ite ra'yn hawyi meremo
ipoi'am hawyi toto ra'yn to'yat kape wuat'i ehamo Iesui e hap ewy. 8 Mi'i pote
itotiaria te'eraha'at kahato hawyi i'atuwepit kahato ra'yn — Urutuwehum
kahato ewawi Tupana i'atu'e itotiaria. Waku kahato En Tupana katupono
mesup ta'yn uruehamo etum na'yn esaika hap ewywuat meitiwat Miit Iesui
pei'atu'e irania'in itotiaria.

MAKU 2.13-17 IRUKA 5.27-32 PIAT EWY

9 Mi'i hawyi ti Iesui toto ra'yn tetawa pakup Kawana'ti pyi. Mi'i hawyi
mu'ap upi teha'at uhowawi. Uito ti Mateu apyk pe sa'awy'i areine'en itote
tawa Kawana'ti kapiat mu'ap py'asetpe mekewat pyhyp hamuat surara'in
wywo morekuat piatha'up sat wuat'i miit'in mu'ap sa'up sat hanuat areine'en
itote. Mi'1hawyiIesui put'ok'e itote. Mi'i hawyi Iesui teha'at kahato uhowawi
hawyi to'e uhepe — Mateu e atiky'esat kahato en uhemiit no e. Ereto ro
uhupi mehi uhemiit no e uhepe. Mio ta to'e uhepe hawyi meremo uipoi'dm
na'yn hawyi areto ra'yn hupi. 10 Mi'i hawyi ti atioto ra'yn Iesui ui'yat tote
kape imoenuk ui'yat piat hamo. Mi'i hap ti typy'i kahato yt naku i rakaria
wuat'i pu'ap pyhyp haria uiwyria'in td'é t6'é kahato ui'yat kape te'erenuk
hamo uimikaykay ko'i. Mi'iria ti te'erenuk itote Iesui wywo i'ewyte Iesui
potmu'eria wywo to'otokpe tokpe yt naku i rakaria wywo uruwywo. 11 Mi'i
hawyi ai'ywania eko nug yne haria te'eraha'at kahato Iesui kape hawyi
te'ero'e to'ope — Yt kan hamo i Mi'i Miit Iesui katupono tenuk kahato yt naku
irakaria wywo yt aheko etiat mienoi yt ewywuatii'atu'e. Mi'i hawyi te'ero'e
Iesui emiit'in me — Kat pote som yt nakuaria i wywo emu'e hat Iesui tenuk
kahato yt aheko ewy ii'atu'e. 12 Ma'ato apo'i'atu'e temiit'in miat hap Iesui
tikuap hawyi toi'atuwesat — Pyno eweikuap teran apo kat pote arenuk teran
yt nakuaria i py'asetpe yt eweimu'e hap yt ewy i e. Pyno ahenoi ehepe. Ta'i
aikotd mohag nug haria i'ahu rakaria py'asetpe toine'en i'atumoehdite hamo
mi'i hap ewy kahato areine'en yt naku i nug haria py'asetpe Tupana moherep
i'atuepiat hamuat e. 13 Wo'omu'e haria e eweikuap kahato yne aheko hit
Iuteu ywania wai'e hap ko'i ma'ato Tupana e hap koro sese ko'l waku
eweimu'e ro e. Waku eweimu'e Tupana ehay moherep haria sa'awy'iwuaria
miwan ete aikotd Tupana to'e hap sese — Pywo ti rat yt atimorem kuap i
eipe uhowawi — Uito po'og waku torania kai e haria ewei'e pote e Tupana
sa'awy'l ehepiat e Iesui. — Yt atimohdpyk kuap 1 — Waku kahato ra'yn uito
e haria e Tupana sa'awy'i ehepiat e. Mi'iria yt atikaykay kuap i uhemiit no e
Tupana. Ma'ato irania'in — Tupana piat ati'aparap kahato uito e haria paa'e
haria ati'atukaykay kuap kahato uhowawi i'atuehakyera'at hamo e Tupana
sa'awy'l miwan me yt naku i nug haria etiat e Iesui — Uruto po'og e haria pe.
Mi'i hawyito'eii'atuepe — Pyno waku eiwemu'e i'ewyte mekewat Tupana e

hap sa'awy'iwuat — Ati'atuehakyera'at kuap uhepiat — Uruehakyera'at ro
e haria paa'e haria e. Ma'ato irania'in — Tupana miehakyera'at yn uruto
urutukupte'en e haria yt ati'atuehakyera'at kuap i e Tupana sa'awy'i e. —
Uruto waku sese nug kahato e haria uruto po'og e haria yt ati'atuehakyera'at
kuap i e Tupana sa'awy'i miwan me e. Mi'i e hap Tupana wat kape waku
eweiwanétup kahato e Iesui mekewat Iuteuria wo'omu'e haria pe to'ywania
seko moherep haria pe ui'yat pe.

IRUKA 5.33-39 PIAT EWY

14 Jesui mio ta to'e turan put'ok'i'atu'e Iesui kape mekewat wo'oset'ok hat
Iuwau potmu'eria ko'i. Mi'i hawyi apo'i'atu'e Iesui pe — Mehi i'atu'e ira-
nia'in wo'omu'e haria aheko moherep haria te'erewemosy'at kahato Tupana
motypot hamo i'atu'e. I'ewyte uruto Iluwau potmu'eria mi'iria ewy kahato
urutuwemosy'at Tupana motypot hamo i'atu'e. Ta'i urutuwemosy'at kahato
uruto Tupana motypot hamo ma'ato ewat epotmu'eria yt te'erewemosy'at
hin i uruto ewy i'atu'e. Kat pote mi'i td eupiaria i'atu'e Iesui pe. 15 Mi'i hawyi
Iesui ti'atuwesat — Eweikuap kat pote pyno ahenoi ehepe. Pywo pe ti rat yt
uwe i mesuwat yi tote tuwemosy'at wo'omowepit ienuk koro hap e'at pe tu-
ran mekewat wo'okyi'at hap e'atienuk koro hap e'at pe yt uwe i tuwemosy'at
teran i i'atumowepit hap e'at pote e. Mi'i ui'e hap ewy kahato uhemiit'in
tukupte'en mesup areine'eni'atupy'asetpe pote e Iesui. Ta'ii'atuwepit kahato
mesup katupono areine'en i'atupy'asetpe aikotd uhehary'i kyi'at hap e'at piat
ienuk koro hap nug hat ewy areine'en mesuwe i'atupy'asetpe aikotd uhemiit
mowepit kahato hat ewy areine'en mesup aikotd iwary rakat ewywuat e.
Mi'i pote te'erenuk kahato aikotd ienuk hap iwary pakup takat motypot hap
ienuk hap ewy e. Mi'i pote te'erenuk kahato at ka'ap e. I'atuwepit kahato
areine'en 1'atupy'asetpe pote mesuwe pote e. Ma'ato pywo ti rat meiiiran ti
aru uhewanikaptia uhereto saity ete pya uimimowepit ko'i kai e. Uhereto
hap e'at pe ti aru yt kat hin i ta'atu'u teran aru uhemiit yt uwe i uito hawyi e.
Ta'lyti'atuwepit hin i aru mekewat e'at turan katupono irania'in yt uimohey
haria i ui'auka aru e. Mi'i hap e'at pe uhemiit sese te'eremosy'at kahato
uipotmu'eria e Iesui wo'oset'ok hat luwéu potmu'eria pe.

16 Mi'i hawyi to'e Iesui — Ui'ywania ahenoi teran ehepe aikotd uhehay
pakup uheko pakup yt eheko pot'i yt ewywuat hin i hap ete e. I'ewyte ti
uhehay ipakup i yt ai'ywania wéi'e hap ewy hin i e. Ta'i uhehay pakup ti
topyhu'at aikotd ahesokpe pakup turan hap ewy kahato uhehay pakup e.
Ui'ywania kardpe ahesokpe pot'i hiot'e rakat mi'i hawyi yt watomog neran
1 ra'yn sokpe ipakup mo are katupono watomog ahesokpe pot'i ahesokpe
pakup wo pote mi'i hawyi kardpe watikoho aimimog hap tote hawyi tuweityk
ta'yn ahesokpe pakup mimog hawyitoihiotra'yn ahesokpe pot'ie. Mi'i hawyi
ahesokpe pot'i hiot'e iwato po'og na'yn sa'awy'iwuat kai topyhu'at e. Yt naku
ie. Mi'i pote waku watomog ahesokpe pot'i sokpe pot'i kawiat wywo yn. Yt
naku 1 watomog sokpe pot'i sokpe pakup'i wo e. Mi'i hap ewy kahato tig yt
naku 1 watomog aheko pot'i uheko pakup'i wo are katupono yt to'osat hin
i uhehay pakup'i sehay pot'i upi hap ewy kahato ui'ywania e. 17 I'ewyte ti
uhehay pakup'i topyhu'at kahato aikotd sapo hy pakup ewy yt nem hin i te
turan e. Ta'i ahetama pe ywa pakup hy ti waku watopag heiam i'ape pakup
we yn watopag katupono tii'ape pakup yn wyti iporok kuap hati'ape pakup
pote e. I'ape pakup we watopag pote waku i'ywa pakup hy watopag heiam
me iporok kuap hamo e. Mi'i hawyi meitiran mahy wo topyhu'at e. Mi'i hap
ewy watunug ahetama pe e. Yt naku i wen ma'ato watopag i'ywa hy pakup
mekewat heiam i'ape pot'i kawiat pe ipe teneg nakat kawiat pe are katupono

yt put'ok'e kuap i yt iporot kuap i pote e. Ma'ato watopag Uwa hy pakup
Uwa hy elam teneg me pote yt naku i sese topyhu'at aru katupono mahy
we'amut hawyii'ape teneg me hawyii'ape tenegi'apok'e e. Mi'i pote i'apok'e
kahato heiam teneg e. Mi'i hawyi mekewat mahy Uwa hy wakuat yne yi tote
tuwepun ne'i e. I'ewyte heiam i'ape teneg kawiat yt kan hamo i topyhu'at
I'apok'e hawyi e. Yt kat pe kuap i ra'yn waheiam nug i'apok'e hawyi e. Yt kat
1 ahesapo hy i'ewyte ti yt kat i heiam e. Pywo ti rat mi'i ewy kahato uhehay
pakup'i topyhu'at e aikota kat kat ywa hy ipakup takat ewywuat topyhu'at
mesuwe e. Ta'l uhehay pakup'i yt toine'en kuap i ahehay pot'i puo e. Yt
watomohey kuap i wétup sehay yt uiat ewywuat i e. Watomohey teran mote
aiwepyi sehay pot'i pote hawyi yt naku i topyhu'at aikotd ahesapo hy eiam
teneg nakat pok'e hap ewywuat toine'en e. Uhehay pakup'i yt to'osati ahehay
pot'i wywo e. Yt to'o'ewy i pote yt naku i to'opuo tukupte'en e. Eweipag
uhehay pakup'i wo'omu'e haria sehay pot'i puo pote meiliran yt naku i sese
topyhu'at itote e. Ma'ato ehd'dg mote uhehay pakup sehay pot'i puo wétup
sehay nug hamo pote yt kat i sehay pywuat topyhu'at aru katupono uhehay
pakup yt sat'e i kahato wétup sehay wywo tu'uka kahato e. Waku uhehay
pakup watopag heiam pakup we e. Yt pote tu'uka to'ope hawyi sehay sa'ag
ewywuat topyhu'at e Iesui sehay pot'i moherep haria pe mekewat uiat ui'yat
pe. Uito Mateu.

MAKU 5.21-43 IRUKA 8.41-56 PIAT EWY

18 Mio t e Iesui turan wétup ok Iuteuria akag put'ok'e hawyi tuwepy'atutuk
Iesui motypot hamo hawyi to'e — Yt naku i uhete Mehi e. Mesup ta'yn
uhaki'yt sese uimiky'e kahato iku'uro sese ra'yn ipyhu tek'e ra'yn Mehi e.
Ma'ato ereto uhupi hawyi ereponug ipiit ete hawyi uhaki'yt tuwétem i ra'yn
gu'uro pyi hap atikuap Uhyt e haty wo Iesui pe. 1 Mi'i hawyi — Pyno areto e
Iesui hawyi toto ra'yn mekewat tu'isa up1 ui'yat pyi. Mi'i hawyi ipotmu'eria
tuwat hupi wy. I'ewyte typy'i kahato mu'ap upiaria seha'at reran howawiat
hanuaria tuwat ahupi. Toine'en wy aipy'asetpe wétup haryporia. 20 Mi'i
haryporia ti i'ahu kahato. Huu wato kahato rakat toine'en. 12 anu ra'yn
toho'opot at ka'ap mekewat tosuu wato hap. Mi'i hawyi toto Iesui upi tehdite
Iesui esokpe mig hamo toto hap toiky'esat. 21— Are an e atemig Iesui esokpe
uipo wo mi'i hawyi waku i mono uhete e haryporia tuwepe. Uimoehaite
hap topyhu'at i ra'yn mono e huu wato rakat tuwanétup hawe toto hupiat
haype. 22 Mi'i hawyi totemig na'yn hesokpe ete. Mi'i hawyi meremo temig
hap Iesui tikuap topy'a pe hawyi tuwemorem meremo uwe temig hat kat
hamo. Toipuéti temig hat hawyi to'e — Waku ra'yn mana eremowepit ro
katupono uimohey hap epiat hap ti emoehdite hap topyhu'at e. Mi'i hawyi
mekewat haryporia tikuap meremo topiit piat huu wato tek'e hap. Tohaite
hap toikuap ta'yn.

23 Jesui timoehdite mekewat haryporia hawyi toto i mu'ap upi mekewat
tu'isa wywo ra'yn. Mi'i hawyi put'ok'i'atu'e hawyi tuwehyt'ok tu'isa yat pe.
Mi'i hawyi Iesui ta'akasa ra'yn itote pi'a iku'uro potiat wo'okak'i haria ahyt
tukupte'en itote i'ewyte akuara piat wepy haria p1'd iku'uro potiat wepy
haria tukupte'en tu'isa yat pe. 24 Mi'i hawyi Iesui to'e itotiaria pe — Eweiwat
ro meilipepyi eipe yne e katupono yt iku'uro i wyti tu'isa saki'yt are ma'ato
toket ne'i rat e. Mio td e hawyi to'okyry'i sa'ag kahato Iesui ete. 25 Mi'i
hawyi Iesui ti'atusopo mi'iria torania tu'isa yat pyi. Toiporend'é ra'yn miit'in
wo'okak'i haria hawyi toto ra'yn tu'isa upi haki'yt iku'uro rakat e'okipy
kape. Mi'i hawyi pi'd ok puk toimopoi'dm ipo ete. Totat ipo hawyi pi'a
tuwehymut toku'uro sese hap pyi hawyi meremo ipoi'dm na'yn ihditeira'yn.

26 Kardpe irania'in tikuap ta'yn haki'yt tuwétem sese gu'uro pywiat hap hawyi
ta'atuhenoihenoikahato wuat'imiit'in me Iesui minug wakuat yt uwe minug
kuap ewywuat i. Mi'i hawyi yne tawa hit puo yne tawa wato puo meremo
ra'yn miit'in yne tikuap iminug wakuap etiat. — Toimoieine'en kuap i'ok puk
takaria i'atu'e to'ope.

27 Mi'i hawyi Iesui toto ra'yn mekewat tu'isa etawa pyi hawyi mu'ap upi
typy ok yt ihapytig i sese rakaria tuwat hupi. Mi'i hawyi ta'atuwé&powat
kahato Iesui kape — Morekuat Koro Tawi saipepiat i'atu'e yt uruehapytig
hin i pote urumoehdite ro uruky'e hap ok ta i'atu'e haty wo Iesui pe. 28 Mi'i
hawyi Iesui teke wétup yat pe ra'yn hawyi ti meimuéwuaria yt ihapytig i
rakaria i'ewyte tuwehyt'ok iwywuat pe. Mi'i hawyi apo'e Iesui i'atuepe —
Eweimohey apo uhepiat eimoehdite kuap hap e. — Ta'i Mehii'atu'e uruimo-
hey kahato epiat urumoehadite kuap hap ehepap kahato hap i'atu'e Iesui pe.
29Mi'i hawyi totemigi'atueha ko'i hawyito'e—Pyno uimohey hap ok td na'yn
wyti topyhu'at eheha ete e. 30 Mi'i hawyi meremo i'atuehapytig na'yn hawyi
mehit i'atu'e kahato ra'yn. Mi'i hawyi Iesui i'atundpin — Uhyt'1'in yt uwe pe
tei'o ewehenoi uiminug eimoehapytig hap e haty wo tomimoehadite ko'i pe.
31 Ma'ato yt tutunug i Iesui miky'esat ewy hawyi tuwat hawyi wuat'i puo —
Iesui ti wuat'i sepap hat i'atu'e. Pywo ti rat urumoehapytig kahato hat Iesui
I'atu'e wuat'i miit'in me — Yt eweihenoi tei'o e Iesui pytkai ta'atumoherep.
Mi'i pote miit'in wuat'i etawa piat — To'iro Iesui kape imisepap ko'i akasa
hamo i'atu'e katupono Mi'i Miit Iesui yt uwe misepap ewywuat nug hat i
I'atu'e. Pywo ti rat wakuap sese nug hat yt miit minug ewywuat i tutunug
itote i'atu'e. To'iro pyno wateha'at hamo i'atu'e to'ope.

32 Mi'i hawyi Iesui toto ra'yn mekewat getap wyi topotmu'eria wywo.
Mi'i hawyi mu'ap upi ta'atuerut wétup ok miit yt ihay kuap hin i rakat
ahiag ipiit piat rakat pote. 33 Mi'i hawyi Iesui tisopo ra'yn mekewat ma'au
sa'ag hawyi ihay i1 ra'yn. Sa'awy'i yt ihay kuap takat 1 waku pe iwé piat.
Mi'i hawyi itotiaria te'erewanétup kahato — Ta'i yt kardpe i ti wata'akasa
meketd ewywuat ai'ywania Isareu ywania etama pe i'atu'e katupono Iesui
ti'atusytpok kuap sese ahiagnia miit'in piit pyi i'atu'e. Waku kahato Mi'i
Miit i'atu'e to'ope. 34 Ma'ato irania'in Iuteuria wéi'e hap seko sehay moherep
haria te'ero'e to'ope — Iesui ahiagnia akag koro esaika hamo ti toi'atusopo
ahiagnia i'atu'e miit'in me itote. Ahiagnia porekuat ehay pyi tohytpok ahiag
ko'ii'atu'e sa'ag lesui ete.

35Mi'i hawyilesui toto wuat'i tawa kape wuat'i hy totiaria mu'e hamo tehay
wawiat hamo. I'ewyte wuat'i Tupana motypot yat pe teke ra'yn i'atumu'e
hamo. Toi'atumu'e kahato tehay wakuat no — Ewei'atoiat ro yne eiminug
sa'ag hap ko'i Tupana kape morem hamuat are katupono yt pya hini Tupana
topyhu'at Aipotypot no hap e'at pe e. I'ewyte toi'atumoehdite kahato torania
i'ahu rakaria aikotd aikotd ahu hap ewywuat toi'atumoehadite torania tewyry
hap upi. 36 Ta'i miit'in sem t3'é t0'é Iesui ewawi. Mi'iria kape teha'at
kahato tepiati'atuky'e kahato hap mywo — Are pdi e ati'atuehakyera'at teran
kahato wuat'i mi'iria e katupono mi'iria ti piku piku ko'i ho'owasat rakaria
ewywuaria gupte'en haria uiwanétup hawe e. Ahaty'u kahato uipy'a pe
mi'iria ekyi uhowawi are katupono aihtiria yt i'atu'apykok hat i ewywuaria
ti mi'iria tukupte'en uiwanétup hawe uipy'a pe e. Ta'i meimué puaria ti
aikota aihiiria iku'uro ku'uro rakaria ewy tukupte'en yt uwe i ta'atupoi hat
pote e. Pywo pe uipy'a pe i'atuhaky'e'i kahato hap yn uhete katupono yt
uwe i te i'atumu'e hat i'atu kahato rakaria pytkai e Iesui topotmu'eria pe.
37 — Uipotmu'eria miit'in typy'i kahato wyti yt wati'atumu'e i te mesuwat



IESUI ETIAT MATEU MIENOI 9:38 30 IESUI ETIAT MATEU MIENOI 10:6

yi totiaria mi'iria i'ewyte waku aimimu'eria wo torania e. Uimohey haria
e aimikoi haat kahato ra'yn i'ok kahato ra'yn hap ewywuaria tukupte'en
yt aimimu'e i te ko'l e. Yt typy hin i i'atumu'e hanuaria tukupte'en e. Ta'i
aikotd aimikoi haria yt put'ok'i'atu'e hin i aimi'u yne terek hamo hap ewy
kahato miit'in mu'e haria yt put'ok'i'atu'e i te ti wuat'i mu'e uhehay wo
mesuwarotiaria e Iesui topotmu'eria pei'ewyte ahepe. 38 Mi'i pote uiwyria'in
ehé&tup to haty wo mekewat mikoi wato Ka'iwat ewywuat pe — Tupana
ewei'e — Etipo'oro ro ehay moherep haria wuat'i ywania mu'e hamo ewei'e
ro Ai'ywot Tupana kape e. — Aikota uruipo'oro motpap nug haria ahyt
uruko wato kape urumikoi wato terek hamuat hap ewywuat ro eti'atupo'oro
emiit'in sem ehay moherep wuat'i ywania pe waku ewei'e o Tupana pe e Iesui
topotmu'eria pe i'ewyte ahepe.
Iesui enoi hap ewy atiwan mesuwe uito Mateu.

10
MAKU 6.7 IRUKA 9.1 PIATEWY

1 Mi'i hawyi Iesui ti'atukaykay temiit'in 12 ok takaria tuwewawi. Mi'i
hawyi Iesui tum i'atuepe tesaika hap ahiagnia sytpok hamuat wuat'i miit'in
piit pywiat. Mi'i hawyi tutum i'atuepe tesaika hap wuat'i i'ahu rakat
moehdite hamuat. Toimd'é kahato tesaika hap temiit'in 12 ok takaria pe
tomisepap ok td nug hamo miit'in mu'e hamo i'ahu rakaria moehaéite hamo
ahiag sytpok hamo hap tutum temiit 12 ok takaria pe. 2 Sa'awy'i tutum
tesaika hap tomisepap nug hamo topotmu'e Simau me tomiset'ok PETERU
mekewat Nu e hawe rakat pe.

Mi'i hawyi ATERE pe tutum tesaika hap mekewat Peteru ywyt pe tomisepap
nug hamo.

Mi'i hawyi topotmu'e TIAKU pe i'ewyte iywyt IUWAU me uhyt Sepeteu
sa'yru'in me tutum tesaika hap tomisepap nug hamo.

3 Mi'i hawyi topotmu'e WIRIPI pe tutum tesaika hap tomisepap ok ta nug

hamo.
Mi'i hawyi temiit PATORUMEU pe tutum tesaika hap wuat'i nug hamo.

Mi'i hawyi tomi'airo TUME pe tutum tesaika hap wakuap nug hamo.
Mi'i hawyi uhepe mu'ap pyhyp hat pe MATEU pe tutum tesaika hap tomi-
sepap wakuat nug hamo.

Mi'i hawyi tomipo'oro TIAKU pe mehi Auweu sa'yru pe tutum tesaika hap
towat ewywuat.

Mi'i hawyi i'ewyte tomi'airo TATEU pe tutum tesaika hap tomisepap
wakuap nug hamo. 4 Mi'i hawyi mekewat surara pe tetama apykok hat
SIMAU me tutum tesaika hap tomisepap ewywuat nug hamuat.

Mi'i hawyi mekewat IUTA pe mekewat uhyt Ikarioti sa'yru pe Iesui tum
tesaika hap mekewat Iuta toma'at hanuat ne'i wen ma'ato to'auka hamuat
topyhu'at.

5 Toimd@'é sese tesaika hap ahiagnia sopo hamo miit'in moehdaite hamo
hawyi toi'atupo'oro topotmu'eria tehay moherep hamo wuat'i tawa kape
wuat'i miit'in me — Uipotmu'eria e eipe ti uimi'airoria 12 ok takaria
e. Koitywy woroho'opo'oro ra'yn eipe uhehay wakuat moherep hamo
ai'ywania Iuteu ywania kape e. Mesup atiky'esat eweimu'e ai'ywania yn
e. Yt atiky'esat i te eweiwat irania'in ywania kape e. Ai'ywania kape yn
waku mesup wati'atumu'e e. Irania'in pusu kuap haria kape yt eweiwat i
mesup uhehay moherep hamo e. Yt naku i mesup eweiwat meimuéwat yi
Samaria ywania mu'e hamo e. Yt eiwehyt'ok tei'o i'atuetawa pe i'atumu'e
hamo mesup e. 6 Pyno ai'ywania tukupte'en aikota aih{iria ho'owasat rakaria

ewywuaria e. Mi'i pote waku ai'ywania [uteu ywania wati'atumu'e sa'awy'i
e. 7 Put'ok’'ewei'e hawyi mio td ewei'e ro itotiaria pe — Pywo ti aru tut irane
Tupana Mipo'oro Aiporekuat nuat mehi'in mana'in ewei'e o itotiaria pe e
Iesui tomipo'ororia pe tuwetiat ihay. 8 Mi'i hawyi waku aimépuo aimépuo
eikohyewyry hap upi i'ahu rakaria o ewei'atumoehdite uhesaika hap wo
e. I'ewyte iku'uro rakaria ewei'atumoieine'en 0 uhesaika wo e. I'ewyte
hepihi pihi rakaria o ewei'atumoka'a uhesaika hap wo e. I'atupd'ausa'ag ko'i
ahiagnia ewei'atusopo yne i'atupiit piat ko'i uhesaika hap wo e. Ta'atusa'up
nug neran ta'atumoehadite hap ete pote o wai'ewei'e 0 i'atuepe e katupono ti
yt ha'up eteiti atum na'yn uhesaika hap miit'in moehdite hamuat. Pyno mi'i
hap ewy ti yt kat sa'up i ete ewei'atumoehdite miit'in uimiium ehepiat yt kat
sa'up i hap ewy e. 9Waku ti yt kat i hin i sa'up ewetioto eiwywo are yt i'ape
rakat 1 wyti yt i'yvhop takat 1 wyti. Yt kat i mig'i wo ewetioto ehetineiru e.
Uiwyria'in yt atiky'esat i sétup'i sétup'i e haria wo eweikupte'en eimimu'eria
py'asetpe e. 10 Waku yt kat i mu'ap sa'up i'ewyte eimi'u mu'ap upiat yt
kat i ewetioto e. Waku weétup yn ehesokpe eipiit piat are i'ewyte wétup yn
epy sokpe eipy piat yn waku ewetioto e. I'ewyte ehekare'en ko'i yt naku i
ewetioto e. Elmlpowyrorla eipoi teran mote waku i'atuwywo ewehenuk are
katupono sa'awy'i Tupana to'e miwan ahepe — Ewetum no sa'up eipotpap
nug haria pe e Tupana miwan me. 11 Mi'i pote put'ok'ewei'e wétup tawa pe
I'atumu'e hamuat hawyi waku itote eweikat iwese rakaria eimimu'e kuap
teran haria. Mi'i hawyi waku eweikupte'en i'atu'yat pe aikope aikope —
Uhyt mimi waku uru'yat pe eweikupte'en e haria yat pe e. Mi'i tote waku
eweikupte'en e. Yt eiwo'osat itei'o getap upi getap upi meiéwat tawa piat ko'l
upi e. Waku sa'awy'itewuat eweikupte'en no — Uru'yat pe uhyt mimi waku
meilipe eweikupte'en e haria yat e. Mi'i tote eweikupte'en mekewat tawa
piaria ewei'atumu'e turan e. Mi'i e hat yat pe yn eweikupte'en itote turan e.
Pyno ewei'atumu'e yne mekewat tawa piaria hawyi waku eweind'é mekewat
i'yat pyl hawyi waku eweiwat wétup tawa kape e.

12 Mi'i hawyi Wetup yat pe eiwehyt'ok hawyi waku ewehétup Tupana pe
— Tupana ewei'e eti'atumowepit kahato yne ro mesuwat yat piaria ewei'e
eiwehyt'ok mekewat yat pe turan e. 13 Mekewat yat piaria i'atuwese kahato
ehepiat ta'atumu'e hap ete pote ti aru Tupana ti'atumowepit kahato meke-
wat yat piaria eimiétup Tupana piat hap ewy ra'yn e. Ma'ato yt i'atuwese i
pote Tupana yt tum i i'atumowepit hap ei'e hap ewy. Ma'ato yt i'atuwese i
pote i'atuwepit hap eimiétup Tupana kaipywiat ta'aipok meremo ehowawi
e. 14 Ma'ato wétup tawa piaria torania yt ta'atuwanétup teran i ehehay
uhepiat kape pote waku eweiwat i ra'yn meiéwat yt iwese rakat tawa pyi.
Mi'i hawyi i'atuehamo waku mekewat tawa okipy sawiu eweipikpik'ok eipy
etiat itotiaria uimohey hap pun haria hap moherep hamo e. 15 Katupono
Tupana tikuap ta'yn mi'iria uimohey hap pun haria hawyi yt iwépohep hin
ii'atu'apiheg haty wuat hap ete e. Kardpe Tupana tut wakuaria yt nakuaria i
to'ehamuathap e'at pemi'iria pe tiaru po'og po'og haty wo to'e— Yt nakuaria
i sese eipe e aru Tupana uhetiat eimienoi pun haria pe. Ta'i yt ipohep hin i
ti aru i'atu'apiheg haty wuat hap ete are aikota sa'awy'i hap ewy. Sa'awy'i
te ti Tupana timoma kahato mekewat tawa Sutuma piaria i'ewyte tawa
Kumura piaria toi'atuwuk kahato aria wo i'atuminug sa'ag hap upi e. Ta'i
toi'atu'apiheg kahato ti meimuéwat tawa piaria aria wo e ma'ato mekewat
tawa uhehay pun haria ti aru po'og po'og toi'atu'apiheg wuat'i etawa puaria
kai are po'og tawa Sutuma tawa Kumura wuk hap ko'i kai aru uimipo'ororia
ehay pun haria pote e. 16 Uipotpo'oria eiwe'eg wo o kardpe ewei'atumu'e
wétup tawa yt uhehay kuap i te haria katupono ti aikotd aihtiria awahuru

ko'i py asetpe tukupte'en hap ewy ti aru ewelkupte en eipe e. Uiwyria'in
woroho'opo'oro miit'in mu'e hamo ma'ato o eiwe'eg wo katupono ipoity ka-
hato ti itote uimohey hap pun haria haiwot rakaria awy'ato ko'i ewywuaria
e. Eiwe'eg wo o uihiiria ewei'atumu'e uhetiat turan. Waku pe iperup'i
rakaria wo eweikupte'en ewei'atumu'e uhetiat turan aikotd pykasu tuwe'eg
wo kahato toine'en hap ewy. I'ewyte aikotd mio yt iky'esat hin i to'auka hap
ewy o eweikupte'en itote e. 17 Eiwe'eg wo o katupono tukupte'en ti aru itote
eipyhyp teran haria e. Morekuat pupiat eipag neran nakaria surara pupiat
eipagneran haria ei'apihegei'ahyk ahyk hanuaria e. Ai'ywania mu'e Tupana
ehay wuat hap yat pe ti aru e ehaty'i haty'i ti aru eipetek petek popuo ti aru
e. Mi'i pote eweikupte'en i'atupy'asetpe aikota pykasu ko'i moi ko'i we'eg
hap ewywuaria eweikupte'en e. 18 Meifiran ti aru ahewanikaptia ehereto
ta'atuporekuaria kape uhemiit'in eipe pote. Mi'i hawyi ta'atuky'esat kahato
eipag ta'atuporekuaria po pe ei'apiheg apiheg hap ei'ahyk ahyk hamo e.
Itote ti aru apo'i'atu’'e eiwehay aparap teran haype apo'i'atu'e ma'ato waku
ewei'atumu'e mi'iria uhehay wakuat wo yn na'yn ai'ywania akag ko'ii'ewyte
irania'in ywania akag ko'i uhehay kuap hamo e. Eweikupte'en aru itote
uhetiat sehay moherep morekuaria piat hamo. Mi'i pote 0 uiwé wywo o
eweikupte'en itote e. 19 Kardpe ahewanikaptia ehereto morekuaria kape
turan o yt eiwewanétup ko'i ko'l tei'o — Kat ui'e hap kat ui'e hap ko'i kape
kat are aru atiwesat morekuat pdi yt ewei'e tei'o eiwanétup hawe katupono
tiarumekewat e'at pe Tupana humna'yn eiwanétup hawe ehepiati'atuwesat
hamuat kat ewei'e kat ewei'e waku ewei'atuwesat hamuat e. 20 Katupono ti
arumekewat e'at pe yt eiwat sehay hin i tuwétem eiwé pyi are ma'ato Ai'ywot
atipy piat Pa'du kaipyi ti aru tuwétem eiwé pyi ehehay e. 21 I'ewyte ti aru
mekewat e'at pe eheyke'et'in eheywyt'in eheinyt'in ti aru ehewanikaptia wo
ti tukupte'en uhehay moherep haria eipe pote e. Mi'i hawyi ti aru ta'atukat
kahato aikotd miat ei'atu'uka hamuat e. Ei'ywot eity eha'yru'in ehaki'yt'in
ti aru ei'auka hamuat hap kat haria wo tukupte'en e'yat piaria e. Mi'i
hawyi ti aru eimépyt'in i'ewyte ehewanikaptia wo sese ra'yn te'eropyhu'at
wuat'i miit'in aru uhemiit'in no ra'yn eipe pote e. Eity'in ei'ywot'in i'ewyte
ei'auka teran haria wo tukupte'en katupono yt eweipun i uimohey hap pote
e. 22Yt naku i kahato eipe i'atu'e aru ehete wuat'i miit'in uimohey haria
eipe pote. Ma'ato uwe uwe uimohey te ta'atuewanikaptia py'asetpe pytkai
uimiehakyera'at nuaria sese wo te'eropyhu'at e. 23 Uipotpo'ororia kardpe
wétup tawa piaria eimohan ei'atu'uka hamo mi'i hap e'at pe eweikat ro
wétup tawa hawyil ewei'atumu'e mi'iria e. Waku yne tawa pe wahenoi yne
e. Uheywyt'in uheinyt'in waku wahenoi yne ai'ywania tawa ko'i piaria e.
Wahenoi yne ywania kahu hawyi ta'atukuap mesuwat uhehay wakuat eiwé
pyi hawy1 ti aru waku ra'yn ara'aipok atipy kaipyi ehowawiira'yn e. 24 Pyno
ti aimu'e haria sese tukupte'en almlmotypot nuaria e. Ta'i aika'iwuaria
aimimdtypot nuaria wo tukupte'en mi'iria ti po'og aikai wato'e e. 25 Pywo
pe pywo pe uimohit pote i'ewyte ti aru eimohit e. Mekewat e'at aru karéape
eimohit kahato mesuwarotiat uimohey haria eipe pote waku eiwatetup
kahato uimohit hap kape hawyi mio td ewei'e eiwanétup hawe — Pywo pe ti
Aimu'e hat Iesui ewy watoine'en mesup miit'in mikyry'i hamo waku ewei'e.
Uha'yru'in uhaki'yt'in mesuwarotiaria uhet'ok sa'ag — Ahiag koro i'atu'e
sa'ag uhepe. Pyno aikota ehet'ok sa'ag kat som te'ero'e hap ewy aru ehete
uimétpyt'in pote. Pyno ehepe — Ta'i ahiag koro mépyt'in sese ko'i eipe i'atu'e
sa'ag aru ehete e.

IRUKA 12.2-7 PIAT EWY

26 Ma'ato yt eweiken'é tei'o i'atumu'e uhehay wuat hamo i'atumikyry'i
ehetiat pytkai are katupono Tupana tikuap kahato i'atumikyry'i hap yt pywo
irakat. Mi'1 hawyi ti aru toimoherep wuat'i miit'in me ehewaku kahato hap
i'ewyte i'atuheso hap. Mi'i pote yt eweiken'é tei'o i'atumu'e uhetiat hamo
i'atumikyry'i ehetiat pytkai are ehepe e Iesui. 27 Kat are kat are ehewaure
ka'a pe mi'i e hamo yn na'yn o ewei'atumu'e itote ehewanikaptia eima'at
reran turan e. Kat e hap som eweikuap yt uwe mikuap mo i ehewaure ka'a pe
uhehay mi'i hap o eweimoherep i'atumu’'e hamuat meimuéwaria py'asetpe
turan e. Eweikuap uhehay i'ypyryp we eweikupte'en turan ehenoi ro mi'i
i'atuepe ihot'ok puo e. 28 Yt eweiken'é tei'o uhehay moherep hamo ei'atu'uka
teran haria pupi katupono mi'iria ti yt aimoma kuap i e. Aipiit yn ta'atu'auka
kuap ma'ato aheine'en hap sese wuat'i e'at piat aipa'adu aheha piat wuat'i e'at
piat aipy'a piat wuat'i e'at piat aimoieine'en hap yt ta'atumoma kuap hin i
e. Mi'i pote yt eweiken'€ i mi'iria ei'auka pupi. Yt kat hamo 1 watoken'é
katupono yt ta'atupo'oro kuap i miit'in ta'atuku'uro wuat'i e'at pe hap kape
e. Pywo pe ti Tupana yn eipo'oro kuap eipiit i'ewyte eipd'adu po'oro kuap aria
wato kape aikope eipiiti'ewyte eipd'adu sese iku'uro at ka'ap wuat'i e'at pe hap
kape e Iesui temiit'in me.

29 Ahetama puo ti weita hit ko'i watikyi'at aimi'u wo e. Yt ha'up woity hin
1 watikyi'at weita hit e. Ta'i wétup ape hit po'og yi kai sa'up mo yn watikyi'at
kuap ta'yn typy weita hit e. Yt ha'up woity hin i pdi weita hit ma'ato pywo
pe ti Ai'ywot atipy piat haty'u kahato topy'a pe wétup weita iku'uro e. Pywo
pe ti toikuap kahato aikope aikope wuat'i weita koi tukupte'en hap toikuap
e. Wétup weita hit iku'uro hap toikuap topy'a pe katupono toi'atuky'e kahato
haypere. Mi'ihap ewy tetima'ato po'og po'ogtoikuap aiku'uro hap katupono
po'og aiky'e torania kai e. 30 Ta'i aikuap kahato ti Tupana e. Ai'asap ti torania
toimorania yne yne ai'asap toikuap karania ai'asap hap toikuap kahato.
31 Mi'i tupono o yt eweiken'g tei'o miit'in miat ei'auka hap pupi katupono
eikawiano hat toine'en Tupana e. Ta'i iwanétup hawe eweikupte'en po'og
po'og weitaria kai e. Tupana tiky'e kahato weitaria ma'ato tuwanétup hawe
eipe po'og po'og weitaria kai e.

IRUKA 12.8-9 PIAT EWY

32Pywo pe ti uwe uwe to'e uhetiat irania'in py'asetpe — Atomohey kahato
tilesuitirate. Mi'i Miitri Uhehakyera'athati'ewyte Uika'iwat koro e irania'in
me mi'i e hat piat Uito i'ewyte wy are'e — Meié miit ri Uimohey kahato hat
Papai are'e wy Ui'ywot atipy piat pe mio ta e hat etiat e. 33 Ma'ato uwe uwe —
Yt atomohey i Mi'i Miit katupono yt Uika'iwat i ti Mi'i e uhepiat pe irania'in
me mi'i hat pe Uito i'ewyte — Yt uimohey hat i ti mi'i are yt uhemiit i ti mi'i
miit are wy Ui'ywot atipy piat pe mio ta e hat etiat e.

34 Yt eweiwanétup tei'o ariot mesuwarotiat miit'in wuat'i puat wo'owese
hap nug hamo aiwanétup hawe e katupono yt wo'owese hap ewy hiniatunug
mesuwat yi tote katupono ti aru irania'in wyti aru i'atupy'ahak kahato
ahete uimohey haria eipe pote. Ta'i kyse'yp wywo ai'auka hamuat hap ewy
katupono Tupana emiit'in aito pote e. Mi'i hawyi yt kat i wo'owese hap
ewy topyhu'at mesuwarotiat uimohey haria ete wuat'i miit'in i'atupy'ahak
hawyi kyse'yp wywo aikat ai'auka hamo e Iesui. 35 Katupono ti aru meifiran
eha'yru'in ehu'uka wyti aru uimohey haria eipe pote. I'ewyte ti aru meitiran
ehaki'yt'in aru ehu'uka uimohey ehepiat hap upi e. I'ewyte ti aru eimépyt'in
ehary'i'in i'atupy'ahak kahato ehete uimohey haria eipe pote. Mi'i hawyi ti
aru esa'yru ehary'i tu'uka tosakitu wywo uimohey hap upi. 36 Ei'yat piaria
yt uimohey haria ii'ewyte i'atupy'ahak aru ehete po'og torania kawiat po'og

nakat e Iesui. 37 Mi'i pote uwe uwe toty to'ywot ky'e po'og uikai mi'i hawyi
ui'atoiat katupono toiky'e po'og to'ywania po'og uikai mi'i haria ewaku hap ti
ytput'ok'e iuhemiit nuathamo e. 'ewyte uwe uwe tomépyt tosa'yru tosaki'yt
ky'e po'og uiky'e hap kai mi'i hat ewaku hap yt put'ok'e i uhemiit'in nuat
hamo e. 38 Mi'i hawyi ui'auka pytkai yt atoiat hin i imohey hap e haria yn
ni waku uhemiit nuat hamo e. I'ewyte uwe uwe uhewaku hap ewywuat
nug hat yn ni waku uhemiit nuat hamo e. 39 Ma'ato uwe uwe — Ta'i atunug
aru uimiky'esat ko'i yn mi'i pote waku pe kahato areine'en e hat wyti aru yt
iwepit hin i topyhu'at tutunug yne tomiky'esat ko'i pytkai. Ma'ato uwe uwe
uimiky'esatyn nug hattiaru topyhu'atiwepit hat sese e. Toipuéti mesuwe wy
topy'a piat tomowepit hap tutunug yne uimiky'esat ko'1hawyi e. Uimiky'esat
nug haria yn wyti ieine'en kahato mesuwarotiat hanuat wepit hap sese puéti
hamuat e Iesui temiit'in me.

40 Pywo ti uwe uwe — Ereke ro mehi mana e ehepe uhemiit'in eipe pote
mi'i hat wyti uhepiat — Ereke ro Uhyt Mimi e hat ewy ra'yn topyhu'at e
Iesui. I'ewyte uwe uwe — Ereke ro e uhepe mi'i hat Uipo'oro hat Tupana
piat — Ereke ro e hat ewy ra'yn topyhu'at e Iesui. 41 Pywo ti uwe uwe Tupana
mipo'oro tehay henoi hamuat pe tuwese popuat— Ereke ro Tupana mipo'oro
e hat pote Tupana tum hamuat ha'up aikota tomipo'oro piat tutum hap ewy
te tutum aru e. I'ewyte uwe uwe — Ereke ro mehi mana e mekewat waku
rakat pe tuwese hap wywo mi'i hat pe ti Tupana tum aru mekewat waku
rakat waku nug hat piat sa'up ok td e. 42I'ewyte yt eweiwaure tei'o uhemiit'in
miit'in emiit'in ihaky'e'i rakaria powyro hap etiat katupono uwe uwe hum
y'y ra'ak wétup ekui'a yn uhemiit pe po'og yt uwe i miky'e i rakat pe i'atuky'e
hap wywo mi'i hat pe ti aru atum ha'up e Iesui temiit'in 12 ok takaria pe.

Iesul mienoi hap ewy atiwan mesuwe uito Mateu.

11

IRUKA 7.18-35 PIATEWY

1 Mi'li hawyi Iesui to'e temiit'in me — Pyno waku ra'yn eweikuap ta'yn
eindpin hap aikota aikotd atiky'esat ewei'atumu'e irania'in miit'in uhehay ete
hap e. Pyno to'iro meilipepyi aiweran hap kaipyi aikowo aikowo tawa hit ko'i
upii'atumu'e hamo e 12 ok takaria pe. Mi'i hawyi tuwat ra'yn yt pya wuaria
ikape.

2 Mi'i hawyi ti mekewat wo'oset'ok hat ITuwau tikuap ta'yn aikotd aikota
Iesui minug ipotpap hap ko'i topyhik pyi. Mi'i hawyi ti toi'atupo'oro ra'yn
temiit'in Iesui kape apo'i'atu'e hamo. 3 Mi'i hawyi toipo'oro temiit'in tehay
wywo apo'i'atu’e hamo. — Urumu'e hat i'atu'e sa'awy'i ahet'ok hat Tuwau
tikuap teran En apo Tupana Mipo'oro Uruehakyera'at hanuat ra'yn apo sio
uruhekatup te wétup ok imipo'oro e hap toikuap teran i'atu'e. 4 Mi'i hawyi
Iesui ti'atuwesat — Ewei'aipok to luwau kape hawyi waku ewehenoi ro tope
aikota aikota eimikuap uhehay wakuap ko'i tope i'ewyte uiminug ko'i aikota
aikota ei'akasa hap ko'i ewehenoi ro tope e. > Mi'i hawyi ewehenoi ro tope
aikotd yt hekat i rakaria ati'atumu'e Tupana ehay hap ewehenoi ro tope.
6 Mi'i hawyi i'ewyte wétup uhehay se eweitioto ro aiwy luwdau kape mio ta
ewei'e tope — Uwe uwe uimohey pot'i kahato tepiat ho'opot pytkai mi'i hat
tl aru uimowepit sese hanuat topyhu'at ewei'e ro luwau me e Iesui luwau
potpo'ororia pe.

IRUKA 7.24 PIATEWY

7 Mi'i hawyi te'era'aipok i ra'yn Iuwdu potmu'eria. Mi'i hawyi Iesui
ti'atumu'e itotiaria miit'in sem wo'oset'ok hat luwdu etiat — Sa'awy'i ewei-
wat kahato yahig kape aimu'e hat [uwau kapiat ei'akasa hamo e. Mi'i hawyi
tl itote eweipuéti ti Tupana ehay moherep kahato hat sese eimikat ewywuat
kahato e. Tuwau ti iheg miat kahato Tupana mohey hat yt kowo'i kowo'i
wanétup hat yt akuara yp wasere potiat kowo'i kowo'i hap ewywuat hin i ti
eweipuéti [luwdu itote e. 8 Irania'in miit'in esokpe kahuria yt hap ewy hin
i ti luwdu topyhu'at katupono ti hesokpe kahu rakaria morekuaria yat pe
yn ni tukupte'en sokpe kahuria puo ma'ato mi'iria yt luwdu ewywuat hin i
katupono yahig notiat hesokpe i'anam nakat puo Iuwdau toine'en e. 9Pyno kan
hamo eweiwat Iuwdu kapiat ei'akasa hamo mekewat yahig kape sa'awy'l.
Ta'i Tupana ehay moherep hat ehay kuap hamo eweiwat waket'ok hat Tuwau
a'akasa hamo e.

10Ta'i sa'awy'i mio ta e Tupana Tosa'yru pe miwan me — Uha'yru e meitiran
ti aru woropo'oro miit'in kape ma'ato ti atiky'esat sa'awy'i wétup ok ti toto
e'yianme hap atiky'esat. Mi'i ti eto hap etiat enoi hamuat atipo'oro e Ui'ywot
sa'awy'i uhepe Iuwau etiat. 11 Mi'i hawyi mekewat e'at pe put'ok'e mesuwe
Tupana e hap ewy are. Mi'i hawyi ahet'ok kahato y'y wuat hat put'ok'e ra'yn
are. Waku kahato Iuwau are. Po'og wakuat wuat'i sa'awy'iwuat Tupana ehay
moherep haria kawiat hat are wen ma'ato ti aru meifiran tukupte'en Tupana
ehay moherep haria ahyt mesuwat yi totiaria uimohey haria yn po'og waku
rakaria ITuwdu kai are. Pyno pywo pe ti koran ti uwe uwe uimohey hano
toine'en uhemiit no uimiky'esat nug hano mi'i hat po'og po'og iwato Tupana
wanétup hawe mekewat Iuwdau kai are. Ta'i yne uimohey haria aru po'og
Tupana mimotypot wo tukupte'en atipy pe ahet'ok hat luwau kai are. Pywo ti
rat yt iwato hin i uhemiit mesuwe uimohey haria py'asetpiat pytkai meiliran
atipy pe hawyi po'og Tupana mimd&typot no topyhu'at ahet'ok hat Tuwau
kai are e. 12 Ha'awyte i'ewyte mesup te i'atu kahato — Atiky'esat Tupana
Uiporekuat no e haria wen ma'ato irania'in haiwot rakaria ti'atupyhyp teran
Tupana Aiporekuat nuat hap are. Sa'awy'i luwdu mienoi ta'atupyhyp teran
I'ewyte koitywy uimienoi ta'atupyhyp teran ma'ato mi'i pytkai yt aipyhyp
kuap 1 katupono tuwehyt'ok kahato miit'in uhowawi wéi'i'atu'e pytkai. Ta'i
t0'é kahato uhowawi miit'in sem Tupana nug ta'atuporekuat no teran haria
yt uwe ii'atupyhyp kuap i are e Iesui. 13 Yt uruto yn i uruhenoi mi'i hap ko'i
katupono sa'awy'iwuaria Tupana ehay enoi haria ti torania henoi— Meitliran
aru Tupana tipo'oro Aiporekuat nuat ahowawi e hap ko'i ete ti ta'atuhenoi.
I'ewyte mekewat Musei miwan me yne ihay mi'i hap ko'i ete sa'awy'i te
mesup te luwdu aimu'e hap e'at pe te woroho'omu'e hap e'at pe are e.

l4T'ewyte mekewat sa'awy'iwuat Tupana ehay moherep hat Eria ti ITuwau
ewywuat kahato toine'en are. Sa'awy'iwuat Tupana ehay enoi haria ti —
Ta'aipok wyti aru Eria ahowawi Tupana Mipo'oro Aiporekuat nuat ut hap
moherep hamo. Ahehakyera'at hat ylanmete tut aru Eria i'atu’'e miwan
me are. Pywo ti rat lTuwdu etiat ta'atuhenoi are. Eria i'atu'e pytkai ma'ato
Iuwau etiat ta'atuhenoi ylanmete are. Pyno mi'i e hap eweimohey kuap wote
eweimohey ro are katupono Eria ewywuat kahato ITuwdu are e.

15 Pyno waku mio wuat sehay teke ehewaure ka'a pe are. Ehewaure
toine'en pote waku eweiwanétup uhehay kape are e. 16 Mi'i ahenoi teran
ehepe aikota tukupte'en miit'in mesuwarotiaria uhehay pun haria yt uimo-
hey haria i are. Ta'i mi'i haria ti hirakaria wo'okyry haria ewywuaria
tukupte'en wemahara haria ewy mi'iria tukupte'en ytipap irakaria ewy are.

— To'iro watuwemahara i'atu'e irania'in me. 17 To'iro ahehairu i'atu'e haria
ewy. To'iro akuara piat wepy hawe ahehairu aikotd se'aito hap e'at piat wepit

hap ewy ahehairu i'atu'e to'ope irania'in hirakaria pe ma'ato — Yt urupap
ii'atu'e are. Mi'i hawyi irania'in hirakaria to'iro wo'osyp hap kape. Itote
watunug akuara piat wepy hap aikotd wo'osyp hap e'at piat aiwak hap ewy
I'atu'e irania'in hirakaria to'ope ma'ato — Yt atunug neranii'atu'e are. Pyno
mi'i haria ewy uimienoi pun haria mesuwarotiaria tukupte'en are e. 18 Ta'i
sa'awy'l ti [luwau put'ok'e mesuwe mesuwarotiaria mu'e hamo. Mi'i hawyi
tuwemosy'at kahato i'ewyte yt katiimahy Uwa kawiat tutu'u. Mi'i1 hap pytkai
— Ahiag wyti epiit pe I'atu'e lTuwdu me. 19 Mi'i hap ewy te Uito Eheyke'et
Eikywyt put'ok'are mesuwe eimu'e hamo are. Mi'i hawyi ati'atumu'e kahato
uiwepit popuo kahato are yt luwdu ewywuat hin i katupono Uito atu'u yne
yne mi'u ko'i i'ewyte aremahy'u yt luwau ewy hin i areine'en. Uheko wétup
takat yt uimohey haria i py'asetpe ma'ato mi'i pytkai — Ta'i ienuk kahato
rakat mahy uyn hatmi'ii'atu'e uhepiat yt uimohey hariai. Ta'i mu'ap pyhyp
hap sa'up sat haria ahewanikaptia yt nakuaria 1 wy ok sese ne'i ti Mi'i Miit
I'atu'e uhetiat are. Are pdi pyno ti uhehay pun haria mi'iria aikotd meimué
wuaria hirakaria te'eruwemahara hap e'at piat ewywuaria kahato uimienoi
pun haria are. Tuwau Uito ti yt uruwo'o'ewy hin i urueko ko'i ete ma'ato ti
Tupana we'eg hap yn tuwétem uruwé pyi. Mi'i tupono we eg haria tuwat
kahato uruehay upi ma'ato irania'in ni uruehay pun haria ne'i te'eropyhu‘at.
Yt i'atuwe'eg hin i uruehay pun haria aikota hirakaria yt urupap i e haria
ewywuaria tukupte'en mesuwarotiaria yt uimohey i haria e. Mi'iria — Yt
urupopap hin i uruto e haria mi'iria. Yt kan hamo i ta'atupun Tupana ehay
wakuat te'en ne'i uruweé piat are. Mi'i ewywuat mesuwarotiaria yt uimohey
iharia aree.

TRUKA 10.13-15 PIAT EWY o S
20 Mi'i pote Iesui tuwépowat tehay pirik wo — Tawa Karireia piaria

woroho'osaty'i saty'i eipe katupono uhehay pun haria sese eipe. Aikopiat
aikopiat uhewyry eimu'e hamuat uimisepap ko'i Tupana esaika wuat hap
ko'iytmiit'in minug kuapiko'i ati'atumoherep kahato ehepe. Atunug kahato
ra'yn ti eipy'asetpe uhehay wakuap pywuat hap moherep hamuat wen
ma'ato ewei'akasa yne mi'i ko'l pytkai uhehay pun haria wo eweikupte'en
eipe. Yt naku i are. Yt uwe minug kuap ewywuat i ra'yn atunug ehehamo
ma'ato ti yt ewei'atoiat teran hin i te eiminug sa'ag ko'i pdi are e. 21 Tupana
misaty'i saty'i ko'i wuano eweipyhu'at are tawa Korasi piaria tawa Pesaita
piaria are. Meiliran wyti aru eweiwak kahato are katupono ho'opot kahato
hanuaria eweikupte'en are. Wakuap sese hap ko'i ra'yn atunug ehehamo
miit'in moehdite hap miit'in ky'e hap ma'ato mi'i pytkai yt eiwemorem
neran hin i Tupana kape eiminug sa'ag ko'i kaipyi are. — Sa'awy'i Tupana
tiwuk ta'yn meimué wuat tawa Tiru piaria tawa Sitdu miaria ewei'e yt naku
1 nug haria mi'iria pote ewei'e eiwo'ope ma'ato eipe ti po'og yt nakuat i
tawa Tiru piaria tawa Sitdu miaria kai are katupono Uito areine'en mi'i tote
mekewat e'at pe hawyi mi'i turan ti uiminug hap ko'i atomoherep itotiaria
pe pote uimohey haria ra'yn mi'iria te'eropyhu'at mesup are. Sa'awy'i
te'eraha'at kuap uiminug wakuat ko'i kape hawyi meremo te'eruwemorem
Tupana kape are. Sa'awy'iwuaria te'eraha'at pote meremo ta'atupag sokpe
i'anam nakat hawyi te'era’apyk ta'yn ywytup tote i'atuminug sa'ag atoiat
hap moherep hamo ta'atueko ewy. Ma'ato atimoherep ehetawa piaria
pe iwato kahato hap uimohey hamuat wen ma'ato mi'i pytkai uimohey
hap pun haria eweikupte'en are. Are pai mi'i pote ti rat po'og yt naku
1 nug haria eweikupte'en tawa Tiru piaria kai tawa Sitdu puaria kai are
e. 22 Kardpe Tupana piat miit'in apiheg hap e'at put'ok’e ra'yn turan mi'i
hap e'at pe ti aru po'og Tupana mi'apiheg ko'i wo eweipyhu'at tawa Korasi

piaria tawa Sitdu ywania kai are e. 23 I'ewyte eipe tawa Kawana'll piaria
— Wauat'i miit'in urukuap kahato haria ewei'e uruto iwato'in nakaria pote.
Ta'l atipy piaria ewy uruwato pote ewei'e ma'ato yt hin i are. Eipe yt karape
1 put'ok’'ewei'e atipy pe ma'ato Tupana mipugha wuat wyti eipe aria wato
pe ti aru yt nakuaria i eipe pote. Sa'awy'i ti Tupana tiwuk ta'yn tawa Sitdu
piaria yt nakuaria i pote. Pywo ti rat Uito areine'en itote mekewat e'at pe
turan eiwa'akasa hap ko't moherep hamo itotiaria pe mesup ta'yn uimohey
haria wo tukupte'en katupono atimoherep ta'yn uiminug wakuap sese hap
ko'l sa'awy'iwuaria tawa Sitdu piaria pe pote meremo ta'atu'atoiat ra'yn
ta'atuminug sa'ag hap ko'i are. Eipe ti ewei'akasa yne hawyi yt ewei'atoiat
hin i eiminug sa'ag hap ko'i. Mi'i pote aria wato pe Tupana eipugha irane
are katupono yt uimohey hin i eipe iwato kahato ra'yn atunug uimisepap
eipy'asetpe pytkai are. Nimo ti Tupana tiwuk ta'yn tawa Sutuma piaria yt
naku i apiheg hap are ma'ato ti eipe po'og yt nakuaria i mi'iria kai are. Ta'i
woroho'omu'e kahato ra'yn eipe ma'ato ti yt uimohey hin i are. Mi'i hap ok
td atunug sa'awy'i tawa Sutuma tawa Tiru pe pote itotiaria tukupte'en na'yn
paa'e haria ta'atuminug sa'ag ko'i etiat haria are. 24 Kardpe ti aru Tupana
wo'o'apiheg hap e'at put'ok’e ra'yn mi'i hap e'at pe ti aru po'og eipe Tupana
mi'apiheg wuanuaria wo eweikupte'en mekewat tawa Sutuma piaria kai
mekewat tawa Tiru piaria kai are e Iesui tehay pun haria pe.

IRUKA 10.21-22 PIAT EWY

25 Mi'i hawyi Iesui to'e To'ywot pe Tupana pe — Ui'ywot e arehum kahato
ra'yn ewawiTupana. Yne atipy piaria ko'i Porekuat En i'ewyte mesuwarotiat
yi totiat Porekuat En are. Ta'i wuat'i Porekuat no ereine'en e. Waku kahato
En Tupana katupono hirakaria ewywuaria — Yt uruikuap kahato i te En
I'atu'e uhepe uimohey sese haria mi'iria e. Ma'ato irania'in — Uruikuap ta'yn
po'og torania kai e haria. Uruto yn iwe'eg nakaria e haria pe yt atimoherep
hin i uwe uipo'oro hat e. Yt ta'atukuap hin i uwe hap En Ui'ywot Uipo'oro
hat. Yt kardpe i mi'iria uimohey haria wo tukupte'en e. 26 Ta'i paa'e haria
pe — Yt uruikuap kahato i te e haria pe etomoherep ta'yn ti Uipo'oro hat
ma'ato irania'in me — Uruto yn iwe'eg nakaria e haria pe yt etomoherep
teran i yt ekuap teran i yt emienoi ky'esat i haria pe are. Mi'iria ti yt kardpe
i uhemiit no te'eropyhu'at e Iesui To'ywot pe. 27 Mi'i hawyi to'e i itotiaria
pe — Mio Ui'ywot tum na'yn ni uhepe yne yne towanuat are. Uiwyria'in yt
uwe i mesuwarotiaria uikuap sese haria e. Ma'ato Ui'ywot yn ni uikuap sese
hat. I'ewyte yt uwe i mesuwat yi totiaria Ui'ywot kuap sese haria e. Ma'ato
Uito atikuap kahato Ui'ywot e. Ta'i Uito yn ikuap sese hat arepyhu'at are e
Iesui itotiaria pe. 28 Mehi'in mana'in woroho'oky'e kahato torania eiperia
pote ewei'€ ro uhowawi wuat'i miit'in e. Uwe uwe hatek takaria ewei'é ro
uhowawi e. Uwe uwe ho'opot hanuaria ewel'@ ro uhowawi e. Pywo pe ti
uwe uwe t0'€ uhowawi mi'i haria pe atum uiwepit hap ok td e. Eweho'opot
hap atu'u yne e. Ei'arot hap i'ewyte ahupit mekewat yt eimihupit kuap i
hap e. Eiwemohy hap atum ehepe ewei'e uhowawi pote e. 29 Uiwyria'in
uheropat haria eweikupte'en pote po'og waku eweipuéti mesuwat yi tote
e. Pywo pe ti uwe uwe toto uhupi mi'i hat waku pe topyhu'at katupono
uipotpap po'og waku torania kai e. Pywo uhe'yrysakag ni yt ipotyi hin i yt
sa'awy'iwuat yt ewywuat hin i e. Pyno ewei'é ro uhowawi yne yne ehero hap
wywo hawyi yt woroho'osaty'i saty'i hin i ra'yn katupono uiwanétup hawe
paa'e haria kahato eweipyhu'at e. Ehehaky'e'i hap atu'u kahato uipy'a pe e.
I'ewyte uiperup'i kahato pote meremo eweipuéti uikaipyi uimohey ehepiat
hap e. 30 Uimiium eipotpap hamuat yt ipotyi hin nakat i sa'awy'iwuat ewy i

katupono eipotpap uhowawi pote woroho'opowyro kahato hupit hap ete are
e esui wuat'i miit'in me.

12

MAKU 2.23-28 IRUKA 6.1-5 PIATEWY

1 Mi'i hawyi wétup e'at pe Iesui toto topotmu'eria wywo awati ypia sakpo
mekewat yt motpap 1 hap e'at pe. Mi'i hap tote hemiit'in ho'opik ta'yn
awati ta'atuesy'at hap monik hamuat. 2 Ma'ato irania'in mekewat seko wuat
wo'omu'e haria pote te'eraha'at kahato hawyi wai'i'atu'e Iesui pe — Wai'ere
ro emiit'in me Uhyt i'atu'e katupono yt aheko ewy i ta'atuho'opik awati yt
aipotpap i hap e'at pe i'atu'e. Yt naku i Mehi mi'i td4 watunug mesuwat
e'at pe. Yt naku i awati watipirik katupono Tupana motypot hap e'at ti
koity'i e'at i'atu'e seko moherep haria Iesui pe. 3 Mi'i pote ma'ato Iesui
— U pai e yt kardpe 1 apo mekewat miwan miat eweimoweépap are aikota
sa'awy'l aiporekuat Tawi tesy'at kahato tesurara'in wywo hap e. 4 Aikota
teke Tupana motypot yat pe hawyi mekewat Tupana motypot yat piat man
ne'i ra'yn toimd'é tesurara'in me hawyi ta'atu'u ra'yn yt aheko yt ewy hin i
mi'i morekuat Tawi tunug itote hap e. Ta'i pa'iria mi'u wuat ko'i yn waku
rakat toimd'é tesurara'in me. Mi'i ta ti aipotypot sa'awy'iwuat Tawi tunug
e. 5 Yt kardpe i apo eiwemu'e mekewat Tupana ehay enoi hat Musei miwan
ete aikota yne Tupana motypot hap e'at pe pa'iria i'atupotpap at ka'ap ne'i
Tupana motypot yat apykok hap ete miit'in powyro hap ete ma'ato yt uwe i
wadi'e'atuepe. Ta'i pa'iria mi'iria wen ma'ato te'eruwepotpap at yt aipotpap i
hap e'at pe Tupana métypot hap yat apykok hamo pytkai yt uwe i wéi'e pa'iria
pe e. 6 Mi'i hap ewy wyti urupotpap mesup pai e. Pywo pe ti wétup ok toine'en
na'yn eipy'asetpe po'og po'og Tupana motypot hap topyhu'at mekewat to'yat
nu kawiat kai e tuwepe seko moherep haria pe. 7 Kat pote ti eweikat kahato
uruepiat aparap hap aheko ehay upi yt kat i urutunug sa'ag pytkai e. Yt
naku i eipy'a pe eweikat at ka'ap irania'in miat i'aparap hap ko'i katupono
nimo te ti mio td e Tupana ahepe — Pywo pe ti yt uimowepit hin i ti eheko
eiminug ko'l e. Yt uimowepit hin i ti eihtiria wuk hap ko'i mekewat eimiium
uimodtypot hamuat hap ko'l are katupono uimowepit hap sese ti sehaky'e'i
haria irania'in hatek takaria ihaky'e'i hap uimowepit sese hap e Tupana.
Uimowepit sese hap ti eiwewy'inug irania'in yt miky'e i ko'i wo hap e. Mi'l
ti uimowepit sese hap e. Atiky'esat ehehaky'e'i hap uimowepit hap e Tupana
sa'awy'i miwan me e Iesui wdi'e haria pe. Mi'i e hap ewetunug hawyi yt
urumohit teran i katupono eweikuap ta'yn yt kat i urutunug sa'ag e Iesui
wdi'e yn hap nug haria pe. 8 Yt naku i ehemiit'in Uhyt ewei'e katupono
ta'atuho'opik awati Tupana motypot e'at piat pote ewei'e ma'ato Uito waku
kahato uhemiit'in are. I'ewyte meiiiran aru kardpe kat som waku kat som yt
naku i miit'in minug ahenoi Tupana pe mi'i hap e'at pe waku kahato mi'iria
are Tupana pe. Tupana ui'airo Miit'in Eyke'et sese wo wuat'i e'at piano e.
I'ewyte wuat'i e'at Ka'iwat wo uinug. Mi'i pote Tupana motypot e'at Ka'iwat
areine'eni'ewyte. Mi'i pote kat som waku watunug kat som yt naku i watunug
Tupana motypot hap e'at pe e hano i'ewyte Tupana uinug e Iesui wai wéi'e
haria pe.

MAKU 3.1-6 IRUKA 6.6-11 PIAT EWY
9 Mio ta to'e hawyi Iesui toto towyria'in upi awati ypia sakpo ra'yn. Mi'i
totepyi toto hawyi teke ra'yn Tupana ehay enoi hawe. 10 Mi'i pe toine'en ipo
ki'a rakat i'atuwywuat pe. Mi'l hawyi irania'in itotiaria ima'at reran Iesui
haype — Waku apo watuwepotpap mesuwat e'at pe miit'in moehdite hap ete

sio yt i'atu'e tope katupono ta'atukat yt naku i e hap haype. 11 Mi'i hawyi
toi'atuwesat — Waku apo mesup e'at pe watidtem aihil yi ka'a pyi i'okhyt'at
rakat sio yt e. Ta'i aihi Uweuria ta'at yi ka'a pe Tupana motypot hap e'at pe
pote timeremo watihep aihii e. Atikuap ti Tupana motypot hap e'at ewetiGtem
eihl yi ka'a piat at hat e. Tupana motypot hap e'at piat at hat yi ka'a piat
meremo eweihep yt eweipotpap i hap e'at pe yt eweiky'esat iku'uro hap pote
e. 12Mehi'in mana'in are kat som po'og Tupana wanétup hawe sio aih{iria sio
aito e. Ta'l watikuap ti aito po'og po'og Tupana miky'e aihti ko'i kai e. Mi'i
pote waku wati'atumoehdite miit Tupana motypot hap e'at pe e Iesui toma'at
reran haria pe. 13 Mi'i hawyi to'e ra'yn ipo ki'd rakat pe — Uiwy e etitorok
to e'yke uhowawi e. Mi'i hawyi meremo toitorok topo ki'a hap wuat'i ehamo
hawyi waku pe ra'yn topyhu'at kokawiat ewy te ihdite ra'yn. 14 Mi'i ta Iesui
tunug Tupana motypot hap e'at yt ta'atueko ewy 1 pote seko etiat wo'omu'e
haria tuwat itote pyi hawyi ta'atukat kahato aikotd waku Iesui auka hamuat.

15Tesui tikuap ta'yn to'auka hamuat ta'atukat hap hawyi toto pyai'atue'ya-
typepyi wétup hy kape toto. Typy'i kahato tuwat Iesui upi. I'ewyte i'ahu
rakaria tuwat upi. Mi'i pote mu'ap upi toi'atumoehadite kahato miit'in i'ahu
rakaria. 16 Toi'atumoehdite torania hawyi to'e tomimoehadite ko'i pe. — Yt
ewehenoi henoi tei'o irania'in me eimoehdite uhepiat hap ko'i e. 17 Toi'atu-
moehdite kahato i'ahu rakaria aikota sa'awy'i Tupana ehay enoi hat Isaia
to'e hap ewy. 18 Mio td e Tupana — Meiliran ti aru atipo'oro Uhemiit sese
ehowawi e. Pywo pe ti Uheropat kahato hat topyhu'at e. Uimiky'e kahato ti
Mi'i Miit e. Uimowepit sese hat ti Uimipo'oro e. Eweheha'at ro uimiky'esat
nug hat kape e katupono Mi'i Miit ri Uipad'du eiam sese wo topyhu'at e.
Mi'i Miit wyti aru imoherep uhepe uwe waku uwe yt hap e. Atimohey
kahato Mi'i Miit katupono uiwanétup hap ewy yn tuwanétup e. Mi'i pote
ihay upi ati' atuehakyera at reran wuati ywania yi totiaria. I'ewyte iwe
pyl ati'atu'apiheg irania'in yt imohey i1 haria wuat'i ywania yi totiaria e.
Mi'i hawyi uwe uwe topyhu'at uimi'apiheg wuaria wo uwe uimiehakyera'at
wuaria wo hap moherep hanuat Mi'i e. Mi'i Miit po wo ati'atupohari ahiag
po pyi imimoehaky'e'i ko'i e. 19 Pywo pe Uimipo'oro wyti aru perup'i puo
kahato miit'in mu'e e. Yt tuwemowato hin i tehay wo miit'in me. Ma'ato ti
topotehakyera'at kahato e. Yt topot'uka hin i tehay wo miit'in ete. Yt ihay
pirik hin i rakat paa'e kahato rakat topyhu'at e. 20 Miit'in yt uwe miky'eria
1 ky'e hat uhemiit e. I'ahu kahato rakaria hatek takaria ihaky'e'i rakaria
aikotd akuara pok'e rakat watomog hawyi tuwepy ihay se i ra'yn hap ewy
kahato toi'atumog miit'in yt tuwehum kuap i po'og nakaria ete. I'ewyte yt
iwé po hep hin i uhehay hépyk takat moherep hap ete e. Mi'i Miit ti'atu'akit
aru wuat'i miit'in ma'at haria e. Mi'i hawyi miit'in pyhyp haria toi'atumoma
yne e Tupana. 21 Meifiran ti aru Mi'i Miit yn ni miit'in miekatup mo topyhu'at
mesuwat yitote e. Ta'i Mi'i Uimipo'oro topyhu'at aru wuat'i ywania mimohey
wo e Tupana yianmete Iesui etiat Isaia miwan me tohenoi.

MAKU 3.19-30 IRUKA 11.14-23 PIATEWY

22 Mi'l hawyi itotiaria terut Iesui kape ahiag ipiit piat rakat. Mi'i miit
i'ewyte yt ihapytig i i'ewyte yt ihay kuap i. Yt toikuap i sehay katupono
yt hewaure i rakat toine'en. Yt naku i kahato tuete. Mi'i hawyi meremo
Iesui timohapytig. I'ewyte toimoehay i ra'yn mekewat miit. Mi'i hawyi
ihay kuap i ra'yn ihapytig i ra'yn hewaure ka'a i ra'yn ipiit toikuap yne
i ra'yn. 23 Mi'i hawyi miit'in sem itotiaria te'eraha'at kahato imoehaite
hat kape hawyi te'ero'e to'ope — Iesui apo Tupana Mipo'oro Aiporekuat
nuat mekewat sa'awy'iwuat aipotypot Tawi saipepiat apo'i'atu'e to'ope. Ta'i

morekuat Tawi ewywuat kahato ha'yru sese pote i'atu'e. 24 Mi'i e hap
I'atu'akagnia tikuap ta'yn hawyi — Wai nei'o i'atu'e. Mi'i Miit yt Tupana
Mipo'oro hin 1 i'atu'e. Ahiag mipo'oro Mi'i i'atu'e. Ahiagnia porekuat
saipepiat Iesui i'atu'e. Mekewat ahiagnia akag Peusepu saipepiat i'atu'e.
Mi'i pote ahiagnia toi'atusytpok kuap katupono ti sa'awy'i ti ahiag tum ni
tesaika hap tope. Mi'i pote toi'atuporera'at kuap kahato ma'au sa'ag ko'i
i'atu'e te'eruwanétup hawe Iesui etiat. 25 Ma'ato i'atuwanétup sa'ag hap Iesui
tikuap ta'yn topy'a pe hawyi to'e i'atuepe — Pywo pe ti are'e ehepe ahiag
koro yt ti'atusopo teran hin i ti topd'au sa'ag ko'i miit'in myi pai katupono
ahiag koro yt tu'uka teran hin i temiit'in ahiagnia ete are katupono to'ope
to'ope tu'uka ahiag hawyi meiiliran te'eruwemoma ra'yn. Aikotd aikota wétup
setawa piaria to'o'auka to'o'auka hawyi meiliran yt uwe kuap i tukupte'en
hap ewy ahiag mipo'ororia e. Aikota to'o'auka to'o'auka wétup getap wiaria
to'ywot toty tomépyt'in nywo to'o'auka hap ewy meiliran to'o'atoiat ra'yn
hawyi yt uwe i ra'yn itote tukupte'en hap ewy e. 26 Mi'i hap ewy kahato
ti aru ahiag topyhu'at toi'atusopo topd'du ko'i temiit'in myi hawyi ti aru yt
uwe 1 tukupte'en imipo'ororia e. Atikuap kahato ra'yn eiwanétup hap e.
27 Ahiagnia morekuat ehay pyi toi'atusopo ma'au sa'ag miit'in myi ewei'e
uhepe hap ma'ato yt mi'i td hin i e. Eipe i'ewyte ewei'atumu'e kahato ti
eipotmu'e ma'du sa'ag ko'i sytpok hap ete eipe ma'ato koitywy ati'atusopo
kahato ahiagnia eimiky'esat ewy ma'ato wai'ewei'e uhepe e. Kat potel —
Ahiagnia porekuat Peusepu ehay pyi ti toi'atusopo ma'du sa'ag ewei'e uhetiat
e. Yt eiwe'eg hin i eipe e Iesui wo'omu'e haria akagnia pe seko moherep
haria pe. 28 Eweikuap teran apo aikope pyi tut uhesaika hap ahiagnia sopo
hamuat hap e. Pyno ahenoi aikope pyi uhesaika hap tut hap e. Ta'i Tupana
P34'du esaika hamo yn ti ati'atusopo ma'au sa'ag ko'i miit'in kaipyi e. Tutum
yne ra'yn tesaika hap uhepe meimuéwuat ko'i porenétem hamuat e. Mi'i
tupono ti koitywy Tupana topyhu'at ra'yn miit'in Porekuat no mesuwat yi
tote katupono miit'in porekuaria ahiagnia urui'atuporendtem mesup pote
are katupono ati'atu'akit ne'i ra'yn ahiag i'ewyte ahiagnia pai e Iesui wai'e
haria pe. 29 Yt uwe i mesuwe teke kuap ipy'ahak takat yat pe hekare'en etiat
ipohari hamo are ma'ato toipo'i po'i haity wo hawyi teke kuap hesaika rakat
yat pe hekare'en etiat ipohari hamo e. Mi'i hap ewy kahato ti atunug ahiag
porekuat ete Uito e. 30 Mehi'in eiwe'eg wo o uihoiro hap pupi are katupono
uwe uwe yt uhemiit i topyhu'at mi'i hat yt uikawiano i topyhu'at e. I'ewyte
uwe uwe yt ikaykay i miit'in uhowawi mi'i haria tukupte'en uhowawiat
miit'in pyhyp hanuaria wo e. Eiwe'eg wo o uipun iiite'en hap pupi ui'ywania
e. Yt pote Tupana ewanikaptia wo aru eweikupte'en e. 31 Eiwe'eg wo o
Tupana Pa'au pun ehepiat hap pupi e. Pywo pe ti Tupana timohapyk kuap
kahato yne yne wyti ehehay sa'ag ko'i eiminug sa'ag ko'l toi'atumoweityk
kuap torania are ma'ato wétup ehehay sa'ag ni yt kardpe i toimohdapyk kuap i
Tupana e. Kardpe Tupana Pa'du pywuat sese kaipyi ihay ehepe turan uhetiat
ehehakyera'at hat mi'i hawyi — Eso kahato ewei'e Tupana Pa'au me mi'i
e hap wyti aru yt kardpe i Tupana timohépyk kuap e Iesui. 32 I'ewyte kat
ewei'e kat ewei'e sa'ag uimoweuka'i hap Eheyke'et ete Eikywyt ete uhete mi'i
hap ko'i sa'ag ti Tupana timohapyk kuap te ma'ato uwe uwe Tupana Pa'au
pywuat sese rakat ehay pe — Eso kahato rat e mi'i hat wyti aru yt kardmuo i
ra'yn Tupana timohdpyk kuap wuat'i e'at piat ra'yn e Iesui — Ahiag ehay pyi
eti'atusopo ahiagnia e haria pe.

33Pywo pe ti aimikoi ypia yt ihdite i hawyi yt tuweium kuap i ahepe e. Ta'i
aimikoi yt haat rakat i yt kardmuo 1 hum kuap tosaat ahepe mekewat aimikoi

saat he kahato rakat pote watikuap ta'yn yt naku i rakat. Ma'ato tuweium
kahato ahepe aimikoi ywa ko'i pote wakuat kahato yp hap watikuap e. 34 Mi'i
hap ewy kahato ti eipe seko enoi haria ypia yt ipiit i rakat ewy yt haat i rakat
ewy yt hewo i rakat ewy eipe e. Yt katiei'e hap he rakat toine'en eikaipywiat
are katupono ti eiwé pyi ti sehay haiug nakat miit'in mosaty'i saty'i hamuat
sehay sa'ag yn tuwétem na'yn eiwanétup saiwot hap kaipyi. Yt naku i kahato
aikotd moiwo'o'auka hat wanétup hap ewy ti eiwanétup hap pdi e. 35 Mi'i hap
ewy kahato eipe aikotd ahekare'en i'apyp takat ewy eipe e. Kardpe miit'in
terut ahowawi ikahu kahato rakat ta'atuium mi'i hawyi — Waku aito watum
aimiium ikahu kahato rakat wy wato'e. Ma'ato yt naku 1 watum ahekat pot'i
yt ikahu rakat i irania'in miium waku ha'up mo wato'e e. Mi'i td watunug
pote yt hegyi'atirakaria i watoine'en wato'e aiwo'ope e. Mi'i hap ewy waku e
hap tuwanétup hawe wyti waku e hap ete wané&tup hat ti toine'en na'yn ma'ato
uwe uwe I'atunug tuwepe sehay sa'ag tuwanétup hawe mi'i hat wyti yt naku i
rakat nuat ti toine'en na'yn e. Pyno ti waku wati'atunug ahekat waku rakaria
ewy aiwanétup hawe e. Mi'i hawyi wahenoi kuap irania'in me ahekat aiwa-
nétup hap wakuat ko'i e wo'omu'e haria akagnia pe. 36 Eiwe'eg wo o ehehay
ko'i ko'i Tupana Pa'au etiat uhetiat uhemiit'in etiat hap pupi are wyti ehepe
katupono kardpe Tupana tut urumoweuka'i haria apiheg hamo mi'i hap e'at
pe — Kan hamo ten mi'i td ewei'e eimikyry'i wo uhete uhemiit'in ete e aru
ehepe e. Mi'i hawyi kat ewei'e aru Tupana pe ei'apiheg hap e'at pe e. 37—
Ta'l yt nakuaria i kahato eipe e Tupana ehepe tut turan. Ehehay sa'ag uhete
wytl i'ewyte uimohey haria ete i'ewyte wy Tupana Pa'au wakuat ete pote yt
naku i ewetunug e. Pywo ti ehehay sa'ag hap ete Tupana to'e aru — Woro-
ho'okuap kahato pote mesup uimi'apiheg nuaria wo eweipyhu'at eipe katu-
pono Uha'yru ete eiwekyry'i kahato eipe e aru ehepe ma'ato irania'in me —
Wakuaria kahato eipe katupono yi tote eweikupte'en turan ei'e hap kaipyi
atikuap Uha'yru métypot haria wo eweikupte'en e aru Tupana uimohey haria
pe e. — Woroho'okuap imohey haria eipe ehehay kaipyi eweikupte'en yi tote
turan e aru Tupana uimotypot haria pe e Iesui yt to'oksat'i i haria pe.

IRUKA 11.29-32 PIATEWY

38 Mi'i hawyi itotiaria wdi'e hap enoi haria te'ero'e Iesui pe — Etomoherep
to uruepe esaika hap atipy kaipywiat merep'e hap ewy yt miit'in mikuap i
hap ko'i ewy i'atu'e. Mi'i td etunug mote ti aru meremo ra'yn uruimohey En
Tupana Mipo'oro ma'ato yt pote yti'atu'e. 39— U pdi e Iesui yt atunug neran
1 wyti iwato hap merep hap ewy miit'in uimohey hamuat are katupono yt
nakuinug haria yt timohey kuap i ti mi'i pote — Tupana i'atu'e eremoherep
uhepe uimo'akasa iwato rakat kape atipy kaipyi mi'i hawyi woromohey
En i'atu'e. Mi'iria wyti yt Tupana mohey i haria pote ra'yn mio ta i'atu'e.
Ta'atuky'esat Tupana id'dkap ko'i ta'atumimohey ko'i wo heremo pote. Yt
nakuaria i ra'yn nyti mi'i ta iky'esat e. Mesup ti eweiky'esat atunug iwato
rakat uipo wo ehepiat kuap hamo ma'ato yt atunug neran hin i ehehay pyi
e. Meifliran ti aru ma'ato atunug wétup iwato rakat uimohey ehepiat hamo.
Iwato'in nakat atunug aru miit'in mowanétup kahato hamuat katupono
mekewat e'at pe ti aru Uito Eheyke'et Eikywyt ti tolne'en 1 hamuat tosyp
hawyi mye'ym e'at yn toine'en tosyp hawe hawyi tuwétem i ra'yn gu'uro pyi
e. Mi'i yn ni iwato sese rakat atlmoherep ei'akasa hamo uimohey hamo
ehepiat e. 40 Aikotd mekewat sa'awy'iwuat Tupana ehay moherep hat Iuna
toine'en pira wato ymyé pe mye'ym e'at mye'ym ewatym mi'i hawyi tuwétem
i ra'yn pira wato ymyé pyi. Mi'i hap ewy kahato ti aru arepyhu'at Uito yi
pe hawyi arétem i ra'yn uisyp hawyi ase'i Iuna toine'en i hap ewy e. Mi'i yn

atunug iwato hap aremoherep ehepe Tupana Mipo'oro sese Uito hap mohey
hamuat. Ma'ato mi'i yn ni aru atimoherep ehepe yt miit'in minug kuap ko'i i
uimohey hamuat ma'ato arétem gu'uro pyi pytkai yt uimohey i aru eipe hap
atikuap ta'yn e. 41 Pyno toine'en koitywy wétup ok Tuna ewywuat eipy'asetpe
ewei'akasa hamo ma'ato ti Mi'i Miit ti po'og Tupana ehay moherep hat Iuna
kawiat hat ma'ato yt uimohey i eipe e. Sa'awy'i te ti tawa wato Niniwe kape
toto Iuna hawyi toimoherep Tupana ehay i'atuepe. Mi'i hawyi paa'i'atu'e.
Te'eruwemorem kahato Tupana kape yt nakuinug hap kaipyi mekewatIuna
mienoi upi are ma'ato mesup ti wétup ok po'og Tupana ehay moherep hat

aha'ase'i luna kawiat rakat toine'en eimu'e hat koro ehehamo ma'ato ahenoi
henoi Tupana ehay ehepe pytkai yt eiwemorem neran hin i eiminug sa'ag

hap kaipyil Tupana kape e. Pyno eipe po'og yt nakuaria i mekewat tawa
Niniwe piaria kai hamuat e. Kardpe Tupana tut uwe tomi'apiheg wuaria enoi
hamo mi'i hap e'at pe ti aru tawa Niniwe piaria pe — Waku rakaria eipe
e aru Tupana i'atuepe. Ma'ato ehepe ti aru — Yt nakuaria i eipe katupono
po'og po'og Iuna kawiat toine'en eipy'asetpiat eimu'e hat Uimipo'oro ma'ato
uimipo'oro ehay pun haria ne'iti eipe e aru ehepe e Ilesui wo'omu'e haria pe.
42Sa'awy'i morekuat wato haryporia kawiat tut pya pyi at wétem hap moran
kaipyi tut aipotypot sa'awy'iwuat we'eg hap kuap hamo tut e. Ma'ato koitywy
ti wétup ok ti tolne'en eipy'asetpe po'og we'eg morekuat Sarumau kawiat hat
ma'ato iwe'eg hap pun haria ti eipe e Iesui tuweete. Mi'i pote tiaru— Ytnaku
ikahato eipe e aru Tuana ehepe katupono Uimipo'oro po'og we'eg nakat ehay
pun haria eipe e mi'i pote woroho'o'apiheg kahato eipe e aru ehepe mekewat
ei'apiheg hap e'at pe e Iesui tehay pun haria pe.

IRUKA 11.24-26 PIAT EWY

43 Mi'i hawyi po'og Iesui tohenoi ahiag ko'i etiat. Eiwe'eg wo 0 ma'au sa'ag
mupi e katupono kardpe wétup ma'au sa'ag tuwétem wétup ok miit piit pyimi'i
hawyi kowo'i kowo'i hewyry kahato aikope aikope yahig upi aikope aikope
ga'apy pe teiam kat hamo tuwemohy teran haype ma'ato yt toipuéti i teiam
itote hawyi ti aru tuwanétup i ra'yn tosaipe toine'en sa'awy'iwuat hap kape
ie. 4 Mi'i hawyi ti ta'aipok teiam mot'i kape i ra'yn. Mi'i hawyi ti yt uwe i
toipuéti teiam mot'i pe hawyi waku te teiam mo topainug me toipuéti hawyi
tolne'enira'yn temiit sa'awy'iwuat ahiag ipiit piat rakat e. 4> Mi'it hawyi — Pai
e waku kahato uheiam mo te i ra'yn mesuwat uhemiit e. Mi'i hawyi — To'iro
ahiagnia e watuwehyt'ok meiéwuat miit pe uheiam mot'i pe e 7 ok takaria
towyria'in me ahiagnia pe po'og sa'ag tokawiat ma'du ko'i pe. Mi'li hawyi
ti tuwehyt'ok ta'yn mi'i miit pe hawyi po'og yt naku i rakano mekewat ipiit
piat rakat sa'awy'iwuat kai. Sa'awy'i yt naku i tuwete ahiag ipiit pe toine'en
mote. Ma'ato ahiag ta'aipok 7 wo hawyi po'og yt naku i mekewat miit ete
sa'awy'iwuat kaie. Mi'i hap ewy ti aru eweipyhu'at eipe yt kati Tupana Pa'du
eweipag eipiit pe pote katupono ma'du sa'ag toto hawyi ta'aipok towyria'in
wywo hawyi eipuéti eipe waku pe te eiwepainug turan waku te ei'yat toipuéti
ewehywytip we toipuéti eipe. Mi'i hawyl ma'au sa'ag ko'i tuwehyt'ok eipiit
pe yt uwe i itote pote. Mi'i hawyi ahiag sem eiam eweikupte'en yt uimohey
1 pote. Yt uwe i Tupana Pa'du eipiit piat pote meiliran po'og sa'ag na'yn
eweikupte'en sa'awy'iwuat kai e Iesui itotiaria pe.

MAKU 3.31-35 IRUKA 8.19-21 PIATEWY
46 Mio td e Iesui turan ity iywyt'in nywo yt pya i aikope toine'en hap kai
hawyi te'eruwépowat — Uruehay teran ewywo Uimépyt Urueyke'et 'atu'e.
Eriot ro uruewawi oken kape i'atu'e. 47 Mi'i hawyi toto wétup ok henoi hamo
— [ué ety eywyt'in ekaykay Mehi e. T'atuehay teran ewywo Uhyt e Iesui

pe. 48 Mi'i pote Iesui to'e — U pdi are uwe uity uwe'in uheywyt'in uwe'in
uheinyt'in e. 49 Eweha'at ro uipotmu'eria meifipiaria kape are katupono
uwe uwe uhehay nug haria mi'iria tukupte'en ni uity'in no uheywyt'in no
uheinyt'in no e. 50 Katupono ti uwe uwe Ui'ywot atipy piat miky'esat nug
haria yn ni tukupte'en uity'in uheywyt'in uheinyt'in tukupte'en uiwanétup
hawe e Iesui itotiaria pe iwanétup haria pe.

Mi'ihap etiat atikuap kahato pote ahenoi mesuwe uimiwan me uito Mateu.

13

MAKU 4.1-9 IRUKA 8.4-8 PIATEWY

1 Mi'i hawyi mekewat getap wyi Iesui tuwétem na'yn hawyi toto i ra'yn
yi Karireia hyemyi'a wato kape. Mi'i tote ta'apyk yi kyt rote yépeke. 2 Mi'i
hawyi miit'in sem kahato td'é t0'é howawi. Mi'i pote teke ra'yn yara wato
pe itote pywiat yépe upiaria mu'e hamo. Typy'i kahato rakaria toi'atumu'e.
3 Toi'atumu'e kat ko'i kat ko'i ete ha'dkap wuo. — Sa'awy'i so wétup ok toto
toko kape ha'yi sytpok hamo e. 4 Mi'i hawyi so toko tote put'okto'e hawyi
tohytpok ha'yi wakuaria so tohytpok toko pe e. Mi'i so ta'at yi wakuat rote e
ma'ato go py'asetpuo mu'ap &pe upihewo hewoirania'in ha'yiko'iso. Mi'iko'i
so weitaria tu'uyne ne'ie. > Irania'in ni yi perup nu totiat ko'i tote hewo hewo
e. Mi'i totiat so hétyt wen e. 6 Ma'ato meitiran at hakup hawyi ti iku'uro kat
pote yttoto kuapihapo yipiit kape nu totiat ne'i pote e. Mi'i pote meitliran itag
na'yn hawyi meremo iku'uro e. 7 Ma'ato irania'in ha'yi ni hewo hewo te'en
te'en i'anam me e. Mi'i ti i'ewyte hétyt wen ma'ato i'anam mywo to'o’'ewy
wewuat'i pote meifiran i'anam tohik ne'i ra'yn yt tuwenug i ra'yn e. 8 Ma'ato
irania'in hd'yi yi wakuat rote go sese tote hewo hewo rakaria wytii'atuehaite
kahato te'eruwenug kahato e. Ta'i wétup yp kaipyi 100 id'Ji toipuéti. Mi'l
hawyi wétup yp kaipyi 70 18'yi toipuéti. Mi'i hawyi wétup yp kaipyi 30 1a'yi
hap ewy yi wakuat rakat rotiat hewo rakat had'yi ko'i e. ® Mi'i tupono are'e
ehepe ehewaure ka'a pote eweiwanétup kat ui'e kat ui'e hap kape uhehay
13'dkap wuat kape eiwanétup o e.

MAKU 4.10-12 IRUKA 8.9-10 PIAT EWY

10Mi'i hawyi Iesui potmu'eria td'é howawi — Uhyt i'atu'e kat hamoi sehay
ha'dkap wuat eti'atumu'e irania'in i'atu’'e. 11 — Ta'i yt uimohey i haria ti
ati'atumu'e hd'dkap wuo yt heremo i ma'ato ehepe uimohey haria ti sehay
wo herep wuo woroho'omu'e aikota aru Tupana topyhu'at Miit'in Porekuat
no mesuwe atipy piat ewy hap ete e. 12 Katupono uwe uwe uhehay ikuap
teran mi'i hat pe ti aru po'og topyhu'at uhehay e. Ta'i uhehay ahyt kuap teran
hat topyhu'at uhehay kuap sese hat e. Ma'ato irania'in yt uhehay kuap teran
1 haria ti aru yt kat i i ikuap aru uimienoi ko'i e. Uhehay kurin ta'atukuap
ta'atusu'at hawyi tuwat hawyi meremo ta'atuwaure i ra'yn uhehay mi'i
haria. Uhehay yt teke sese i i'atuwanétup hawe pote e. Te'eruwewanétup
ran haria ewy mi'iria. Ta'atuwanétup hawe yt ta'atunug neran i uhehay
pote yt teke sese i i'atuwanétup hawe e. 13 Mi'iria te'eraha'at uhowawi
wen ma'ato yt uikuap wytkai i e. I'ewyte uhehay teke i'atuwaure pe wen
ma'ato yt ta'atukuap i kahato ta'atuwanétup hawe kat are kat are sese hap
yi sa'ag ewywuaria mi'iria pote e. 14 Aikota sa'awy'i Tupana ehay enoi hat
Isaia to'e miwan me hap ewy — Teke kahato uhehay i'atuewaure ka'a pe
wen ma'ato yt put'ok'e i i'atuwanétup hawe e Tupana Isaia miwan me 6.9
pe. I'ewyte uiminug wakuat ko'i kape te'eraha'at kahato ra'yn wen ma'ato
yt ta'atukuap i uwe Uito hap e. 15 Katupono sehay pywuat Tupana piat
yt he hin i I'atu'e te'eruwanétup hawe ta'atupy'a pe. — Uruikuap ta'yn



IESUI ETIAT MATEU MIENOI 13:16 44 IESUI ETIAT MATEU MIENOI 13:23

emienoi i'atu'e uhepe wen ma'ato yt ta'atunug i te. — Yt urumu'e po'og
mekewat ete i'atu'e katupono uruikuap ta'yn yne urumu'e hap i'atu'e yt
ta'atukuap hin i te pytkai. Yt ta'atukuap teran i pote mi'i td i'atu’'e at ka'ap
e Tupana katupono ta'atusu'at su'at i teran uhehay ta'atuwé puo ma'ato
te'eruwanétup hawe wétup sehay kape ra'yn te'eruwanétup e. Yt ui'e hap
hin i i'atuwanétup hawe. Yt naku i kahato rat mi'iria wanétup hap atipuéti
pdi e Tupana. Ta'i te'eraha'at ri uhehay kape miwan kape wen ma'ato ti
te'eruwanétup wétup kape ne'i e. Ma'ato pywo ta'atukuap teran uhehay
pote ta'atukuap kuap e. I'ewyte pywo te'eraha'at teran mote ti te'era’akasa
ra'yn e. Mi'i hawyi heremo yne i'atuwanétup hawe uikuap hap topyhu'at
e. Mi'l hawyi ti te'era'aipok uhowawi ta'atuminug sa'ag hawyi paa'i'atu'e
uhowawi hawyi uimohey haria wo te'eropyhu'at e. Uimimoehaiteria wo
ra'yn hawyi tukupte'en uimiehakyera'aria wo ra'yn tukupte'en hawyi uhe-
hay ta'atuky'esat ra'yn hawyi e Tupana sa'awy'i Isaia henoi e Iesui. — Pywo
pe ti Isaia e hap ewy kahato tukupte'en yt uimohey i haria e. Mi'l pote
ati'atumu'e mi'iria ha'akap wuo yt ta'atukuap teran i pote e. Ma'ato eipe
uiwyria'in uimohey haria sese ati'atumu'e teran uhehay sese eweikuap teran
haria pote e. 16 Mi'i tupono Tupana mimowepit ko'i wo eweikupte'en po'og
torania miit'in kai katupono ui'akasa hap sese ko'i eipe i'ewyte uhehay sese
kuap haria eipe e. Mi'i pote Tupana mipoityro ko'i wo eweikupte'en kahato
eipe e. 17 Uipotmu'eria pywo pe ti sa'awy'iwuaria Tupana ehay moherep
haria ti te'era’akasa teran kahato ei'akasa hap ko'i kape e. I'atupap kahato
uhowawi te'era'akasa hamo. Sa'awy'iwuaria aikotd aru uhut hap moherep
haria te'era’akasa ma'ato ta'atumu'etu wuat ewy te'era'akasa sa'awy'itewuat
wakuaria te'era'akasa teran. I'ewyte ta'atukuap teran kahato uiwé piat
eimikuap ko'i are ma'ato ti yt ta'atukuap kuap i ta'atukat pytkai e. Mi'i pote
eheha ehewaure Tupana mipoityro ko'i sese tukupte'en mesuwe e.

MAKU 4.13-20 IRUKA 8.11-15 PIATEWY

18 Uiwyria'in mio ahenoi ra'yn wyti ehepe kat are kat are ha'yiid'akap wuat
hap ko'l are katupono atiky'esat eweikuap uimienoi mikoi yp etiat sehay
id'dkap wuat hap e Iesui topotmu'eria pe. 19 Mekewat ha'yi sytpok hat wyti
Tupana ehay sytpok hat ewy e. Mi'i hawyi mekewat go pu'ap épe upiaria ti
wétup ok wétup ok uhehay kapiat wanétup hat ewy e. Mi'iria ti ikuap sa'ag
ne'ie. Mi'i pote mi'iria kaipyi ahiag tihep te'en te'en ne'ii'atupy'a pyi Tupana
ehay e. 20T'ewyte ti mekewat had'yi nu totiat yi hit rotiat ti wétup ok ti wétup
ok ti wanétup teran hat ewywuat ne'i e. Mi'i hawyi meremo waku kahato
toipuéti uhehay wen e. 21 Ma'ato yt teke i iwanétup hawe sese meimuéwuat
uimienoi ko'l yt i'atusapo wo 1 pote e. Mi'i turan ti irania'in ti'atusaty'i
saty'i ra'yn Tupana ehay mohey i'atuepiat hap. Mi'i pote ta'atu'atoiat ra'yn
Tupana ehay e. Sa'awy'i te ti ta'atumohey kahato wen ma'ato mi'i turan
tl irania'in to'okyry'i ra'yn mote te'eruwemdoti ra'yn uimohey hap pupi e.
Mi'i hawyi typy ehay ete te'eruwanétup at ka'ap. Mi'i hawyi Tupana ehay
kape yt te'eruwanétup i ra'yn hawyi kat aru kat aru atunug kat aru atunug
e hap kape yn na'yn te'eruwanétup at ka'ap. Mi'i hawyi Tupana ehay kape yt
te'eruwanétup kuap i. I'ewyte — Uhekat iwato kahato hawyi uimowepit hap
sese toine'en aru i'atu'e e. 22 Mi'i hawyi ta'atukat hap ky'ewi yn tukupte'en
i'atuwanétup hawe at ka'ap hawyi Tupana ehay yt tuwenug kuap i i'atupy'a
pe. Hu ypia tohik ne'i ra'yn hap ewy topyhu'at i'atupy'a pe. I'anam kahato
ga'apy piat ewy itote pote yt tuwenug hin i. Mi'l hap ewywuaria ti typy
ehay ky'e kahato haria aimikoi i'anam miat ewywuat e. 23 Ma'ato mekewat
yi wakuat rotiat ti wétup ok wétup ok hewaure kahato rakat ewy. Mi'i hat

sat'e kahato ka'a wanétup hawe. Mi'i hawyi Tupana ehay toikuap kahato
topy'a pe hawyi tutunug kahato ra'yn Tupana e hap ewy e. Mi'i ti yi wakuat
rotiat at hat had'yi ih@ite kahato rakat ewywuat e. Mi'i ti wétup ok 100 wétup
ok 60 wétup ok 30 id'Ji ewywuat ra'yn e Iesui topotmu'eria pe. 24 Koitywy
ahenoiteran ehepe wétup i uhehay aikotd Tupana topyhu'at miit'in Porekuat
no mesuwarotiat. Aikotd toine'en Morekuat atipy pe hap ewywuat e Iesui.
Mio ta are'e Sa'awy'i so wétup ok toto toko kape ha'yi ko'i koi hamo hawyi
toikoi at id'yi waku aimi'u man wuat rakat ia'yi toikoi at itote e. 25 Ta'i man
wuat waku rakat id'Ji tohytpok kahato ra'yn itote yi perup we. Waku pe
itote hawyi ta'aipok i ra'yn to'yat kape e. Ma'ato watym muo iket kai wétup
ok hewanikap toto iko kape imikoi py'asetpuat wétup kawiat id'yi yt mi'u i
rakat 1d'yi kol man wuat waku rakat id'yi ewywuat wen ma'ato nop takat
toikoi ka'ap tewanikap ko moma hamo mikoi mo'anam hamo toikoi hd'yi ran
man wuat ewywuat mikoi ka'iwat ket kai toikoi e. 26 Mi'i hawyi meiliran
hétyt to'opype ra'yn man wuat waku rakat ypia to'opype ra'yn ia'yi ran ko'i
wywo e. 27 Mi'i hawyi meifliran go ka'iwat ko eropat haria tuwat iko kape
imikoi waku sio yt hap kuap hamo tuwat i'yat kalpyl Te'era'akasa hawyl
aikota imikoi ypia pe to'opype ra'yn yt nakuat i id'yi rakaria wywo ia'yi yt
mi'u i rakat ta'atukuap hawyi te'era'aipok go ka'iwat kape henoi hamuat —
Uruka'iwati'atu'e sa'awy'i kue etikoiid'yi wakuat yn eko pei'atu'e. Pywo pote
aikope pyi saike hétyt yt mi'iiynira'yni'atu'e. Uwe saike ikoi eko pe yt waku
rakatid'yiii'atu'e. 26— Ta'i ahewanikaptia mikoi ra'yn ti som e toi'atuwesat.
— Pyno waku watipuruk ta'yn emikoi py'asetpiat ko'i ahewanikaptia mikoi
i'atu'e. 29 Ma'ato — Yt eweipuruk tei'o e katupono eweipuruk pote ti ten
mekewat uimikoi wakuat rakat ko'l 8tyt turan ne'i ra'yn eweipuruk i'ewyte
to'opype pype pote e. Waku ra'yn aru to'opype te'eremotag e. 30 Pyno waku
toywyt pe te'eremotag e. Mi'i hawyi iterek hap e'at pe ra'yn aru ipotpap
takaria pe are'e — Eweiterek to mekewat wanikap mikoi sa'ag yt man yt naku
imi'u rakat nug hap ia'yi ewywuat nop takat mi'i hawyi ewei'apeman kytyt
sok hawyi eweiwuk to aria pe e. Mi'l td ewetunug hawyi waku eweterut
ro uimikoi sese torania meikowo ui'yat wato kape hawyi waku mesuwe e
mikoi ka'iwat koro temiit'in me e Iesui. — Mi'i ui'e hap ewy kahato Tupana
topyhu'at Morekuat nuat mesuwat yi tote aikota toine'en Morekuat no atipy
pe hap ewy e Iesui hyemyi'a &pe piaria pe miit'in sem me.

MAKU 4.30-32 IRUKA 13.18-19 PIAT EWY

31 Mi'i hawyi wétup ha'dkap i ra'yn Iesui tunug yi kyt upiaria mu'e hamo.
— Pyno ahenoi teran ehepe wétup sehay aikotd Tupana toine'en aru mesuwe
Morekuat no aikota atipy pe hap ewy e. Ahetama pe toine'en mutata ypia
aimikoi aimi'u apopyt kahato mi'i e. 32 Ma'ato watikoi id'yi kurin kat hawyi
hétyt hawyi meremo tuwemotag hawyii'yp po'ogiwato irania'in aimikoi ko'i
kai ma'ato ha'yi kurin kahato torania irania'in aimikoi ia'yi ko'i kai topyhu'at
e. Tuwekoran mowato kahato ra'yn e. Ikoran wato hawyi weitaria t5'é
t0'é kahato te'eruwesok nug ikoran miat upiat hamo e. Mi'i hap ewy ti aru
Tupana topyhu'at Miit'in Porekuat no mesuwe aikota atipy piat hap ewy e
Iesui yara pyi yépe etiaria kape.

IRUKA 13.20-21 PIAT EWY
33 Pyno ahenoi i wétup uhehay ehepe aikotd aru Tupana topyhu'at
Morekuat no mesuwe miit'in py'asetpe hap etiat i ra'yn e. Kardpe hary-
poria'in tunug u'i ta'atu'apdi mekewat kurin kat mani pyre ipuk wywo mi'i
hawyi tuwemowato ra'yn mani puk ipyre wywo hawyi. Sa'awy'i kurin kat
tuwemowato ra'yn ipuk toi'apdi ipyre wywo hawyi. Mi'li hap ewy kahato

Tupana topyhu'at Morekuat no mesuwat yi tote aikota toine'en atipy pe hap
ewy e lesui hyemyi'a Karireia upiaria pe.

34 Sehay id'dkap wuo yn toi'atumu'e miit'in sem ko'i itote yt heremo i
hap ewy toi'atumu'e teran typy'i rakaria. 35 Toi'atumu'e ha'dkap aikotd
sa'awy'iwuaria Tupana ehay moherep haria mienoi hap ewy — Meitiran ti
aru areto miit'in mu'e hd'akap wuat hamo e. Mi'i hap e'at pe ti aru uiwé
pyi tuwétem ha'dkap wuo yn yt uwe mikuap i te sehay pakup po'og ikahu
rakat po'og hadpyk takat. Mi'i ti irania'in yt ikuap i te yt uwe mikuap i te
e. Ta'li yi nug hawyi te yt uwe ikuap takano i ati'atumu'e miit'in ha'akap
wuo e Tupana sa'awy'iwuat Tupana ehay moherep hat Tawi wepy hawe
78.2 pe. 36 Mi'i hawyi Iesui to'e itotiaria pe — Toran na'yn ui'e hap eimu'e
hap e. Ewei'aipok to ehetawa ko'i kape e. Mi'i hawyi toto ra'yn ihyemyi'a
totepyl wétup getap kape temiit'in nywo yn na'yn 12 ok takaria wywo.
Mi'i hawyi put'okta'atu'e hawyi hemiit'in te'ero'e — Urumu'e hat i'atu'e yt
uruikuap hiniti emienoihd'dkap wuati'atu'e. Ehenoiromi'i emienoihd'dkap
wuat uruepe i'atu'e. 37 Mi'i pote toi'atuwesat — Mekewat id'yi wakuat koi
hano ewy ti Uito Eheyke'et e. 38 Mekewat go ewy ti wuat'i ywania uhehay
kapiat wanétup haria mesuwat yi wato totiaria e. Mekewat ha'yi wakuat
man nug hamuat ewy ti Tupana mipo'oro ko'i wuat'i tama kapiaria ko'i
uimohey haria — Waku watunug Tupana Aipotypot no e haria are ma'ato
mekewat ha'yi yt nakuat i yt mi'u ha'yi rakat i ahiag ehay moherep haria
mekewat ahiag sa'yru'in saki'yt'in e. 39 Mekewat wanikap id'yi wétup koi hat
ti ahiag e. Mekewat ia'yi terek haria ti atipy kaipywiaria Tupana eropat
haria atipy piaria e. 40 Ikahuro hap e'at pe ati'atupo'oro atipy piaria yt
uimoheyite haria miit'in atunug hamo ati'atu'apiheg hamo. Aikotad wanikap
mikoi ta'atusokwuk hap ewy atunug aru ahiag ehay mohey haria ete e.
Mi'i ta ti aru aikotd iad'Ji terek hap e'at piat ewy aru topyhu'at mekewat
ikahuro hap e'at turan e. 1a'ji terek haria meimuéwuat atipy kaipywiaria
ewy te'eropyhu'at are ta'atuporera'at ahiag mépyt'in wuat'i ywania etawa
piaria e. 41 Uito ti Eheyke'et Eikywyt no areine'en mi'i tupono ti aru mekewat
e'at pe ati'atupo'oro atipy piaria yt naku i nug haria atunug yne hamo e.
Pywo ti mekewat yi kahuro hap e'at pe — Eweteropo'ok to uhowawi wuat'i
sa'ag nug haria ahiag upiaria are aru e. 42 Ewei'atunug no uhemiit'in ma'at
haria are ti aru. Mi'i hawyi ewehytmoi ro mi'iria aria wato haiwot rakat
pe are aru mesuwat yi kahuro turan. Mi'i hawyi ti aru to'okak'i kahato ti
aru i'ewyte ti aru kyry'et kyry'et'i'atu'e haty kahato ta'atuetiat pote e. Aria
sakup kahato pote kynkyn'i'atu'e ahiag mikoi ko'i ewywuaria e. 43 Ma'ato
meimuéwuat Tupana miky'esat nug haria pe ti aru — Eipe ti uimowepit
haria wo eweikupte'en are aru. Eipe ti uimimd&typot nuaria mesup are ti
aru. Eipe ti iwato'in nakaria wo Tupana etama piaria are ti aru. Eiminug
wakuap ko'i Tupana motypot hap ko'i Tupana mowepit hap topyhu'at wuat'i
e'at pe. Aikota ihot'ok hap aimowepit hap ewy eweikupte'en aru are Tupana
miky'esat nug haria pe. Uiwyria'in ehewaure ka'a pote eipotpap to uhehay
kuap hap ete e Iesui topotmu'eria pe. 44 Pyno wétup i ahenoi sehay id'dkap
ehepe are aikotd Tupana topyhu'at Morekuat no mesuwarote aikota toine'en
atipy pe hap ewywuat e Iesui. Wétup ok so ipotpap wétup ok ko ete turan
tepurure wo toipuéti yi pe miit'in miduka imehit kahato rakat. Hekat sok
toipuéti yl ywyt'okpype tepurure wo ipotpap turan e. Mi'i hawyi so — Pai
e ta'l atiky'esat kahato rat meitiwat uiano e topy'a pe. Mi'i hawyi so tohyp
1yl piat tomipuéti hawyi toto ra'yn mekewat yi ka'iwat kape to'e hamo —
Atikyi'at reran eko mehi e. Atum ni aru emiky'esat ok td ha'up epe pai e.

Mi'i hawyi toikuap karania upi hawyi iwepit kahato hap wywo toto to'yat
kape yne towanuat weneru hamo. Toiweneru toko to'yat tekare'en ko'i kat
ko'i kat ko'l tomiereko ko'i toiweneru yne yne ra'yn hawyi mi'i sa'up mo
toikyi'at mekewat yi aikope toipuéti yi pe mekewat hekat e. Mi'i hap ewy
ti Tupana ti'atukyi'at aru mesuwarotiaria temiit'in no hawyi yi Porekuat no
i ra'yn topyhu'at e Iesui sehay id'akap wuo. 4> Uiwyria'in e wétup uhehay
hd'dkapira'yn ahenoiteran ehepe aikotd aru Tupana topyhu'at Morekuat no
mytyp tote aikotd atipy piat hap ewy e Iesui temiit'in me. Sa'awy'i so wétup ok
karaiwa toto wahi ko'i kyi'at hamo e. 46 Mi'i hawyi so wahi wétup po'og ikahu
sese rakat torania kai toipuéti itote ikahu kahato rakat. — Meikowat wahinu
sa'up iwato kahato rakat kawiat e tuwanétup hawe. Imehit kahato rakat pai
e. Po'og po'og hekat rakaria wuat kai torania irania'in kai mi'i wahi ikahu
e. Yt wétup i po'og hekat rakat wuat atipuéti uito mesuwat wahi kahu hap
ok ta e so. Mi'i hawyi so toiky'esat kahato topy'a pe hawyi so toiweneru yne
tomiereko to'yat te'yi tomikoi hawyi mi'i sa'up mo toikyi'at ra'yn mekewat
wahi towanuat e. Pywo pe ti mi'i kyi'at hap ewy kahato Tupana tikyi'at aru
wuat'i ywania towanuat hawyi topyhu'at Ka'iwat no aikota toine'en atipy
pe hap ewy e Iesui temiit'in me. 47 Mi'i hawyi — Uipotmu'eria pyno wétup
sehay id'akap 1 atimoherep ehepe aikotd Tupana topyhu'at miit'in Porekuat
no hap e Iesui. Sa'awy'i so toto wétup ok pira pytyk hamo ihyemyi'a wato
kape tesuki wato totioto. Mi'i hawyi so toipun na'yn tesuki wato y'y wato
pe pira pytyk hamo e. Mi'i hawyi hesuki howapy kahato pira ko'i wo aikota
aikotd hap ko'i tukupte'en hesuki wato pe so e. 48 Mi'i hawyi totekyi yépe kape
hawyi yi kyt rote ti ta'apyk hawyi toi'airo ra'yn meimuéwuat pira wakuat
ko'i hawyi toipat'ok pira ko'i waku aimi'u wo rakaria toi'atuhytmoi te'yara
pe ma'ato yt naku i rakaria toipugha ra'yn e. 49 Mio wuat uimienoi ewy ti
aru topyhu'at mesuwe torania ra'yn hap e'at pe Tupana ti'atupo’oro temiit'in
atipy piaria wakuaria eropo'ok hamo i'ewyte yt nakuaria i eropo'ok hamo.
50Mi'i hawyitiaruytnakuariaita'atupughara'yn tiaria haiwot rakatieine'en
hawe e. Mi'i pe ti aru yt naku i nug haria to'okak'i kahato haty pono aria
pe i'ewyte to'okyry'et i kahato haty pono kynkyn'i'atu'e aru e Iesui. 51 Mi'i
hawyilesuito'e temiit'in me — Eweikuap apo mio wuat uhehay ha'akap wuat
e. Mi'i pote — Ta'i Urumu'e hat uruikuap som i'atu'e. 52— Pywo eweikuap
hawyi waku eweim@'é uhehay eimikuap irania'in me are katupono uwe
uwe ikuap sa'awy'iwuat Tupana ehay hap i'ewyte ikuap te uhehay pakup
1 h&'akap wuat hap ko'i aikotd Tupana topyhu'at Miit'in Porekuat nuat hap
etiat mi'i hat ti aru topyhu'at wuat'i sepap hanuat sehay wuat wo'omu'e
hanuat topyhu'ate. Ta'imi'i hatti aru topyhu'at morekuat hekat rakatiwe'eg
kahato hat ewywuat topyhu'at aikotd kare'en pakup mywo kare'en mot'i
wywo toiweneru kuap hat ewy topyhu'at e Iesui topotmu'eria pe.

MAKU 6.1-6 IRUKA 4.16-30 PIAT EWY

53 JTesui henoi yne ra'yn mekewat ha'dkap wuat tehay hawyi ta'aipok i
ra'yn tomotag hap tawa Nasare kape. 54 Put'okto'e itote hawyi teke i ra'yn
Tupana motypot hap getap weira'ynitotiaria mu'e hamo. Mi'i hawyiitotiaria
te'eruwanétup kahato ta'atumu'e hap kape hawyi — Koitywy ti tuwe'eg
kahato ra'yn aimimotag i'atu'e to'ope. Aikope saike toipuéti tuwe'eg hap
I'atu'e katupono koitywy toimoherep kuap kahato topo wo yt miit'in misepap
hin i ko'i ra'yn i'atu'e. 55 Ma'ato watikuap ta'yn sakpo Mi'i Miit aimimotag
I'atu'e. Ta'l mekewat pan'i pan'i'e hat sa'yru mekewat mana Maria mépyt
I'atu'e. Ta'i watikuap kahato iywyt'in mehi Tiaku uhyt Iuse mehi Simau
uhyt Iuta i'atu'e. Ta'i i'atueyke'et sese Mi'i Miit i'atu'e. 56 I'ewyte inyt'in

ni tukupte'en meitipe i'atu'e to'ope. >7 Pyno aikope pyi som pyno iwe'eg
kahato hap tut i'atu'e to'ope. Uwe saike imu'e iwe'eg hap ete i'atu'e sa'ag
ta'atumohit reran haype. Mi'i pote — Ta'i yt uimohey hin i eipe uimotag
haria e Iesui. Irania'in tama puaria ti ma'ato uimotypot kahato are ma'ato
eipe ytra'yn e. Ma'ato irania'in te'ero'e — En ni Tupana Mipo'oro tehay enoi
hanuat i'atu'e irania'in tawa piaria ma'ato eipe uimotag haria sese ui'yat
piaria sese uiwyria'in sese uhetawa sese puaria yt uimoétypot hin i haria
eweikupte'en e. Mi'i e hap ewy kahato uimipo'ororia uhehay moherep haria
ma'ato ta'atu'ywania sese ta'atumotag haria yt timohey hin i uimipo'ororia e
Tupana sa'awy'i miwan me. Mi'i hap ewy kahato topyhu'at mesuwe ahetama
pe pdie. Yt naku i mi'i td mehi'in mana'in e. 38 Mi'i hawyi Iesui yt tunug kuap
itewaku hap miit'in yt minug kuap i ko'i ewy itote tawa Nasare pe katupono
imotag haria yt imohey i kahato haria wo tukupte'en mote. Ta'i mi'i ta hap
ewy itote. Mi'i hawyi uito Mateu atiwan mesuwe.

14

MAKU 6.14-29 PIATEWY

1 Mi'i hawyi ti yi Karireia piat morekuat Eroti tikuap ta'yn Iesui aikota
iminug wakuap etiat. 2Mi'i hawyi Morekuat Eroti to'e tu'isaria pe — Koitywy
tolne'en uhetama pe wétup ok wuat'i nug kuap hat Iesui e hap het rakat e.
Uwe sese Mi'i Miit hap atikuap ta'yn e. Ta'i mekewat uimi'akagtek wo'oset'ok
hat Tuwau wyti tuwétem gu'uro pyi e. Ta'i tuwétem gu'uro pywiat hawyi ti
mio tutunug yt uwe misepap kuap takat i ra'yn e Eroti morekuat yi Karireia
piat tu'isaria pe Iesui etiat. 3 Mio ta e katupono sa'awy'i mekewat morekuat
Eroti ti'atupo'oro tesurara'in lTuwau pyhyp hamo. Mi'li hawyi ta'atupo'i po'i
hawyi ti ta'atupag wo'opyhik hawe. Mi'i ta ti Eroti tunug sa'awy'i [luwau
ete. 4 Toipyhik Iuwau wo'opyhik hawe sa'awy'i katupono iwary sa'ag Erotia
ipy'ahak kahato Tuwdu ete. — Wai'e yt naku 1 kahato ewaire waire e
pote. Yt naku i e'aito morekuat Eroti wywo katupono Eroti eyke'et Wiripi
Wywo ereine'en sa'awy'i e'aito wo e luwdu morekuat Eroti wary sa'ag mana
Erotia pe pote. Mi'i to'e pote mana Eotia ipy'ahak Iuwéu ete. Mi'i pote
haiwot topyhu'at hawyi toipyhyp teran ahet'ok hat luwdu wo'opyhik hawe
— Tupana yt tiky'esat i etipohari eywyt Wiripi ehary'i ete e pote. >— Pyno
waku ati'auka teran [luwdu ma'ato yt ati'auka kuap i katupono typy'i kahato
ra'yn luwdu mohey haria e. Ta'i Tupana mipo'oro aimu'e hamuat luwau e
haria ahyt Iuteuria tukupte'en mesuwe e. Aikotd me aru waku Iuwdau auka
hap atipuéti e tuwanétup hawe morekuat Eroti. 6 Mi'i hawyi wétup e'at pe
morekuat Eroti tunug to'ywa'l hap kapiat watetup hap. Mi'i pote tutunug
ienuk wato hap tomotypot haypiat. Mi'i hap e'at pe morekuat Eroti tikaykay
tehary'i wuat Erotia mépyt ihairu hamo. Mi'i ti makuptia ihairu miit'in typy'i
ehamo. Ikahu mekewat pi'a pote morekuat iwepit kahato teha'at hawyi.
7Mi'i hawyi morekuat Eroti to'e pi'd pe — Ehairu ikahu kahato pi'd e mi'i
pote e'e hap ewy atunug teran emiky'esat ok td emiétup atum neran e pi'a
pe. 8 Mi'i hawyi pi'a to'e morekuat pe — Apuete e. Mi'i hawyi toto toty kape
— Kat som waku ahé&tup morekuat pe to'e hamo. Mi'i hawyi — Pyno waku
ehétup wo'oset'ok hat Tuwau akag kui'a pe e ity Wiripi saki'yt pe. 9Mio td e
hap morekuat tikuap hawyi tuwanétup ko'i ko'i ne'i ra'yn. Ma'ato — Atum
aru emiétup ok ta e ra'yn sa'awy'i pi'a pe torania towyria'in ehamo pote —
Pyno atunug ui'e hap ewy emiky'esat ewy pdi e yn pi'd pe. 10 Mi'i hawyi ti
toipo'oro ra'yn tesurara'in wo'opyhik hap kape luwau akag tek hamo. 11 Mi'i
hawyi ta'atuerut warupy hit pe luwéu akag hawyi ta'atuium na'yn mekewat

pi'a makuptia ihairu rakat pe. Mi'i hawyi ti tutum na'yn Iuwéau akag toty pe.
12 Mi'i hawyi Iuwau potmu'eria tikuap ta'yn ta'atumu'e hat luwau ut'yp tek
hap hawyi t6'é ra'yn hyp hamo. Ta'atusyp hawyi ti tuwat ra'yn Iesui kape
henoi hamo ra'yn.

MAKU 6.30-44 IRUKA 9.10-17 IUWAU 6.1-14 PIATEWY

13Mi'i hawyi Iesui tikuap ta'yn luwdu auka hap hawyi toto ra'yn yara puo
mekewat hyemyi'a wato sakpo aikope yt uwe i hap kape tuweran. Mi'i hawyi
miit'in tikuap ta'yn Iesui aikowuat toto hap hawyi tuwat tuwat typy'i ra'yn
ta'atuetawa pyi aikowuat ito hap kape yi upi. 14 Mi'i hawyi Iesui put'ok'e
ra'yn yépe ete yara puo hawyi ta'akasa miit'in typy'i kahato takat haria. Mi'i
hawyi toi'atuky'e ne'i ra'yn mi'iria hawyi toi'atumoehdite yne i'ahu rakaria
I'atuehaky'e'l kahato iha'at turan pote. Mi'i hawyi toi'atumoehdite at itote.
15 Meiliran wdtym i ra'yn turan put'ok'i'atu’e ra'yn hemiit'in Iesui ete. Mi'i
hawyi — Watym na'yn mesuwe ra'yn mote eti'atupo'oro ro i'atuetawa ko'i
kape miit'in i'atu'e katupono wyti yt naku i yahig note watoine'en katupono
yt kat i aimi'u meilipe Mehi i'atu'e. Mi'i hawyi waku eti'atupo'oro ro hesyat
rakaria tawa hit ko'i upi getap ko'i kape aikowo aikowo te'eruwemi'u kyi'at
hamo i'atu'e. 16 Ma'ato Iesui — Yt rat pdi e. Yt ati'atupo'oro teran hin i rat
e. Ewei'atupoi ro hesy'at rakaria e Iesui. 17— Ma'ato Mehi i'atu'e aikota
aru pyno urui'atupoi mi'iria katupono aimi'u yt iwato hin i 5 man typy
pira yn toine'en aimi'u wuat i'atu'e. 18 Mi'i hawyi — Pyno eweterut ro mi'i
mi'u hit ko'i uhowawi e. 19 Mi'i hawyi to'e miit'in sem me — Ewei'apyk to
mopep hyp we e. Mi'i hawyi mekewat typy pira 5 man totat topo pe hawyi
teha'at atipy kape hawyi to'e — Waku kahato En Tupana are. Urutuwehum
kahato emiium ete e. Mi'i hawyi mekewat 5 man toipat'ok kahato hawyi
toimd'é topotmu'eria pe hawyi mi'iria imd'é ra'yn miit'in sem me. 20 Mi'i
hawyi te'erenuk kahato ra'yn miit'in sem hawyi i'atu'ok kahato ra'yn hawyi
hemiit'in ti'atunug i'atumi'u ieipyt 12 e'yrysakag ne te topyhu'at i'atumi'u
so'o ko'i. 21 Toi'atumo'ok kahato 5000 rakaria ihainia'in i'ewyte i'atu kahato
te haryporia'in i'ewyte i'atumépyt'in. Yt ta'atukuap i yt ta'atumorania i
haryporia'in i'ewyte i'atumépyt'in yt ta'atukuap i karania tukupte'en itote
ihainia'in ko'i yn ta'atumorania pote.

MAKU 6.45-52 IUWAU 6.16-21 PIAT EWY

22 Mi'i hawyi to'e i Iesui towyria'in me — Eiwehyt'ok to ehe'yara pe
hawyi eweiwat ro ihyemyi'a wato sakpo e. Uito aru ati'atupo’oro miit'in
sok i'atuetawa ko'i kape hawyi areto ehowawi ehupi mehi'in e temiit'in me.
Mi'i hawyi tuwat ra'yn. 23 Tuwat yne ra'yn hawyi ipot'am na'yn yity'ok
kape. Mi'i tote tuweran hawyi ihay ra'yn Tupana wywo. Pyno watym'i
ra'yn hawyi tehay kahu ra'yn hawyi tuweran toine'en yity'ok tote. 24 Mi'i
totepyl heremo yne y'y emyi'a. Mi'i hawyi teha'at temiit'in kape ihyemyi'a
py'asetpiat ikupte'en turan. Wasere poity'i temiit'in e'yara yowa etiat kape.
Mi'i pote yt tuwat kuap i iha'at turan ihy wato kahato ra'yn itote ywytu
haty wo kahato pote. 25 Mi'i pote waipaka ehay hap owakai toto ra'yn Iesui
temiit'in kape yowa tote hewyry i'atue'yara kape y'y puo. 26 Mi'i hawyi
hemiit'in te'era'akasa Iesui ut hap kape y'y wato totiat hewyry turan. Mi'i
hawyi i'atuwuwu kahato ra'yn hawyi i'atuehay haty wo — En apo miit ehag
y'y totiat i'atu'e. 27 Ma'ato Iesui to'e — Uipotmu'eria yt eweiken'é tei'o uipupi
katupono Uito rat mesuwe areine'en e. Pyno eiwepit ro e. 28 Mi'i pote Peteru
iwépap'i— Uruka'iwat e pyno En pote uikaykay iro ewewawi uhewyry teran
ewawi yowa tote e. 29— Eriot ro e Iesui hawyi Peteru tuwétem na'yn yara

pyi hawyi toto ra'yn y'y owa upi Iesui kape. 30 Ma'ato hewyry y'y owa upi
turan teha'at ywytu kahato kape ywytu uato poity'i kape. Teha'at hawyi —
Uhehakyera'atro En Uika'iwat e iwépap'i. 31 Mi'i hawyi meremo Iesui tokosap
howawi hawyi totat ipo ete hawyi to'e — Kat potel yt uimohey i Peteru e.
Kat pote kahu uimohey ran yn en e. 32 Mi'i hawyi tuwehyt'ok yara pe hawyi
ywytu meremo ipohep hawyi inik kahato ra'yn itote. 33 Mi'i hawyi 12 ok
takaria yara piaria timotypot kahato ra'yn Iesui — En ni Tupana Sa'yru sese
I'atu'e.
MAKU 6.53-56 PIAT EWY

34 Mi'i hawyi tuwat ra'yn ihyemyi'a sakpo hawyi mekewat tawa Kenesare
e hap wa tote tuwehik. 35 Mi'i hawyi itotiaria ikuap ta'yn meremo lesui
put'ok'e hap. Mi'i hawyi meremo ta'atukuap Iesui uwe hap. Mi'i hawyi
ta'atueropo’ok i'ahu rakaria kopepyi kopepyi howawi. 36 Mi'i hawyi ta'atu-
hé&tup ta'atumierut ko'i i'ahu rakaria moehdite hap hesokpe emig hamo. Mi'i
hawyi wuat'i i'ahu rakaria Iesui ti'atumoehdite yne tesokpe emig haria are
uito Mateu.

15
MAKU 7.1-13 PIATEWY

1 Mi'i turan itote Tupana ehay miwan miat wan pakup i haria i'ewyte
Tupana ehay enoi haria td'é t0'é tawa wato lerusaréi kaipyi apota'atu'e Iesui
piat hamo. 2— Kat potel emiit'in yt te'eruweposei posei i yt aha'ase'i'in eko
yt ewy ii'atu'e. Kat pote yt naku i aipopitpit wywo watenuk i'atu'e 6'é haria
Iesui pe. 3 Mi'i hawyi Iesui apo'e i'atuepe — Kat pote eipe ti Tupana eko
yt ewetunug hin i e. Pywo pe ti Tupana ehay atoiat haria eipe katupono
eimienoi ko'l yn ewetunug e. Kat pote Tupana eko yt ewetunug hin i e.
4Sa'awy'i Tupana to'e tomiwan me — Eweimdtypot ro ei'ywot eity e. Kardpe
weétup ok tunug saty'i saty'i at to'ywot ete toty ete waku mi'auka wo mekewat
miit topyhu'at e sa'awy'itewuat miwan me e. > Ma'ato ti yt mio td hin i
ewei'atumu'e miit'in e. Kardpe yt watimd'é neran i aity kape ai'ywot kape
mi'i pote ti waku — Papai Mamai yt kat i hin i eipohapnug hap topyhu'at
katupono Tupana kape atum yne ra'yn eipohapnug hap wato'e ewei'atumu'e
sa'ag miit'in e Iesui nagnia ehay enoi haria pe. 6 Mi'i pote ti mesup aimépyt'in
yt ti'atumotypot hin i ta'atu'ywot ta'atuty. Yt katiii'atumimo'é e. Mi'i hawyi
I'atupohapnug hap topyhu'at eipo pe e. Yt naku i kahato katupono mesup ti
Tupana e hap ta'atu'atoiat kahato ra'yn hawyi eiwat eimienoi sa'ag ne'ira'yn
ta'atumohey e. 7 Ta'i mi'i pote eipe typy ehay rakaria ra'yn e Iesui. Nimo te
ti ase'i Isaia henoi tomiwan me 8 — Eipe ti ehehay wo uimdtypot ma'ato ti
eiwanétup hawe ti pya kahato uikai e Tupana tomiwan me Esekieu 33.31 pe.
9Yt kat hamo ti ehehay se uimoétypot hap ete katupono uhehay atoiat haria
eipe hawyi eimienoi sa'ag ko'i yn ewehenoi eipotmu'eria pe e. — Urumienoi
ti Tupana ewei'e ma'ato eheso kahato e ti Tupana ehepiat pe Isaia miwan me
29.13 pe e Iesui apo'e haria pe.

MAKU 7.14-23 PIAT EWY

10 Mi'i hawyi itotiaria typy'i rakaria pe Iesui to'e — Ewel'é ro uhowawi
e. Woroho'omu'e teran eipe e. Waku eweiwanétup to ui'e hap kape ikuap
hamo inug hamo e. Waku ehewaure ka'a kahato uhepiat eindpin hap kape
e. 11 Uiwyria'in yt eweiwanétup tei'o eipy'a pe — Waku areine'en Tupana
wanétup hawe. Mi'u hdpyk urueko ewy wakuat yn atu'u yt ewei'e tei'o eipy'a
pe katupono aheko mi'u ete yt aimohdpyk kuap i Tupana wané&tup hawe e.
Uimimu'eria pywo pe ti Tupana teha'at kahato eipy'a piat eiwanétup hap

kape. Eimiky'esat hap kape teha'at kahato. Mi'i hawyi ei'e hap kaipyi eikuap
sio eipe waku sio yt hap yt naku i eipe hap e. Mi'u yt eimohun kuap i
eiwanétup hawe are ma'ato eiwé pywiat ehehay eimohun kuap hap tuwétem
eiwé pyi e Iesui to'ywania Iuteu ywania pe. 12 Mio ta to'e hawyi ipotmu'eria
sese t0'@ meremo Iesui kape henoi hamo—Mehii'atu'e Tupana ai'airo temiit
no aheko mi'u u hap etiat e haria i'atupy'ahak kahato eete. Urumu'e hat
ewe'eg wo o i'atu'e katupono yt naku i e'e hap iatu'e irania'in wo'omu'e
haria to'ope katupono — Tupana miky'esat ewy mi'u u haria yn waku pe
tukupte'en Tupana wanétup hawe i'atu'e mi'iria. Aheko mi'u ete aipu'ap
Tupana kape i'atu’e wo'omu'e haria ipotmu'eria henoi Iesui pe. 13 Mi'i pote
Iesui to'e — Pyno mi'iria mienoi ko'l yt Tupana mienoi ewy hin i e. Karape
watikoi aiko hawyi wahekatup kahato hétyt hap e. Hétyt hawyi aimowepit
kahato hap aimikoi e. Ma'ato i'anam ne'i hétyt hap yt aimowepit kuap i yt
aimikoi hin i pote meremo watipuruk. Mi'i hap ewyirania'in wo'omu'e haria
mimu'e ko'l yt Ai'ywot Tupana e hap ewy hinima'ato i'anam aiko piat ewy e.
14 Uipotmu'eria eiwanétup ko'i ko'i i'atuwesat hap kape e. I'atu'e hap miit'in
mu'e hap yt kan hamo i katupono yt ta'atukuap i mu'ap Tupana kape e. Ta'i
mi'iria tukupte'en yt ihapytig i rakaria ewy — Mesuwe mu'ap Tupana kape
I'atu'e irania'in me yt ta'atukuap i mu'ap pytkai. Aikota yt ihapytig i rakaria
to'o'ykesat hap ewy tukupte'en mi'iria. Meiliran to'oykesat ereto yi hot pe
hawyi i'atuewo yi ka'a pe e. 15 Mi'i hawyi Peteru to'e Iesui pe — Uimu'e hat
yt uruikuap hin i te e'e hap mi'u ete e. Urumu'e i ro kat e'e hap sese etiat e.
16 Mi'i hawyi Iesui ti'atuwesat — Uiwyria'in yt eweikuap i te ui'e hap eipe e.
Ta'l irania'in mesuwarotiaria ewywuaria te eipe katupono mi'iria yt uikuap
ite haria e. 17 Yt eweikuap i te apo aikotd mi'u watohon hawyi aiymyé pe
toto hawyi teke aime'en me hawyi ahepai'a hawyi toto i ra'yn aipiit pyi hap.
Yt eweikuap i te apo aikotd mi'u yt teke kuap i aiwanétup hawe e. 18 Ma'ato
ai'e aiwanétup hawiat meiliran tuwétem aiwé pyi ahehay wo ra'yn aiwanétup
hap ok td e. Pywo tirat ei'e hap eipy'a piat eima'at hap topyhu'at katupono
tuwétem eiw€ pyi hawyi torania tikuap ta'yn eiwanétup hap e. Pywo pe tiei'e
hap eipy'a pywiat eimohun hap topyhu'at e Iesui. 19Ta'i eiwe'eg wo 0 eipy'a
piat eiwanétup hap e hap pupi are katupono mesuwarotiaria te'eruwanétup
at ka'ap aikotd aikotd yt naku i nug hap kape — Waku ati'auka mekewat
uhewanikap i'atu'e ta'atupy'a pe. Waku mi'i uhewaire wo i'atu'e ta'atupy'a
pe. Waku atoiat uhe'aito uhehary'i hawyi wétup atat i'atu'e ta'atupy'a pe.
Waku atero'ok mekewat uianuat i'atu'e ta'atupy'a pe. Waku atima'at mi'i
miit uhehay yt pywo i rakano i'atu'e ta'atupy'a pe. 20 Mi'i ei'e hap ko'i eipy'a
pywiat eima'at hap ko'i tukupte'en katupono ewei'e eipy'a pe hawyi meremo
ewetunug ei'e hap ewy. Ei'e hap upi eweiwat hawyi yt naku i nug haria
eweikupte'en e. — Mi'u watu'u aipopitpit hap wywo pote meremo yt naku
inug haria wo watopyhu'at i'atu'e irania'in wo'omu'e haria ma'ato yt pytkai
1 e. Aipopitpit hap yt teke kuap i aiwané&tup hawe e. Aipopitpit hap yt ainug
hin i sa'ag nug haria Tupana wanétup hawe e.

MAKU 7.24-30 PIAT EWY

21 Mi'i hawyi Iesui toto ra'yn tetama pyi wétup tama piat tawa kape toto
mekewat y'y wato sese yépe kape topotmu'eria wywo. Put'okta'atu'e tawa
Tiru pe hawyi tuwat tawa Sitdu kape. 22 Mi'i turan wétup haryporia mekewat
y'y wato épe totiatieine'en hat tut Iesui ewawi hawyi tuwépowat Iesui kape —
Uika'iwat ase'i Tawi emiariru En e. Pyno uipowyro hap atiky'esat katupono
uhehaky'e'l kahato Mimi e. Uiky'e hap kaipyi uipowyro ro e. Eriot ro
uhupi uimépyt haryporia moehdite hamo e. Uimépyt haryporia kawiat ahiag

tisaty'i saty'i kahato e. 23 Ma'ato Iesui yt tiwesat hin i tuwewawi wépowat
i rakat. Ma'ato haryporia yt ipohep hin i toh&tup po'og ne'i. Mi'i hawyi
ipotmu'eria te'ero'e Iesui pe — Uhyt i'atu'e etipo'oro ro mekewat haryporia
pya meiiipepyii'atu'e katupono aimosero kahato ihay pirik hap aimopy'ahak
kahato i'atu'e. Waku etipo'oro pya aikai i'atu'e. 24 Mi'i hawyi Iesui tiwesat
— Mana Uito ariot yt e'ywania kape hin i e ma'ato uru'ywania sese mu'e
hamo yn ariot mesup e. Ta'i ui'ywania tukupte'en aikotd aihfiria ga'apy piat
ho'owasat rakaria ewywuaria tukupte'en haria uru'ywania Isareu ywania
e. 25Mi'i hawyi ma'ato haryporia put'ok'e howawi hawyi toimdtypot kahato
ra'yn lesui hawyi to'e tope — Uipowyro En Mimi e. Wakuat kahato En
Tawi emiariru En. Uipowyro ro Uika'iwat e. Etisopo ro ahiag uimépyt pyi
e. 26 Mi'i pote Iesui tiwesat — Mana e yt naku i urumépyt'in wakuaria
mi'u wakuat urutum awareria pe e. Mi'i hap ewy yt naku i wétup ywania
powyro hamo areto mesup wétup ywania kape e. 27 Ma'ato haryporia to'e
Iesui pe — Pywo pe ti an Mimi e'e hap ma'ato kat ko'i kat ko'i ta'at yparakai
kaipyi mi'u ku'i ieIpyt eimépyt'in te'erenuk turan topyhu'at awareria mi'u wo
Mimi e. 28 Mio ta e hawyi Iesui tiwesat — Mana ulmohey hap epiat hap
iwato kahato. Mi'i tupono emiky'esat ewy atunug na'yn e Iesui haryporia
pe. Iesui mio ta to'e hawyi haryporia mépyt waku ra'yn. Iesui ehay wétem
iwé pywiat turan haryporia piat tomohey hap kaipyi ihdite ra'yn. 29 Mi'i
hawyi toto tawa Tiru pyi tawa Sitdu myi hawyi toto ra'yn mekewat ihyemui'a
Karireia hyépe upi tewyry hamo. Mi'i hawyi yity'ok upi put'ok'e hawyi
ipot'am hawyi ta'apyk itote. 30 Tuwat Iesui upi typy'i rakaria. Mi'iria terut
kahato i'ahu rakaria Iesui ewawi. T0'€ ipy ki'd rakaria yt ihapytig i rakaria
yt hewaure ka'a i rakaria i yt ihay i rakaria yt hewyry kuap i rakaria.
Ipo tut i i'ewyte ipy tut i rakaria t0'@ howawi. I'ewyte t0'€ aikotd aikotd
ahu wywuaria t6'é Iesui ewawi ta'atumoehaite hap puéti hamo. Ta'atupag
i'ahu rakaria Iesui yatype hawyi toi'atumoehdite torania ra'yn. 31 Irania'in
itotiaria teha'at haria te'eruwanétup kahato Iesui kape katupono yt hewaure
1 rakaria toi'atuewaure hot'ok ta'yn yt ihay kuap i rakaria toi'atumoehay
kuap ta'yn yt ihapytig i rakaria toi'atumoehapytig na'yn I'ewyte ipiit yt
ikahuirakaria toi'atumoekahu. Mi'i hawyi ta'atumoétypot kahato Tupana —
Uru'ywania Isareu eTupana i'atu'e waku kahato En i'atu'e.

MAKU 8.1-10 PIATEWY

32 Mi'i hawyi Iesui ti'atukaykay tuwewawi topotmu'eria — Uiwyria'in e
I'atuhaky'e'i kahato katupono mye'ym e'at ra'yn tukupte'en meitipe uhehay
kuap hamo miit'in sem e. Mi'l hawyi ta'atumi'u ta'atu'u yne ra'yn e. Mi'i
pote koitywy yt naku i ati'atupo’oro i'atuetawa ko'i kape katupono ti pya
kahato pyi t6'é mi'iria e. Ta'i tuwat hawyi ti ren te'eropap ne'i ra'yn yahig
note sy'at pono e. Mi'i pote waku sa'awy'i wati'atupoi mi'iria e. I'atu'ok
ta'yn hawyi waku te'era'aipok yahig wato sakpo ta'atuetawa ko'i kape e Iesui
temiit'in me. 33Ma'ato — Mehii'atu'e typy'i kahato ti hesy'at rakaria mesuwe
I'atu’e. Aikope pyi aru pyno watipuéti i'atumi'u wuat meitipe yahig wato pe
i'atu'e. 34— Yt katiiapo aheman mesuwe e Iesui. Mi'i hawyi — Ytrati'atu'e
kurin kahato aimi'u pdi i'atu'e. Aheman 7 yn topyhu'at i'ewyte ahepira hit
typy yn topyhu'at Mehii'atu'e. Mio ta i'atu'e pytkai Iesui to'e miit'in sem me
35 — Pyno ewei'apyk to yi upi e. 36 Mi'i hawyi totat 7 man typy pira topo
pe hawyi to'e to'ywot pe — Arehum ewawi Tupana. Waku kahato emiium
e. Mi'l hawyi toi'atupat'ok hawyi tutum na'yn temiit'in me. Mi'l hawyi
ipotmu'eria imd'é ra'yn typy'i rakaria pe. 37 Mi'i hawyi te'erenuk kahato
ra'yn hawyi i'atu'ok kahato ra'yn. Mi'i hawyi hemiit'in ti'atunug i'atumi'u

ieipyt hawyi 7 e'yrysakag ne howapy te topyhu'at man pikpik ko'i pira pu'i
ko'i. 38 Te'erenuk haria 4000 ihainia tukupte'en itote i'ewyte haryporia'in
i'atumépyt'in typy'i kahato yt i'atumimorania i ko'i te'erenuk wy. 39 Waku
hawyiIesui ti'atupo'orora'yni'atuetawa ko'i kape. Mi'i hawyi teke ra'yn yara
pe hawyi toto i ra'yn ihyemyi'a sakpo mekewat yi Matara e hap kape.

tMi'i haptiara'akasayne sa’awy'i uito Mateu. Mi'1t hawyi mesuwat uimiwan
atunug.

16

MAKU 8.11-13 IRUKA 12.54-56 PIAT EWY

1 Mi'i hawyi itote wo'omu'e haria put'ok'i'atu'e Iesui id'dg hamo. Ta'atu-
ky'esat i'aparap topiat hap haype. — Urumu'e hat i'atu'e etomoherep to
esaika hap atipy kaipywiat yt uwe minug kuap i rakat ok td i'atu'e. Mi'i
etunug hawyi mono meremo uruimohey Tupana Mipo'oro En hap i'atu'e
Iesui pe. 2 Mi'i hawyi Iesui to'e i'atuepe — At min'e hap kape ewei'akasa
hawyi — Pyno miki'ite at kahu kahato irane ewei'e katupono at min'e
turan atipy piat ihup kahato pote watikuap ewei'e. 3 I'ewyte at wétem hap
kape eweha'at hawyi — Pyno meii i'aman aru ewei'e katupono at wétem
hap ete hun m01ty i ewyte ipy'ahak hap ewywuat topyhu'at atipy pe pote
watikuap ewei'e. Ta'i i'aman aru hap yt i'aman i aru hap eweikuap kahato
at mimoherep hap ete ma'ato Tupana Mipo'oro wemoherep hap ko'i yt
eweikuap hin i eipe e. Atunug kahato ra'yn eipy'asetpe Tupana miky'esat
uipo'oro hap ko'i uwe Uito hap moherep hap ko'i ma'ato mi'i ewei'akasa
yne hawyi ti yt uikuap i hin te eipe e. 4 Yt naku i kahato mesuwarotiaria
tukupte'en katupono yt Tupana mohey i haria kahato eipe e. — Etimoherep
to esaika hap atipy kaipywiatiwato'in nakat merep'e hap ewy hawyi emohey
haria wo urutukupte'en ewei'e sa'ag uhepe e. Ma'ato yt atunug i aru iwato'in
nakat ehepe ei'akasa hamuat uimohey ehepiat hamuat e. Ma'ato ti aru wétup
iwato'in nakat ei'akasa hamo ehepiat uimohey hap yn atunug e. Ta'i meitiran
ti aru arétem ni aru gu'uro pyi aikotd mekewat sa'awy'iwuat Tupana ehay
moherep hat Iuna tuwétem mekewat pira wato rakat wé pyi mye'ym e'at
hawyihap ewy ti aru arétem gu'uro pyie. Mi'iiwato rakat yn atunug aru uwe
Uito hap moherep ehepiat hamo e. Mi'i hawyi ti Iesui toto wo'omu'e haria
yatypepyii'ewyte Tupana ehay iwan miat wan pakup i haria kaipyi.

MAKU 8.14-21 PIATEWY

5 Mi'i hawyi tuwat ra'yn temiit'in nywo ihyemyi'a wato sakpuat yara puo
ma'ato hemiit'in tiwaure ta'atumi'u man.  Mi'i hawyi mu'ap upi toi'atundpin
na'yn temiit'in — Eiwe'eg wo o nagnia eko enoi haria wat ti mani ok pyre
mopuk ewywuat pupi e nagnia ehay enoi haria Tupana ehay miwan miat
wan pakup i haria wat e. 7 Mio ta e pote te'ero'e to'ope — Kat pote aheman
wyti yt iwato i pote ti mio td e. Aheman aimi'u wo watiwaure pote ti mio ta
to'e i'atu'e. 8 Ma'ato Iesui tikuap i'atuehay to'opiat tuwanétup hawe hawyi
to'e — Yt kat 1 aheman ewei'e apo eiwo'ope e. Pyno yt uimohey kuap i
te eipe e. 9 Yt eweikuap i te apo uhesaika hap man nug hamuat hap e.
Eweiwaure ra'yn apo aikota ga'atpo 5 man wo ati'atupoi 5000 ihainia hap
e. Eweiwaure ra'yn apo karania e'yrysakag ne topyhu'at mi'i mi'u ieipyt hap
itotiat e. 10 I'ewyte mi'i hawyi ati'atupoi sa'awy'i 7 man wo 4000 ihainia.
Mi'i hap apo karania e'yrysakag ne topyhu'at i'atumi'u ieipyt itotiat e. 11 Mi'i
tupono mesup ti uhehay wyti aikotd nagnia ehay enoi haria i'ewyte wani
wani e haria tukupte'en mani puk ewy hap ete ti uhehay e. Ta'i yt eimiwaure
aheman yt ete i ti uhehay e. Pyno eiwe'eg wo o eiwanétup hap man puk

hap pupi mekewat sehay wétup nagnia mienoi hap pupi e. 12— Ta'i mio
ti uruikuap ta'yn ehay Uhyt yt aheman ete i ehay hap ma'ato id'dkap wuo
urumu'e wétup seko enoi hap pupi mekewat Tupana motypot yat piaria akag
ko'i Tupana ehay miwan miat wan pakup haria wo'omu'e hap pupi ehay hap
I'atu'e.

MAKU 8.27-30 IRUKA 9.18-21 PIAT EWY

13Mi'i hawyi Iesui toto tawa Sesaria kape wuat'i tawa hit upi toto morekuat
Wiripi e'yi upi toto. Mi'i hawyi mu'ap upi tuwat hap tote Iesui apo'e temiit'in
me — Uiwyria'in e uwe som pyno irania'in me Uito eheyke'et apo'e. 14 —
Ta'l irania'in ni mekewat wo'oset'ok hat luwau raso i'atu'e ti epe. Ma'ato
irania'in ti ta'i mekewat sa'awy'iwuat Tupana ehay moherep hat Eria raso
Ieremiarasoi'atu'e epe. Ma'ato irania'in wétup ok sa'awy'iwuat Tupana ehay
moherep hat ti ta'aipok i gu'uro pyi i'atu'e ti epe i'atu'e. 15— Ma'ato apo
uwe Uito ehepe e. 16 Mi'i hawyi Peteru tiwesat — En ni Tupana Mipo'oro
Miit'in Ehakyera'at hanuat En e. En ni Tupana Sa'yru wuat'i e'at piat ieIne'en
hat Sa'yru ti En e Peteru. 17 — Hapyk kahato ti en uiwesat Simau Iuwéu
sa'yru e. Pywo ti uiwesat en. Yt uwe miit'in mikuap ewy i uiwesat en e.
Ta'l yt uwe i ti mio td emu'e mesuwe ma'ato Ui'ywot atipy piat wyti henoi
epe uwe Uito hap e. 18 Uimohey hat sese ti en e. Uimohey iheg miat hat en
Peteru aikotd ai'yat nu kawiat iheg kahato hap ewy ti uimohey hap e. Mi'i
hawyi ti aru en ewywuaria uimohey kahato haria wo yne ati'atunug aikota
wati'atunug nu ai'yat nug hamuat hap ewy. Uimohey haria en ewywuaria
wo ati'atunug ui'yat Tupana motypot hamuaria e. Yt uwe i wyti aru imoma
kuap uimohey haria katupono po'og hesaika gu'uro kawiat rakat atunug
mi'iria e. Wanikaptia ti'atu'uka atu'uka pytkai tukupte'en ne uimohey haria
mesuwe katupono yt ta'atumoma kuap e. 19 Koitywy woronug en oken'ypy
apykok hat ewywuat e. — Ereke ro aikope Tupana toine'en Morekuatno ere'e
miit'in me pote tuwehyt'ok aru ma'ato irania'in me yt eiwehyt'ok tei'o ere'e
pote yt tuwehyt'ok i aru e Iesui. 20 Mi'i hawyi toi'atundpin — Uiwyria'in e yt
ewehenoi tei'o mesup te irania'in me eimikuap Uito Tupana Mipo'oro Wuat'i
Miit'in Porekuat nuat hap e.

MAKU 8.31-9.1 IRUKA 9.22-27 PIAT EWY

21 Mekewat e'at pyi lesui ti'atumu'e topotmu'eria aikotd aru toieine'en
mesuwarote irane hap etiat tohenoi — Uipotmu'eria e koitywy ahenoi teran
ehepe heremo kahato aikotd aru ta'atunug mesuwe uhepe hap e. Areto
ra'yn aru lerusaréi kape uipo'oro hap ewy areto. Mi'i tote ti aru nagnia pa'i
kororia i'ewyte seko enoi haria uhaty'i haty'i kahato itote aho'opot kahato
aru e. Ul'auka ra'yn aru itote ma'ato mye'ym e'at yn wyti aru uipiit topyhu'at
ui'asyp hawe e. Mi'i hawyi ti aru arétem i gu'uro pyi hawyi areine'en ne 1
ra'yn Uito e. 22 Mio td e pote Peteru tikaykay Iesui tuwewawi wdito'e hamo
— Mehi yt kardpe i ti mi'i td hap ta'atunug kuap eete pdi e. Pyno ti yt karadpe
iti aru e'auka hap e. 23 Ma'ato Iesui tuwemorem na'yn Peteru saty'i saty'i
hamo — Motoro ahiag e Peteru pe. Uipyhyp teran en Tupana miky'esat nug
hap ete Satanai e. Uindpin sa'ag ne'i yt Tupana plat yt uindpin hap ewy hin
i ma'ato ti miit'in wanétup hap kaipyi ne'i ti uindpin en e Peteru pe. 24 Mi'i
hawyi yne temiit'in me to'e — Uipotmu'eria uhemiit no sese wo erepyhu'at
teran pote etiwaure o yne emiky'esat nug hap ko'i e. — Ui'auka pote waku
ui'auka ma'ato yt atoiat hin i aru imohey hap ewei'e 0 e. — Yt atoiat hin
i Uika'iwat uiku'uro hap kape ewei'e 0 e. 25 — Uimiky'esat nug hap yn
aru atunug ewei'e pote eheine'en hap sese mesuwat yi tote pun haria wo
eweipyhu'at ma'ato uwe uwe — Uika'iwat miky'esat yn atunug neran ewei'e

pote eheine'en hap sese puéti hanuaria eweipyhu'at mesuwat yi tote i'ewyte
atipy pe e Iesui. 26 Kan hamo ten eweipotpap at ka'ap wuat'i e'at pe yne
yne mesuwarote yi wato hap ok td eweikyi'at hamo yt eweikupte'en i sese
mesuwe hamuat pytkaiie. Kan hamo eweipun yne eheine'en hap eimiky'esat
nug hap ete hawyi aikota i aru ewei'aipok i emotag hap e'at kape. Eweipun
na'yn eheine'en hap sese yne hawyi aikotad aru eweikyi'atira'yn e. 27 Mei{iran
tl aru ara'aipok te ra'yn meikowo Uito Eheyke'et Eikywyt. Ariot re ti ra'yn
Ui'ywot mim6&typot nuat ariot pdi hemiit'in atipy piaria py'asetpiat ariot e.
Mi'i e'at pe ti aru atum ha'up uimiky'esat nug haria pe ikahu kahato aikota
I'atuminug wakuap ok td wyti aru atum ha'up iwato rakat e. Ma'ato irania'in
me ti aru i'atuminug sa'ag ok td ne wyti aru atum ha'up i'atuepe yt nakuap i
ok td e. Yt eweiwaure tei'o mio wuat uhehay pai e. 28 Pywo pe ti areine'en
ti aru Morekuat no mesuwe e. Mi'i hawyi i'ewyte tukupte'en eipy'asetpe
wétup ok wétup ok Eheyke'et Morekuat nuat hap kapiat akasa haria ti aru
eipy'asetpe tukupte'en wy e. Pyno ti aru mi'iria te'era'akasa ta'atuku'uro hap
e'yianmete e Iesui temiit'in me.
Mio ta e. Mi'i hawyi uito Mateu atiwan mi'i hap etiat mesuwe.

17

MAKU 9.2-13 IRUKA 9.28-36 PIAT EWY

1 Mi'i rokir€ 6 e'at tokosap rokire totioto temiit Peteru Tiaku iywyt luwéau
wywo yity'ok ywaiti kahato rakat kape aikope yt uwe i tukupte'en hap kape.
2 Mi'i hap tote te'eraha'at Iesui kape turan yt sa'awy'itewuat ewy i ra'yn
toine'en katupono howa ti imehit kahato at mehit hap ewy i'ewyte hesokpe
ikytsig kahato imehit hap ewy. 3 Mi'i hawyi ipotmu'eria mye'ym ok takaria
te'era'akasa Iesui yatype typy ok mekewat Musei hawyi Eria mekewaria
sa'awy'iwuat Tupana ehay moherep haria kape te'era'akasa. Mi'iria ti
to'oehay Iesui wywo. 4 Mi'i hawyi Peteru tuwépowat ra'yn — Urumu'e hat e
waku kahato meilipe watoine'en pdi e. Etiky'esat pote meremo atunug ehe'og
mye'ym wétup ewano wétup Musei wano wétup Eria wano e haty wo. > Mio
td e turan put'ok’e ra'yn ywyhig imehit rakat i'atuete ywai kaipyi. Mi'i hawyi
ywyhig og kaipyi sehay ta'atukuap — Uha'yru sese ti toine'en eipy'asetpe
uimiky'e kahato Mi'i e. Mi'i tupono eweiwanétup kahato ro ihay imienoi
kape e Tupana. ¢ Mi'i pote ywyhig mywiat sehay pupi ipotmu'eria hewo
ra'yn yi tote ta'atuewa puo. 7 Mi'i hawyi Iesui teha'at i'atuewawi hawyi
toi'atuemig hawyi to'e — Wai eweiken'é tei'o e i'atuemig haype. Eipoi'dm no
e. Yt eweiken'éd te e. 8 Mi'i hawyi te'eraha'at yi totepyi hawyi Iesui yn na'yn
heremo. Te'era'akasa Iesui yn na'yn. Mi'i yn toine'en ne itote. 9 Mi'i hawyi
I'atupot'apyk ira'yn yi hot kape yity'ok totepyi. Mi'i turan Iesui to'e mye'ym
ok takaria pe — Yt ewehenoi tei'o irania'in me ei'akasa uhowawiat yity'ok
totiat aikotd areine'en hap e. Uito Eheyke'et tuwétem i ra'yn gu'uro pyi hawyi
ti waku ewehenoi mi'i td hap irania'in me e. 10 Mi'i hawyi apo'i'atu'e tope
— Kat potel irania'in Musei ehay wuat aimu'e haria te'ero'e — Sa'awy'iwuat
Tupana ehay enoi hat ti Eria ti ta'aipok i ra'yn Tupana Mipo'oro Miit'in
Ehakyera'at hat ut hap moherep hamo tuti'atu'e. 11 Mi'i hawyi toi'atuwesat
— Ta'i pywo kahato ti mio ta i'atu'e hap ewy ti e. Katupono Eria ti tut ra'yn
yianme Tupana Mipo'oro ut hamuat enoi hamo i'atu'e hap ewy e. 12 Pywo
pe ti Eria put'ok'e e hap ti tokosap ta'yn uiwyria'in e. Ta'l ta'aipok kahu
ra'yn ma'ato miit'in yt tikuap i ut hap hawyi to'okyry'i sa'ag kahato mi'i ete.
Ta'atumikyry'i sa'ag hap ne'i e. Mi'i mikyry'i hap ewy te ti aru ta'atunug sa'ag
uhete Eheyke'et ete e. 13 Ta'i uruikuap ta'yn koitywy kat e'e hap i'atu'e. Ta'i

mekewat wo'oset'ok hat ITuwau sa'awy'iwuat Tupana ehay moherep hat ti
Eria ewywuat kahato ti ere'e hawe tii'atu'e.

MAKU 9.14-29 IRUKA 9.37-43 PIAT EWY

14 Mi'i hawyi Iesui ta'aipok i ra'yn Peteru luwau Tiaku wywo miit'in typy'i
rakaria kape. Mi'i hawyi wétup ok ihainia put'ok'e Iesui ewawi hawyi
tuwep¥'dtutuk haype to'e 15— Uhyt e eraha'at uha'yru kape iky'e hap mywo
ro katupono yt naku i kahato ahiag uha'yru ete e. Toku'uro ku'uro hawyi ti
aria pe y'y pe tuereto ta'at e. 16 Sa'awy'i ti aterut epotmu'eria kape ma'ato
ti mi'iria ti yt imoehdite kuap i e. 17 Mi'i hawyi Iesui to'e topotmu'eria pe
— Yt Tupana mohey haria hin i ti eipe pdi. Mi'i pote ti ewei'aparap kahato
eipe e. Kardmuo ti aru put'ok’e uhepiat eimu'e hap Tupana mohey sese hap e.
Woroho'omu'e ti imohey hamuat ete wen ma'ato ti yt eweimohey kuap hin i
te e. Aikotd aru pyno ewei'atumoehaite kuap miit'in areto ra’yn pytkai ytkat1i
ra'yn uimohey hap eikai hawyi e. Pyno eterut ro esa'yru e Iesui wepy'atutuk
hat pe. 18 Mi'i hawyi tohaty'i haty'i ahiag tehay wo — Erétem no ahiag kurum
piit pyi e hawyi meremo ihapy hot'ok i ra'yn ahiag ipiit piat rakat. Meremo
waku ra'yn tuete. 19 Mi'i hawyi waku hawyi ipotmu'eria te'eruweran tuwat
howawi — Kat pote som uruto yt uruihep kuap i ahiag kurum piit pyii'atu'e
ta'atumu'e hat pe. 20Iesui henoi ra'yn — Tupana mohey hap eiwanuat yt
iwato i te ytitag i te eweimohey Tupana pote yt eweimoehdite kuap i te eipe
e. Tupana mohey hap eiwat itag pote iwato pote yne yne ewetunug kuap
e. Aikotd aimikoi Mutara id'yi ti yt iwato hin i wen ma'ato itag hawyi i'yp
wato e. Mi'ihap ewy ti Tupana mohey hap ehepiat hap eikawiat kurin kaipyi
itag hawyi yne ra'yn ewetunug kuap imohey hap wywo ewehétup wote e.
Mesuwat yity'ok wato pe — Motoro mesuwepyi ewei'e imohey hap wywo
pote ta'i toto ra'yn eimiétup ewy e. 21 Ta'i uhyt'i'in eweh&tup Tupana pe haty
vy\{o a{lia% hep hamuat ehesy'at hap wywo mi'i hawyi tuwétem ahiag ma'ato

pote yt e.

MAKU 9.30-32 IRUKA 9.43-45 PIAT EWY

22 Mi'i hawyi hemiit'in yi Karireia piaria te'eruwa'atunug yne ra'yn lesui
kape. Mi'l hawyi to'e i'atuepe — Uiwyria'in e mi'i hawyi irane Uito ti
wanikaptia po pe areine'en Uito e. 23 Ta'i ta'atu'auka sese hamuat ti Eheyke'et
Eikywyt hawyi ta'atusyp ipiit iku'uro hawyi ma'ato mye'ym e'at hawyi Tu-
pana uihepira'yn gu'uro pyi Uito e. Ta'atukuap ithay hawyii'atu'arot kahato
ra'yn iwyria'in. 24 Mi'i hawyi Iesui toto temiit'in nywo tawa Kawana'ii kape.
Mi'i tote put'ok'e wétup ok Tupana motypot yat apykok hap sa'up sat hamo
tut. Mi'1 hawyi apo'e Peteru pe — Eika'iwat tum apo Tupana maotypot yat
apykok hap sa'up e. 25— Ta'i tutum som e Peteru hawyi teke getap we apoto'e
hamo ma'ato apo'e hap e'yianmete Iesui to'e — Simau e mesuwat yi totiaria
morekuaria wyti miit'in kaipywiat ha'up sat kahato haria e. Uwe kaipyi som
ta'atuky'esat ha'up sat hap are sio i'atumeépyt'in kaipyi are sio irania'in kaipyi
e. Kat som mi'i td erewanétup e Simau me. 26 Ta'i ta'atumeépyt'in kaipyi ti yt
katita'atuhep e ma'ato irania'in kaipyi iwato kahato ta'atuporera'at e Simau
hawyi Iesui to'e — Simdu e Ui'ywot yat apykok hap sa'up ta'atusat teran
uikaipyi e. 27 Ta'i atum wyti aru e yt kat i uiweteweru hap pytkai Ha'yru
Uito pote ma'ato atum katupono yt atiky'esat i wyti yt hegyi'at i rakat i'atu'e
uhepe e. Pyno waku watum i'atumiétup e Simau me. Mi'i pote ti etioto ro
pina ihyemyi'a wato kape hawyi etekyi pira ro e. Mi'i tote ti aru etipuéti pira
e. Mi'i hawyi ti aru emiekyi sa'awy'iwuat wé pe etipuéti ha'up muat i'ape
rakat e. Mi'ii'ape rakat ti aru put'ok’e ra'yn Tupana motypot hap apykok hap

sa'up mo aiwanuat e. Pyno etekyi pira hawyi etum i'ape iwé piat mekewat
sa'up nug hamo e Iesui Peteru pe.

Mio td hap ewy to'e Peteru pe sa'awy'i. Mi'i hawyi uito Mateu uimiwan
atunug mi'i etiat.

18

MAKU 9.33-37 IRUKA 9.46-48 PIAT EWY

1 Mekewat e'at Iesui potmu'eria put'ok'i'atu’'e Iesui ete apota'atu'e hamo
— Uhyt i'atu’e uwe aru mekewat Tupana topyhu'at Morekuat no mesuwat
yi tote turan mekewat e'at pe apuru uwe uwe topyhu'at urupy'asetpe po'og
miit'in akag no irania'in kai i'atu’e. 2 Mi'i hawyi Iesui tikaykay hirakat kurin
kat tuwewawi hawyi hirakat pe to'e — Eremo'y'am no meilipe uhemiit'in
py'asetpe e. 3 Mi'i hawyi to'e temiit'in me — Miit'in akag wo eweikupte'en
neran mote eweikupte'en meiliwat hirakat ewywuat e. Hirakaria waku
kahato e. — Uito po'og yt to'e i hap ewywuaria waku ewei'e e. 4 Ewei'atoiat
ro— Uito po'ogirania'in kai ei'e hap ko't hawyi — Irania'in po'og uikai ewei'e
eiwanétup hawe hirakat ewy e. Mio ta e haria ewywuaria yn miit'in akag wo
tukupte'en aru kardpe Tupana toine'en Wuat'i Potypot Koro wo i mesuwat
yi wato hap ok ta hap e'at turan e. > I'ewyte uwe uwe uhetiano wétup ok
mesuwat hirakat ewywuat pe to'e — Ta'i waku ereine'en ui'yat pe pi'd kurum
e hat topyhu'at mi'i e hat ewywuat uhepe to'e — Ta'i waku ereine'en ui'yat pe
Uhyt Mimi e hat topyhu'at e.

MAKU 9.42 IRUKA 17.2 PIATEWY

6 Pyno eiwe'eg wo o uimohey haria piat uimohey hap moma hap pupi
e. Katupono uwe uwe hirakat ma'at hat topyhu'at mi'i hat yt naku i sese
rakano topyhu'at Tupana wanétup hawe pdi e. Uwe uwe uimohey hap
hirakaria wanétup hawiat ihep mi'i hat ti Tupana mi'apiheg sese wuanuat
topyhu'at e. Ta'i mi'i hat ti sakpo yt naku i hawe topyhu'at irane aikota
ihyemyi'a wato pe nu wato saity nug ete watoine'en hap ewy topyhu'at yt
naku i pe aru uimohey haria hirakat ewywuat ma'at haria e. 7 Tukupte'en
aru uimohey haria ma'at haria uimohey hap hep kuap haria e. Po'og po'og
Tupana mi'atu'apiheg ko'i wo aru mi'iria te'eropyhu'at wuat'i irania'in ko'i
kai e. 8 Mi'i pote epo epy einug yt naku i pe pote wai'ewei'e 0 eiminug yt
naku i hap ete e. Ta'i po'og waku eweitek eipo eipy katupono po'og waku
ipo ipy tut rakano eweikupte'en mesuwarote te sio meiliran eweipyhu'at
eipiit ikahu rakat wywo wuat'i e'at pe aria pe eheho'opot hawe e. 9 I'ewyte
waéi'ewei'e eiwa'akasa sa'ag neran hap ete. Ta'i po'og waku eweihep eheha
hawyi eweipun no pya eikai katupono po'og waku eheha i'apak'e wywo yn
ehewyry mesuwarote sio typy kawiat eheha wywo eweikupte'en wuat'i e'at
piat aria ieine'en hat ho'opot hawe ne'i e.

10 Mi'i pote eiwe'eg wo o hirakaria ewywuat haria etiat eipy'ahak hap
pupi katupono tukupte'en kahato atipy pe Tupana esurara'in ko'i hirakaria
apykok haria tukupte'en yt pya hin i Ui'ywot atipy piat kai e. 11 Mi'i
pote eiwe'eg wo o hirakaria ewywuat uimohey haria ma'at hap pupi.
Katupono ho'owasat rakaria ehakyera'at hamo ariot e. Ta'i Uito ti ariot
Eheyke'et miit'in ho'owasat rakaria puéti hamo e. 12 Karapel aihfiria 100
rakat tukupte'en ai'yatype hawyi ma'ato wétup ok aihli ho'owasat ra'yn
mi'i hawyi watikat kahato meremo ho'owasat rakat. Mi'i hawyi 99 rakaria
i'atumi'u ete hawyi aih{i ho'owasat rakat kat hamo watuwat e. 13 Mi'i hawyi
meiliran watipuéti i ra'yn aih@i hawyi — P&ai waku wato'e aimowepit kahato
katupono ho'owasat rakat watipuéti i ra'yn pote. I'ewyte meimuéwat 99

rakaria aimowepit kahato haria te ma'ato ho'owasat rakat puéti hap po'og
aimowepit e. 14 Mi'i hap ewy te ti Ai'ywot atipy piat yt tiky'esat hin i wétup
hirakat ho'owasat hap e Iesui temiit'in me. 15 Uiwyria'in e kardpe wétup ok
uimohey hat ti'aparap eete aikota aikotd tutunug ema'at hap mi'i hawyi o
ereto howawi iweran hawyi ehenoi ro tope aikota toi'aparap epiat hap e.
Ma'ato waku iweran turan ehenoi tope e. Ytnakuiirania'in ikuap ehay itote
e. Mi'i hawyi — wao pe ti woroho'o aparap ta'yn e pote epe hawyi — Pyno
waure wo areine'en uima'at hap kai ere'e ro tope e. Mi'i hawyi eiwo'owese
hap yn na'yn toine'en eiwo'ope e. 16 Ma'ato yt tuwanétup teran i ehay kape
pote etioto ro typy ok sio mye'ym ok uimohey haria etioto ewywo ihay kuap
hamo sio pywo sio yt kuap hamo e. Katupono sa'awy'i mio t e Tupana — Yt
naku i ti etimohey meremo wétup ok heso hap wétup ok miit ete yt etikuap i
te pywo sio yt e hap pytkai e. Ma'ato to'o'ewy kahato ta'atuhenoi typy miit sio
mye'ym miit wétup ok miit ete mi'i pote waku etimoheyi'atuehay apo apo'ere
hawyi e sa'awy'i miwan me e. 17 Ma'ato yt tuwanétup teran i eiwo'omye'ym
ok takat piat tondpin hap kape pote ewehenoi ro uimohey haria sok pe e.
Ma'ato uimohey haria sok piano indpin hap kape yt tuwanétup teran i hawyi
waku ewei'e tope — Koitywy yt urumimohey ewywuat i pote wétup ywania
ewywuat ereine'en. Meimuéwat mu'ap pyhyp haria ewywuat ra'yn ereine'en
uruwanétup hawe waku ewei'e tope e. 18 Kardpe — Waku mi'i td watunug
ewei'e eiwo'ope sio yt naku i mekewat watunug ewei'e eiwo'ope mi'i pote ei'e
hap ewy Ui'ywot atipy piat to'e aru e Iesui. 19 Wétup uhehay ahenoi teran
ehepe are. Kardpe mesuwat yi tote typy ok uimohey haria hétup to'o'ewy
Ui'ywot atipy piat pe kat e kat e hap mi'i hawyi tutum aru i'atumiétup ok ta
to'o’'ewy'ewy i'atumiétup tutum e. 20 Pywo pe ti are'e aikope aikope uimohey
haria typy ok sio mye'ym ok te'eruwa’atunug uimétypot hamo mi'i hap tote
ti aru Uito i'ewyte areine'en i'atupy'asetpe e Iesui temiit'in me. 21 Urumu'e
hat e Peteru kardpe wétup ok emohey hat uima'at hawyi waure wo areine'en.
Ma'ato mi'i hawyi uima'at i ra'yn mi'i pote karania wo waku atimohépyk
uima'at i hat sio 7 wo sio yt e. 22 Yt rat po'og po'og 7 wo hap kape ma'ato 490
wo hap kape etimoh&pyk wétup ok piat ema'at hap ko'i upi e. Ta'i waure wo
watoine'en at ka'ap e Iesui Peteru apo'e hawyi. 23 Pyno ahenoi teran ehepe
h&'dkap wuo aikotd Tupana topyhu'at miit'in Porekuat no mesuwe i'ewyte
atipy pe hap ewy e. Sa'awy'i so wétup morekuat ti'atukaykay tuwewawi
temiit'in. Toi'atukuap teran karan karan i'atuweteweru hap haype. 24 Wétup
ok weteweru hap ti iwato kahato aikota aipotpap aheine'en hap ok ta kapiat
sa'up ewy iwato kahato aikotd yt watum kuap i hap ewy e. 25 Mi'i hawyi
so yt toha'up nug kuap i ra'yn e. Mi'i pote morekuat to'e haty wo tesurara
akag me. Etiweneruro mesuwat weteweru hat ihary'i wywo imépyt'in wywo
yne hekat ko'i wywo hawyi eterut ro mekewat sa'up hawyi etum no uhepe
iweteweru hap sa'up nug hamuat e. 26 Ma'ato mi'i hawyi meremo weteweru
hat tuwepy'atutuk morekuat ewa kape hawyi to'e — Atum yne wyti aru
uiweteweru hap epe uika'iwat e ehekatup porap'i pote atum wyti aru e haty
wo. 27 Mi'i hawyi sig morekuat tiky'e kahato temiit hawyi — Pyno atiwaure
ra'yn eweteweru uhepiat hap e. Koitywy yt kat i po'og na'yn eweteweru hap
uikai e. Katupono atihep yne ra'yn e weteweru hap uimiwan myi e. 28 Mi'i
hawyi weteweru hat toto ra'yn morekuat yatypepyi hawyi wétup ok temiit
toipuéti yt iwato hin i weteweru hap wywo wétup e'at kapiat ipotpap hap ok
tdyniweteweru hap e. Mi'thawyima'ato totat ra'yn topo wo hut'yp ete hawyi
to'e haty wo — Etum no eweteweru hap uhepe e. 29 Mi'i hawyi hemiit yi tote
tuwepy'atutuk hawyi to'e — Mehi e ehekatup porap'i o hawyi atat aru yne



IESUI ETIAT MATEU MIENOI 18:30 39 IESUI ETIAT MATEU MIENOI 19:11

uiweteweru hap hawyi atum yne aru epe mehie. 30— Yt rat e woropo'oro en
mesup epyhik hap kape e eweteweru hap upi e. Mi'i hawyi so tutum na'yn
temiit surara'in me ipyhik hamo. 31 Mi'i pote irania'in morekuat emiit'in
i'atupy'ahak kahato tukupte'en hawyi — Yt naku i kahato tutunug temiit ete
i'atu'e. Mi'i hawyi so tuwat ra'yn morekuat kape henoi hamo e. 32 Mi'i hawyi
morekuat tikuap ta'yn hawyi toikaykay mekewat sa'awy'iwuat weteweru
wato kahato hat tuwewawi hawyi to'e — Yt naku i kahato ti en katupono
sa'awy'l atiwaure yne eweteweru hap iwato rakat eh&tup uhepiat hap upi
e. 33 Sa'awy'i ehaky'e'i uhepiat hap upi waure wo areine'en eweteweru hap
iwato kahato pytkai. Ma'ato mi'i hawyi en yt waure wo hin i ereine'en epiat

weteweru hin hat kai e. Waku ti waure wo ereine'en eweteweru kurin kat
etiat hat ete aikotd uito waure wo areine'en eweteweru wato kahato hap ete

hap ewy e temiit sa'ag kahato sa'awy'iwuat rakat pe. 34 Yt kardmuo i ra'yn
uima'at epiat hap atimonik uipy'a pe e. Uimdpy'ahak kahato yt waure wo
1 ereine'en irania'in miat ema'at hap etiat pote e. Mi'i hawyi ereine'en irane
morekuat pyhik hawe mekewat eweteweru uhepiat hap mohdpyk hamuate.
Waku itote erepotpap at eweteweru hap sa'up ete e. waku ereine'en itote at
ka'ap iheg me morekuat esurara'in sem po pe e ika'iwat temiit sa'ag me yt
waure wo i toine'en irania'in miat toma'at hap etiat pote e. 35 Mi'i hawyi mio
td e ti ahepe Iesui wy. Yt naku i yt waure wo i eweikupte'en irania'in miat
weteweru hap kai e. Mi'i td eweikupte'en hawyi Ui'ywot atipy piat mi'apiheg
ko'i wo eweipyhu'at are yt waure wo i miit'in miat eima'at hap ete haria wo
eweikupte'en mote e Iesui ahepe temiit'in me.

19

MAKU 10.1-12 PIATEWY

1 Toi'atumu'e kahu hawyi toto i ra'yn Iesui tetama Karireia pyi mekewat
Itau hy sakpo yi Iuteu kape toto. 2 Mi'i hawyi miit'in typy'i kahato tuwat
hupi i'ewyte i'ahu rakaria. Mi'i haria ti Iesui ti'atumoehdite kahato i'ahu
rakaria itote. 3 Mi'i turan t6'@ howawinagnia ehay enoi haria ta'atuehay piat
Iesui ti'aparap hap ta'atuky'esat haype. Mi'i hawyi ta'atuid'dg hap te'ero'e
Iesui pe — Mehi urundpin En sio waku apo uruwary wywo uruto'o'atoiat
urumiky'esat ewy sio yti'atu'e. 4— U pdi e yt kardpe i apo nimuat sese miwan
ete eiwemu'e apo'are aikotd mi'i pe sa'awy'i sese to'e — Ainug hap ihainia
hawyi haryporia wétup yn tutunug hap ete e. Wétup ipa'iat wétup iwary'i yn
ni tutunug e miwan me. > Mi'i tupono tehary'i hawyi ihainia toiat to'ywot
toty e hawyi toine'en tehary'i wywo yn. Mi'i hawyi toine'en tehary'i wywo
hawyi wétup miit ewy yn na'yn topyhu'at wétup ihainia wétup haryporia typy
miit pytkai e Iesui. 6 To'okyi'at hawyi wétup miit yn na'yn ihainia haryporia
pytkai e. Katupono Tupana tunug mi'iria wétup miit ewywuat e. Mi'i tupono
yt naku i ti Tupana mipehik watitek e Iesui nagnia ehay enoi haria pe 7 Mi'i
pote apo'i'atu'e — Kat potel pyno Musei to'e ahepe sa'awy'i — Yt eiwo'owese
1 ehary'i wywuat hawyi ti ewetunug no iwan me aikotd ehary'i wywuat
yt eiwo'owese i hap hawyi waku eiwo'o'atoiat e Musei i'atu'e. 8 — Ta'i yt
eiwo'oky'e kuap i pote mio td e Musei ehepe toine'en turan ma'ato sa'awy'i
sese ti ipa'iat iwary'i nug hap e'at pe yt kat hin i wo'o'atoiat hap toine'en e.
9 Pywo pe ti uwe uwe he'aito kahato rakat atoiat hawyi toine'en wétup ok
wywo mi'i miit ti'aparap kahato ra'yn Tupana wanétup hawe e Iesui Tupana
ehay enoi haria pe. 10 Mi'i pote ipotmu'eria — Urumu'e hat i'atu'e pyno yt
karape i waku uruto'o'atoiat uruehary'i pote po'og waku yt iwary rakanuat
i urutukupte'en sio yt i'atu'e. 11— Ma'ato tukupte'en iwary kahato rakaria

i'ewyte tukupte'en yt iwary rakanuat i mesuwat yi tote e. 12 Tukupte'en wyti
ihainia'in ytiwaryrakat nuatikatupono ta'atuhire pyi te ta'atu'ywa'i pyi te yt
I'atu'yp i rakaria e. I'ewyte ti tukupte'en wyti miit'in minug misa'ahep takat
ewywuatko'ie. I'ewyte yt yneima'ato tukupte'en tuereto — Uito yt atiky'esat
1uiwary katupono po'og waku yt iwary rakanuat i areine'en Tupana potpap
nug hamuat e haria e. Yt yne i wen ma'ato ho'okup mio té e haria e. Mi'i ta
ewei'e eiwanétup hawe pote waku mi'i td eweikupte'en Tupana potpap nug
hamo ma'ato yt pote yt e Iesui ipotmu'eria pe.

IRUKA 18.15-17 PIAT EWY

13 Mi'i hawyi miit'in te'eropo’ok teran hirakaria Iesui kape — Mehii'atu'e
ereponug no urumépyt'in ete hawyi eh&tup to Tupana pe urumépyt'in poityro
hap i'atu'e. Mi'i hawyi ma'ato ipotmu'eria ti'atupyhyp kahato hirakaria
howawi — Wai'i'atu'e. 14— Yt ewei'atupyhyp tei'o hirakaria uhowawi péi e
Iesui ipotmu'eria pe. Tupana tiky'esat kahato temiit'in no hirakaria e. Tero
td'é uhowawi e. Katupono kardpe Tupana topyhu'at Morekuat no mesuwe
mi'i hap e'at pe hirakaria ewywuat yn wakuat nuaria toi'airo temiit'in akag
ko'i wo e Iesui temiit'in me. 15 Mi'i hawyi tuweponug hirakaria ete hawyi
toi'atuewaku yne ra'yn topo wo hawyi tuwat i ra'yn Iesui'in itote pyi.

MAKU 10.17-31 IRUKA 18.18-30 PIAT EWY

16 Mi'i turan wétup ok kurum put'ok'e hawyi to'e Iesui pe — Wo'omu'e hat
waku sese ti En e. Uimu'e ro aikota aikotd atipuéti uheine'en wuat'i e'at piat
hap sa'up e. Mi'i pote ariot ewawi uimu'e hamuat e katupono wakuat sese
ti En Uhyt e. 17— Tupana yn ni wakuat sese kurum e Iesui wuat'i e'at piat
heine'en hap ky'esat hat pe. Uito ti wakuat sese ere'e apo uhepiat e. Pyno
etunug no yne Tupana miky'esat miwan miat ko'l hawyi waku pe ereine'en
e Iesui kurum me. 18 — Pyno etimoherep to uhepe Uhyt kat imiky'esat ko'i
waku atunug e. — Ta'i yt erepot'auka tei'o are yt ewary wary tei'o are yt
sero'ok'ere tei'o are yt etoma'at tei'o wétup ehay wo e. 19 Etomdtypot ro e'ywot
ety e eti'atuky'e ro irania'in aikota eweiky'e hap ok td hap ewy e. Etunug
mi'i td mote waku pe ereine'en e Iesui kurum me. 20— Ma'ato Uhyt e uihire
pyi te ti rat mio td e'e hap miwan miat atunug yne e. Kat e hap pyno mi'i
hawyi waku atunug uheine'en wuat'i e'at piat hamuat puéti hamo e. 21—
Ta'i wétup mo etunug hawyi hekat rakat sese wo ereine'en aru atipy pe atum
kurum e. Pyno etum yne ekare'en ahyt yne hatek takaria pe hawy1 era'aipok
uhowawi ereto uhupi uhemiit no hamo kurum e Iesui wuat'i e'at piat ky'esat
hat pe. 22 Mio ta e hap toikuap hawyi ti tohaty'u ra'yn topy'a pe hawyi toto
ra'yn katupono yt toimo'é teran i tekare'en sok yt hekat i rakaria pe haype.
23Mi'i hawyi Iesui to'e topotmu'eria pe — Are pdi niatpo sese ti rat wekare'en
ky'e haria tuwehyt'ok atipy pe aikope Tupana toine'en Morekuat no hawe
e. 24 Pywo ti niatpo kahato aikotd aihti iwato rakat Kameru teke teran awi
ehapo ka'a puo hap ewy niatpo hap ewy e. Mi'i hap ewy ti ma'ato po'og
po'og niatpo hekat rakaria te'eruwehyt'ok Tupana etama pe e. 25 Mio td
e hawyi ipotmu'eria te'eruwanétup kahato — Pyno niatpo kahato Tupana
etama pe uruwehyt'ok uruekat pote i'atu'e. Niatpo kahato uruehakyera'at
hap Mehii'atu'e. 26 Mi'i pote teha'at kahato topotmu'eria kape hawyi to'e —
Yt uwe i tuwehakyera'at kuap e. Tupana yn ni miit'in ehakyera'at kuap hat
e. Katupono mi'i yn nyti po'og hat toine'en e. Tupana tunug kuap yne yne.
Yt katihin i ti niatpo tutunug towanétup hawe e. 27 Mi'i hawyi Peteru to'e —
Urumu'e hat e sa'awy'i uru'atoiat yne ra'yn uruekat eupiat urutuwat hamo
e. Pyno kat aru ha'up etum uruepe e. 28 Mi'i pote Iesui tiwesat — Karape yi
ipakup turan kardpe Uito Eheyke'et ara’apyk Morekuat e'amyap tote wuat'i

miit'in miat uimétypot hamo mi'i turan ti aru pywo eweikupte'en ui'yatype
12 morekuat e'amyap tote uiwywo e ai'ywania Isareu ywania tok puo wétup
ywania wétup ywania morekuat no eweikupte'en aru uwe yt naku i uwe
waku hap e hamo eweikupte'en aru e. 29 Pywo ti rat uwe uwe uhehay upi
uhupiat toto haype i'atoiat to'yat towywyt'in tokywyt'in toinyt'in tosaki'yt'in
to'ywot'in toty'in tomépyt'in toko ko'i tomikoi uimiky'esat nug hamo mi'i hat
ti aru po'og ipuéti meimuéwat tomi'atoiat ko'l kai sa'awy'iwuat kai. Po'og
po'og ipuéti meimuéwat tomi'atoiat ko'i kai. Tomi'atoiat wétup kaipyi toipuéti
100 na'yn mesuwe i'ewyte ti aru toipuéti wuat'i e'at piat toine'en hamuat e.
30T'ewyte ti aru mesup te wuat'i uimohey haria — Uito po'og e haria uimohey
haria po'og kurin nakaria wo te'eropyhu'at atipy pe ma'ato uhemiit wuat'i
miit'in eropat haria wo mesup we mi'i haria miit'in akag wo tukupte'en aru
atipy pe e Iesui Peteru'in temiit'in me.
Uito Mateu uimiwan mesuwe

20

1Mi'i hawyi Iesui to'e temiit'in me — Koitywy wétup ha'akap ahenoi teran
ehepe aikotd Tupana topyhu'at wuat'i miit'in Porekuat no mesuwe aikota
tolne'en atipy pe hap ewy e. Sa'awy'i so toto wétup ok hekat rakat hunete
to'yat pyi teropat haria kaykay hamo motpap nug hamuat hamo toko piat
Uwa ypia etiat i'atupotpap hamo e. 2 — Eipotpap at pote ti atum wétup
e'at sa'up ehepe e. Mi'i pote — Hé i'atu'e. Mi'i hawyi toi'atupo'oro tomikoi
ypia kape. 3 Meiliran mikoi ka'iwat ihot'ok po'og hawyi toto aikope miit'in
tikyi'at wuat'i hap kape. Mi'i turan itote toi'atupuéti yt kat nugiharia motpap
ekatup haria. 4 Mi'iria pe to'e — Eweiwat ro uiko kape hawyi meifiran aru
atum ha'up wakuat ehepe e. — Ta'l i'atu'e hawyi tuwat ra'yn iko kape.
5 Atposake rokiré i'ewyte toi'atupuéti po'og miit'in mu'ap upi hawyi i'ewyte
toi'atupo'oro toko kape i'atupotpap hamo waku i'atu'e pote. ¢ Mi'i hawyi
porap watym i turan po'og toi'atupuéti toto hap upi yt ipotpap i rakaria.
Mi'i hawyi mi'iria pe — Kat poteil yt eipotpap hin i e yt kat i apo eiminug
motpap e. 7— Yt uwe i rat urupo'oro motpap nug hamo i'atu'e tope. —
Pyno moroho'opo'oro eipe uheUwa ypia kape e. Mi'i ré ti aru atum ha'up
wakuat ehepe e. Mio ta e hawyi tuwat imikoi ypia kape. 8 Mi'i hawyi witym
na'yn hawyi ipotpap takaria toi'atunug tuwewawi i'atupotpap sa'up nug
hamo. Mi'i hawyi temiit akag pe to'e — Pyno koitywy waku etum i'atupotpap
sa'up e. Sa'awy'i etum wat'ymuat ipotpap takaria pe mi'i rokiré etum sa'up
ipotpap at rakaria pe e. 9 Mi'i hawyi toikaykay tuwewawi wat'ymuat ipotpap
takaria. I'atupotpap aparap yn wen ma'ato tutum wétup e'at sa'up i'atuepe
e. 10 Meiiiran put'ok'i'atu'e sa'awy'itewuat i'atumipo'oro yne hune pywiat ré
wuat'i ipotpap takaria. Mi'iria te'eruwanétup te'eruwepe — Ahepe ti aru
po'og tutum katupono aito po'og aipotpap aipotpap at pote i'atu'e. Ma'ato
tutum sa'up aikotd aikota irania'in me tutum hap ok td ne ne'i. Yt uwe pe
i po'og iwato tutum ma'ato wétup e'at sa'up kapiat tutum wuat'i pe. 11 Mi'i
pote ipotpap at rakaria i'atuehay sa'ag ne'i ra'yn mekewat Uwa ypia ka'iwat
wakuat ete sa'up tutum ta'atuepiat hawyi e. 12— Meimuéwaria pe etum
uruwat sa'up ok ta ne kurin kahato i'atupotpap pytkai i'atu’e. Uruto kue at
at hakup kahato mesuwe urupotpap i'atu'e. 13 Mi'i pote go ka'iwat to'e mio
td e haria pe — Uiwyria'in yt kat i ti atunug sa'ag ehepe e. Yt ati'aparap
hin i ti ehepe. Katupono sa'awy'i mio td are — Atum aru ehepe wétup e'at
sa'up e. Mi'i hap ewy ti atum na'yn ehepe. 14 Eipo pe ra'yn ehe'at sa'up
e waku ra'yn e. Koitywy ti waku ra'yn ewei'aipok ei'yat kape. Katupono
ehe'at sa'up toine'en eipo pe ui'e hap ewy atum e. 15 Ipotpap kurin nakaria

pe atum ha'up i'ewyte ipotpap at rakaria pe atum ha'up to'o’ewy uimiky'esat
ewy atum. Waku uhekat wywo atunug uimiky'esat ewy uhegyi'at hap ok ta
e. Kat poteil yt eiwese 1 uiminug uhegyi'at hap ete e ipotpap at rakaria pe e.
16 Mi'i hap ewy ti aru Tupana tum ni aru temiit'in me sa'up wat'ymuaria pe
tutum yianmiaria pe i'ewyte te. Ma'ato ylanmiaria pe tutum wat'ymo hap
ewy e lesui hd'dkap muo temiit'in me.

MAKU 10.32-34 IRUKA 18.31-34 PIATEWY
17 Mi'i hawyi Iesui toto i ra'yn tawa wato Ierusaréi kape mu'ap wato

upl. Tuwat turan toi'atukaykay topotmu'eria mu'ap &pe kape miit'in tok pyi
i'atumu'e hamo. 18T'atuweran turan hawyi to'e — Eiwanétup to uhehay kape
e. Koitywy areto ra'yn tawa lerusaréi kape mehi'in e. Put'okwato'e itote
hawyi ti aru Eheyke'et ta'atupag pa'i kororia wai'e hap enoi haria po pe ra'yn
ui'auka hamo ra'yn e. 19Mi'i hawyi ti aru uhum wétup ywaniaria wanikaptia
po pe i'atumikyry'i uhetiat hamo ui'ahyk ahyk hamo e. Mi'i hawyi ui'auka
tl aru itotiaria aria'yp posak ete e. Mi'i hawyi uiku'uro sese itote ti aru e.
Mye'ym e'at uisyp hawe uipiit topyhu'at. Ma'ato mi'i hawyi ti aru areine'en
neira'yn gu'uro pyi ma'ato e.

MAKU 10.35-45 PIAT EWY
20 Mi'i turan put'ok'e wétup haryporia Sepeteu ehary'i typy ok 1mepyt in

nywo lesui ewawi. Pyno mekewaria tomépyt'in lesui potmu'eria sese mi'iria.
Pyno mana tuwepy'dtutuk hawyi to'e — Mimi e ahétup teran wyti epe
uimiky'esat kahato e. 21 Kardpe Morekuat no erepyhu'at turan atiky'esat
uimépyt'in epo sese kai epo ran kai hap atiky'esat kahato e. 22 Mi'i pote
— Mana e yt etikuap i kahato kat som emiétup uhepe e. Mi'i hawyi to'e
imépyt'in me Tuwau Tiaku pe — Are pdi eiwe'y'u irane uhekui'a pyi sapo hy
wo uhatek e. Eiwe'y'u kuap apo i'ewyte uhekui'a pyi sapo hy wo e. — Ta'i
urute'y'u kuap Uruka'iwat i'atu'e. Urutuwe'y'u kuap ekui'a pyii'atu'e. 23 Mi'i
hawyi — Pywo ti uhemiit'in eiwe'y'u aru uhekui'a pyi sapo hy e. Uhatek hap
ewywuat ewehd'dg aru e. Ma'ato morekuaria ewy uipo sese kai uiporan kai
hamuat yt atum kuap i ehepe. Katupono Tupana yn ikuap uwe ui'yatypiat
apyk hanuaria e. Tutum aru tomi'airoria pe tomiky'esat ewy e Iesui luwau
Tiaku pe. 24 Mio ta ta'atuétup pote irania'in hemiit'in i'atupy'ahak typy ok
ta'atuwyria'in ete hawyi tu'uka ta'atuehay wo. 25 Mi'i turan Iesui ti'atukaykay
i ra'yn tuwewawi — Uiwyria'in e mesuwarote morekuaria te'eruwemiit'in
po'oro po'oro kahato haty wo e. Toi'atusaty'i saty'i kahato i'atu'e e. — Uruto
ti po'og iwato'in nakaria wuat'i kai i'atu'e kahato e. 26 Ma'ato yt atiky'esat i
kahato eipe mesuwarotiat morekuaria ewywuaria eweikupte'en eiwo'ope e.
Mi'ipote uwe uwe topyhu'at teran uhemiit'in akag wo mi'i hat waku tuwenug
semiit yne miit'in eropat hano topyhu'at e. 27 Uimohey haria wuat'i powyro
kahato haria yn ni waku uhemiit'in akag wo tukupte'en Tupana wanétup
hawe e. 28 Uito Eheyke'et wuat'i miit'in eropat hat kahato areine'en wuat'i
miit'in powyro hat areine'en e. Uito Eiporekuat koro areine'en wen ma'ato
yt irania'in morekuaria ewywuat i wyti Uito e. Wuat'i eropat hamo ariot
I'ewyte atum irane uheine'en hap sa'up miit'in kyi'at Tupana wanuat hamo
e Iesui topotmu'eria pe.

29 Mi'i hawyi tuwat ra'yn tawa leriko pyi. Mi'i turan miit'in sem kahato
tuwat itote pyi Iesui upi. 30 Tuwat aparap i mekewat tawa pyi turan typy ok
yt ihapytig i rakaria mu'ap &pe upi apyk pe tukupte'en. Mi'iria tikuap ta'yn
Iesui ut hap hawyi te'eruwépowat Iesui kape — Eraha'at ro uruewawi Mehi
uruky'e hap wywo i'atu'e. Uruehaky'e'i méti uruto Mehii'atu'e. Urupowyro
En Uhyt i'atu’e. Ta'i morekuat Tawi saipepiat ti En i'atu'e. 31 Mio ta i'atu'e

pote meimépuaria — Wai ehehay pirik poity'i i'atu'e. Eiwépohep to i'atu'e
ma'ato yt i'atuwépohep hin i. Po'og ne'i te'eruwépowat — Uruehakyera'at
En Uruka'iwat Tawi Sa'yru En i'atu'e. 32 Mi'i hawyi Iesui topyhu'at itote
hawyi tuwépowat — Ewel'é ro meikowo uhowawi uhyt'i'in e. Mio ta e pote
tokoka'at ra'yn howawi hawyi to'e — Kat aru atunug eimiky'esat ehepe e.
33 Mi'i hawyi ta'atuwesat — Uru'akasa pakup'i hap nug hap ti uruiky'esat
etunug Mehi i'atu'e. 34 Mi'i hawyi Iesui ti'atuky'e kahato hawyi tuweponug
na'yn i'atueha ete hawyi meremo i'atuehapytig te'era'akasa pakup'i i ra'yn.
Mi'i hawyi tuwat ra'yn Iesui upi mu'ap upi heremo yne i'atueha ete pote
waku kahato i'atu'e.
Mi'i ta Iesui tunug sa'awy'i. Mi'i hawyi uito Mateu atiwan mesuwe.

21

MAKU 11.1-11 IRUKA 19.29-40 IUWAU 12.12-19 PIATEWY

1 Mi'i hap totepyi Iesui toto i ra'yn tawa wato Ierusaréi kape towyria'in
nywo. Put'okta'atu'e ra'yn tawa Pewake tote hawyi tuwat mekewat yity'ok
kape Uriweira yp mikoi ypia e hap kape. Itote pyilesuitipo'oro typy ok temiit
tawa hit kape. 2— Uhyt'i'in e eweiwat ro mekewat tawa hit kape ai'akasa hap
kape e. Put'ok'ewei'e itote turan ti aru eweipuéti i'atuhli lumenta to'asaity
nug me tomépyt wywo e. Mi'iria o ewei'asaitypok hawyi eweteropo'ok ra'yn
uhowawi e. 3 Ma'ato — Kan hamo ewetioto uruht i'atu'e pote o — Ta'i
Aika'iwat wytiipuru porap'i eihi ko'i ewei'e 0 mi'i pote meremo — Héto pyno
eweitiotoroi'atu'e aru ehepe e. Mi'ithap ewy yne ti aru eweipuéti itote e Iesui
typy ok takaria tomipo'ororia pe. 4 Sa'awy'iwuat Tupana ehay enoi hat mio
td e tomiwan me Iesui etiat >— Tut wyti aru Aipotypot sese aihti lumenta
tote ahowawi ewei'e ro tawa lerusaréi miaria pe e. Yt morekuat ewy hin
1 tut ma'ato aihti ITumenta mépyt hit tote e ti aikotd sa'awy'itewuat miwan
me Isaia 62.11 pe Iesui etiat tohenoi. ¢ Mi'i hawyi tuwat ra'yn ipotmu'eria
typy ok hawyi aikota tohenoi hap ewy ta'atunug. 7 Mi'i hawyi ta'atuerut
ra'yn i'atuhii lumenta imépyt wywo Iesui kape. Mi'i hawyi ta'atuesokpe ko'l
ta'atuporokpun Tumenta ok tote hawyi Iesui ta'am na'yn apyk pe i'ok tote.
8 Mi'i hawyi irania'in miit'in typy'i rakaria tlpysapnug ta'atuesokpe ko'i wo
mu'ap tote. Irania'in iporokpun mu'ap upi aria'yp idga ko'l im6typot hamo.
9Mi'i hawyi typy'i rakaria wat'ymo i'ewyte yianmiaria i'atuwepit kahato —
Ereke ro ereke ro morekuat Tawi saipepiat i'atu'e ta'atuehay pirik wo. Waku
kahato En atipy kaipywiat i'atu’e. Ta'i Tupana mimdtypot kahato En i'atu'e.
Katupono Tupana motypot hat En pote i'atu’e. Waku sese waku sese Tupana
i'atu'e. 10 Mi'i hawyi put'ok’e Iesui tawa wato Ierusaréi me hawyi itotiaria
irania'in ikohyeput kohyeput'i kowo'i kowo'i — Uwe som Mi'i Miit i'atu'e
to'ope. 11— Ta'i Mi'i Miit ti mekewat Tupana ehay moherep hat yi Karireia
tawa Nasare kaipywiat i'atu'e.

MAKU 11.15-19 IRUKA 19.45-48 PIAT EWY

12Mi'i hawyiIesui teke ra'yn Tupana motypot yat koro pe hawyi toi'atusopo
kahato kat ko'i kat ko't weneru itotiaria hawyi toi'atupugha kahato mesa
ko'i. Toi'atu'dpe'okpun yne tineiru pat'ok pat'ok hap mesa ko'i. I'ewyte
pykasu weneru haria amyap ko'i toi'atudpe'okpun i'atuepykasu ko'i wywo
ra'yn. 13 Mi'i waku hawyi Iesui to'e haty wo i'atuepe — Mio ta to'e Tupana
sa'awy'li miwan me — Ul'yat wyti meill e. Mi'i ti atiky'esat wuat'i ywania
ehay uhowawiat at hamuat e ti Tupana miwan me e. Ma'ato mesup ti
Tupana motypot yat koro topyhu'at sero'oke haria yat koro wo ne'i rat e.
Yt naku i nug haria kahato eipe e. 14 Toi'atusopo Tupana motypot yat pyi

hawyi yt ihapytig i rakaria yt ipoi'dm kuap i rakaria td'é t6'é howawi hawyi
toi'atumoehadite ra'yn ihaky'e'i rakaria itote. 15 Mi'i pote pa'i kororia Wai'e
hap enoi haria te'eraha'at kahato iminug wakuap kape. I'ewyte ta'atukuap
hirakaria piat— Waku kahato En morekuat Tawi saipepiat kahato Eni'atu'e
hap. Mi'i pote i'atusaiwot kahato ra'yn pa'i koro ko'i 16 — Yt etikuap i
apo hirakaria kat i'atu'e kat i'atu'e ewawiat hap i'atu'e Iesui pe. Yt naku
1 hirakaria emotypot morekuat ewy i'atu'e. Mi'i hawyi toi'atuwesat — Ta'i
atikuap kahato hirakaria ehay uhepiat ko'i e. Yt eweimu'e i te apo Tupana
miwan me sa'awy'iwuat ete aikotd to'e — Hirakaria hit ko'l yn uimétypot
kuap haria sese e Tupana motypot hap ete e. Ta'i mi sym haria hirakaria yn
uimatypot kuap po'og irania'in torania kai e Tupana sa'awy'l. Mi' pote yt
kat hamo i wéi'are i'atuepe. 17 Mio ta to'e hawyi toto ra'yn tawa Ierusaréi myi
tawa hit Petania kape. Mi'i hawyi toket itote.

MAKU 11.12-14 20-24 PIAT EWY
18Ttote pyi miiki'ite hunete ta'aipok i ra'yn tawa wato Ierusaréi kape i ra'yn.

Mi'i turan mu'ap upi Iesui hesy'at kahato ra'yn. 19 Mi'i turan ta'akasa Wiku
yp mu'ap épe upi hawyi toto haat ky'ewi ma'ato i'yhop yn toipuéti hesy'at
kahato turan. Mi'i pote to'e Wiku yp we — Yt naku i rat en e. Pyno koitywy
tl aru yt sake i ra'yn esaat e. Mio td e hap hawyi meremo i'yp gag na'yn.
20 Mi'i hap kape ipotmu'eria te'eraha'at hawyi iku'uro ra'yn pote. Mi'i hawyi
te'ero'e— Urumu'e hati'atu'e aikota emisaty'i saty'iiku'urora'yni'atu'e. 21—
Uiwyria'in e eweimohey ro Tupana haty wo yt kat i eweimohey sa'ag ne'i
wywo mi'i td uiminug ewywuat ewetunug kuap hamo e. Ma'ato po'og iwato
uiminug kai ewetunug kuap e. Ta'i uwe uwe meiliwat yity'ok pe to'e — Ereto
ro meilipepyi y'y wato kape hawyi min'ereroy'y pe ewei'e Tupana mohey hap
yn nywo mi'i pote ti aru toto ra'yn meremo ei'e hap ewy imohey hap ewy e.
22 Mi'i tupono kat ere eh&tup Tupana kape imohey sese hap wywo mi'i e'e hap
ewy kahato ti aru topyhu'at e Iesui.

MAKU 11.27-33 IRUKA 20.1-8 PIAT EWY

23 Mi'i hawyi put'ok'e i ra'yn Iesui Tupana motypot hap yat koro pe hawyi
toi'atumu'e i ra'yn. Mi'l turan td'é t0'é pa'i akag ko'i Iuteu ywania akag
ko'l apo'i'atu'e hamo — Uwe epo'oro ga'atpuat weneru weneru i haria
sopo hamuat i'atu'e. 24 — Pyno apo'are ehepe ewehenoi mono mi'i pote
Uito i'ewyte ahenoi uwe uipo'oro hap e. 25 Uwei pyno Iuwau po'oro hat
wo'oset'ok hamuat hat sio Tupana ipo'oro sio miit'in ipo'oro haria e. Mi'i pote
te'eruwanétup to'o'ewawi — Ta'i Tupana mipo'oro Iuwau ai'e pote aru kat
potel pyno yt eweimohey i e aru ahepe i'atu'e. 26 Ma'ato miit'in mipo'oro ti
Iuwau ai'e pote ti aru miit'in i'atupy'ahak kahato ahete katupono irania'in
Iuwéau ti Tupana mipo'oro e haria tukupte'en i'atu'e. 27 Mi'i hawyi — U
pdi Uhyt yt uruikuap i sese wyti uwe mipo'oro Iuwau i'atu'e. — Pyno yt
uiwesat i pote Uito i'ewyte yt woroho'owesat kuap i ehepe uwe ehay pyi
meikotd atunug hap e. 28 Mi'i hawyi waku eweiwanétup o uimienoi kape
e. Sa'awy'l so wétup ok miit typy ok ha'yru rakat toine'en. Mi'i hawyi wétup
e'at pe so to'e tosa'yru ylanme — Uha'yru e atiky'esat wyti koitywy epotpap
uimikoi ypia pe e. 29 Ma'ato so — Yt uipopap i rat papai e. Ma'ato meifiran
tuwanétup hawyi paa'e to'ywot ehay pun hap ete. Mi'i pote yt uipotpap i
rat to'e pytkai toto ra'yn to'ywot mikoi ypia kape. 30 Mi'i hawyi so iywyt
pe — Uha'yru e atiky'esat wyti koitywy epotpap uimikoi ypia pe e. Mi'i
hawyi — Ta'l papai areto meremo e ma'ato yt toto hin i mio t4 to'e pytkai
e. 31 Mi'i pote apo'are ehepe uwe uwe som pyno to'ywot miky'esat nug hat
sio wat'yp sio yian e Iesui Tupana maotypot yat piaria akag ko'i pe. Mi'i hawyi

ta'atuwesat — Ta'i yian yn inug to'ywot miky'esat i'atu'e. — Pywo ti rat mi'i
ta ti rat e Iesui. Eipe ti mekewat sa'yru wat'yp ewy kahato eipe — Urutuwat
emiky'esat nug hamo Papai ewei'e Tupana pe ma'ato yt. Mi'i hawyi irania'in
haryporia yt iwe'eg i sese rakaria i'ewyte ahewanikaptia emiit'in aipohari
haria — Yt urutuwat i Papai emiky'esat nug hamo i'atu’e Tupana pe. Ma'ato
te'eruwanétup hawyi paa'i'atu’e hawyi meitiran Tupana ehay pun hap ete.
Mi'i ré koitywy tuwehyt'ok kahato Tupana etama pe eheiam me e Iesui pa'i
akag ko'l pe miit'in to'ywania akag ko'i pe. 32 Ahet'ok [uwau put'okto'e hawyi
aimu'e kahato Tupana kapiat mu'ap upie. Mi'i hawyi ti yt nakuaria i— Pywo
I'atu'e ra'yn hawyi tuwat kahato Tupana kape e. Ma'ato eiperia ti yt eweiwat
hin i Tupana kape Iuwau miat enoi hap upi e. Ma'ato irania'in meimuéwat
haryporia'in yt iwe'eg i rakaria paa'i'atu'e i'ewyte mekewat ahewanikaptia
sa'up porera'at haria paa'i'atu'e. Mi'i haria ko'i ewei'akasa yne ra'yn pytkai
yt paa'ewei'e hin i eipy'a pe. Katupono mekewat sa'yru wat'yp ewywuat
eweikupte'en eipe yt eweihay pywo hin i eipe Ei'ywot ehay e Iesui pa'i koro
akag ko'i pe.

MAKU 12.1-12 IRUKA 20.9-19 PIAT EWY

33Mi'i hawyi— Pyno wétup sehay ahenoi ehepe ha'dkap wuat e pa'i kororia
pe to'ywania akag ko'i pe. Sa'awy'i so toine'en wétup ok miit yi wato ka'iwat e.
Mi'i hawyi so ihay ra'yn Uwa ypia nug hap ete e. Mi'i hawyi so toikoi hawyi
toipyhyp yne ra'yn hero'ok haria pupi hawyi tutunug nu ka'a Uwa tok hamo
Uwa hy sapo nug hamo e. Mi'i hawyi so 1'ypia py'asetpe so surara yat ywaiti
rakat tutunug surara teha'at mikoi ero'ok haria wéi'e hamo. Mi'i so iwato
kahato i'ypia e. Hapyk yne hawyi so toipuru to'ywania pe Uwa ypia i'apykok
kuap haria pe hawyi so toto ra'yn i'ypia wato ka'iwat wétup setama kape
ra'yn toto ma'ato teuwa ypia waku hap e'at pe toiky'esat toha'up nuge. 34 Mi'i
pote heuwa ypia saat hap e'at put'ok'e ra'yn hawyi toi'atupo'oro temiit'in
tomikoi ypia apykok haria kape tomikoi sa'up pat'ok sat hamo e. 35 Ma'ato
so i'apykok haria yt ho'oium neran hin i ra'yn. Ipuruk haria yt ho'oium i
ra'yn ta'atumipo’'ok ko'i e. Mi'i hawyi so ta'atupytyk ne'i imipo'ororia hawyi
weétup ok ti ta'atu'ahyk ahyk ne'i wétup ok ta'atu'auka wétup ok kape ti nu
wo mak mak'i'atu'e. 36 Mi'i hawyi po'og toi'atupo'oro temiit sa'up sat hamo
ma'ato so i'ewyte ta'atunug i'atuete e. 37— Pyno koitywy atipo'oro uha'yru
sese e. Uha'yru sese tupono ti aru ta'atumaotypot rat pai e so tuwanétup hawe
e. 38 Mi'i hawyi so put'ok'e ra'yn wat'ymuat hawyi yi wato imipuru apykok
haria te'eraha'at howawi hawyi te'ero'e to'ope — Meié ra'yn ti tut ra'yn yi
ka'iwat saipepiat i'atu'e. Pyno waku wati'auka meiéwat ha'yru mi'i hawyi
meiliran iku'uro ra'yn i'ywot hawyi aipo pe ra'yn imikoi ypia i'atu'e to'ope.
39 Mio ta i'atu'e turan put'ok'e ha'yru hawyi ta'atupytyk hawyi ta'atupugha
i'ywot e'yi ekuekai hawyi ta'atu'auka ra'yn ha'yru imipo'oro e Iesui tuwepiat
pa'i koro akag ko'i pe. 40 Pyno apo'are ehepe aikotd aru ika'iwat tunug
meimuéwat tosa'yru auka haria ete ta'aipok i ra'yn tomikoi ypia kape hawyi
e. 41 Mi'i pote pa'i kororia tiwesat — Ta'i tut hawyi ti aru toi'atu'uka kahato
ti aru meimuéwat yt naku i nug haria i'atu'e. Ta'l mi'i hawyi ti rat wétup
ywania pe haat hap e'at piat ha'up ium kuap haria pe aru tutum i te'yi
tomikoi ypia i'atu'e. 42— Ta'i pywo kahato ti uiwesat. Ehepiat e hap ewy
tl aru topyhu'at ehete are aikota sa'awy'i Tupana to'e hap ewy — Nu po'og
waku rakat ui'yat nug hamuat ta'atupugha ra'yn — Yt naku i ta'atu'e haype.
Mi'i pote Mi'i Nu i'atumipugha wo ti aru aha'awynug ui'yat po'og ikahu sese
rakat e Tupana. Yt kardmuo i apo eiwemu'e mi'i e hap miwan me Isaia 28.16
pe e. 43 Mi'i e hap ewy kahato ti aru topyhu'at mesuwe katupono Tupana

tihep ta'yn eipo pyi tetama atipy piat ewywuat. Mi'l hawyi ti aru tutum
weétup ywania pe ra'yn tomikoi ypia sa'up ium kuap haria pe i ra'yn tutum
e. 44 Uwe uwe ta'at ti mekewat Nu miit'in mipun ete mi'iria ti aru wepik pik
sese haria wo te'eropyhu'at. Ma'ato uwe uwe mekewat Nu tote ta'at hap aru
mesuwat Numi'i haria ti aru iku'i ku'i wo te'eropyhu'at e. 45 Mio ta e pote pa'i
kororia — Yt naku i ihay i'atu'e. Katupono ahete aimohit hamo mio ha'akap
tohenoi i'atu'e. 46 Mi'i pote ta'atupyhyp teran Iesui wen ma'ato typy'i kahato
miit'in Iesui apypueri wo tukupte'en pote te'eroken'é ne'i ipyhyp hamo —
Iesui ti Tupana ehay moherep hat sese toine'en i'atu'e i'apypueri haria pote
te'eroken'é mi'iria mdpy'ahak hap pupi.
Uito Mateu atunug uimiwan mesuwe are.

22

IRUKA 14.15-24 PIAT EWY

1 Mi'i hawyi wétup ha'dkap wuo Iesui ti'atumu'e itotiaria — Pyno ti ran
ahenoi teran ehepe aikotd Tupana aikaykay temiit no hap e. 2 Pyno wétup
e'at pe so wétup ok morekuat koro to'e te'eropat haria pe — Atunug neran
ienuk hap iwato kahato uha'yru métypot hamo katupono uha'yru ihary'i hap
e'at put'ok'e ra'yn e. 3 Pyno woroho'opo'oro uhetama kape itotiaria tu'isa'in
ndpin hamo i'ewyte ti hekat rakaria atukaykay hamo uha'yru sese ehary'i
hap e'at pe motypot hamo e. Mi'i hamo atunug neran ienuk iwato hap haype
e temiit me. Tohenoi hawyi tuwat ra'yn hemiit'in i'atundpin hamo. Ma'ato
so imikaykay ko'i yt tuwat teran i. 4 Mi'i pote so irania'in te'eropat haria
toi'atupo'oroi'atundpin hamo. Waku yne ra'yn wyti aimi'u ewei'e roi'atuepe.
Ikahu kahato ti ienuk hap tutunug ewei'e o e. Uihiiria wewato ahup ko'i
ikap takaria iwyp ta'yn imé&pyt hin ni ikd'a ko'i wo ra'yn ewei'e o e. Mi'i pote
meremo soke eweiwat ewei'e o i'atuepe katupono waku ra'yn ahenuk hamo
ewei'e 0 e. Uha'yru ehary'i hap nug turanuat imotypot hap ti put'ok'e ra'yn
ewei'eroi'atuepe e. > Mio ta e hawyi tuwat ma'ato i'ewyte yt urutuwat kuap i
I'atu'e ne'l. Irania'in to'okyry'i ne'i imipo'ororia ete. Irania'in ta'atupotpap
nug hamo tuwat. Wétup ok toto toko kape wétup ok kyi'at to'e hamo ne'i
toto. 6 Ma'ato irania'in tawa piaria to'okyry'i imipo'ororia ete. W&étup ok
wétup ok ta'atu'auka ra'yn imipo'oro. 7 Mi'i hap morekuat koro tikuap hawyi
ipy'ahak ta'yn. Mi'i hawyi toi'atupo’oro tesurara'in ahyt topotpo'ororia etiat
mikyry'l haria atu'uka hamo. Mi'i hawyi surara'in tiwuk ta'yn i'atuetawa
e. 8 Mi'i hawyi to'e ti tomi'atupo'ororia pe — Ta'i waku ra'yn ti aimi'u e
ma'ato sa'awy'iwuaria uimi'atukaykay ko'i yt nakuariaie. I'atuewaku hap ti
yt put'ok'e i uha'yru wywuat te'erenuk hamo e. 9 Mi'i tupono eweiwat yne
tawa hit ko'i upi e. Mi'iria o ewei'atukaykay yne meikowo uha'yru wary
hap e'at kape e. 10 Mi'i hawyi tuwat yne mu'ap upiat tawa hit ko'i kape
wuat'i miit'in i'atukaykay hamo. Ta'atukaykay wakuaria i'ewyte yt nakuaria
i ko'l. Howapy kahato morekuat ienuk hap eiam getap koro miit'in wo yt
to'o'ewy ewywuaria i wo. Put'ok'i'atu'e turan morekuat ekamisa ewywuat
tomosat pe yne imiium yne 0'€ haria pianuat ko'i. Mi'i hawyi to'o’'ewy'ewy
ikahuria tukupte'en i'atupainug hap to'o'ewy'ewy ikahuria i'atuekamisa ko'i
e. 11 Meiliran morekuat koro tut i'atuwywo hawyi toipuéti wétup ok i'atupy'a-
setpe — Uito yt atiky'esat i morekuat esokpe ewywuat e hano katupono uiat
waku po'og e hat. 12 Mi'i pote morekuat to'e mi'i e hat pe — Mehi kat potei yt
etiky'esat 1 uimiium sokpe pakup ikahu rakat e. Mi'i pote yt toiwesat kuap i
tuwemoti haype yt kat e kuap i ra'yn. 13 Mi'i hawyi morekuat ti'atukaykay
tesurara'in — Eweipopo'i ro meiéwat miit uhesokpe pun hat ipo ete ipy

ete e. Mi'li hawyi ewetioto ro meitipepyi hawyi eweipun no i'ypyryp wato
hawe e aikope kyry'et kyry'et'i'atu’e hap kape ta'atuwak popuat hap kape e.
14 Mi'i hap ewy ti Tupana eikaykay temiit no. Toi'atukaykay miit'in wuat'i
ywania kawiat Tosa'yru motypot hap kapiat hap ewy ma'ato sa'awy'iwuaria
imikaykay ko'i ui'ywania yt tuwat teranimote irania'in ywania ko'i tokoka'at
e Iesui to'ywania pe Iuteuria pe.

MAKU 12.13-17 IRUKA 20.20-26 PIAT EWY

15Mi'i hawyi wo'omu'e haria yti'atuwese i Iesui ete — Tupana ti'atukaykay
wytiaruirania'in ywania e Iesui pote. Mi'i hawyi tuwat ra'yn Iesui yatypepyi
hawyi te'eruwa'atunug i'atu'akag koro ko'i Iesui ma'at hap etiat to'oehay
hamo. Mi'i hawyi ta'atuehay ehay kat ehay wo kat ehay wo waku Iesui ehay
aparap ta'atu'auka teran haype. 16 Mi'i hawyi ta'atupo'oro ta'atuemiit'in
morekuat Eroti emiit'in wywo Iesui ma'at teran haype. Mi'i hawyi te'ero'e —
Urumu'e hat ta'i uruikuap ta'yn wyti ehay hdpyk hap i'atu'e. Ta'i eti'atumu'e
hépyk kahato ti miit'in Tupana miky'esat ewy i'atu'e. I'ewyte ti yt ereken'é
hin i miit'in mupi i'atu'e. I'ewyte uruikuap ti aikotd miit'in eti'atumo-
typot to'o’'ewy'ewy i'atu'e iwato'in nakaria i'ewyte kurin nakaria i'atu'e
hap uruikuap ta'yn uruto i'atu'e. 17 Mi'i tupono etomoherep to ewanétup
hap uruepe sio waku apo i'atuporekuat Sesa pe waha'upnug i'atu'e sio yt
tomiky'esat ewy imiétup ahepiati'atu'e. 18 Ma'ato mio td i'atu'e i'atuehay hap
Iesui tikuap tuwanétup hawe toma'at hamuat hap etiat toikuap. Mi'i hawyi
toi'atuwesat — Typy ihay rakaria sese ti eipe katupono uima'at reran ne'i
are uha'dg neran haype hap atikuap ta'yn e. 19 Pyno eweimoherep to uhepe
i'ape rakat i'atuetineiru e. Ta'atuium hawyi Iesui to'e 20 — Uwe ia'dkap meidi
i'ape tote toine'en e. 21 Mi'i pote — Ta'i morekuat wato Sesa id'dkap i'atu'e.
— Pyno iwat ha'dkap wywuat pywuat tupono tope ro ewetum are ma'ato
Tupana wanuat waku ewetum no Tupana pe e. 22 Mio ta ihay ta'atukuap
ta'yn hawyi i'atuperup kahato ra'yn te'eruwanétup kahato iwe'eg hap ete.
Mi'i hawyi tuwat ima'at reran haria.

MAKU 12.18-27 IRUKA 20.27-40 PIAT EWY

23 Mi'i hawyi meimuéwaria miit'in iku'uro hawyi yt te'eruwehymut hin
i e haria te'ero'e Iesui pe 24 — Urumu'e hat sa'awy'i Musei to'e uruepe —
Kardpe eiwy'ok eheyke'et iku'uro yt imépyt i te turan mi'i pote waku hehiwu
iywyt po peira'yn topyhu'at iku'uro rakat mépyt nug hamo e Musei sa'awy'i
i'atu'e. Mio td e tupono ti uruhenoi teran epe wétup sehay uhyti'atu'e. 25Pyno
sa'awy'i so ihainia so ha'yru'in sok 7 ok takaria. Mi'iria so 1'atueyke'et ihary'i
ra'yn ma'ato so yt tomépyt i te turan iku'uro ra'yn i'atueyke'et. 26 Mi'i hawyi
so iywyt wywo ira'yn imi'atoiat hehiwu i'atu'e. Mi'i so i'ewyte iku'uro ra'yn
yt tomépyt 1 te turan. Mi'i td me so wétup 1 wétup 1 wywo toine'en sake so
topap yne. 27 Mi'i hawyi yt uwe i imépyt rokiré iku'uro ra'yn haryporia
i'atu'e. 28 Mi'i tupono kardpe tuwend'é gu'uro pyi hawyi apuru uwe wary
wo meié haryporia i'atu'e 7 ok he'aito rakat ieine'en hat i'atu'e. 29 Pyno eipe
ewei'aparap kahato e Iesui i'atuepe. Yt eweikuap i Tupana ehay miwan
miat pote e. Katupono yt eweikuap hin i Tupana hesaika hap yne nug kuap
hamuat. 30 Pywo pe ti watuwétem gu'uro pyi hawyi yt kat i ra'yn ahehary'i
hamuat itote. Ma'ato ti watoine'en aikotd atipy pe yt iwary i rakaria ewy i
ra'yn watukupte'en irane e. Mi'iria ti yt kardmuo i i'atuhary'i e. Katupono
Tupana emiit'in atipy piat ewywuat tukupte'en yt ihainia kaipywiat i yt
haryporia kaipywiat i ra'yn e. Mi'iria ti tuweupiaria ra'yn e. Mi'i lesui to'e
miit'in iku'uro hawyi yt te'eruwehymut hin i ra'yn e haria pe 31 — Pyno
ahenoi ehepe aikotd miit'in gu'uro pywiat wétem hap e. Yt kardmuo i apo

eiwemu'e Tupana ehay miwan ete aikota sa'awy'i Tupana to'e 32 — Uito ti
Apardu eTupana Isaki eTupana. Uito ti lako eTupana e. Mi'i tupono pywo
pe are'e ehepe Apardu Isaki Iako tukupte'en ne e. Katupono Tupana ti yt
map haria eTupana i. Ta'i ihdite rakaria eTupana yn e. Mi'i tupono mi'iria
topap wen ma'ato i'atuieine'en pakup i hamuat toine'en na'yn e Iesui Tupana
ehay miwan miat wan pakup i haria pe yt kat i ra'yn ti aiku'uro hawyi
aheine'en hap e haria pe. 33 Mio ta e pote meimuéwat miit'in typy'i rakaria
te'eruwanétup hawyi i'atuperup ta'yn. — Pyno yt uwe 1 wyti aimu'e meitiwat
ewywuat aimu'e po'og i'atu'e.

MAKU 12.28-34 PIATEWY

34 Mi'i hawyi pa'i akag koro ko'i tikuap ta'yn aikotd wani wani haria ehay
akit Iesui piat hamuat ta'atukuap hawyi te'eruwa'atunug — Aikotd som
watunug meiméwat miit ete ihay moma hamo 1'atu’'e te'eruwa'atunug mi'i
hamo. 35TI'ewyte i'atupy'asetpe toine'en wétup ok wo'ondpin kuap hat apo
apoto'e Iesui piat hamo. Iesui wehay aparap hap ky'ewi. 36 Wétup ok —
Wo'omu'e hat e kat e hap kat e hap som po'og iwato Tupana aindpin hap
wuat'i kai apo'e Iesui pe. 37— Pyno ahenoi po'og hesaika rakat piat aindpin
hap e. Tomiwan kaipywiat hap ahenoi po'og hesaika rakat — Waku watiky'e
kahato Aika'iwat Tupana yne aipy'a pe yne aiwanétup hawe yne aiwe'eg
hawe e miwan me. 38 Mi'i ti po'og iwato Tupana wo'ondpin hap torania kai
e. 39 Ma'ato wétup wo'ondpin hap porap i'ewywuat are mio td e — Eweiky'e
ro irania'in. Waku wati'atuky'e kahato irania'in aikotd aiweky'e hap ewy e
miwan me. 40 Meimuéwat typy rakat kaipyi ti watikuap yne ra'yn wo'onapin
hap. Mi'i hap watunug mi'i pote ti yne sa'awy'iwuat Tupana ehay enoi
haria wo'ondpin hap ewy ra'yn watunug e Iesui wo'ondpin hat kuap hat pe
mekewat wo'omu'e hat py'asetpiat.

MAKU 12.35-37 IRUKA 20.41-44 PIATEWY

41 Mi'i pote Iesui apo'e irania'in wa'atunug haria pe wo'omu'e haria pe 42—
Atikuap teran ti aikotd eweiwanétup mekewat Tupana Mipo'oro Aiporekuat
hap etiat e. Mi'i tupono uiwesat ro eipe uwe Sa'yru Mi'i e. Mi'i hawyi te'ero'e
— Ta'i morekuat Tawi sa'yru i'atu'e. 43 Mi'i hawyi Iesui to'e — Ma'ato ti
sa'awy'i morekuat Tawi ti to'e — Uhetupana to'e Uika'iwat pe. 44— Era'apyk
0 meitlipe uipo sese kai e ti. Ta'i meiiiran ti aru epy ywyt'okpype yne atunug
ewanikaptia e ti Tupana e morekuat Tawi Tupana Pa'du kaipyi wepy 110.1 pe
e. ¥ Morekuat Tawi sa'yru Tupana Mipo'oro Aiporekuat nuat ewei'e apo'are
ma'ato yt mio t4 e ti morekuat Tawi. — Uiporekuat Tupana Mipo'oro e ti pdi.
46 Mio ta e pote yt ta'atuwesat kuap ira'yn. Mio td e ra'yn hawyi yt uwe kuap i
ra'yn ta'atuso'opo'oro kuapiima'at hamo. I'atuwépohep yne ra'yn Iesuiia'dg
1i8'4dgihap ete. Katupono yt katii'atu'e kuap ira'yn ima'at reran haria are
uito Mateu uimiwan me.

23

MAKU 12.38-39 IRUKA 11.43-46 PIATEWY

1Mi'i hawyi Iesui to'e miit'in sem ko'i pe tomi'atumu'eria pe 2— Uiwyria'in
meimuéwat Tupana ehay miwan miat kuap haria wo'omu'e haria te te'ero-
pyhu'at Musei saipepiaria wo aimu'e Musei ehay wuat haria. Mi'iria ti
aindpin kahato Musei wo'ondpin hap ko'i ete. 3 Mi'i tupono waku watunug
o kat e kat e i'atu'e aindpin hap Musei kaipywiat hap ewy e. Ma'ato o yt
i'atueko ewy ne'i tei'o eweikupte'en e. Katupono i'atuwé pywiat mienoi ti
héapyk takat ma'ato i'atueko ti i'atupiit etiat ti yt hapyk hin i e. 4 Katupono
yrysakag ipotyirakat ai'okpe tote hap ewy ta'atunug ma'ato ti aito yt wahupit



IESUI ETIAT MATEU MIENOI 23:5 69 IESUI ETIAT MATEU MIENOI 23:15

kuap 1ipotyi poity'i ai'akit hap ewy ne'i e. Ta'atupag wahupit hamo ma'ato
mi'iria yt aipowyro hin i hupit hamo. Yt ta'atuia'ag ne wy hupit hap yt Wetup
pui'd wo te wy aipowyro. Yt kat i hin 1 wyti ahehakyera'at hap i'atuepe
e lesui itotiaria pe. > Ta'i mi'iria ti ikat miit'in upi wuat'i piat — En wyti
waku kahato uhyt e hap ta'atuky'esat kahato. Miit'in ehamo yn wakuap nug
hap ta'atumoherep ta'atumdtypot hamuat hap. Ta'atuesokpe i'ywop takat
kaipyi — Uito po'og i'atu'e urumohey mono i'atu'e haype. Mi'iria ti ikytyt
Tupana ehay ta'atuewatu'e ete i'ewyte ta'atupo poran kai ete iwato'in nakat
— Ewei'akasa ro uhowawi uito Tupana ehay kuap hat uito e hamo. I'ewyte
ti ta'atuesai'a wato épe ete ta'atuwan yne Tupana wo'ondpin hap — Uito
po'og eikai Tupana kuap haria ta'atu'e hap. ¢ Mi'iria ti iky'esat ienuk turan
te'era'apyk po'og ta'atu'e hawe irania'in kai morekuat e'amyap ewywuat upi
hap. I'ewyte Tupana motypot hawe aikotd morekuat eiam ewy ta'atuky'esat
po'og irania'in kai enoi hamo hap yn ta'atuky'esat. 7 Mi'i hawyi ta'atuewyry
turan — Thot'ok urumu'e hat koro i'atu'e irania'in hap ta'atuky'esat miit'in
kaipyi. — H€ aimu'e sese hat tut ra'yn e hap ta'atuky'esat. & Mi'i pote yt
ewetunug nei'o mi'i td hap i'atu’'ewy e Iesui temiit'in me. Katupono — Meié
aimu'e hat sese yt ewei'e tei'o eiwo'ope ne'i uiwyria'in. Katupono wétup ok
yn ni toine'en eimu'e hat sese. Mi'i ti Uito ra'yn are. Waku eweipyhu'at eipe
eiwo'owyria'in wo yn na'yn katupono wétup ywania yn aito. 9 Katupono
wétup yn Ai'ywot waku ewei'e eiwo'ope. Mi'l ti ahetupana sese ewei'e
0. Mi'i pote yt naku i ewei'e eimu'e hat pe — En uru'ywot sese yt ewei'e
tei'o. 10 Pyno yt naku i wétup ok pe — En Tupana ewei'e uimohey haria
eipe pote. Katupono Uito yn Eiporekuat sese areine'en. 11 Pyno uwe uwe
toine'en eipy'asetpe wo'opowyro hat po'og po'og eipowyro irania‘in kai mi'i
hat wy ti — Aiporekuat sese ewywuat ewei'e 0 e. Katupono po'og aheropat
mi'i ewei'e e. 12 Ma'ato — Uito po'og eikai e hat ti aru Tupana mimohit
hat topyhu'at. Irania'in ma'at wétup ok tuwemohit hat ti aru iwato rakat
topyhu'at Tupana mimowato wo. 13 Mi'i hawyi Iesui to'e wo'omu'e haria
pe — Ta'i heso rakaria ti eipe typy h&ku rakaria ti eipe are e Tupana ehay
kuap ran haria pe. Yt eweiky'esat i ti miit'in tuwat aikope Tupana toine'en
Morekuat no hap kape e. Ta'i ewei'atupyhyp kahato ti miit'in ipap Tupana
etawa kapiat rakaria e. I'ewyte ti eipe yt eweiwat teran hin i. Mi'l pote
tl irania'in yt tuwat 1 ei'ewy e. Yt naku i kahato. Yt nakuaria i eipe are.
14 — Ta'i Tupana ehay moherep haria akag ko'i uruto ewei'e eimimu'eria
ko'i pe. Ta'i uruto yn Tupana e hap yne nug haria ewei'e wen ma'ato pywo
ti rat are ehepe Tupana mi'apiheg sese ko'l eipe haria po'og po'og torania
kai e. Katupono typy héku rakaria akag ko'i eipe e. Kardpel ehehay Tupana
kape miit'in ehamo ehay se kahato wen ma'ato yt pywo pe i. Ta'i yt Tupana
kape hin i ehehay ma'ato eheso hap ewy ehehay e. Miit'in ehamo eipe po'og
po'og Tupana emiit no torania kai ma'ato Tupana ehamo po'og yt nakuaria i
torania kawiat eweikupte'en e. Katupono eimimu'eria ndpin hap waku wen
ma'ato yt ewetunug hiniei'e hap eimindpin ewywuat e. Mi'i pote po'og po'og
aria mi'u wo eweikupte'en aru torania kawiat e. Are pai Tupana motypot
e'at turan Tupana ehay ewei'atumu’e miit'in me ma'ato watym i turan hiwu
ko'i ma'at'i ma'at'i haria wo eweikupte'en sa'ag e. Ta'i hiwu yat ero'ok haria
akag ko'i eipe e. 15 Ta'i Tupana mi'apihag wuat'i e'at piaria ti eipe katupono
typy héku rakaria wo'omu'e haria mienoi kuap haria heso rakaria eipe pote
e. Yt eweiwat hin i eimienoi upi e. Ta'i eikohyewyry kahato ti miit'in mu'e
hamo. Ysakpo yi upi yne mu'ap upi eweikat kahato wétup miit wétup miit
ehay upiat myhu'at hat wyti e. Eweipuéti hawyi ei'ewy ra'yn ewetunug. Mi'i

hawyi ma'ato topyhu'at po'og po'og na'yn sa'ag yianote wuat yt ehehay kuap
ite turanuat kai e. Po'og po'og sa'awy'iwuat kai aria kape topyhu'at. Yt naku
ikahato e Iesui typy sehay upi enoi haria pe. 16 Uruikuap atipy kapiat mu'ap
ewei'e ti eipe wen ma'ato ti yt ihapytig i rakaria ewywuat eipe. Yt eweikuap
hinimu'ap e. — Uruikuap kahato mu'ap Tupana kapiat ewei'e eipotmu'eria
pe yteweikuap hinipytkaie. Aikota ytihapytigirakariayttikuap hinimu'ap
aikope aikope hap ewy. Kardpel wétup ok to'e ehepe — Pywo ti atunug aru
ui'e hap ewy to'e hawyi — Eso rat ewei'e tope hawyi — Yt rat yt uheso i rat
to'e hawyi — Pyno eso pote waku mio ta ere'e uruwepe — Yt atunug i aru
ui'e hap pote waku yne uhekat atum ehowawi Tupana motypot yat ekat no
waku ere'e miit'in me ta'atukat ky'ewi e Iesui Tupana motypot yat apykok
haria pe. Eweimohit kahato yt hekat rakaria i'atupowat'yp Tupana motypot
yat piat pohari hamo e Iesui Tupana motypot yat hekat rakat imehit hap
apykok haria pe. Eipy'a pe mio td e haria eweipyhu'at mekewat mehit rakat
mesuwe po'og waku topyhu'at Tupana motypot hap kai ewei'e eipy'a pe. Yt
naku i kahato ewei'e e. Yt eiwe'eg hin i eipe. Katupono Tupana motypot yat
po'og po'og wo Tupana wanétup hawe mekewat mehit rakat pen hap kai e.
— Yt uheso i rat ewei'e uruehamo i'ewyte wuat'i miit'in ehamo waku ewei'e
eimimu'eria pe. — Uheso pote waku uhekat yne iheg me mesuwe Tupana
mOtypot yat piat uimimoheg ko'i uipoi hamuat aru ui'ahu hawyi uhekat sese
uhehiwu uimépyt'in poi hamuat uiku'uro hawyi waku mi'i uhekat topyhu'at
pai ko'l wuanuat uheso pote waku ewei'e ro wuat'i miit'in ehamo ewei'e
eimimu'eria pei'atuekat ynei'atupowat'ypi'atu'yi yne hap ky'ewie. — Waku
uipo pyi uhewat'yp eweihep yne yt atunug aru ui'e hap atunug aru e hap
ewy hawyi waku ewei'e yne eimima'at ko'i pe e Iesui. Pywo pe are'e ehepe
Tupana ehamo yn waku wato'e miit'in me — Atunug aru ui'e hap ewywuat
e hap e. Pywo ti rat Tupana ehamo po'og waku wato'e aipy'a pyi atunug aru
ai'e hap yt kat 1 aheso hap wywo e Iesui miit'in powat'yp ekat yne u teran
haria pe. 17 Yt eiwe'eg hin i ei'e hap upi kat e hap kat e hap ete. Katupono
Tupana mohey hap po'og po'og Tupana wanétup hawe to'yat piat yne ahekat
imehit rakat kai. 18 I'ewyte mio td ewei'e eimimu'eria pe — Kar&pe wétup ok
to'e ahepe — Atunug aru ui'e hap ewy mi'i pote waku wato'e tope — Pywo
pote — Atunug aru e hap etunug no wuat'i miit'in ehamo Tupana motypot
yat pe eimiium iwato hap wywo. Mi'i hawyi meremo wuat'i miit'in tikuap
ta'yn pywo ewei'e hap — Atunug aru e hap ewei'e eimimu'eria pe e. Pyno
yt naku i katupono po'og waku wato'e — Ui'e hap ewy atunug aru aipy'a
pyi ahehay pywo kahato hap wywo Tupana ehamo po'og waku wato'e yt
kat hin i aheso hap wywo e Iesui wo'omu'e haria miit'in ekat ky'esat haria
pe. 19Yt ehehapytig hin i rakaria ewy kahato eipe Tupana wanétup hawe
e lesui wo'omu'e haria itotiaria pe. Kat som po'og waku watunug hap yt
heremo hin i ti ehepe. Miit'in miium Tupana piat kape yn eheha ma'ato
Tupana piat motypot hap kape yt kat i eheha e. Kat som po'og waku Tupana
wanétup hawe tomotypot hap sio aimiium topiat e. Ta'i tomdtypot hap po'og
waku aimiium kai e. Aimiium Tupana ky'e hap upi yn Tupana mowepit
hap e. 20 Mi'i pote kardpe wato'e Tupana pe — Pywo ti aru atunug ui'e hap
mi'i pote atum epe uimiium mesuwe eiam yparakai tote mi'i e hap ti waku
tutunug e. Ma'ato uwe uwe to'e Tupana pe — Mesuwat uimiium wywo
atimoheg neran uhehay uimiium ko'i wato hap ewy mi'i e hap yt he i Tupana
wanétup hawe. Katupono toiky'esat aimiium toky'e hap moherep hamuat
hap e. 21T'ewyte kardpe wato'e wuat'i ehamo — Atunug aru ui'e hap ewy
pdi an mi'i pote mesuwe Tupana motypot yat ehamo are'e hap ewy atunug
aru e hap atimoheg uhehay wato'e pote yt iwe'eg i rakat ewy watoine'en e.

Katupono Tupana mdtypot yat yt ahehay kuap i1 rakat ma'ato Tupana sese
ahehay kuap kahato rakat toine'en sio aheso ahehay wo sio yt hap toikuap
tomotypot hap yat pe e. 22 Pywo ti rat kardpei wato'e wuat'i ehamo — Pywo
ti rat atunug aru ui'e hap ewy mi'i pote mesup wuat'i atipy piaria ehamo —
Atunug aru pdi an are'e mi'i wato'e pote yt aiwe'eg i rakat ewy watoine'en.
Katupono po'og waku aipy'a pyi ahehay pywuat wato'e pywo pe — Atunug
aru ui'e hap hawyi waku watunug ma'ato yt watunug i aru e hap watikuap
aipy'a pemi'i pote po'og waku wato'e— Yt atunugipo'og waku — Atunug aru
wato'e yt pywo pe i haype e. Katupono Tupana tikuap kahato aipy'a piat sio
pywo wato'e sio yt e hap. Tupana ti wuat'i atipy piaria nug hat mi'i pote po'og
waku ihamo watunug ahehay pywo kahato rakat e. 23 Ta'i eipe ti wo'omu'e
haria wani wani'e haria Tupana kuasa haria typy héku rakaria ti eipe. —
Ta'i watum kahato ti wuat'i Tupana kape e haria ti eipe. Eimi'u mosé'é hap
ko'i wyti eweipat'ok kahato Tupana wanuat i'ewyte ti muse i'ewyte ti eimi'u
apopyt ti Tupana wanuat e. I'ewyte ti eipe mekewat eimiium kaipywiat kape
ti eiwanétup kahato at ka'ap e. Mi'i hap ti waku wen ma'ato mi'i td pote
mekewat po'og iwato rakat aimu'e hap kai eweiwaure kahato e. I'ewyte mi'i
pote aikotd aru eiminug ko'i Tupana tomoherep waku hap sio yt naku i hap
ei'e hap ti eweiwaure ra'yn e. I'ewyte aikotd Tupana iwese yt nakuaria i
ete hap eweiwaure ra'yn e. Mi'i pote Tupana mohey hap kape yt eiwanétup
hin i e. Eweiwaure yne ra'yn — Atunug aru ei'e Tupana piat hap ko'i e.
24 Ma'ato ti irania'in wo'ondpin hap kurin kat kape po'og ne'i eiwanétup e.
Mi'i ti waku wen ma'ato ti waku yt eweiwaure i mekewat po'og wuat iwato
rakat aimu'e hap ko'l e. Ta'i — Atomoherep teran mu'ap ewei'e ma'ato ti yt
ehehapytig pytkai i e. I'ewyte aikotd mekewat win hin teke ehesapo hy pe
mi'i hawyi eweihep meremo — Yt watohon kuap i ewei'e. Ma'ato mekewat
aihii iwato'in nakat kameru ewé pe teke hawyi meremo mi'i ewetohon e.
Mi'i hap ewy ti eipe. Kurin kat ko'i kape yn eiwanétup kowo'i kowo'i. Ma'ato
aimu'e hap iwato'in rakat kape po'og Tupana wanétup hawe yt eweiwanétup
hin i e. 25 Eipe ti yt nakuaria i kahato eipe iwan miat Tupana ehay enoi
haria wo'omu'e haria e. Katupono yt ewetunug i ti miit'in ndpin ehepiat hap
eiwé piat e. I'ewyte aikotd kui'a eweikoho iwa pe ma'ato hd'impype ipitpit
hap sese. Eweipyi pyi kahato yne kui'a ko'i yne kat ko'i kat ko'i eiam ma'ato
ha'impype ipitpit kahato e.

Mi'i hap ewy ti eiwanétup hawe. I'ewyte eipe eiwa pe waku kahato wy.
Mi'i hap ewy ti eiwa pe eipainug hap waku kahato ma'ato ehd'timpype ti yt
nakuap 1 yn topyhu'at e. — Atima'at irania'in ei'e hap ti eipitpit hamo e.
Atiky'esat uiano irania'in ekat ei'e hap ti eimohun hap e. Yt eweiwdi kuap i ti
eheko sa'ag ete eipe e. 26 Pyno yt ehehapytig hin i e. Miit'in teha'at ehowawi
hawyi ikahu rakaria ewy eweipyhu'at wen ma'ato eipy'a piat ipitpit kahato
ra'yn topyhu'at. Ta'i kui'a ha'limpype ipitpit hap ewy topyhu'at ehowa ikahu
wen. Waku sa'awy'i eipy'a eweikoho yt nakuinug hap ko'i moweityk hamoe.
Mi'i hawyi eiminug hap ko'i i'ewyte waku ra'yn topyhu'at e. 27 Ahetama puo
miit'in tipen wo'osyp hap ikytsig nakano ma'ato hd'timpype ti nem na'yn e.
Iku'uro rakaria kag yn topyhu'at ha'impype. Ipitpit kahato hap yn topyhu'at
itote e. 28 Mi'i hap ewy ti eipe eiwa pe eikahuria kahato wakuaria ewy e.
Ikahuria kahato mi'iriai'atu'e ehetiat pe e. Ma'ato eha'limpype wyti typy ehay
topyhu'at e. — Yt atunug neran i Tupana ehay e hap yn topyhu'at eikai e.
29 Ta'i ho'opot haria wo eweikupte'en aru e Iesui wdi'e haria pe wo'omu'e
haria pe. I'ewyte ti sa'awy'iwuaria wo'osyp hap ti ikahu kahato ewetunug
Tupana ehay moherep sa'awy'iwuat haria wakuaria wo'osyp hap eweipen

kahato ipainug hap imokahu hap. 30 Ta'i sa'awy'itewuaria nagnia ai'ywania
mi'atu'uka ko'i ti mi'iria ewei'e ti e. Ma'ato ti aito koran mi'iria tukupte'en
pote — Yt wati'atu'uka i ra'yn ewei'e ti e. 31 — Ta'i ui'ywot'in mi'atu'uka
ti mi'iria ma'ato uruto ti yt ra'yn ewei'e eiwo'ope. Mio ta ei'e hap kaipyi
uruikuap eipe. Mi'i ei'e hap mipo'ororia sa'awy'iwuaria auka haria sa'yru'in
ne eipe hap katupono — Uru'ywot'in atu'uka haria ei'e hap kaipyi uruikuap.
32 Pyno ti waku ra'yn elwemotag aikotd ei'ywot'in minug sa'ag ko'i ewy e.
Katupono Tupana mipo'ororia sa'awy'iwuaria atu'uka haria saipepiaria sese
te eipe. 33Moi satek mépyt'in ewywuaria ti eipe eweikupte'en tie. Mi'i tupono
tl eipe torania aria mi'u wo eweipyhu'at. Yt sake 1 wyti aru eiwend'é kuap
e lesui. 34 — Meiliran aru ati'atupo'oro ehowawi uhehay moherep haria
we'eg haria Tupana ehay kuap haria. Ma'ato ti ipat'ok ti aru ewei'atu'uka
ne'i e. Ipat'ok ti aria'yp posak ete ewei'auka e. Ipat'ok ti aru ewei'ahyk
ahyk Ehetupana motypot hawe e. Ipat'ok ti aru ewei'atumohan mohan tawa
ko'i kape i'atu'uka teran haype e miwan me. 35 Ta'i sa'awy'iwuat Tupana
mi'atupo’ororia suu ti topyhu'at kahato ei'ywot'in po ete. Mi'i pote mesup
eipe i'ewyte eweikupte'en aikotd sa'awy'ite Kal'in ti'auka toywyt Apeu hap
ewy e. Yne sa'awy'iwuat Tupana mi'atupo'ororia atu'uka haria te ti eipe
e. Sa'awy'iwuat Tupana ehay enoi hat Sakaria mekewat Parakia sa'yru
ewei'auka Tupana motypot koro wywuat aihti wuk hawe ewei'auka torania
ewei'auka eiperia. Pywo ti torania mi'iria suu topyhu'at eipo ete te e.
36 Mi'i pote Tupana mi'apiheg wuaria eweipyhu'at ei'ywot'in apiheg hap ahyt
topyhu'at ehepe.

IRUKA 13.34-35 PIATEWY

37 Terusaréi miaria Tupana mipo'ororia atu'uka haria kahato ti eipe
e. Ati'atupo'oro kahato ti uhemiit'in eimu'e hamo ma'ato ti yne mi'iria
ewei'atu'uka nu wo e Iesui. Mi'i ré Uito ti ra'yn meitl i'atusaipe kai areine'en
Uito eipy'asetpe i ra'yn. Aikotd waipaka ty tomépyt'in atukaykay tepiat
i'atuky'e haype hap ewy ti Uito woroho'okaykay e. Ewel'€ ro uimépyt'in are'e
ma'ato yt eweikoka'at reran i wyti uhowawi. Uipopesap ywyt'okpype ro
eweikupte'en are ma'ato yt ewei'€ teran i e. 33 Mi'i tupono ti aru ei'yat ikahu
rakat ko'i pyi eiwend'é. Yt uwe i topyhu'at aru itote e. 39 Mio Uito i'ewyte
arétem na'yn eipy'asetpyi lerusaréi miaria. Mi'i hawyi ti aru yt kardmuo i
ra'yn ewei'akasa uhowawi. Yt uwe i ra'yn — Ereke ro e haria uhepiat pote.
Areine'en mot'i eikai ma'ato meiliran — Era'aipok i ro ereke mono ewei'e pote
waku kahato ti En Tupana Mipo'oro sese ti En ewei'e uhepe pote ti aru ariot
ima'ato ehowawiira'yn e Iesui wo'omu'e haria pe.

Uito Mateu atiwan yne mesuwe are.

24

MAKU 13.1-4IRUKA 21.5-7 PIATEWY o . _
1Tesui tuwétem Tupana motypot yat pyi hawyi ipotmu'eria t3'é howawi
te'ero’e hamo — Mehi uruimoherep teran meiéwat Tupana motypot yat nu

kawiat iwato rakat i'atu'e. 2— Ta'i iwato kahato ti nu kawiat to'otote tote
rakat iwato'in nakaria e Iesui. Ma'ato ti are'e ehepe pywo pe ti meiiiran ti

aru to'otiat to'otiat rakaria yt wétup i topyhu'at e. Meiliran ti aru wanikaptia
hytpok yne nu wato ko'i e.

MAKU 13.2-13 IRUKA 21.7-19 PIAT EWY

3 Mi'i hawyi toto Uriweira ypia eyity'ok kape. Mi'i itote ta'apyk hawyi
ipotmu'eria td'é howawi 12 ok takaria. Mi'i hawyi apo'i'atu'e Iesui pe —
Karédpe aru ta'atupugha meiéwat Tupana motypot yat i'atu'e. Kardmuo aru

put'ok'e e'aipok mesuwat yi kapiat hap e'at i'atu'e. Kardpe aru yi kahuro
hap put'ok'e i'atu'e. Kat ko'i kat ko'i aru tuwemoherep mesuwe put'ok'e
hap e'yianmete i'atu'e. #— Pyno eiwe'eg wo o uiwyria'in katupono t'é td'é
kahato ti aru eima'at reran haria e. 5 Uhet ero'ok hap kaipyi ti aru mio ta
i'atu'e — Uito ti Tupana mipo'oro eiporekuat nuat i'atu'e. 6 He'at ete i ti
aru aikota aikotd ne'i eweikuap wuat'i kaipyi wo'o'auka hap wu'uka hap ti
aru eweikuap yne tama kaipyi e. Pyno mekewat sehay eweikuap hawyi o
yt eiwanétup tei'o gyt'ei'e hamuat hap kape ne'i e. Katupono pywo ti aru
put'ok'e he'at mi'i t& hamuat hap e. Ta'i mi'i hap ti eipy'asetpe eweikuap
yne hamo e. Ma'ato ti aru yt he'at ete i te wyti e. 7 Mi'i turan ti aru wétup
ok wétup ok morekuaria emiit'in ti aru tu'uka tu'uka to'ope to'ope yi wato
hap ok td e. Mekewat e'at pe ti aru yt kat i hin i mi'u topyhu'at mesuwarote
e. I'ewyte ti aru yi tyry'e kahato mekewat e'at pe aikope aikope wétup tawa
pe wétup tawa pe tyry'e e. Mi'i hawyi ti aru t6'é t6'é kahato wéki'a sari
nupi'a ape'i ko'i aiko u hamuat. Mi'l1 hawyi yt kat i mi'u topyhu'at e. Mi'i
hawyi topap kahato miit'in sy'at pyno. 8 Mi'i hap ko'i ti aru pyno ha'awynug
hap ta'yn wyti mi'i td ta'atunug ta'yn e. Ma'ato ti yt ho'opot hap sese i te e.
9 Mi'i hawyi ti aru eima'at haria ehum na'yn ho'opot hamuat hawe ei'auka
hamuat kape e. Mekewat e'at pe ti aru yne i'atupy'ahak ehete. Yti'atuwese o
ehete are katupono eipe uimohey haria pote e. 10 Ta'i mekewat e'at pe ti aru
ipoity'i kahato sa’awy'iwuat uimohey haria ma'ato ti aru wemoti uipupiat
haria e. Mi'i hawyi ti aru eiwo'o'atoiat atoiat wyti aru. Mekewat e'at pe
eweikupte'en eiwo'ope are ma'ato ti yt yne i ti aru ma'ato e. 11 Mi'i hawyi
ti aru wétup ok tuwemowato — Uito ti meili Tupana mipo'oro tehay enoi
hanuat e ti aru aikowo aikowo tuwemowato ma'ato ti aru yt pywo petiarue.
I'atu kahato ti aru mio ta e haria e. I'ewyte ipotmu'eria ti aru i'atu kahato e.
12Mi'i hawyi po 'og na'yn yt naku i nug hap ko'i topyhu'at mesuwarotiat. Mi'i
tupono irania'in uimohey haria sa'awy'i uiky'e haria wo'owese haria wyti
aru ira'ak takaria iperup takaria te'eropyhu'at. Yt ta'atuky'esat i po'og uiky'e
hap kai. Katupono sa'ag nug hap yn ta'atuky'esat irane e. Mi'i hawyi ti aru
yt uiky'e i i'ewyte yt irania'in ky'e i haria te'eropyhu'at e. 13 Ma'ato uwe yt
ipun i uiky'e hap at ka'ap mekewat e'at kape mi'i haria ti aru te'eropyhu'at
uimiehakyera'at ko'i wuat e. 14 Mekewat e'at pe ti aru uhehay wakuat
aikotd Tupana topyhu'at Morekuat no wuat'i miit'in muo yi wato hap ok ta
tuwemoherep eimimu'eria pe. Mi'i hap kaipyi ti aru yne ywania tikuap ta'yn
uhetiate. Mi'ihap ko'i toran na'yn hawyitiaruhe'atsesera'yn put'ok'e e. Mi'i
ti aru ikahuro hap e'at sese ra'yn e Iesui.

MAKU 13.14-23 IRUKA 21.20-24 PIAT EWY

15 Aikotd sa'awy'iwuat Tupana ehay moherep hat Tanieu e hap ewy
put'ok'e ra'yn mio td e hap — Meiiiran ti aru tuwemopoi'dm Tupana motypot
yat wato pe po'og yt nakuat i wuat'i kawiat rakat — Uito ti Tupana to'e hat
e. Eweikuap to kat som Tupana ihay mesuwat iwan me e. 16 Mekewat yt
nakuat i sese wemopoi'dm hat ewei'akasa ra'yn hawyi o eikohyeput ra'yn
yi Iuteu pyi yity'ok ko'i kape e. 17 Eihyha ra'yn o. Yt ewei'aipok i ra'yn o
ei'yat kape ehekare'en sat hamo. Yt pyaiei'yat kai eweikupte'en wen ma'ato
o yt era'aipok i ra'yn ei'yat kape. Eikohyeput yity'ok ko'i kape yn na'yn e.
18 Ta'i eipotpap eiko etiat ko'i turanuat pote o yt ewei'aipokira'yn ei'yat kape
ehesokpe pag hamo e. 19 Ta'i mekewat e'at pe ti aru niatpo kahato imépyt
rakat ete hupi'a rakat ete e. 20 Pyno o ewehétup Tupana pe — Yt etipo'oro
tei'o uruepiat ho'opot hap e'at i'aman mot e'at pe waku ewehétup. I'ewyte
yt etipo'oro tei'o uruepiat ho'opot hap e'at emdtypot hap e'at pe katupono yt

urukohyeput kuap i mekewat e'at ewei'e o Tupana pe. 21 Mi'i hawyi ti aru
po'og po'og topyhu'at ho'opot hap wuat'i e'at piat kai e. Ta'imekewat e'at pe ti
arupo'og satek hap e'at Tupana piat yi nug sa'awy'ite hap ok td mesup ahe'at
kape e. Ma'ato mekewat ho'opot hap e'at tokosap ta'yn hawyi ti aru yt kat i
ira'yni'ok td nakat ho'opot hap e. 22Pyno mekewat e'at pe ti aru iwato kahato
hamuat ho'opot hap topyhu'at e. Mi'i hap ti aru Tupana timépytu'u e. Ma'ato
yt toimdpytu'u i mekewat pote ti topap yne miit'in e. Mi'i tupono ti tomiky'e
tomi‘airoria etiano yn toimopytu‘u e. Yt toiky'esatitomohey haria topap hap
haype e. 23 Ma'ato mekewat e'at tokosap ta'yn hawyi ti aru te'ero'e irania'in
ehepe — Meié put'ok’e ra'yn Tupana mipo'oro aiporekuat nuat i'atu'e ti aru
ma'ato o yt ewei'atumohey tei'o eima'at hap e. 24 Ta'i — Eheso i rat ewei'e yn
o0 are katupono Tupana mipo'oro eiporekuat nuat ra'yn uruto e haria ti aru
te'eruwemoherep e. I'ewyte — Tupana mipo'oro tehay enoi hamuat ko'i ti
uruto tii'atu'e yt pywo peie. Mi'iria ti aru ta'atumisepap iwato kahato inug
wy miit'in miat ta'atuehay mohey hamuat e. Meremo ti aru iwato kahato
atipy kaipywiat ewy e. Ma'ato mi'iria miit'in ma'at hamuat haria e. I'ewyte
ti Tupana mi'airoria imohey sese haria ma'at reran haype e. Ma'ato ti aru
porap ta'atuma'at ma'ato yt e. 25 Pyno eiwe'eg wo o mi'iria pupi katupono
ahenoi ra'yn yianmete ra'yn i'atuetiat e. 26 Mio ta i'atu'e ti aru — Yahig kape
iuépe ra'yn ti tuwemoherep Tupana mipo'oro aiporekuat nuat i'atu'e ti aru
ehepe pote yt eweiwat rei'o mi'iria eima'at teran haria upi are'e. — Ta'l
tolne'en ni iheg me pote eweiwat hawyi ti aru uruimoherep ehowawi i'atu'e
ti mi'iria e. — P&i an yt uruho'omohey hin i ti ewei'e o are e Iesui temiit'in
me. 27 Katupono Uito Eheyke'et sese ti aru ariot turan wuat'i miit'in ui'akasa
hamuat ariot e. Mi'i ti aru aikotd merep'e hap ewy aremoherep wuat'i puo e.
Pyno aikotd watym muo merep'e hap ewy yn tuwemoherep Eheyke'et e. Mi'i
ti aru heremo yne at wétem hap totepyi yne at min'e hap kape e. Ta'imi'i hap
ewy ti aru ara'aipok e. 28 Aikotd i'okpuk kape Urupu ko'i t0'€ td'é hap ewy e.

MAKU 13.24-27 IRUKA 21.25-28 PIATEWY o
29 Mi'l hawyi mekewat e'at tokosap ta'yn ho'opot hap hawyi ti aru at

i'ypyryp ta'yn i'ewyte waty i ypyryp ta'yn i'ewyte ti aru waikiru hewo hewo
teiam myi e. I'ewyte atipy ti aru mi'i turan ytihegira'yn huruk'era'yn e. Mi'i
hap e'at turan ti aru tuwemoherep ta'yn Uito Eheyke'et atipy kaipyi wuat'i
te'era'akasa hamo e. 30 Mi'i hawyi yne ywania miit'in to'okak'i katupono
Eheyke'et ut hap e'at pe ti heremo ywyhig muo meremo tut e. Yne ti aru
te'era'akasa mi'i tesaika wuat hut hap kape e. Tomotypot hawiat hut hap e'at
kape meremo tut e. 31 Mi'i hawyi ti aru temiit'in atipy piaria toi'atupo'oro
huhu'i'atu'e hamo e. Mi'i hawyi ti ta'atu'atunug tuwewawi tomi'airoria e.
Ta'atu'atunug niaru aikope pyi aikope pyi wasere tut hap kaipyi at wétem hap
kaipyi at min'e hap kaipyi yne yne kaipyi ta'atu'atunug imi'airoria howawi
yi sasat hap kaipyi aikope aikope miit'in tukupte'en hap kaipyi.
MAKU 13.28-31 IRKUA 21.29-33 PIAT EWY

32Pyno eweikuap ta'yn Wiku yp ete. Wiku i'yhop kyt hap kaipyi eweikuap
ta'yn merep hamuat ra'yn haat hap e'at yt pya hinira'yn hap. 33 Mi'i hap ewy
ti aru kardpe ewei'akasa yne ra'yn ui'e hap ko'i hawyi eweikuap ta'yn yt pya i
ra'yn oken'ypy kapiat uhut hap e. 3¢ Mekewat e'at piat ieine'en haria te'era'a-
kasa yne wyti aru ui'e hap ewy. Ta'atuieine'en ne turanuat yt ta'atuku'uroite
turanuat tote te'era'akasa.

MAKU 13.31-32 IRUKA 21.33 PIAT EWY

35 Pyno waikiru at yi tuweityk yne ma'ato uiat uimienoi uhehay yt sake i

tuweityk e Iesui. 36 Yt uwe i ti uhut hap kuap uhut hap e'at kat ewdtym uhut

hap kuap hat yt uwe i pai e. Ta'i Uito yt atikuap 1 wy. Yi totiaria atipy piaria
I'ewyte yt uwe i ti ikuap e. Ma'ato wétup yn ikuap hat pdi. Ui'ywot atipy piat
yn ikuap kardpe aru ara'aipok meikowo hap e'at e Iesui.

37 Sa'awy'i te aha'ase'i Nu'e e'at pe hap ewywuat tukupte'en aru miit'in
uhut hap e'at pe turan e. 38 Mi'i hap e'at pe iwato kahato ienuk hap itote.
Wuat'i ta'atu'u sapo mi'u to'okyi'at kyi'at itote e. Mi'i pytkai Nu'e teke ra'yn
yara wato tominug me. 39Theg nakat pe hawyi meremo i'aman kahato ra'yn
sa'awy'iwuat yt ewywuat i ra'yn. Ta'i mi'i ti yi dpymin hamuat ra'yn i'aman
wato. Mi'ihawyiytkatiyiheremo rakat. Y'y ynna'yn topyhu'atyitote hawyi
topap topap kahato yne yi totiaria katupono yt ta'atumohey hin i ma'ato
Nu'e'in yt topap i. Ta'i mekewat turanuat ewy te irane ti Eheyke'et ut hap e'at
turan e. 40 Mi'i turan ti aru typy ok Tupana tipuéti ta'atuko tote. Mi'iria ti aru
wétup ok totioto hawyi wétup ok topyhu'at arue. 41I'ewyte tiaru haryporia'in
typy ok mani pe wat haria mi'iria toi'atupuéti. Mi'iria ti aru wétup ok totioto
ma'ato wétup ok tuweran topyhu'at aru pai e. 42 Mi'i tupono o eiwe'eg wo o
katupono yt eweikuap i kat e'at put'ok'e Eheyke'et hap e. Seha'at uhut hap
kapiat hap ewy o eweikupte'en e. 43 Pyno eweikuap o uhd'dkap e. Sa'awy'i so
toine'en hekat rakat to'yatikahu rakat pe ma'ato meitiran watym muo put'ok'e
sero'ok'e hat hawyi totero'ok yne hekare'en iket kai e. Ma'ato toikuap hut
hap pote yt toket i e. Mi'i hap ewy ti are'e ehepe. 44 Mi'i tupono o eiwe'eg
wo o uhut hap kape e. Katupono ti sero'ok'e hat ewy ti aru Eheyke'et tut e.
Yt uwe mikuap mo i put'ok'e Eheyke'et aikota sero'ok'e hanuat ewy put'ok'e
hap ewy. 45 Uwe uwe som pyno topyhu'at uhemiit sese meitipiat ipotpap
pot'i rakat iwe'eg kahato hat. Pyno uwe ewywuat mi'i ahenoi teran. Mi'i ti
toka'iwat aipok i hap ekatup hat — Tut ti aru uika'iwat e yn hat ewy — Mi'l
pote waku ati'atupoi wuat'i e'at pe hemiit'in mi'u wo e. Waku i'atuehadite yn
put'ok'e turan e. I'ewyte waku pe yn i'yat hut turan toka'iwat ut hap e'at
ekatup hat e. 46 Mi'i td nug hat wyti aru iwepit kahato toka'iwat put'ok'e
turan katupono wakuap nug turan ika'iwat tipuéti tut turan. 47 Mi'i hat pe
ti aru — Pyno woronug en yne uhekare'en ko'i apykok hamo e inug hat pe.
48Ma'atoirania'inwytiaru—Ta'iyttutira'yni'atu'e. Mi'i turan tiaru put'ok'e
e. 49 Mi'i haype ti aru ta'atu'ahyk ahyk ne'i ta'atuka'iwat emiit'in ko'i. Mi'i
haype ti aru mi'i ta e haria te'eruwemo’'ok kahato hemiit'in mi'u wo mahy
wo iwat hemiit'in hesy'at turan. 50 Mi'iria ti aru yt i'atuwe'eg wuat turan hin
i put'ok'e e. 51 Mi'i hat ete put'ok'e hawyi haiwot kahato. Mi'i hawyi ti aru
tutum surara'in me — Eweiku'iku'i ro meiméwat yt we'eg i kahato hat e ti aru
put'okto'e hawyi. Mi'i hawyi ti aru typy ihay rakaria eiam me ra'yn tohytmoi
aikope miit'in te'eruwak kyry'et kyry'et'i'atu’'e ta'atuidi ete hap kape ra'yn
aru toi'atuhytmoi e Iesui.

Mi'i td hap ewy lesui tohenoi sa'awy'i. Mi'i hawyi Uito Mateu atiwan
mesuwe uimikuap ok ta.

25
1 Mi'i hawyi po'og Iesui henoi aikotd Tupana topyhu'at aru Aiporekuat
nuat. — Mi'li hap ewy ti aru topyhu'at e Iesui aikotd ahetama puo hary-

poria'in 10 ok yt se'aito i te rakaria tuwat ta'atue'aridty wywo watym muo
ta'atuwy'ok e'aito wuat erut hamo e. 2Ipat'ok 5 ok takaria hepap takaria
katupono mi'iria i'atue'aridty ipyt'at kahato rakaria tuwat e. 3 Ma'ato ira-
nia'in 5 ok takaria e'aridty ti yt ipyt'at rakaria i e. 4 Ta'i ipat'ok iwe'eg
nakaria i'atue'aridty heiam howapy ta'atuerut ma'ato irania'in yt. Mi'i turan
I'atuwy'ok he'aito wuat yt tut i te. Mi'l pote ti ta'atuhekatup ta'yn watym

ka'ap kape ta’' atuhekatup ta'atuwy'ok e'aito wuat. 3 Hematpo p01ty1 ra'yn
mote i'atuket'at ra'yn. Mi'i hawyi i'atuket ahy ahy ra’yn mu'ap €pe upi
mekewat watym hake turanuat hekatup haria yne yt hutite pote. 6 Mi'i turan
watym hake turan miit'in te'eruwatka ta'atuehay pirik wo — Meipe ra'yn
tut i'atu'e. Eweiwat ro he'aito wuat kape ehe'aridty wywo ipu'ap moherep
hamo i'atu'e. Mi'i hawyi eweterut ro ihary'i wuat kape i'atu'e. 7 Mi'i pote
tl te'erehymut i'atupoi'dm 10 ok takaria he'aito wuat ekatup haria. Mi'i
hawyi ta'atunug hapyk kahato yne ta'atue'aridty iun ko'i. 8 Ma'ato irania'in
— Eweho'opuru uruepe ehe'aridty hy i'atu'e kat pote uruket kai sio hasep
urue'aridty hy kahuro pote i'atu'e. 9U an yt ra'yn i'atu’e ma'ato uruho'oium
urue'aridty uruwat hy pote uruwat mu'ap upiat hamo yt put'ok'e i ra'yn
I'atu’e. Eweiwat ro ihy weneru haria kape mi'i hawyi eweikyi'at ro eiwano
ehe'aridty hy wo i'atu'e 5 ok takaria étup haria pe. 10 Mi'i hawyi tuwat
ra'yn aridty hy kyi'at hamo ma'ato mi'i pytkai ti irania'in tuwat ra'yn he'aito
wywuat kape. Mi'li hawyi tuwehyt'ok ta'yn wo'okyi'at hap yat kape. Mi'i
hawyi he'aito wuat he'okenhyp ta'yn. 11 Mi'i hawyi watym mot'i pe ra'yn
put'ok'i'atu'e irania'in 5 ok takaria aridty hy so'okyi'at hamuat aipok haria.
Mi'i hawyi te'eruwépowat — Mimi mimi eho'okenhyp'ok to e'yat uruepe
i'atu'e. 12 Ma'ato — Yt woroho'okuap i eipe mana'in e i'atue'ariaty hy yt
put'ok'e i rakaria pe. 13 Pyno mi'i hap ewy o eiwe'eg wo o eweikupte'en uhut
hap ekatup haype. Katupono yt eweikuap i Eheyke'et ut hamuat kat e'at pe
sio wdtym i sio atposake sio watym hake e Iesui temiit'in me. 14 Mi'i hawyi
weétup sehay 1d'dkap i ra'yn tohenoi. — Sa'awy'i so wétup ok miit toto teran
pya wuat setama kape e. Ma'ato toto hap owakai toi'atukaykay tuwewawi
yne temiit'in. Mi'i hawyi toi'atupuru porap'i tetineiru i'ewyte te tekat ko'i
toho'oium i'atuepe toto hamuat haype. 15 Wétup ok pe tutum iheg nakaria
Uru kawiat hekat kahato 5 saka howapy ra'yn tutum sa'awy'iwuat pe. Mi'i
hawyi wétup ok pe ti tutum typy esaka Uru wywuat hap ko'i tutum. Wétup
ok pe ti tutum wétup saka yn aikotd i'atuepiat hepap hap ok td tutum tekat
I'atuepe. Toiky'esat kahato po'og i'atuepiat imowato tetineiru hap toiky'esat.
Mi'i hawyi wétup tama kape ra'yn toto e. 16 Mi'i hawyi mekewat 5 saka
wywuat myhu'at hat ti ipotpap kahato ra'yn aikota aikota tuwe'eg hap ewy
tutunug. Mi'i ti toimowato kahato toka'iwat etineiru i'ok td ne toiwy'inug.
Mi'i hawyi 10 saka ra'yn topyhu'at. 17 Mi'i hawyi i'ewyte wétup ok typy saka
rakat kaipyi toipuéti 4 saka i'ok td ne toimowato. 18 Ma'ato mekewat wétup
esaka wywuat ti yt toto i topotpap hamo yt toimowato i toka'iwat miium
ma'ato toi'asyp yi pe. Toterowyi ne'i miit'in mupi. 19 Mi'i turan i'atuka'iwat ti
toto pot'i tewyry hamo. Ma'ato meitiran hawyi tutira'yn. Tewyry hap kaipyi
put'okto’e hawyi temiit'in mye'ym ok takaria toi'atukaykayira'yn tuwewawi
mekewat tetineiru wywuat gupte'en haria. 20 Sa'awy'iwuat 5 saka sat hat ri
put'ok'e hawyi to'e — Uhyt e po'og na'yn ti mekewat emiium 5 saka rakat
kaipyi atipuéti 10 ra'yn nyti uika'iwat e. 21— Pyno waku kahato en. Ehepap
kahato ti e. Yt uima'at hin i e. Pyno en wakuat kahato. Mi'i tupono meitliran
tl aru po'og uhekare'en apykok hamo ra'yn woroporokpun e. Mi'i tupono
koitywy uhekare'en epo pe e. Katupono mio po'og na'yn woromohey en e.
Pyno koitywy to'iro watunug emowepit hap. Katupono koitywy uhekatuwy
wo kahato ra'yn en e. 22 Mi'i hawyi wétup ok i typy saka rakat wywuat
myhu'at hat put'ok'e hawyi to'e — Uika'iwat e sa'awy'i ti etum typy saka
etineiru uhepe e. Pyno koitywy ti ma'ato po'og na'yn emiium typy saka rakat
kaipyi katupono ti 4 saka ra'yn ti toine'en e. 23Mi'i hat pe ika'iwat to'e — Pyno
waku kahato en e. Pyno en motpap kahato rakat en e. Yt uima'at hin hat i

e. Katupono uimi'atoiat epo piat etimowato kahato ra'yn. Pyno po'og na'yn
typy saka kai iwato e. Mi'li tupono waku woronug en uhekare'en apykok
hano ra'yn e. Koitywy to'iro watuwehyt'ok aiwo'omowepit hamo. Katupono
koitywy ti uhekatuwy kahato wora'yn en e. 24 Mi'i hawyi wétup saka wywuat
myhu'at hat i ra'yn put'ok'e. Mi'i hawyi to'e — Uika'iwat ta'i niatpo poity'i ti
atipuéti ewawiat uipotpap hap e. Katupono worokuap kahato en yt hegyi'at
rakat i aikotd yt ewat i emikoi terek hat ewy ereine'en. 25 Pyno ti worokuap
kahato ra'yn en e. Pyno ti areken'@ kahato ra'yn epupi e. Mi'i pote mekewat
etineiru wétup esaka rakat ati'asyp yi pe sero'ok'e hat pupi e. Pyno ti ga'atpo
ti atihep ta'yn etineiru uhyt e. K01tywy atum i epe emiium uhepiat hap ok
td. 26 Mi'i hawyi ipy'ahak ika'iwat mi'i hawyi to'e haty wo — Eperup kahato
rat motpap pupi e. Ereken'é kahato yt uhegyi'at i hap uhetineiru mowato
hamuat pupi e. — Mikoi terek hat hap niatpo poity'i e hat ne'i en ere uhepe.
Uimikoi puruk hat ne'i en ere uhepe e. 27 Kat potel uhetineiru yt etipuru i
irania'in me iwy'inug hamo e. 28 Mi'i hawyi irania'in temiit'in me — Pyno
eweihep to mekewat yt we'eg i hat po pyi imisyp hawyi ewetum no mekewat
10 saka puéti hat pe e. 29 Mi'i hap ewy ti aru Tupana tikuap topotpap nug
haria sese e Iesui. Uwe uwe Tupana miium imowato mi'i hat ti aru topyhu'at
Tupana ekat md'é kahato rakat no. Hekat rakano ewy tapyhu'at katupono
mi'i hat pe Tupana tum kuap po'og po'og tomimohey po pe. Ma'ato irania'in
mekewat imiium yt mowato i haria po pyi ti aru tomiium toi'atupohari yne.
Mi'i hawyi yt kat i topyhu'at mio ta haria po pe e. 30 Waku pyno mekewat
uimiium syp hat yt we'eg i hat etipugha ro i'ypyryp kape ui'yat pyi. Aikope
i'atuwo'okak'i hap kape aikope ta'atuidi ete kyry'et kyry'et'i'atu'e hap kape e.
31 Meitiran ti aru put'ok'are Uito Eheyke‘et Morekuat koro wuat mesuwat yi
tote wo'omdotypot kahato hawe wuat'i e'at piat kahato rakat hétyhot kahato
hawe. Atipy piaria torania wakuaria wywo ariot e. Mi'ihawyi ti aru ara'apyk
morekuat eiam note ra'yn e. Uheiam note wuat'i puat uimdtypot hamo e.
32 Mi'i hawyi ti aru mi'i eiam kape ati'atukaykay ra'yn uhowawi torania
ywania. Mi'iria ti aru aikotd aihfiria to'opype pype areine'en hap ewy e. 33 Mi'i
hawyi ti aru ati'airo ra'yn uiwaria sese ko'l kokai uipo sese kawiano ra'yn
katupono mi'iria wakuaria ra'yn e. Ma'ato mekewat yt nakuaria i ti aru
kowo uipo ran kai ra'yn ati'atunug e. Mi'i hawyi ti aru uipo ran kai aikota
hiiria Kapiritu ko'l ewy tukupte'en ma'ato uipo sese kai ti aru meimuéwat
Uweuria ko'i ewywuat ra'yn e. 3¢ Mi'i hawyi itote uipo sese kawiat pe are'e —
Ewel'@ ro meikowo Ui'ywot mi'atuky'e ko'i e. Atum neran ti Tupana etama
ehepe e. Katupono yi nug hawyi te ti mekewat atum teran kahato ehepe
e. 35 Katupono sa'awy'i uhesy'at kahato turan ti ewetum eimi'u uhepe e.
I'ewyte are'y'utui kahato turan ewetum uhepe y'y uiwe'y'u hamo e. I'ewyte
yt uikuap pytkaiiti— Ereke ro ereine'en mesuwe Uhyt Mimi ewei'e uhepe e.
36T'ewyte yt uhesokpe hin turan i kue eweho'oium uhepe ehesokpe e. I'ewyte
kue ui'ahu turan uipowyro eipe e. I'ewyte kue uipyhik piat areine'en turan
eipe ehehay uiwywuat ewei'€ uhowawi e. Ta'i mio ta are ti aru uipo sese
ko'i kawiat pe e. 37 Mio ta are'e pote uipo sese kawiaria te'ero'e — Karapel
esy'at turan uruipuéti hawyi uruipoi En i'atu'e ti aru. Karapel ere'y'u teran
turan uruipuéti hawyi uruho'oium epe Uhyt Mimi i'atu'e irane. 38 — Kar&pel
ereke o uruto'e epe yt ekuap 1 pytkai sio yt hesokpe i rakano ereine'en turan
uruho'oium sokpe epei'atu'e uhepe. 391'ewyte urutuwat wo'opyhik hap kape
turan wepyhik haria wywo ehay hamo i'atupowyro hamo yt uruta'akasa hin
iEni'atu'e irane uhepe uipo sese kawiaria. 40 Mi'i hawyi Uito i'atuPorekuat
ti'atuwesat — Yt uhepe i ma'ato uhemiit'in ihaky'e'i rakaria yt iwy rakaria

1 powyro haria ti eipe. Ma'ato i'ewyte uipowyro haria eipe yt eweikuap i
pytkai are aru i'atuepe. 41 Ma'ato irania'in uipo ran kawiaria pe ti aru are'e
— Eweiwat ro ui'yatypepyi Tupana mi'uhu ko'i wyti eipe. Eiwehyt'ok to
aikope aria yt hasepirakat pe Tupana minug ho'opot hamuat hap kape ahiag
toine'en hap kape. Aikope atipy piaria haiwot rakaria tukupte'en hap kape
are ti aru uipo ran kawiaria pe. 42 Katupono sa'awy'i areine'en eipy'asetpiat
turan uhesy'at kahato hap wywo areine'en ma'ato yt uipoi hin i eipe eimi'u
wo e. Uiwe'y'utui kahato turan eipe yt uimd'é y'y hin i uhepe e. 43 I'ewyte
yt uwe piat i uikuap turan — Ereke ro Mimi Uhyt yt ewei'e hin i uhepe.
I'ewyte areine'en eitokpe yt uhesokpe hin wywo i. Mi'i turan yt ewetum hin
i uhepe sokpe. Ui'ahu turan uipyhik piat turan yt ewei'é hin i uimowepit
hamo uipowyro hamo e. 44 Mi'i hawyi ti aru pyno apo'i'atu’e mi'iria uhepe —
Kardpel mi'i td Mimi Uhyt i'atu'e. Kardpel ereine'en uruwywo yt i'yat rakano
iyt esokpe rakano ii'ahu rakano epyhik pe ereine'en rakano. Kardpei yt kat
iiuruipome'eg epe apo'i'atu'e aru uhepe. 45Mi'i hawyi ti aru ati'atuwesat —
Ta'i ha'awyte ti uimohey haria yt i'atu'yat i eipy'asetpiat turan wyti i'ewyte
I'atupyhik piat turan i'atuwe'y'utui turan i'atuesy'at turan i'atu'ahu turan
ha'awyte yt ewei'atupowyro hin i mi'iria uimohey haria ihaky'e'i rakaria e.
Mi'i hap e'at pe ti i'ewyte yt uipowyro hin i are aru uipo ran kawiaria pe.
46 Mio td are hawyi ti mi'iria tuwehyt'ok ta'yn ho'opot at ka'ap hap kape.
Irania'in waku nug uhepiat haria uhemiit pome'eg haria tuwehyt'ok aru
wuat'i e'at piat ieine'en hap sese kape e Iesui ahepe topotmu'eria pe Uriweira
ypia yity'ok tote. Mi'i hawyi Uito Mateu atiwan mesuwe are.

26

MAKU 14.1-2 IRUKA 21.37-22.2 PIAT EWY

1Tesuiti'atumu'e yne ra'yn hawyi to'e topotmu'eria pe 2— Miiki'ite e'ihot'ok
hawyi ai'ywaniaria tuwat ra'yn yne ienuk hap nug hamo mekewat ahewani-
kaptia sa'awy'iwuat Esitu'in miaria po pywiat ho'opot hap kaipywiat ahend'é
hap kapiat watetup hap e'at ta'atunug irane hamo tuwat itote e. Pyno
to'iro uhowawi e katupono Eheyke'et auka hamuat e'at put'ok'e ra'yn e.
Uhewanikaptia po pe ui'auka aria'yp posak etiat hamuat e'at put'ok'era'yn e
Iesui. 3 Mi'i turan pa'i ko'i te'eruwa'atunug na'yn. Wétup ok pa'i po'og iwato
rakat Ka'iwa e hap hat rakat yat pe te'eruwa'atunug. Pyno yne yne to'é t5'é
pa'i kororia irania'in wywo. 4 Mi'i hap tote to'oehay to'ope to'ope aikota Iesui
waku ta'atupytyk hawyi ta'atu'auka yt uwe mikuap moitie hap ete to'oehay
to'oehay. > Yt naku i o som watopytyk ahenuk koro hap e'at pe i'atu'e. Yt
nakuiosom sehamo watopytyki'atu'e katupono mi'i pote wo'o'auka hap ne'i
topyhu'at miit'in sem e hap tote i'atu'e.

MAKU 14.3-9 PIATEWY

6 Mi'i hawyi Iesui put'ok'e tawa Petania pe temiit'in nywo. Mi'i hawyi
tuwehyt'ok Simdu yat pe sa'awy'itewuat hepihi pihi rakat yat pe. 7 Itotiat
I'atuenuk turan wétup ok haryporia tut mohag hy ikap takat hekat rakat
mohag hy wywo. Heiam nu Arapatu kawiat wywo ikahu kahato rakat
i'ewyte ihy ikamhig se kahato rakat wywo. Mi'i hawyi put'okto'e hawyi
toi'okpun yne Iesui asap ete henuk turan. 8 Mi'i td haryporia tunug pote
hemiit'in yt i'atuwese i haryporia minug hap ete. Yt kan hamo i toi'okpun
i'atu'e to'ope. 9 Waku po'og mi'i watiweneru hawyi watum ha'up yt hekat i
rakaria pe i'atu'e. Yt kat hamo hin i wyti saike toi'okpun howoity rakat saike
I'atu'e. Waku ti saike watiweneru mi'i hawyi ha'up iwato'in nakat watum yt
hekat i rakaria pe i'atu’'e to'ope hemiit'in. 10 Mio ta i'atu'e hap Iesui tikuap

hawyito'ei'atuepe — Yt eipy'ahak tei'o mana ete katupono wakuap ti uhepe
tutunug e. Mi'i tupono eiwépohep tomi'i hap ete e. Katupono tiikahu kahato
ti iminug atipuéti e. 11 Katupono yt hekat i rakaria i ti aru tukupte'en wuat'i
e'at pe mesuwat yitote eiwywo eimipowyro ko'i wuat ma'ato Uito aru yt mot'i
areine'en eipy'asetpe e temiit'in me. 12 Aikota ai'ywania tikd'a ikuuro rakat
mohag ikap takat wywo hap ewy ti meitiwat haryporia tunug uhete uiku'uro
hap e'yianmete e. 13Mi'i tupono are'e pywo ti aru meifiran wuat'i yi wato hap
ok ta aikotd haryporia minug waku uhetiat hap ta'atuhenoi henoi e. Wuat'i
ywania ti aru ikuap wakuap uhetiat iminug hap e.

MAKU 14.10-11 IRUKA 22.3-6 PIATEWY
14 Mi'i hawyi wétup hemiit 12 ok hap Iuta Ikarioti sa'yru toto ra'yn pa'i
kororia kape. 15 Mi'i hawyi — Kat aru Iesui puéti hap sa'up ewetum uhepe
ahenoi ehepiat ipytyk hap pote e. 16 Mi'i hawyi Iuta pe ta'atuium 30 ape Iesui
enoi hap sa'up mo. Mi'i hawyi Iuta tuwanétup aikotd waku tutunug ima'at
hamuat hap ete. Toikat kahato aikotd miat ipytyk hamuat.

MAKU 14.12-16 IRUKA 22.7-14 PIATEWY

17 Mi'i turan howakai te wuat man teneg u hap ete irania'in hemiit'in
apo'i'atu'e — Aikope som waku watunug meili aheman teneg u hap i'atu'e.
Aikope aru watenuk i'atu'e. 18 Mi'i hawyi Iesui to'e — Pyno eweiwat ro tawa
wato kape e. Put'ok'ei'e hawyi ti aru eweipuéti wétup ok miit itote e. Mi'i
pe ewehenoi — Uruka'iwat e'at ti put'ok’e ra'yn ti ewei'e ran o e. Uiku'uro
hamuat e'at yt pya hin i ra'yn wyti e ti Aika'iwat ewei'e o e. Mi'i pote ti tenuk
teran temiit'in nywo e'yat pe ewei'e 0 mekewat man u hamo getap ka'iwat
pe e. 19 Mi'i hawyi tuwat ra'yn Iesui ehay wywo tuwat hawyi aikota Iesui
mienoi ewy yne ra'yn ta'atupuéti. Mi'i hawyi ta'atuporokpun itote ienuk hap
imiky'esat ewy ra'yn.

MAKU 14.17-25 IRUKA 22.21 IUWAU 13.21PIAT EWY

20 Mi'i hawyi wdtym i turan toto ra'yn Iesui temiit'in kape i'atuwywo tenuk
hamo. Mi'i hawyi te'era'apyk itote mekewat mesa ypyke. 21 Mi'i hawyi
i'atuenuk turan Iesui to'e — Pywo pe ti are'e wétup ok ti meilipe aiwywuat
ui'auka kary hanuat hat e. 22 Mio ta e pote ipotmu'eria te'eruwanétup kahato
hawyi i'atunik kahato ra'yn haty kahato i'atuete mio td e hap ihay. Mi'i
hawyi apo'i'atu'e — Uito apo'e wétup ok i uito apo'e. 23 Mi'i hawyi Iesui to'e
— Ta'i mekewat uiwywuat man puka miu moi miat hat wyti aru ui'auka
kary hat e irania'in me Iuta etiat. 24 Ta'i tohenoi yne sa'awy'i miwan me
aikota Eheyke'et auka hamuat etiat hap e. Ma'ato ti mekewat uima'at hat
Tupana ti'uhu kahato ti aru e. Ta'i Eheyke'et wyti miit'in mi'auka wo ra'yn
topyhu'at aikotd sa'awy'iwuat e hap ewy. Ma'ato ima'at hat ti po'og yt naku
1 pe topyhu'at hamuat aru e. Ta'i po'og waku iku'uro toty ymyépe te uima'at
ré e. Po'og waku yt karape i ra'yn toine'en e. 25 Mi'i hawyi tokosap ta'yn Iuta
irania'in saipepe to'e hamo — Uito apo ema'at hanuat hat uiKa'iwat e. Mi'i
hawyilesui tiwesat— Ta'i e'e hap ewy mehi e IesuiIuta pe apo'e hawyi. 26 Mi'i
hawyi Iesui tat man hawyi waku e Tupana pe hawyi toipikpik ta'yn. Mi'i
hawyi tutum temiit'in me hawyi to'e — Ewetat ro mesuwat man mehi'in e.
Eweitu'u ro mi'i ti uipiit e. 27 Mi'i hawyi totat ihy kui'a piat. Mi'i hawyi waku
e Tupana pe. Mi'i hawyi toimd'é temiit'in me hawyi to'e i'atuepe — Eiwe'y'u
ro e. 28 Mi'i ti uhuu at hap miit'in wehik Tupana etiat hamuat yn i'atuminug
sa'ag miwaure Tupana piat hamuat e. 29 Mi'i hawyi ti aru yt kar@muat i ra'yn
aresapohy'u eiwywo mesuwe ma'ato meitiran aru kardpe Ui'ywot topyhu'at

Morekuat nuat mi'i turan aresapohy'u eiwywo i ra'yn aru e. 30 Mi'i hawyi
Te'eruwepy hawyi tuwat ra'yn Uriweira ypia e'yity'ok kape.

MAKU 14.27-31 IRUKA 22.31-34 IUWAU 13.36-38 PIAT EWY

31 Mi'i hawyi put'ok'i'atu'e itote hawyi to'e Iesui i'atuepe — Ta'i mesuwat
ewdtym ni aru ui'atoiat yne eipe. Eiwesytpok aikowo aikowo aikotd mi-
wan miat to'e hap ewy — Ati'ahyk hawyi iku'uro I'atuka'iwat hawyi ihiiria
tuwesytpok yne e hap ewy tuwat tuwat kowo'it kowo'i ihliria e miwan me.
Mio ta e hap ewy ti aru mesup ewatym ui'atoiat yne ra'yn eipe e. 32 Ma'ato
areine'en i ra'yn gu'uro pyi hawyi ti aru woroho'opuéti i te ra'yn yi Karireia
pe e. Ehe'yianmete areto. Mi'i hawyi ti itote ra'yn wato'opuéti aru e. 33 Mi'i
pote Peteru to'e — Uito aru yt kardmuo hin i arem®oti epupi e wen. Yt kardmuo
hin i aru woro'atoiat En e Peteru. 34 Mi'i pote Iesui to'e — U pdi mesuwat
ewdatym tiaru— Yt atikuapira'ynIesui ere ra'yn mye'ym muat waipaka ehay
e'yianmete — Yt atikuap i wyti uito ere ti aru. 35— Ta'i yt hin i aru ma'ato
ui'auka ti aru ewywo uito irania'in ma'ato ti aru yt woro'atoiat hin i aru e
Peteru. I'ewyte irania'in hemiit'in Peteru ehay ewy te te'ero'e Iesui pe.

MAKU 14.32-42 IRUKA 22.39-46 PIAT EWY

36 Mi'i hawyi put'okta'atu'e mikoi ypia Kesemani e hap tote. Mi'i hawyi to'e
topotmu'eria pe — Ewei'apyk to meitipe. Mi'i hawyi ti Uito kuepuo areine'en
uhehay Tupana wywo turan e. 37 Mi'i hawyi totioto Peteru i'ewyte typy ok
Sepeteu sa'yru'in totioto yt pya i irania'in kai. Itote hawyi tohaty u kahato
topy'a pe. Tuwanétup ho'opot hap kape yn. 38 Itote iwanétup hap yt he hin
ira'yn. Itote i'arot yn toine'en. Mi'i hawyi to'e topotmu'eria pe mye'ym ok
takaria pe — Ta'i ahaty'u hap porap ui'auka e. Paa'ui'e hap wyti e. Mi'i
tupono ewehétup are Tupana pe uipowyro hamuat hap e. Pyno uhekatuwy
wo ro eweikupte'en meiiipe e. Yt eweiket rei'o. Eweheha'at ro e Ilesui mye'ym
ok takaria pe. 32 Mi'i hawyi toto porap'i hawyi porog'e yi tote to'owapuo
hawyi to'e — Ui'ywot e etat meikowat kui'a uipo pyi are ma'ato — Etu'u
ro ere pote atu'u emiky'esat ewy e Iesui To'ywot pe. 40 Mi'i hawyi ta'aipok
1 ra'yn temiit'in mye'ym ok takaria kape. Mi'i hawyi toi'atupuéti i'atuket
turan ne'i ra'yn. Mi'i hawyi to'e Peteru pe — Yt eh&tup kuap i apo wétup
eura i wyti uhupi e. 41 Ewe'eg wo 0. Ehétup o Tupana kape — Urumoesaika
kahato uruid'dg hap pupi Uruka'iwat atoiat hap pupi ewei'e ro Tupana pe
e. Ta'i atikuap ti eweiky'esat kahato Tupana miky'esat nug hap ma'ato ti yt
put'ok'e i ehesaika hap inug hamo e Iesui topotmu'eria mye'ym ok takaria
pe. 42 Mi'i hawyi ta'aipok To'ywot kapiat tehay hamo hawyi to'e — Ui'ywot
yt etihep kuap i pya uikai meikowat kui'a uipo pyi ho'opot hap e mi'i pote
waku atu'u emiky'esat ewy e. 43 Mi'i hawyi ta'aipokira'yn temiit'in kape. Mi'i
turan te'eroket i ra'yn. Yt mehit'i'atu'e kuap i sese yt te'eroket teran i pytkai.
44 Mi'i hawyi ta'aipok i ra'yn mye'ym mo ra'yn tehay Tupana kapiat hamo.
Mi'i hawyi i'ewyte te tohétup. 45 Mi'i hawyi ta'aipok i temiit'in kape. Mi'i
turan iwyria'in te'eroket i ra'yn. Mi'i hawyi to'e — Uiwyria'in pyno eweiket
re apo'are. Put'ok'e ra'yn ti koitywy uima'at hat. Eheyke'et ti koitywy yt
nakuaria i po pe ra'yn topyhu'at. 46 Ei'dpe'ok'am no katupono ti uima'at hat
ti tut ra'yn e temiit'in me.

MAKU 14.43-50 IRUKA 22.47-53 IUWAU 18.3-12 PIAT EWY
47 Mio ta e turan Iuta put'ok'e ra'yn. To'€ td'é Iuta upi typy'i kahato aria'yp
dkun wywo kyse'yp ko'i wywo Iesui kape ipak pak hamo. Pa'i kororia nagnia
akag ko'i t0'¢ t0'é Iuta wywo. 48 Katupono sa'awy'i ti Iuta ti'atumu'e mu'e
surara'in yianmete — Put'ok'ui'e hawyi ti aru Iesui ra'yn ati'dpysig e i'atuepe.

Mi'i turan o ewetopytyk ta'yn e. 49 Mi'i hawyi put'okto'e hawyi tokosap Iesui
kape hawyi to'e — Watym Uimu'e hat e. Mi'i hawyi ti toi'@pysig na'yn. 50 Mi'i
pote Iesui — Kat hamoi eriot uiwy e. Mi'i pote hupiat 6'é haria topytyk
ta'yn. >1 Mi'i pote wétup ok ipotmu'e i'yatypiat hat tekyse'yp towope pyi
totekyi hawyi wétup ok pa'i emiit toi'ahape hep ta'yn. 52 Mi'i pote Iesui
to'e — Etopag i ro ekyse'yp ewope pe mehi e temiit Peteru pe. Katupono
uwe uwe tuwepyk mi'i hat wyti miit'in mipoepyk wo hawyi iku'uro rakano
topyhu'at e. Uwe uwe ti'auka miit mi'i miit miit'in mi'auka wo aru tapyhu'at.
53 Katupono atiky'esat pote ti yt niatpo hin i ahétup Ui'ywot kape atipy
kaipyi uipowyro hamuat. Meremo t3'é uipowyro hamo po'og typy'i kahato
wuat sakpuaria surara'in sem e. 5% Katupono sa'awy'ite ui'auka hamuat
yn ta'atuhenoi miwan me. Mi'i pote yt ah&tup kuap i atipy kape uipowyro
hamuaria surara'in sem e. 55 Mi'i hawyi Iesui to'e §'é haria pe — Kat hamoi
ewel'@ uhowawi kyse'yp ko't wywo aria'yp dkun ko'i wywo. Pyno sero'ok'e
hat apo Uito. Mi'i pote apo ewel'é uhowawi. Sa'awy'i te kue areine'en wuat'i
e'at pe Tupana motypot yat pe eimu'e haype ma'ato kue eipe yt kat ewei'e hin
i. Yt uipytyk i eipe pdi e. 56 Ma'ato apo koitywy eweikuap pyno katupono
uipyhik ta'yn eipe mesup e. Pyno ahenoi ehepe. Ta'i sa'awy'itewuaria
Tupana ehay enoi haria henoi henoi meikotd hamuat hap yn. Mi'i hawyiaru
I'atu'e ta'atumiwan me mi'i hap ewy ra'yn meiti e. Mi'i hawyi ti ipotmu'eria
ikohyeput Iesui yatypepyi ta'atu'atoiat yne.

MAKU 14.53-65 IRUKA 22.54-55 IUWAU 18.12-14 PIATEWY

57 Mi'i hawyi ipytyk haria tioto ra'yn Iesui pa'i koro sese Ka'iwa e hap
yat kape ra'yn. Aikope tukupte'en iwan miat Tupana ehay enoi haria kape
nagnia ehay enoi haria te'eruwa'atunug hap kape. 58 Meitliran Peteru toto
ma'ato pya 1'atukai yt heremo i ma'ato. Mi'i hawyi put'ok'e mekewat pa'i
wato yat ete hawyi tokosap i'yat pyhyp hap surara e'oken'ypy kape. Mi'i
hawyi ta'apyk itote pa'i kororia emiit'in ywytpe. Ta'akasa teran aikotd
ta'atunug Iesui ete hap kape. 59 Mi'i hawyi itote pa'i kororia tikat kahato
sehay sa'ag yne kaipyi nagnia wo'ondpin haria ko'i wywo. Kat pote yt pywo
pe hin i ta'atukuasa sa'ag i'auka hamuat. 60 Ma'ato yt aikotd hin i ta'atupuéti
sehay sa'ag lesui etiat. Katupono ta'atuhenoi yt to'o'ewy'ewy i. Mi'l pote
yt to'osat'i i'atuwanétup hap ko'i. Mi'i turan ni ma'ato put'ok'i'atu'e typy ok
henoi hanuaria hawyi te'ero'e 61 — Ta'i meiéwat Miit wyti ihay uruehamo —
Atipugha ti aru meiéwat Tupana motypot yate tii'atu'e. Mi'i hawyi— Mye'ym
e'at pe yn atimopoi'damiei'atu'e. 62 Mio td i'atu'e pote pa'i koro ipoi'dm na'yn
hawyito'e Iesui pe — Yt eti'atuwesatiapo mio td i'atu'e pytkai e. Eti'atuwesat
ro e. 63 Ma'ato yt kat e hin i. Mi'i hawyi pa'i koro to'e i — Ehenoi ro Tupana
kaipywiat En hap Miit'in Porekuat nuat eut hap sio apo yt Mi'ii En e. 64 Mi'i
hawyi to'e Iesui pa'i koro pe — Ta'i mehi mio tad e'e hap ewy ti mehi e. Ta'i
meiliran ti aru ewei'akasa miit'in Eyke'et Tupana po sese kai mekewat po'og
hesaika rakat po sese kai apyk pe tut atipy kaipyi ywyhig me ewei'akasa ti
aru. Ta'i mi'i hap ti aru ewei'akasa e Iesui pa'i koro pe. 65 Mio td e pote pa'i
koro tuwekamisa wato hiot hawyi to'e i — Ta'i heso kahato ti Tupana ete
tuwepehik pehik topy'ahak haype. Pyno koitywy watikuap kahato sese ra'yn
heso hap. Ta'i tuwekuasa kahato ra'yn ti tehay wo. Ahehamo kahato ra'yn
tuwema'at sese ra'yn. Pyno watikuap ta'yn koitywy. Toran na'yn ahehay e
pa'i koro irania'in me. 66 Mio ta to'e hawyi apo'e irania'in me — Pyno aikota
wato'e aru koitywy meiliwat Miit ete e. Mi'i hawyi ta'atuwesat — Ta'i mio
td e hat auka potiat ne'i waku i'atu'e. 67 Mi'i hawyi kuitu'i'atu'e Iesui owa
ete. Ta'atu'ahyk ta'atupo'ok. Irania'in howapetek ta'atupopep mo. 68— Pyno

koitywy pywuat Tupana Mipo'oro En pote ehenoi ro uwe uwe piat ewapetek
haria set ko'ii'atu'e.

MAKU 14.66-72 IRUKA 22.56-62 IUWAU 18.15-27 PIAT EWY

69 Mi'i turan Peteru ta'apyk mekewat getap e'okipyke. Mi'i hawyi wétup
ok makuptia pa'li koro eropat hat put'ok'e Peteru ete — An e worokuap
kahato en. Iesui emiit en yi Karireia piat en e. 70 Mi'i pote Peteru tiwesat
— U yt uito i rat e. Yt atikuap i ehay e. 71 Mi'i hawyi Peteru toto mekewat
oken'ypy wato kawianuat og kape ra'yn. Tokosap mekewat haryporia hit
yatypepyi. Mi'i hawyi itote wétup ok i ra'yn i'atueropat hat re haryporia
kawiat to'e towyria'in me — Atikuap ti uito meiéwat. Mekewat tawa Nasare
piat turanuat Iesui wywuat ieine'en hat wyti e. 72 Mi'i hawyi Peteru to'e
itotiaria pe — Yt rat e yt atikuap i ti uito Mi'i Miit e. pywo ti yt uheso i
rat. Tupana tikuap kahato yt uheso i hap e Peteru. 73 Mi'i hawyi irania'in
tokoka'at Peteru kape mi'i hawyi te'ero’e — Ta'i uruikuap ti en. En ni wyti
wétup ok Iesui potmu'e tirat katupono yi Karireia piaria ehay ewy ra'yn ehay
i'atu'e. 74 Mio ta i'atu'e pote toiwesat sa'ag ne'i ra'yn — Yt atikuap i ti uito Mi'i
Miit tupono. Yt atikuap i1 kahato rat Mi'i Miit. Uheso pote aru waku ra'yn
Tupana ui'apiheg e. Ma'ato yt uheso i rat e turan waipaka ihay ra'yn. 75 Mi'i
pote so hot'ok'e ra'yn Iesui ehay kape — Waipaka ehay e'yianmete ti aru —
Yt atikuap i wyti Mi'i Miit ere ra'yn uhepiat pe mye'ym mo e Iesui hap kape
iwatetup ta'yn. Mi'i hawyi tuwepik ta'yn itote pyi tuwak kahato ra'yn Peteru
tominug sa'ag hap upi.

Mi'i td sa'awy'iwuat hap etiat atikuap. Mi'i hawyi atunug uimiwan
mesuwe are uito Mateu.

27

MAKU 15.1 IRUKA 23.1-2 IUWAU 18.28-32 PIAT EWY

1Mi'i hawyi hunete te'eruwa'atunug pa'i kororia nagnia ko'i wywo aikota
waku Iesui ta'atu'auka hap kat hamo torania tapy'yiaria akagnia ko'i wywo.
2Mi'i hawyi ta'atupo'i po'i ra'yn Iesui haity wo. Mi'i hawyi ta'atuereto ra'yn
wanikaptia porekuat Piratu e hap kape. Mi'i turan Iuta tut ra'yn Iesui ma'at
hat topo piat ha'up wywo. 3 Mi'i hawyi tuwanétup hawyi Iuta to'e pa'i kororia
pe — Ahaty'u uipy'a pe ra'yn uiminug sa'ag Uika'iwat etiat hap péi e i'atuepe.
Ewetat ro mesuwat sa'up sa'ag uipo pyi e. 4 Ta'i ati'aparap kahato ti uito.
Atum Uika'iwat ehepe pote yt kat upiat hin i i'aparap hat i atiweneru ehepe
e. Mi'1 hawyi ta'atuwesat Iuta — Pyno koitywy yt urutuwanétup teran hin
ira'yn ti eminug kape i'atu’e. Eminug sa'ag epe topyhu'at uhyt i'atu’e. Kat
etunug ti aru ewanuat ra'yn uhyt i'atu'e. > Mi'i hawyi Iuta tiporokpun na'yn
mekewat sa'up 30 ape rakat Tupana motypot yat koro pe. Mi'i hawyi totoiat
ha'up itote hawyi toto tuwe'auka hamo. Mi'i hawyi haity wywo tuwe'ut'yp
kytyp ywaiti hawyi iku'uro. ¢ Mi'i hawyi pa'i kororia te'ero’e — Aikotd som
mesuwat miit suu sa'up ete watunug i'atu'e. Yt naku i watopag mi'i Tupana
mdotypot yat piat heiam me i'atu'e. 7 Te'eruwanétup hawyi te'ero'e — Pyno
waku ti watikyi'at mekewat kamuiti wuat mipuruk puruk yi ka'a. Mi'i hawyi
waku itote watisyp iku'uro rakaria yt uwe mikuap i ko'i i'atu'e. Mi'i hawyi
ta'atukyi'at mekewat 30 ape rakat sa'up mo. 8 Mi'i hawyi mi'i yi ta'atusetnug
— Mi'auka suu sa'up muat mikyi'at i'atu’'e. Pyno mesup te mi'i set topyhu'at
itote. 9 Pyno aikotd Tupana ehay enoi sa'awy'iwuat Ieremia to'e hap ewy
— Meifiran ti aru ipiit sa'up ta'atukat karania upi i'auka hap sa'up ta'atukat
hawyi 30 ape waku i'atu'e ti aru e. 10 Mi'i sa'up mo ti aru ta'atukyi'at kam{iti
wuat mihephep yi ka'a e Ieremia sa'awy'i miwan me hap etiat tohenoi.

MAKU 15.2-5 IRUKA 23.3-5 IUWAU 18.33-38 PIAT EWY

11 Mi'i hawyi Iesui put'ok'e morekuat yat pe hawyi morekuat tikaykay
tuwewawi apoto'e hamo — En apo Iuteuria ywania Porekuat sio yt e. Mi'i
pote Iesui to'e — Mio wat ehay ewy uhyt e. 12 Mi'i hawyi morekuat pe te'ero'e
pa'i kororia nagnia'in — Meili Miit yt naku i kahato rakati'atu'e. Ma'ato Iesui
yt i'atuwesat hin i mio wuat i'atueso tepiat pytkai. 13 Mi'i hawyi morekuat
to'e Iesui pe — Mio ta i'atu'e ti epe Uhyt ewanikaptia e. Yt naku ii'atu'e ti
epiat pe Uhyt e. Kat ere kahu i ro pote eti'atuwesat mio ta e epiat haria e.
14 Ma'ato Iesui ipo'inik ne'i. Yt kat e hin i toi'atuwesat mio ta e haria. Mi'i
hawyi morekuat tuwanétup kahato kat pote yt toi'atuwesat i hap kape. Kat
pote som — Yt atunug hin i mi'i ta yt e hin i pdi e morekuat tuwanétup hawe.

MAKU 15.6-15 IRUKA 23.13-25 IUWAU 18.39-19.16 PIAT EWY

15 Pyno yne anu pe mekewat ienuk wato hap turan morekuat tipore-
ndtem wétup ok wo'opyhik hawyi miit'in mowepit hamo ta'atumiky'esat ewy.
16 Mekewat e'at pe toine'en wo'opyhik hawe po'og yt nakuat i rakat Parapa
e hap. 17 Mi'i hawyi morekuat ti'atukaykay miit'in hawyi to'e — Waku
mesuwat anu atiporend'é wétup ok aimipyhik e. Uwel eweiky'esat e apo'e.
Pyno waku apo atiporendtem mekewat Iesui sio ei'e hap eimiset'ok wuat'i
po'og yt nakuat i Parapa e hap e. 18 Mi'i hawyi Piratu tikuap i'atuwemoeha'y-
wywi hap tuwanétup hawe Iuteuria akag yt tiky'esati miit'in tuwat Iesui kape
hap. 19 Mi'i hawyi Piratu ta'apyk te'amyap tote aikope morekuaria to'e hap
miit'in wakuat sio yt hap kuap hap tote. Mi'i turan ihary'i tuwehay po'oro
te'aito kape — Yt etunug sa'ag nei'o mekewat Iesui e hap het rakat ete to'e
hap. Ahaty'u kahato uimu'etu wuat mi'i hap e. Pyno uhe'aito epohep to
merep Mi'i Miit ete e. 20 Mi'i hawyi pa'i kororia nagnia'in te'ero'e miit'in
me — Pyno waku watiputsit Parapa mi'i hawyi waku wati'auka Iesui ewei'e
ro morekuat pe i'atu'e miit'in py'asetpe. — Mio ta ewei'e ro morekuat pe
I'atu'e. Mi'i hawyi i'atuehay upi tuwat Piratu kape — Waku etiputsit Parapa
hawyi waku eti'auka Iesui te'ero'e hamo. 21 Mi'i hawyi morekuat Piratu
to'e i'atuepe — Pyno ewehenoi ro uwe waku atiputsit wo'opyhik hawiat e.
Mi'i hawyi — Waku Parapa i'atu'e. 22 Mi'i hawyi to'e i — Aikotd are aru
atunug mekewat Eiporekuat nuat Tupana Mipo'oro ete e. Mio ta e pote —
Erehay po'oro ro i'auka aria'yp posak etiat hamo i'atu'e. 23 Mio ta i'atu'e
pote — Kat hamo kat iminug sa'ag po'ypyi ten ati'auka e morekuat. Mi'i
hawyi ta'atuehay pirik wo — Erehay po'oro ro epiat i'auka aria'yp posak
etiat hap i'atu'e. 24 Mi'i hawyi Piratu tuwanétup hawe to'e — Tu'uka irane
apo pdie. Mi'i hawyi morekuat to'e temiit'in me — Eweherut y'y e uiweposei
miit'in ehamuat hamo e. Ta'atuherut hawyi tuweposei wuat'i miit'in ehamo.
Tuweposei haype to'e — Areposei meili uipo meitiwat Miit wakuap auka hap
suu yt atiky'esat i uipo ete pote e. Yt uito ii'auka hat to'e haype. 25 Mi'i hawyi
te'ero’e — Yt eete 1 ti aru uhyt i'atu'e uruete urumépyt'in ete aru i'atu'e. Ta'i
Iesui auka hap ti aru uruete uhyt i'atu'e. Uruete aha'yru'in ete uhyt i'atu'e
Iuteuria. 26 Mi'i hawyi Parapa toiputsit wo'opyhik hawyi tutum i'atuepe.
Mi'i hawyi toipo'oro tesurara'in Iesui pak pak hamo. Ta'atupak pak hawyi
morekuat toiat ra'yn Iesui tesurara'in po pe i'auka hamo aria'yp posak etiat
i'auka hamo.

MAKU 15.16-20 PIATEWY
27 Mi'i hawyi hesurara'in tioto morekuat koro yat pe. Mi'i hawyi ta'atu-
kaykay yne morekuat esurara'in temiit'in sese Iesui kape. 28 Mi'i hawyi
Iesui esokpe ta'atuhep yne hawyi morekuat esokpe wato ihup takat ipiit pe
ta'atupag.

29 Mi'i hawyi ta'atupi'ig morekuat e'amatap ewywuat morekuat painug
hap ewy hehu rakat he'améatap mo ma'ato ta'atumikyry'i hap ne'i mi'i ta
ta'atunug. Ta'atupag Iesui akag me haty rakat. I'ewyte wy ta'atupag aria'yp
ipo pe. Mi'i hawyi te'eruwep¥'atutuk ta'atumikyry'i haype. — Ereine'en
mot'i ro mesuwat yi tote Uruporekuat no i'atu'e Iuteuria Porekuat no i'atu'e
ta'atuehay mikyry'i haype. 30 Kuitu kuitu'i'atu’e Iesui ete. Mi'i hawyi ipo piat
aria'yp ta'atusat hawyi ta'atu'ahyk ahyk mi'i wo i'akag ete. 31 Ta'atumikyry'i
kahu ra'yn hawyi ta'atuhep i ra'yn ta'atumipag morekuat esokpe ihup takat.
Mi'ihawyita'atupagiwat hesokpe seseira'yn. Mi'thawyiitote pyita'atueroto
i'auka hamuat kape ra'yn.

MAKU 15.21-32 IRUKA 23.26-43 IUWAU 19 17-27 PIAT EWY
32 Mi'i turan wétup ok miit ta'atupuéti mu'ap tote tawa Sireniu kaipywiat.

WEeétup ok Simau e hap het rakat. Mi'i pe te'ero'e — Ehereto meitiwat Miit
e'aria'yp posak i'atu'e tope. 33 Mi'i hawyi put'okta'atu'e yity'ok tote Iesui
wywo yity'ok Miit Akag Kag ewywuat i'atu'e hap het rakat kape ta'atu'eroto
ma'ato i'atupusu puat Koukota e hap het rakat kape. 3¢ Mi'i hawyi itote
ta'atuium sapo hy puo mohag haty monik hamuat hap nop takat. Toterep
hawyi toikuap hawyi yt tutu'u i po'og neran. 35 Mi'i hawyi ta'atuhep
hesokpe ko'l ipiit pyi. Mi'i hawyi ta'atu'ateg ipo ete ipy ete aria'yp posak
ete. Hesokpe ta'atumd'é neran pote te'eruwemahara aikotd waku hesokpe
ta'atumo'é hamuat hap. Aikotd sa'awy'ite Tupana ehay enoi haria henoi
mi'i td& — Meiliran ti aru uhesokpe ta'atupat'ok pat'ok. Mi'i hawyi ti aru
te'eruwemahara uwe topyhu'at uhekamisa wato wywuat hamuat kat hamo
hap ete ti aru te'eruwemahara e sa'awy'i Tupana e hap ewy ta'atunug. 36 Mi'i
hawyi apyk pyi surara'in yt ta'atuky'esat i irania'in ne'i ihep haype. Mi'i
pote surara'in i'apykok kahato te'eraha’'at kahato. 37 Mi'i hawyi ta'atumiwan
ta'atupehik Iesui apy tote aikotd yt nakuap i ko'i tutunug hap enoi hap —
Meit ti Iesui Aiporekuat koro. Meii ti Iesui Iuteuria Porekuat koro e hap.
38 Mi'i hawyi i'ewyte ta'atupehik i'atu'aria'yp posak ete typy ok sero'ok'e
haria wétup ok ipo ran kai wétup ok ipo sese kai tukupte'en ta'atupehik.
39 Mi'i hawyi hepiok haria i'atuehay mikyry'i kahato tokoka'at no. 40 —
Erehakyera'at ro erehakyera'at ro meiépe pyii'atu'e. — Tupana motypot yat
atomoma hawyi atunug mye'ym e'at yn e hat meié i'atu'e. Pywuat Tupana
Sa'yru sese pote ti aru era'apyk to meiépe pyi ewewi aria'yp posak pyii'atu'e.
41 'ewyte pa'i kororia nagnia'in ehay enoi haria te'eruwemoko'i moko'i
howawi. 42— Irania'in ti toi'atuehakyera'at kuap i'atu'e ma'ato tuwewi ti
yt tuwehakyera'at kuap hin i i'atu’e. Ma'ato irania'in te'ero'e — Pywuat
e'apyk aria'yp posak totepywiat pote ti ran meremo pywo rasig Isareu
ywaniaria Porekuat nuat wato'e i'atu'e. 43 Ta'i heso kahato ti — Tupana
atimohey e ma'ato pywo imohey hat pote tut Tupana aria'yp posak pywiat
iehakyera'at hamo i'atu'e ta'atuehay mikyry'i haype. 44 I'ewyte mipehik
iywyt piat sero'ok’e haria te'ero'e ta'atuehay mikyry'i hap te wy.

MAKU 15.33-41 IRUKA 23.44-49 IUWAU 19.28-30 PIAT EWY

45Mi'i hawyi atposake pyii'ypyryp hap put'ok'e watymikape. 46 Mi'i hawyi
1'ypyryp we lesui tuwatka haty wo wétym i turan — Uhetupana Uhetupana
kat poteiui'atoiat En e. Ma'ato tuwat topusu puo — Erai eraiirama sapatania
e. 47 Mio ta e pote meimépuaria te'ero'e — Meié ti Eria sa'awy'iwuat Tupana
ehay enoi hat ra'yn toikaykay topowyro hamo i'atu'e. 4 Mi'i hawyi aria'yp
hit &po ete ta'atupo'i amiikiusu'ap ewywuat hawyi ta'atupuka ihy haiug nakat
pe mi'i hawyi tutum turan wai'i'atu'e. 49 Waku wahekatup mio apuru tut Eria
ipowyro hamo sio yti'atu'e. 50 Mi'i hawyi Iesui kak'e toku'uro haype hawyi

ipyhutek'e ra'yn hawyiiku'uro sese ra'yn. Tutum na'yn toieine'en hap. 51 Mi'i
hawyi Tupana motypot yat e'okenhyp sokpe kawiat hiot'e ra'yn ywaiti pyi yi
kape. I'ewyte wy yi ti huruk'e itote. I'ewyte wy nu wuat itotiat i'apok’e ra'yn
nu. S2I'ewyte wo'osyp hapi'ahot'era'ynyi tyry'e pote Iesuiiku'uro turan. Mi'i
hawyi tukupte'enira’ yn gu'uro pywiat sa'awy'iwuat Tupana ehay moherep
haria. 53 Mi'i hawyi mi'iria Iesui ewy tukupte'en ira'yn gu'uro pywiat hawyi
tuwat tuwat Tupana etawa Ierusaréi kape te'erumoherep itotiaria miit'in
kapiat hamo. 54 Ma'ato sa'awy'i Iesui ku'uro hap tote surara'in ta'atu'akag
wywo i'apykok miit'in mupi hamo. Te'era'akasa yne aikotd aikota iku'uro
hap kape yi tyry'e hap kape. Mi'i hawyi te'eroken'€ kahato hawyi te'ero'e —
Ta'i meidi ti Tupana Sa'yru sese tii'atu'e. 35 Mi'i turan tukupte'en haryporia'in
iwywuat hewyry rakaria iku'uro hap kapiat akasa haria pya pywiat seha'at
haria. Mi'iria ti sa'awy'i t0'é Iesui upi yi Karireia kaipyi Iesui powyro hewyry
te turanuat mi'iria. 56 Itote toine'en mekewat yi Matarena kaipywiat Maria e
hap hetrakat. I'ewyte wétup ok Maria Sepeteu sa'yru'in ty toine'eni'atuwywo.

MAKU 15.42-47 IRUKA 23.50-56 IUWAU 19.38-42 PIAT EWY
57 Mi'i turan mekewat at min'e turan mekewat Iesui potmu'e hekat rakat

put'ok'e Tuse mekewat tawa Arimateia kaipywiat tut. Mi'i hawyi itote
morekuat Piratu kape toto to'e hamo. 58 — Ati'asyp irane ra'yn ti Iesui piit e
Piratu pe. Pyno etum no uhepe e. Mi'i pote Piratu temiit'in surara'in me to'e
— Ewetum soke ro meiéwat ipiit meifiwat miit pe e. 39 Mi'i hawyi toto howawi
hawyi toihep ta'yn meiéwat aria'yp posak ete pyi Iesui piit hawyi toipo'i
po'i sokpe pakup ikytsig nakano ipiit. 0 Mi'i hawyi totopag ipiit mekewat
towat wo'osyp hap nu ka'a pe ipakup takat pe. Mi'i hawyi meiéwat nu wato
toi'dpe'okpun i'apyhik hamo. Mi'i hawyi waku yne ra'yn iheg me ra'yn hawyi
totora'yn. 61 Mi'i hap ti Maria'in te'era'akasa yne katupono mi'iria te'era'apyk
ytpyaiipli'dKkai. 62Mi'i hawyi Seitaweira e'at pe e'ihot'ok pe te'eruwe'atunug
pa'i kororia wo'omu'e haria morekuat Piratu wywo. Mi'i hawyi te'ero'e
morekuat pe 63 — Mekewat ga'atpuat urumi'auka heso rakat toine'en ne
turan mio td e— Mye'ym e'at areine'en gu'uro pe hawyiti aru areine'enira'yn
e hati'atu'e. 64 Mi'i hap uruikuap hawyi uruhenoi kahato teran epe i'atu'e.
Pyno waku etimoheg kahato mekewat i'asyp hap tote surara'in wywo i'atu'e
mye'ym e'at kape surara'in ti'apykok waku i'atu'e. Ma'ato yt kat i i'apykok
haria pote meitiran watym muo td'é ipotmu'eria hereto hamo ta'atu'e haype.
Mi'i pote iwétem na'yn hawyi te'ero’e miit'in me — Meié neke tuwétem na'yn
gu'uro pyi i'atu'e. Ma'ato mi'i ta ra’yn ta'atunug hawyi ti ré po'og heso
hap topyhu'at ahepe sa'awy'i wat heso hap kai i'atu’e.  — Pyno uimiium
sa'awy'iwuat surara'in ko'i waku eti'atupo'oro mekewat misyp apykok hamo
e. Waku eweimoheg eimiky'esat ok ta e Piratu pa'i kororia pe. 66 Mi'i hawyi
ta'atu'okenhyp iheg nakat nu wo mekewat yi mi'apokik wo ta'atupyhyp. Mi'i
hawyi morekuat tunug toid'dkap mekewat yi mi'apokik ete. Mi'li hawyi to'e
miwan me itote — Yt eweipikpik tei'o meiliwat e ma'ato eweipikpik pote
ei'auka hap topyhu'at e. Mi'i hawyi i'ewyte surara ko'i toimdpyhu'at at ka'ap
Iesui piit ero'ok haria pupi are uito Mateu.

28

MAKU 16.1 IRUKA 24.1 IUWAU 20.1 PIATEWY

1 Mi'i hawyi Sapatu e'at tokosap hawyi miiki'ite mytu'u e'at pe hunete
ihot'ok pe turan tuwat Maria'in Iesui syp hap kapiat te'eraha'at hamo.
2 Mi'i hawyi put'ok'i'atu'e turan yi huruk'e kahato katupono Tupana
mipo'oro atipy kaipywiatra'yn put'ok'e nu wato kawiat he'okenhyp'ok hamo.

Toimorem mekewat he'okenhyp hap hawyi ta'apyk he'okenhyp hap tote nu
wato tote. 3 Imehit kahato hétyhot kahato aikota merep'e hap ewy. Hesokpe
ti ikytsig kahato nukara kytsig hap ewy. 4 Mi'i pote surara'in itotiaria
te'eroken'é kahato ipupi to'otyry'i kahato ipupi gen'é pono. Mi'i hawyi hewo
yiupi map haria ewy surara ko'l

MAKU 16.5-8 IRUKA 24.3-8 PIAT EWY

5> Mi'i pote to'e Tupana mipo'oro Maria'in me — Yt eweiken'é tei'o e.
Woroho'okuap eipe Iesui piit kat haria aria'yp posak etiat mi'auka kat haria
ti eipe e. 6 Ma'ato yt uwe i ra'yn meilipe topi'é pe e. Tuwétem na'yn
gu'uro pyi lesui aikotd yianmete tohenoi. Mi'i hap ewy ra'yn ti toine'en i
ra'yn pai e. Mi'i pote ewei'€ ro meikowo ipli'é kape eweha'at hamo pyno
ta'atusyp Aika'iwat sa'awy'i hap kape e atipy kaipywiat sut hat mana'in me.
7Mi'li hawyi tokoka'at hawyi te'eraha'at ra'yn. Mi'i hawyi to'e i i'atuepe —
Koitywy eweiwat ro meremo ipotmu'eria piat henoi hamo. Iwétem i ra'yn
gu'uro pywiat hap enoii'atuepiat hamo. I'ewyte ewehenoii'atuepe totora'yn
tetama Karireia kape aikota sa'awy'i to'e hap ewy — Areine'en i ra'yn hawyi
tiaru areto yi Karireia kapeira'yn. Mi'i tote ti aru wato'opuétiira'yn eiwywo
to'e hap ewy ewei'e ro ipotmu'eria pe e atipy kaipywiat Tupana mipo'oro
mana'in me. 8 Mio ta e hawyi tuwat ra'yn meremo Maria'in. Ikohyeput ra'yn
te'eroken'é popuo ma'ato i'ewyte ta'atuwepit kahato wywo tuwat meremo
ipotmu'eria piat henoi hamo. 9 Mi'i turan i'atukohyeput nuat iwat turan
meremo Iesui ti'atupuéti mu'ap tote — Mana'in ariot i ra'yn e. — Mimi
i'atu'e hawyi i'atuporok’at ipy ete imdtypot hap wywo. 10 — Mana'in yt
eweiken'g tei'o e ma'ato eweiwat ro uiwyria'in eikywyt'in me henoi hamo
— Waku ewei'aipok to ahe'yi Karireia kape ira'yn ui'e hap ewy ewehenoiro
uhemiit'in me. Mi'i hawyi tuwat i ikohyeputira'yn ta'atuhenoi hamo.

11 Mi'i turan surara'in ikohyeput ra'yn tawa wato Ierusaréi kape. Mi'i
hawyi ta'atuhenoi ra'yn yne yne itote ta'atuerokosap hap aikota aikota hap
pa'i kororia pe. 12 Mi'i hawyi te'eruwa'atunug na'yn pa'i kororia nagnia
wo'ondpin haria wywo aikotd wato'e aru watunug ta'atu'e hamo. Mi'i
hawyi surara'in me te'ero'e — Yt ewehenoi tei'o irania'in me mi'i td hap.
Ma'ato wétup sehay ewehenoi pote watum sa'up iwato'in nakat ehepei'atu'e.
13Waku mio td ewei'e wen — Watym muo urutoket turan ipotmu'eria tero'ok
ne'l Iesui piit ewei'e ro irania'in me pote sa'up iwato watum ehepe i'atu'e
nagnia surara'in me. 14 Ma'ato morekuat tikuap hawyi ipy'ahak eiket hap
ete pote ti aru watum aru ha'up iwato tope imoperup'i hamuati'atu'e. 15Mi'i
hawyi waku i'atu'e surara'in hawyi ha'up ta'atusat ra'yn. Mi'i hawyi ti
ta'atuma'at ra'yn miit'in — Ta'l ipotmu'eria tero'ok ti Iesui piit uruket kai
I'atu'e torania pe mi'i ta i'atu'e. Mio ta e hap ti mesup te topyhu'at koran te
mio td i'atu'e Iuteuria to'ope.

MAKU 16.15-18 PIATEWY

16 Mi'i hawyi ti ipotmu'eria 11 ok takaria tuwat ra'yn yi Karireia kape
mekewat sa'awy'iwuat yity'ok kape aikope sa awyi Iesui to'e — Meiliran
ti aru waku ewei'é i mesuwe uiwétem i ra' yn gu'uro pywiat hawyi e hap
kape. 17 Mi'i hawyi put'okta'atu'e itote i ra'yn hawyi te'era'akasa i ra'yn
Ta'atuka'iwat Iesui kape. Mi'i hawyi te'eruwehum kahato ta'atumdtypot
kahato Iesui. Ta'atumohey kahato ma'ato wétup ok wétup ok imohey ran.

18 Mi'i hawyi Iesui tut i'atuewawi hawyi i'atupy'asetpe toine'en heremo
kahato. Mi'i hawyi to'e itotiaria pe — Koitywy Tupana uinug Wuat'i Miit'in
Porekuat koro wo e. I'ewyte atipy piaria Porekuat koro wuat e. Koitywy

Ui'ywot tum yne ra'yn tesaika hap yne uhepe e. 19 Mi'i pote koitywy woro-
ho'opo'oro eipe wuat'i ywania mu'e hamo e. Mi'i pote koitywy atimd'é ra'yn
ehepe uhesaika hap uhemiit'in pakup nug uhepiat hamo e. Ewei'atumu'e
ro mi'iria ui'e yne hap nug hamuat i'ewyte ewei'atuset'ok uimohey pakup
1 haria Ui'ywot set upi uhet upi Tupana Pa'du set upi ewei'atuset'ok e.
20 'ewyte atiky'esat uhehay ehehay wo topyhu'at eindpin uhepiat hap ok
td e. Mi'l hawyi eimimu'eria uimohey haria atiky'esat uhehay nug haria
wo te'eropyhu’at e. Atiky'esat mi'iria uhepiat ta'atundpin hap nug haria wo
tukupte'en at ka'ap takaria hap atiky'esat e. Mi'i tupono eweiwat ro irania'in
ywania yne mu'e hamuat turan tiaru yteiweran hinieweiwat katupono Uito
tiaru areto eiwywo aikope aikope eweiwat hap upiareto wy. Eipowyro hano
areto wuat'i e'at pe ikahuro hap put'ok'e hap kape. Areine'en eiwywo wuat'i
e'at pe e Iesui ahepe temiit'in me.

Toran na'yn uimiwan

Uito ti Iesui eropat hat sese mekewat 12 ok takat Mateu.

MATEU 3.1-12 IRUKA 3.1-18 IUWAU 1.19-28 PIAT EWY
1 Mesup mienoi wakuat Aipotypot Iesui etiat Tupana Sa'yru etiat aikota

sa'awy'i te Tupana to'e Tosa'yru pe — Uha'yru e woropo'oro aru En miit'in
ehakyera'at hamo e ma'ato sa'awy'i atipo'oro teran wétup ok eut hap enoi
hamo e. 2 Miit'in ekatup hawyi woropo'oro En i'atuewawi i'atuehakyera'at
hamo e Tupana miwan me Marakia 3.1 pe. 3Ma'ato sa'awy'i mekewat wétup
ok eut hap henoi miit'in me — Tut irane wyti Tupana Mipo'oro Miit'in
Porekuat nuat e hat e. Mio td wyti aru to'e epiat Uha'yru e. — Eweihywytip
ipu'ap e aru eipy'a piat eiwanétup hawe. Mi'i hawyi toine'en mu'ap ewyra'yn
Tupana Mipo'oro ehay mohey hamo e aru Uha'yru e Tupana. Ekatup hawyi
woropo'oro En miit'in kape Uha'yru e. Waku hawyi ti aru ekatup ta'yn miit'in
turan ti aru waku En ereto e Tupana Tosa'yru pe. E'yianmiat uimipo'oro wyti
aru henoi henoi haty wo miit'in me — Tut irane ti Miit'in Porekuat nuat e.
Mi'i hawyi eweitoiat ro eiminug sa'ag ko'i eiwanétup sa'ag hap ko'i hawyi
mu'ap ewy ra'yn toine'en Tupana Mipo'oro Ehehakyera'at hanuat mohey
pote e'yianmiat henoi e Tupana Tosa'yru pe. Waku hawyi ti aru ekatup ta'yn
miit'in mi'i turan ti aru waku ereto En e Tupana Tosa'yru pe sa'awy'i. Mi'i
hawyi Tupana ehay moherep hat Isaia iwan Tupana e ihay Tosa'yru piat
hap Isaia 40.3 pe. 4 Mi'i turan ni Iuwdau tut ra'yn mekewat wo'oset'ok hat
Tupana to'e hap ewy. Mi'i hawyi yahig note tohenoi henoi kahato miit'in
me — Eweiwaure ro eiminug yt naku i hap ko'i e. Mi'i hawyi ewei'aipok
to Tupana ewawi e. Waku hawyi woroho'oset'ok e lTuwdu miit'in me. 5 Mi'i
hawyi miit'in tawa Ierusaréi kaipywiaria yi Iuteu kaipywiaria t9'é t9'é yahig
kape Iuwau mienoi kuap hamo. Mi'i hawyi ti 0'€ haria henoi ra'yn wuat'i
aikota ta'atunug yt naku i1 hap ko'i to'ope. Waku hawyi luwau ti'atuset'ok
[Qtdu hy pe. 6 Mi'i hap Iuwau esokpe ti ihi Kameru sap kawiat. Imi'u wyti
pohit i'ewyte awi'a hy imi'u wo. Iwe'ok kytyt hap ti mi'at pe kawiat. 7 Mi'i
hawyi ti tohenoi henoi miit'in me — Meiliran ti aru tut wétup ok po'og po'og
wakuat uikawiat rakat e. Uiat uhewaku hap yt put ok'e i 1pyse1 hamo ipy
sokpe saity pok hamo e. 8 — Uito ti woroho'oset'ok y'y wo ma'ato mi'i ti aru
Tupana Pa'du wakuat no ra'yn ehet'ok e luwdu miit'in me.

9 Mi'i hawyi wétup e'at pe tut ra'yn Iesui tawa Nasare kaipyi tomotag hap
tama Karireia kaipyi luwaukape toset'ok Iitdu hy piat hamo tut. 10Mi'i hawyi
Iesui tuwétemy'y pyi hawyiteha'atra'yn atipy kape. Mi'ithawyita'akasara'yn
oken'ypy ewy ra'yn. Mi'i totepyi tut ra'yn Tupana Pd'au hawyi put'ok'e ra'yn
pykasu ewywuat Iesui ete. 11 Mi'i hawyi sehay tut Iesui pe atipy kaipyi — Ta'i
uimiky'e kahato En Uha'yru e. Mi'i tupono arehum kahato ete e.

MATEU4.1-11 IRUKA 4.1-13 PIATEWY
12 Mi'i hawyi meremo Tupana P&'du to'e Iesui pe — Ereto ro yahig koro

kape mesuwepyi Ilitdu hy sakpo Uha'yru e. 13 Mi'i hawyi toto Iesui Iuwau
pyii'ewyte Ittdu hy kaipyi yahig koro kape. Mi'i hawyi itote tuweran toine'en
mi'at ko'l py'asetpe 40 e'at toine'en itote. Mi'i turan ahiag hd'dg kahato Iesui.
Toiky'esat Iesui tunug yt nakuihap ko'i. Mi'i hawyi Tupana mipo'ororia atipy
kaipywiaria t0'é t0'é Iesui moesaika hamo.

MATEU 4.12 IRUKA 4.14 PIAT EWY . . _ .
14 Weétup e'at pe miit'in tipyhik wo'oset'ok hat Tuwau. Mi'i hawyi Iesui toto i
ra'ynyiKarireia kape Tupana ehay wakuat enoi enoi hamo. 1>Mi'i hawyito'e

— Koitywy ti porap put'ok'e ra'yn Tupana Morekuat nuat ieine'en hamuat.
Mi'i tupono eweitoiat ro eiminug yt naku i hap ko'i hawyi eweimohey ro
Tupana ehay wakuat e Iesui tetama piaria pe.

MATEU 4.18-22 IRUKA 5.1-11 PIATEWY

16 Wetup e'at pe so hewyry Iesui yi Karireia hyemyi'a e'yi kyt upi. Mi'i turan
ta'akasa pira pytyk haria kape uhyt Simau iywyt Atere kape. Mi'i turan kowo'i
kowo'i suki wato wo ta'atukat pira y'y pe. 17 Mi'i hawyi Iesui ti'atukaykay
ra'yn — To'iro uhupi uhyt'i'in e. Mesup te ti pira pytyk haria wo eipe ma'ato
meiliran ti aru ahenoi miit'in pytyk Tupana wanuat hap ehepe e Iesui Siméu
i'ewyte Atere pe. 18 Mio td e Iesui hawyi meremo ta'atu'atoiat ta'atuesuki
wato hawyi tuwat ra'yn Iesui upi. 19 Mi'i hawyi Iesui toto porap'i ywyku'i
upi. Mi'i turan ta'akasa i Sepeteu sa'yru'in kape Tiaku I[uwdau kape wesuki
wato mog yara piat haria kape. 20 Mi'i hawyi toi'atukaykay meremo mi'iria
hawyi tuwat ra'yn hupi yara pyi ta'atu'ywot wywuatpyi. Mi'i hawyi Sepeteu
topyhu'at temiit'in wywo yara pe.

MATEU 4.13-25 IRUKA 4.31-37 PIAT EWY

21Mi'i hawyi totoira'yn Iesui temiit'in wywo tawa Kawana'ti kape. Tupana
motypot hap e'at pe hawyi Iesui teke Tupana motypot yat pe itotiaria mu'e
hamo. 22 Mi'i hawyi te'eruwewanétup kahato hawyi te'ero'e to'ope — Kat
potel Iesui aimu'e yt miwan enoi haria ewy i ra'yn i'atu'e. Mi'i ti morekuat
ewy ra'yn wen i'atu'e. 23 Mi'i turan wo'omu'e hawe wétup ok toine'en ahiag
ipiit piat rakat. Mi'i so to'e — Ta'i uruikuap ti En e. En ni mekewat Iesui
tawa Nasare kaipywiat. En ni Tupana Sa'yru wakuat e tehay pirik wo. 24 Kat
ere teran kahu uruete i'atu'e. Urutu'uka hamo apo eriot i'atu’e. 25 Mi'i pote
Iesui wdi'e haty wo — Epo'inik to ahiag e. Erétem no meiéwat miit piit pyi
e. 26 Mi'i pote meiéwat miit ahiag tihuruk tuwétem tehay pirik wuat haype.
27 Mi'i pote irania'in te'eruwanétup kahato hawyi apo'i'atu'e to'ope — Uwel
meié wo'omu'e hat i'atu'e. Yt wata'akasa i meiéwat ewywuat tehay esaika
wuat ahiag sopo hat i'atu'e. 28 Mi'i hawyi wuat'i pe ra'yn ta'atuhenoi henoi
Iesui etiat hawyi irania'in yi Karireia piaria ikuap ta'yn Iesui piat wakuap
nug hap etiat.

MATEU 8.14-16 IRUKA 4.38-41 PIATEWY

29Mi'i hawyi ti Iesui tuwétem na'yn Tupana mdtypot yat pyi. Mi'i hawyi toto
i ra'yn towyria'in Tuwau Tiaku wywo temiit'in Atere Simau yat kape. 30 Mi'i
hawyi Simdu sakitu i'ahu rakat yni pe ta'atupuéti. Mi'i hawyi ti mekewat
i'ahu hap ta'atuhenoi Iesui pe. 31 Mi'i hawyi toto ra'yn howawi. Put'okto'e
hawyi toipopytyk ta'yn hawyi — Epoi'dm no e hawyi i'dpe'ok'am na'yn waku
ra'yn. Mi'i hawyi i'ahu kosap iwy Simau sakitu. Tehdite meremo hawyi
toteropat ra'yn Iesui'in.

32Mi'ihawyiat min'e turan ta'atuerut Iesui kape wuat'ii'ahu rakaria wuat'i
ahiag ipiit piat rakaria tawa wato Kawana'li kaipywiaria. 33 Mi'i hawyi ti
yne tawa piaria te'eruwa'atunug oken'ypyke. Mi'i hawyi ti toi'atumoehdite
kahato i'ahu rakaria. 34 I'ewyte ahiagnia toi'atusopo kahato miit'in piit pyi.
Mi'i hawyi to'e i ahiagnia pe — Eipo'inik to ahiagnia e. Yt ewehenoi tei'o
uikuap ehepiat hap e i'atuepe.

35Thot'ok kai i toto ra'yn Iesui tuweran yahig kape. Mi'i hap tote to'oehay
Tupana wywo. 36 Meiliran ti Simau'in tuwat hupi ikat hamo. 37 Ta'atupuéti
hawyite'ero'e tope — Urumu'e hati'atu'e mio ti ekat haria typy'i kahato Mehi
i'atu'e. Pyno to'iro i wata'aipok ekat haria kape i'atu'e. 38 Ma'ato toi'atuwesat
— To'iro irania'in tawa kape e. Wuat'i tawa pe ahenoi teran e. Yt wétup tawa

peyniahenoiterane. Wuat'i piat henoi hamo ariot mesuwat yi kape e. 39Mi'i
hawyi totoira'yn Iesuiyi Karireia piat Tupana motypot yat piaria enoi hamo
ahiagnia sopo hamo miit'in kaipyi toto.
MATEU 8.2-4 IRUKA 5.12-14 PIATEWY

40 Wétup e'at pe Iesui ewyry hap tote hepihi pihi rakat tut Iesui kape. Mi'i
hawyi tuwepy'atutuk haype to'e — Uhyt e uimoehdite teran mote uimoehaite
o e. 41 Mi'i hawyi Iesui tiky'e hawyi tuweponug hawyi to'e — Ta'i woroky'e
kahato woromoehdite teran uhyt e. 42 Mio td e hawyi meremo ra'yn ipiit
kahu ra'yn tuweityk ta'yn hepihi. 43 Mi'i hawyi Iesui tindpin haty wo —
Pyno uhyt waku ra'yn epe etiat e. Mi'i pote are'e epe ereto ro pa'i ko'i kape
hawyi epiit kahu hap etomoherep to i'atuepe e. Mi'i hawyi ti aru ta'atukuap
ta'yn emoehadite hap e. Ma'ato irania'in me o yt etomoherep tei'o emoehaite
hap mu'ap upiaria pe e. 44 Katupono etomoherep sa'awy'i pa'iria piat hap
atiky'esat e. Waku ehenoi i'atuepe aikotd aha'ase'i Musei nimo aindpin
hap ewy ehenoi o emoehdite kuap miit'in miat hamo e. 45 Ma'ato yt Iesui
miky'esat ewy i tohenoi Iesui piat tomoehdite hap yne pe. Mi'i pote ti Iesui
yt teke kuap i tawa pe katupono ti typy'i kahato akasa teran haria t6'é to'é

howawi wuat'i kaipyi. Mi'i pote yahig note toine'en yt teke kuap i tawa pe
pote.

2

MATEU 9.1 IRUKA 5.17 PIAT EWY o
1 Meiliran Iesui ta'aipok i ra'yn tawa Kawana'i kape. Put'okto'e itotiat

hawyi teke wétup netap we. Toine'en porap'i itotiat hap hawyi miit'in
howawi typy'i kahato ra'yn hawyi irania'in miit'in sem oken upine'ira'yn yn
tukupte'en. Mi'i hawyi Iesui ti'atumu'e Tupana ehay wo 6'é tewawiat haria.
3 Mi'i turan ta'atuerut Iesui kape yt ipoi'dm kuap i rakat yni pe 4 ok herut
haria. Ma'ato yt tuwehyt'ok kuap i Iesui ewawi sese kat pote typy'i poity'i
netap wiat pote. 4 Mi'i pote te'era’am na'yn netap ok tote hawyi ta'atu'ahot
ra'yn netap ok lesui apy tote. Mi'i hawyi i'okhot'e hawuo ta'atumo'apyk yt
hewyry kuapirakat ynipe. >Mi'i hawyi ta'akasa yne hawyi Iesui tikuap ta'yn
tomohey i'atuepiat hap ko'i. Mi'i hawyi to'e i'ahu rakat pe — Koitywy ti yt
nakuieminug sa'ag ko'i Tupana tihep yne ra'yn epy'a piat uiwy e. 6 Mi'i pote
apyk puaria miwan enoi haria te'eruwanétup hawe te'ero’'e — Kat pote mio
td e Iesui i'atu'e te'eruwanétup hawe. 7 Tupana yn ni yt nakuaria i aiminug
hep kuap hat i'atu’'e. Yt naku i mio td e Iesui i'atu'e te'eruwanétup hawe.
8 Ma'ato meremo Iesui tikuap topy'a pe i'atuwanétup hap. Mi'i hawyi Iesui
to'ei'atuepe — Kat potei yt eweiky'esatiui'ei'ahurakat piat hap e. 9Kat are'e
som pyno po'og yt niatpo i yt hewyry kuap i rakat pe sio apo koitywy ti yt
nakuap i eminug atihep ta'yn are'e sio erepoi'dm no hawyi eti'okpo'i ro e'yni
hawyieretoro e'yat kape are'e. Kat som pyno po'og yt niatpoiare'e ytipoi'dm
kuap i rakat pe e Iesui miwan enoi haria pe. 10 Mi'i hawyi to'e i — Ta'i Miit'in
Yke'et ti yt nakuap i hep kuap hat wuat'i yt naku i hep kuap hat wyti Uito e.
Mi'i tupono atimoherep mesup ehepe uhesaika hap yt nakuap i hep hamuat
e. 11 Mi'i hawyi Iesui to'e i yt hewyry kuap i rakat pe — Epoi'dm no hawyi
eti'okpo'i ro e'yni hawyi ereto ro e'yat kape e. 12 Mi'i hawyi meremo ra'yn
i'ahurakatipoi'amhawyitoi'okpo'i te'yni hawyi toto ra'yn wuat'i ehamo. Mi'i
hawyi te'eraha'at kahato hawyi te'eruwehum kahato Tupana ete. Mi'i hawyi
te'ero'e to'ope — Aito yt kardpe i wata'akasa meikotd i'atu'e ra'yn.

MATEU 9.9-13 IRUKA 5.27-32 PIAT EWY

13 Mi'i hawyi toto ra'yn Iesui tawa pyi yi Karireia hyemyi'a hy &pe kape.
Mi'i hawyi yi kyt upi t6'é t6'é miit'in typy'i kahato howawi. Mi'i hawyi
tohenoi henoi i'atuepe. 14 Mi'i hawyi tewyry hap tote Iesui ta'akasa uhyt
Irewi mekewat Auweu sa'yru apykpe ipotpap netap wiat rakat. Mi'i ipotpap
mu'ap pyhyp hap ete. Wuat'i mu'ap kare'en ko'l toipyhyp. Toiporera'at
sa'up to'ywania kaipyi wanikaptia porekuat pe. Mi'i hawyi Iesui tuwé&powat
howawi — To'iro uiwywo Irewi e. Mi'i hawyi ipoi'dm na'yn hawyi toto Iesui
upi.

15 Wétup e'at pe Iesui toto Irewi yat kape topotmu'eria wywo te'erenuk
hamo. Mi'i hap tote typy'i kahato Irewi wyria'in te'eruwa'atunug ienuk hap
tote. I'ewyte Iesui wywo tukupte'en yt nakuaria i sa'up porera'at haria te'e-
renuk hamo. 16 Mi'i hawyi irania'in nagnia ehay enoi haria te'eraha'at ienuk
hap kape i'ewyte miwan enoi haria te'eraha'at. Mi'i hawyi apo'i'atu'e Iesui
potmu'eria pe — Kat potel eimu'e hat yt nakuaria i iwywo sa'up porera'at
haria wywo tenuk i'atu'e. 17 Mi'i e hap Iesui tikuap hawyi toi'atuwesat —
Uhyt'i'in yt eweikuap i apo aikotd ihdite rakaria yt tikat hin i mohag nug hat
ma'ato irania'in i'ahu rakaria ti ikat kahato e. Mi'i hap ewy ti koitywy ariot
yt nakuaria i era'aipok Tupana kapiat hamo e. Ma'ato — Uruto po'og waku
e haria yt atera'aipok kuap i Tupana kape e katupono yt uikat hin i — Uruto
po'ogi'atu'e pote.

MATEU 9.14-17 IRUKA 5.33-38 PIAT EWY

18 Mi'i hawyi mekewat i'atuwemosy'at hap e'at pe miit'in te'ero'e Iesui pe
— Wo'oset'ok hat ITuwau potmu'eria koitywy te'eruwemosy'at kahato ra'yn
I'atu'e. I'ewyte tinagnia ehay enoi haria te'eruwemosy'at kahatora'yni'atu'e.
Ma'ato ewat epotmu'eria yt te'eruwemosy'at hin i i'atu'e. Kat potei mi'i ta
epotmu'eriai'atu'e. 19 Mi'i hawyi Iesui ti'atuwesat — Katupono uipotmu'eria
I'atuwepit kahato aikotd ienuk hap e'at piat se'aito hap e'at piat ienuk hap
ewy uipotmu'eria tukupte'en e. Ienuk hap e'at pe yt uwe i tuwemosy'at i'atu-
wepit hap e'at pote e. 20 Ma'ato kardpe irania'in tioto se'aito pya to'o'yaty-
pepyi mi'i hawyi te'eruwemosy'at e Iesui wemosy'at haria pe. 21— I'ewyte ti
wétup sehay ahenoi teran ehepe e. Ahesokpe pot'ii'ewyte hiot'e pote yt naku
1 watomog sokpe pakup wo ne'i e. Katupono ti ahepiat imog hap tuwe'atuk
hawyi toihiot ne'i ra'yn ahesokpe pot'i e. Mi'i hawyi ahesokpe hiot'e rakat
topyhu'at po'og na'yn sa'ag e. 22['ewyte ahetama pe watopag Uwa hy heiam
i'ape pakup we e. Ma'ato heiam i'ape pot'i pe iteneg moity'i pote yt nakuimi'i
td katupono ti hendpuk hawyi heiam i'ape teneg hawyi pok'eira'yn e. Pok'e
hawyi yt kat i Uwa hy i'ewyte yt kat i heiam pok'e hawyi. Ma'ato i'ape pakup
wote yt pok'e i torok'e pote. Mi'i ewywuat yt naku i uhehay pakup eweipag
sehay pot'i puo e Iesui nagnia ehay enoi haria pe.

MATEU 12.1-8 IRUKA 6.1-5 PIAT EWY

23 Mi'i hawyi yt i'atupotpap i hap e'at pe Iesui tokosap ta'yn go sakpo
awati ypia wywuat sakpo. Mi'i hawyi iwyria'in ho'opik ta'yn awati tokoka'at
no. 24 Mi'i hawyi ma'ato irania'in nagnia ehay enoi haria te'eraha'at kahato
I'atupotpap hap kape. Mi'i hawyi t6'@ meremo hawyi waita'atu'e Iesui piat
hamo — Yt naku i ti ta'atuho'opik awati yt aipotpap i hap e'at pe. Yt
naku i ti mi'i td i'atu'e. 25 Ma'ato Iesui ti'atuwesat — U pai yt eweikuap i
apo miwan me aikotd sa'awy'i Tupana miky'e morekuat Tawi teke Tupana
motypot hawe tesy'at wywuat hawyi toimd'é mekewat Tupana motypot haria
eman tesurara'in me hap e. 26 Mi'i hawyi tutu'u tesurara'in nywo pa'i wato
mi'u wuat ne'i. Mi'i aikotd aiporekuat sa'awy'iwuat Tawi tunug mekewat
pa'i Apiata ieine'en hap e'at pe turan e. Mi'i t hat pytkai — Waku kahato

aipotypot sa'awy'iwuat Tawi ewei'e. 27— Uhyt'i'in sa'awy'i Tupana tunug
tomotypot hap e'at hawyi tutum miit'in me i'atumowepit hamo tomohey
hamuate. Mi'i pote mio he'at toine'en miit'in po pe aimowepit hamo e. Ma'ato
ytnakuiTupana motypot e'at ne'i topyhu'at ai'akag wo wai'e hano e. Kat pote
Tupana tum ahepe te'at aimowepit hamo e. 28 Tutum na'yn miit'in me te'at
are mi'i pote Uito areine'en Tupana e'at Ka'iwat no i'ewyte areine'en Wuat'i
Miit'in Yke'et no e Iesui nagnia wai'e hap enoi haria pe.

3

MATEU 12.9-14 IRUKA 6.6-11 PIATEWY

1 Mi'i hawyi Tupana motypot hap e'at pe Iesui teke i Tupana ehay enoi
hawe. Mi'i hawyi itotiaria wywo toine'en ipo ki'd rakat. 2 Mi'i hawyi
te'eruwanétup — Iesui timoehdite apo ipo ki'a rakat yt aipotpap i hap e'at
pe. Mi'i hap ti yt naku i i'atuwanétup hawe. Mi'i hawyi te'eraha'at kahato
Iesui kape ikuasa te hamo. 3 Mi'i hawyi Iesui tikaykay tuwewawi ipo kag
mot'irakat — Uhyt'i eriot ro meikowo e. Epol'dm no meilipe miit'in py'asetpe
e. 4 Mi'i hawyi to'e Iesui irania'in me — Koran wyti Tupana motypot hap
e'at e. Mi'i pote apo'are ehepe waku som mesuwat e'at pe wakuap watunug
sio apo yt naku i e. Waku apo mesup e'at pe watunug miit'in ky'e hap sio
miit'in atu'uka hap watunug e. Mi'it hawyi ma'ato yt ta'atuwesat i ra'yn Iesui.
I'atunik ne'i ra'yn. 5> Mi'i pote Iesui ipy'ahak hawyi iha'at kahato i'atuewawi
I'atupy'a heg nakaria kape yt ta'atuky'e i ipo ki'd rakat pote. Mi'i hawyi to'e i
ipo ki'd rakat pe — Erepotorok to uhyt e. Mi'i hawyi toitorok ta'yn hawyi ipo
kokawiat ewy ra'yn. 6 Mi'i hawyi nagnia ehay enoi haria tuwat ra'yn Iesui
kaipyi. Mi'i hawyi tuwat ra'yn morekuat Eroti esurara'in kape. Mi'i hawyi
mi'iria wywo ta'atukat aikotd waku Iesui auka hamuat hap.

7Mi'i hawyi Iesui toto ra'yn topotmu'eria wywo tawa Karireia hyemyi'a
kape. Mi'i hap upitypy'i kahato miit'in tuwat hupi tawa Karireia kaipywiaria
tawa Iuteu kaipywiaria 8 Tawa Ierusaréi kaipywiaria yi Itumeia kaipywiaria
[4tdu hy sakpuaria tuwat hupi i'ewyte mekewat tawa ko'i pya pywiat Tiru
kaipywiaria tawa Sitdu kaipywiaria tuwat tuwat Iesui upi. 9 Kardpe Iesui
minug wakuap ta'atukuap ta'yn hawyi te'eruwa'atunug howawi wuat'i
kaipywiaria. 10 Mi'i hawyi itote i'ahu rakaria typy'i kahato Iesui ti'atumoe-
hdite. Mi'i pote te'eruwa'atunug kahato howawi hemig hamo. Mi'i pote Iesui
to'e towyria'in me — Eweterut ro yara uhowawi e. Katupono meitipe uhemig
neran haria typy'i kahato e. Ta'i ui'akit kuap ne'i ra'yn ti uhemig neran
haria e. 11 Mi'i hawyi ahiag ipiit piat rakaria hewo yi tote. I'ewyte ahiagnia
kak'i'atu'e. Iesui kapiat te'eraha'at hawyi— Tupana Sa'yruti Eni'atu'e. 12Mi'i
pote Iesui wéi'e ahiagnia pe — Eipo'inik to e. Yt ewehenoi tei'o eimikuap uwe
Uito hap e Iesui ahiagnia pe.

MATEU 10.1-4 IRUKA 6.12-16 PIATEWY

13 Mi'i hap totepyi Iesui ta'am na'yn yity'ok tote. Mi'i totepyi toi'atukaykay
tuwewawi tomi'airoria 12 miit. Mi'i hawyi tokoka'at howawi hawyi to'e
topotmu'eria pe 14 — Uimi'airoria eipe uiwywuat wuat'i e'at piat ieine'en
haria eipe e. 15 Uimipo'ororia ahiag sopo hanuaria ti eipe e. 16 Sa'a-
wy'l toikaykay tuwewawi Simdu. Mi'li hawyi tutum het pakup Siméu me
PETERU Nu e. 17 Mi'i hawyi toikaykay TIAKU Sepeteu sa'yru tuwewawi
hawyi toikaykay Tiaku ywyt [UWAU tuwewowi. Mi'i hawyi mi'iria pe Iesui
tum i'atuset pakup Ipuehay rakaria e ma'ato Iesui pusu puo Puanesei e.
18 Mi'i hawyi toi'atukaykay tuwewawi temiit'in ATERE WIRIPI PATORUMELU.
Mi'i hawyi toikaykay MATEU TUME tuwewawi. I'ewyte TIAKU Auweu

sa'yru hawyi TATEU hawyi SIMAU SERATI torania toi'atukaykay. 19 Torania
toikaykay IUTA Ikarioti sa'yru. Mi'i ti meiiiran ima'at hano topyhu'at.

20 Mi'i hawyi Iesui ta'aipok i ra'yn yity'ok kaipyi netap kape towyria'in
nywo. Mi'i hawyi miit'in te'eruwa'atunug kahato i ra'yn howawi typy'i
kahato. 21 Mi'i pote yt aikotd kuap i te'erenuk. Mi'i hap ti iywyt'in tikuap
ta'yn hawyite'ero'e to'ope — Meié Aheyke'et Iesui wyti heso'ok ta'yn yt tenuk
1 pote i'atu'e to'ope. Mi'i hawyi tuwat ra'yn Ta'atuyke'et Iesui endtem hamo.
Waku watioto i ai'yat kape kat pote ti heso'ok ta'yn i'atu’e. 22 I'ewyte miwan
enoi haria Ierusaréi kaipywiaria to'oehay to'ope — Ta'i watikuap ta'yn Iesui
hepap ahiagnia porendtem miit'in mywiat hap i'atu'e. Ta'i ahiagnia porekuat
aipusu puo Peusepu toine'en Iesui piit pe pote toi'atupo'oro kuap ahiagnia
sa'agi'atu'eto'ope. 23Mi'i pote Iesui ti'atukaykay miit'in tuwewawi hawyito'e
i'atuepe — Uiwyria'in e ahenoi teran ehepe uhehayid'akap wuo e. Are pai kat
hamo ten ahiag tuwesopo are e. 24 Yt aikotd kuap i wyti ren e. Katupono yt
karape i tuwesopo kuap miit piit pyi ahiag e. Katupono karape wétup setama
pe miit'in tu'uka tu'uka to'ope meiiiran ti mekewat setama pe yt uwe i ra'yn
topyhu'at e. Kat pote to'o'atoiat yne yne e yt kat i wo'owese hap itote pote
e. 25T'ewyte ti kardpe miit'in wétup yat pe tu'uka tu'uka to'ope meitiran ti yt
uwe i ra'yn topyhu'at mekewat yat pe to'o'atu'uka pote e. 26 Mi'i hap ewy
kahato kardpe ahiag tuwe'uka tuwete meiliran tuwemoma hap yn topyhu'at
e. 'ewyte sero'ok'e hat yt teke kuap i surara hesaika rakat yat pe hekare'en
ero'ok hamo e. 27 Ma'ato sa'awy'i toipo'i po'i hesaika rakat mi'i hawyi ti
totero'ok kuap hekare'en e. Mi'i pote ti rat toipohari kuap ahiag e. 28 Pywo
ti are'e ehepe yne ehehay yt nakuap i ko'i Tupana timohdpyk kuap ma'ato
ehehay yt nakuat i Tupana Pa'au kapiat ti ihay uhepiat turan Tupana yt
timohdpyk kuap i — Mi'i Miit Uha'yru sese e Tupana Pa'du ehepe turan —
Eso kahato ewei'e tope hawyi Tupana yt tomohdpyk kuap i ra'yn e. 29 Mi'i e
hat ti Tupana mi'apiheg hano topyhu'at wuat'i e'at pe. Katupono Tupana yt
timohdpyk kuap i — Yt uimohey teran i e hat. Tupana Pa'du wakuat etiat —
Eso kahato to'e hawyi ihay uhetiat turan. Mi'i e hat wuat'i e'at piat Tupana
mi'apiheg hanuat topyhu'at e Iesui tomohey hap pun haria pe. 30 Iesui to'e
mio td e katupono Iesui ete sa'awy'i te'ero’e — Ahiag pa'au toine'en Iesui piit
pei'atu'e pote.

MATEU 12.46-50 IRUKA 8.19-21 PIAT EWY

31 Mi'i turan put'ok'i'atu'e Iesui ywyt'in inyt'in ity wywo Ta'atuyke'et ereto
tawa Nasare kapiat hamo. Mi'i hawyi typy'i kahato Iesui apypueri wo pote
ity'in yt teke kuap i Iesui ewawi. Mi'i pote sehay ta'atupo'oro Iesui kaykay
hamo oken kape ipotmu'eria py'asetpyi. 32 Mi'i hawyi Iesui apypueri haria
henoi tope — Urumu'e hat ety eywyt'in einyt'in ekaykay oken kape i'atu'e.
33 Mi'i hawyi Iesui ti'atuwesat — U e uwel uity e uwel uheywyt'in e uwel
uheinyt'in e. 34 Mi'i hawyi teha'at ta'apypueri haria kape tomohey haria kape
hawyi to'e 35— Meifipe ti uity uheywyt'in uheinyt'in e. Katupono Tupana
ehay pe pywo e haria wyti uheywyt'in uheinyt'in uity'in e. Ui'ywot miky'esat
nug haria eipe pote Uheywyt'in uheinyt'in uity'in wo eweipyhu'at e Iesui
ta'apypueri haria pe i'ewyte ahepe.

4

MATEU 13.1-9 IRUKA 8.4-8 PIAT EWY
1 Mi'i hawyi Iesui toto i ra'yn yi Karireia hyemyi'a e'yikyt'ok upi miit'in
atumu'e hamo. Mi'i hap tote typy'i rakaria te'eruwa'atunug howawi. Mi'i
hawyi Iesui teke yara pe. Mi'i hawyi ta'apyk yara pe yowa totepywiat miit'in

atumu'e hamo. Mi'i pytkai miit'in yi kyt upi tukupte'en. 2 Mi'i hawyi tohenoi
henoi sehay id'dkap wuo i'atuepe. 3— Eweiwanétup o e. Wétup e'at pe so
ha'yi sytpok hat toto toko kape ha'yi sytpok hamo e. 4 Put'okto'e ra'yn go
totiat hawyi tohytpok ta'yn ha'yi te'yi go pe ma'ato yt yne i hd'yi hewo go
sese tote. Irania'in so ha'yi hewo go pu'ap upi. Mi'i ko'l ti weitaria tu'u ne'i
e. >Ma'ato irania'in ha'yi ti hewo yi hit nu totiat rote. 6 Mi'i ti meremo hétyt
ma'ato meiliran at hakup hawyi ti iku'uro ra'yn itotiat hapo yt toto kuap i yi
piit kapiat pote e. 7 Mi'i hawyi so irania'in hd'§i hewo tuereto i'anam me e.
Mi'i ko'l so hétyt wen ma'ato i'anam wywo to'o'ewy ne'i. Mi'i pote meiliran
i'anam tohik ne'i ra'yn hawyi yt tuwenug ira'yn e. 8 Ma'ato irania'in ha'yi yi
wakuat rote go sese tote hewo e. Mi'iria ti hétyt meremo hawyi ihaite kahato
hawyihaat kahato e. Mi'i ko'i kaipyi toimorania haat karan karan ia'yi hawyi
toipuéti 30 ia'yi. Wetup sat kaipyi toipuéti 60 ra'yn. Weétup kaipyi 100 ra'yn
e. 9 Uhyt'1 in Mana'in ehewaure ka'a pote eweikuap to kat som are'e teran
eimu'e hap uhehay id'dkap wuo hap e Iesui yépe upiaria pe.

MATEU 13.18-23 IRUKA 8.11-15 PIAT EWY

10 Tuwat porap i ra'yn yne miit'in hawyi iwyria'in 12 ok takaria apo'i'atu'e
Iesui pe — Urumu'e hat kat ete som mesuwat ha'yi hd'dkap wuo urumu'e
i'atu'e. 11 Mi'i hawyi Iesui ti'atuwesat — Ta'i uiwyria'in ahenoi teran ehepe
wuat'i mikuap yt heremo i aikotad Tupana topyhu'at irane Miit'in Porekuat
no hap etiat e. Ma'ato irania'in me pya aikawiat haria pe yt uimohey teran i
haria pe ahenoi teran sehay id'dkap wuo e. 12 Mi'i tupono uhehamo ma'ato yt
ta'atukuap i kat are'e sese hap mi'iria e. Te'era'akasa yne ma'ato yt heremo i
rakate. Mi'i pote yt kardpeite'era'aipok Tupana kape ta'atuminug yt nakuap
i pyi ta'atumohdpyk Tupana piat hamo e. 13 Koitywy kat potel yt eweikuap i
mesuwat mikoiid'dkap sehay e. Aikotd aru pyno eweikuap irania'in uimienoi
ia'akap ewywuaria e topotmu'eria pe. 14 Pyno ahenoi ehepe eweikuap sese
hamo e. Mekewat id'Ji sytpok hat ti Tupana ehay enoi moherep hat ewy
e. 15 Mi'i hawyi mekewat go pu'ap épe upiat ti wétup ok wétup ok wanétup
haria ewy e. Mi'iria tote hawyi Tupana ehay hewo mikoi had'yi ewy ma'ato
ta'atukuap sa'ag hawyi meremo ahiag tihep te'en te'en i'atupy'a pyi Tupana
ehay e. 16 I'ewyte ti mekewat id'yi hin nu totiat ti wétup ok wétup ok
wanétup hat ewy e. Ta'atuwanétup hawyi meremo waku kahato ta'atupuéti
e. 17 Ma'ato yt i'atusopo i pote yt toine'en mot'i e. Meifiran irania'in miat
ta'atusaty'i saty'i Tupana ehay mohey i'atu’'e piat pote mi'i hawyi meremo
ta'atu'atoiat Tupana ehay e. Sa'awy'i i'atuwepit kahato ma'ato irania'in
to'okyry'i e i hawyi meremo ta'atuwaure ra'yn e. 18 I'ewyte ti mekewat hu
ypia piat ewy toine'en e. Mi'iria ta'atuwanétup Tupana ehay kape. 19 Ma'ato
meiliran hawyi te'eruwanétup ta'atupotpap iwato hap kape ta'atuekare'en
iwato hap kape. Ta'atumiky'esat wuat'i hap kape yn te'eruwanétup. 20 Mi'i
pote Tupana ehay yttuwenugie. Ma'ato mekewat yi wakuat upiat ti wétup ok
wétup ok wanétup haria ewy e. Sa'awy'i ta'atuwanétup Tupana ehay kapiat
hawyi ta'atuky'esat kahato. Mi'iria tuwenug na'yn e. Ta'i wétup ok 30 hap
ewy wétup ok 60 hap ewy hawyi wétup ok 100 hap ewy ra'yn Tupana ehay
tuwenug kahato ra'yn i'atuieine’en hap tote e Iesui topotmu'eria pe.

MATEU 5.15 PIAT EWY
21 Mi'i hawyi Iesui henoi wétup ia'dkap sehay tekatuwyria'in me — Watym
mote wyti miit'in topag aridty ywaiti heiam note ta'atupag hétyhot hamo e.
Ma'ato yt uwe i aridty ipag neran yrysakag ywyt'okpype e. Tai yt uwe i
tuwe'aridtypag neran yparakai ywyt'okpype e. Yt naku i mi'i td. Iwat heiam
me yn waku aridty e. 22 Katupono meiiiran imierewyi tuwemoherep ei'ewyte

huwy piat meitiran heremo e. 23 Ehewaure ka'a pote eweikuap to uiwyria'in
e Iesui tomohey haria pe. 24 Eweiwanétup to sehay kape e. Imd'€ haria wyti
aru po'og hereko e. 25 Meiliran po'og na'yn Tupana tum ehepe e. Ma'ato
yt eweimd'é Tupana miium pote mekewat kurin kat toihep yne eipo pyi.
Tupana piat eindpin hap eweimu'e irania'in me pote po'og tehay tutum ehepe
e. Ma'ato yt eweimu'e irania'in me i Tupana piat eindpin hap ko'l pote ti
aru toihep yne i ra'yn to'e hap eipy'a pyi eimikuap hit e. Mi'i hawyi po'og
yt kat i sa'awy'iwuat kai topyhu'at eiwanétup hawe e Iesui. 26 — Ta'i mi'i ta
ti Tupana topyhu'at irane Miit'in Porekuat no aikota ha'yi koi hat ewy ti aru
e. 27 Sa'awy'i toikoi hawyi tuwewi hétyt ra'yn ma'ato ikoi hat toine'en to'yat
pe mi'i turan hétyt e. Mi'i hawyi itag na'yn mi'i hawyi haat ra'yn ma'ato ikoi
hat yt uwe i itote pytkai i'ewyte yt ta'akasa hin i aikota itag hap kape pytkai
e. 28 Ta'i mekewat at esaika hap upi mekewat id'ji tuwemoehadite tuwepyi e.
Mekewat go koi hat toket turan hewyry turan hétyt ra'yn tuwemotag na'yn
haat ra'yn. Mi'i hawyi iko nug hat toto ra'yn ta'akasa hamo hawyi — Waku
kahato e uimi'u ra'yn e yt uipotpap i pytkai tuwenug pai e tuwepe e. 29 Waku
yne hawyi toiterek kyse'yp wo e. Mi'i uhehay i1d'dkap ewy kahato Tupana
tuwenug Morekuat no mesuwat yi tote e [esui topotmu'eria pe apo'i'atu'e hap
wesat hamo.

MATEU 13.31-32 IRUKA 13.18-19 PIATEWY

30 Mi'i hawyi Iesui henoi po'og na'yn wétup ia'dkap sehay towyria'in me —
Are pai aikotd Tupana topyhu'at Miit'in Porekuat no. Mi'i hap ete ahenoi
teran ehepe sehay id'dkap wuo e. 31 Ta'i aimikoi id'yi kurin kat Mutata ia'yi
ewy ti. Eweikoi yi pe hawyi hétyt hawyi meremo topyhu'atitagi'yp e. Ywaiti
ra'yn hawyi weitaria te'eruwesoknug na'yn haga tote i'yhop og me. 32 Aikota
aimikoi yt kat id'yi ok td rakat i po'og kurin kat wen ma'ato meremo i'yp uato
ra'yn e. Mi'i hap ewy ti Tupana topyhu'at irane Miit'in Porekuat no e Iesui
i'atuepe. 33Miit'in me Iesui henoi henoi kahato sehay ha'dkap wuo yn tohenoi
yti'atumikuap wuo i. 3¢ Ma'ato tuweran hawyi topotmu'eria sese pe tohenoi
sese kat e kat e tohenoi ha'dkap wuo hap.

MATEU 8.23-26 IRUKA 8.22-25 PIAT EWY N
35 At min'e turan Iesui to'e — To'iro ysakpo uhyt'i'in mesuwat yara puo e.

36 Mi'i hawyi ta'atuhok'iwat ra'yn yépeke typy'i rakaria. Mi'i hawyi ma'ato
ipat'okirania'in tuwat hupi hewat'ymo yara ko'i puo. 37 Mi'i turan Iesui toket
ne'i yara etu'a pe to'akag pysop tote. Iket kai ti ihyemyi'a wato py'asetpiat
turan ywytu kahato ra'yn ywytu uato kahato ra'yn. Mi'i hawyi y'y teke teke
ra'yn i'atue'yara pe. 3% Mi'i hawyi hemiit'in to'okak'i te'era'apy'at irane ihy
wato ta'atue'yara piat pote. Mi'i hawyi meremo te'eruwépowat ta'atuehay
pirik wo Iesui kape — Urumu'e hat erehymut ro i'atu'e. Yt uruky'e i apo En
I'atu'e. Urutopap hamuat ra'yn wyti i'atu'e minwato'e Uhyt i'atu'e Iesui pe.
39 Mi'i hawyi Iesui ipoi'dm na'yn hawyi to'e ywytu uato pe ihy esaika rakat
pe — Epo'inik to y'y e epohep to wasere wato e. Mi'i hawyi meremo wasere
ipohep hawyi y'y i'ewyte ipo'inik ta'yn. Mi'i hawyi ihy nik kahato ra'yn.
40 Mi'i hawyi to'e towyria'in me — Uhyt'i'in e kat potel eweiken'@ uimohey
haria eipe pytkai e. 41 Mi'i hawyi te'eroken'¢ po'og ne'i hawyi apo'i'atu'e
to'ope — Yt uwe i mesuwat yi tote Mi'i Miit Iesui ewywuat i'atu'e. Ta'i ywytu
y'y tunug kahato Aimu'e hat Iesuimipo'oro ewyi'atu'e. Uwe pyno Iesuii'atu'e
to'ope.

)
MATEU 8.28-34 IRUKA 8.26-39 PIAT EWY

1 Mi'i hawyi Iesui hakpo temiit'in wywo yi Karireia hyemyi'a. Mi'i hawyi
put'ok'i'atu'e yi Katarenu wa tote te'eruwehik ta'yn. 2 Mi'i hawyi Iesui
tuwétem yara pyi yi kape. Mi'i hawyi meremo ahiagnia ipiit piat rakat wétup
ok teput tuerut Iesui kapiat ta'akasa hamo. 3 Mi'i so nimo ra'yn toine'en
wo'osyp hawe yt uwe i ipyhik kuap. 4 Ha'awyte ra'yn karania wo ne'i
ra'yn ta'atupyhik wo'opyhik hawe wen ma'ato so toipirik ne'i topyhik hap
ko'i. Ta'i kurenti wo ta'atupyhik ma'ato toitektek ne'i. Mi'i hawyi yt uwe
i imoperup'i hamo topyhu'at. 5 Mi'i ta ti mekewat ahiagnia ipiit piat rakat
watym muo ihot'ok puo miit syp hawe yity'ok tote toine'en. Kak'e kak'e yity'ok
upi tuwewitwit nu ko'i wo hawyi haty kahato ra'yn tuwete. 6 Mi'i turan so
ta'akasa Iesui kape pya pyi hawyi so teput tuerut ra'yn. Mi'i hawyi put'ok’e
Iesui ete hawyi tuwep¥{'atutuk howa kape. 7 Mi'i hawyi Iesui pe to'e tehay
pirik wo — Kat som etunug neran uhete Iesui Tupana Sa'yru e. 8 Mi'i hawyi
Iesui to'e ahiagnia pe — Eiwend'é ro meiliwat miit piit pyi e. Mio td hawyi
toiwesat — Yt urusaty'i saty'i tei'o En i'atu'e. 9 Mi'i hawyi Iesui to'e mekewat
miit piit piat ahiagnia pe — Kat el pyno ehet e Iesui ahiagnia pe. 10 Mio ta e
hawyi ta'atuwesat — Isem e uruwat uruset Uhyt i'atu’e katupono urutypy'i
kahato uruto pote. Pyno yt urupo'oro tei'o pya meiiipe pyi Uhyt i'atu'e
mekewat miit ahiag ipiit piat rakat wé pyi. 11 Mi'i turan hamaut ko'i typy'i
rakaria tukupte'en mekewat yity'ok tote te'erenuk hap tote. 12 Mi'i hawyi
ahiagnia hétup Iesui pe — Meimuéwat hamaut asuwai ko'i kape ro urupo'oro
i'atu'e. Mi'iria pe mono urutuwehyt'ok i'atu'e ra'yn. 13 Mi'i hawyi Iesui to'e
— Eweiwat ro pono e. Mio td e hawyi tuwend'é ra'yn ahiagnia mekewat
miit piit pyi hawyi tuwehyt'ok ta'yn hamaut asuwai ko'i 2000 rakaria piit
pe ra'yn tuwehyt'ok. Mi'i hawyi hamaut ko'i ikohyeput'i kohyeput'i yity'ok
totepyi hawyi tuwehyt'ok y'y pe hawyi topap yne ra'yn. 14 Mi'i hawyi hamaut
sem apykok haria ikohyeput ra'yn yi Katarenu etawa ko'i upi go ko'l upi
irania'in miat henoi hamo. Mi'i hawyi so tuwat yne miit'in Iesui kapiat
te'era'akasa hamo. 15 Mi'i hawyi te'era'akasa mekewat miit Iesui yatype apyk
pe ra'yn waku i ra'yn tuwepainug me ra'yn toine'en yt kat i ra'yn ahiagnia
ipiit pe. 16 Mi'i hawyi ti te'eroken'é Iesui pupi. Mi'i hawyi ti mekewat §'é
haria pe akasa haria henoi yne ra'yn aikota aikotd mekewat ahiag ipiit piat
rakat etiat hamaut asuwai ko'i topap yne hap etiat. 17 Mi'i hawyi ta'atuh&tup
hé&tup i Iesui pe — Uhyt Mimi i'atu'e motoro meiliwat uruetama pyi i'atu'e.
18 Mi'i hawyi Iesui teke yara pe turan mekewat sa'awy'iwuat ahiagnia ipiit
piat rakat imimoehdite tuwépowat Iesui kape — Uipap kahato eupi Mehi e.
19 Ma'ato Iesui tiwesat — Yt wyti waku po'og ni era'aipok i ra'yn e'yat kape
hawyi ehenoi henoi mesuwarotiaria pe aikota Uito Eka'iwat pakup eky'e hap
aikotd enug waku hap ewyria'in miat hap ti atiky'esat uha'yru e Iesui. 20 Mi'i
hawyi ti toto ra'yn lesui yatypepyi. Mi'l1 hawyi wuat'i 10 tawa puaria piat
henoi henoi aikotd wakuap Iesui tunug tetiat hap. Mi'i hawyi ikuap haria
te'eruwanétup kahato — Waku kahato Iesuii'atu'e to'ope.

MATEU 9.18-26 IRUKA 8.40-56 PIAT EWY

21Mi'i hawyi Iesui toto i ra'yn temiit'in nywo yara puo yi Karireia hyemyi'a
wato sakpo. Mi'i hawyi put'ok'i'atu'e hawyi miit'in t3'€ t6'é howawi. 22 Mi'i
hawyi miit'in sem ra'yn tukupte'en yépeke. Mi'i hawyi Tupana motypot yat
ka'iwat wétup ok Tupana motypot yat akag uhyt Iairu tut Iesui kape. Mi'i
hawyi tuwepy'atutuk Iesui ewa kape. 23 Mi'i hawyi tohé&tup Iesui pe haty wo
— Mehi e uhaki'yt hin iku'uro irane Uhyt e. Pyno to'iro meremo imoehdite
hamo e. Ereponug itote hawyi mono ihdite hawyi uhaki'yt yt iku'uro i e.
24 Mi'i hawyi toto Iesui lairu upi. Ma'ato mekewat typy'i rakaria tuwat yne

hupi. Mi'i hawyi mu'ap upi ta'atupyhuhik ne'i Iesui. 25 MI'i hawyi Iesui
toto Tupana motypot yat akag uhyt Iairu upi miit'in sem tuwat hupi. Mi'i
turan ti wétup ok haryporia huu wato rakat toine'en i'atuwywo. Mi'i wyti
nimo kahato ra'yn i'ahu. Mi'i wyti 12 anu ra'yn toho'opot mekewat to'ahu
hap. 26 Mi'i so hewyry mohag nug haria upi. Tutum yne ra'yn tekare'en
mohag nug haria pe. Ma'ato yt naku i po'og po'og ne'i tuwete. 27 Mi'i turan
Iesui etiat toikuap ta'yn. 28 Mi'i hawyi tuwanétup ta'yn — Pyno mesup aru
areto ra'yn Mimi Iesui upi hesokpe emig hamo e. Mi'i atunug mote mono
waku ra'yn uhete e. Mi'l hawyi ti toto ra'yn miit'in typy'i tok puo Iesui
ewat'ymo. Mi'ihawyitotemig na'yn hesokpe ete. 29Mi'i hawyi meremo waku
tuwete hawyi mekewat haryporia tikuap ta'yn tehdite hap. Toikuap tetiat yt
tosuu wato i ra'yn hap. 30 Mi'i hawyi ma'ato meremo tuwewi Iesui tikuap
tesaika wétem topiit pywiat miit'in moehdite hamuat hap ko'i. Mi'i pote
tuwemorem na'yn hawyi apo'e topyhuhik haria pe — Uwe kahu uhesokpe
emig e. 31 Mio ta e pote ipotmu'eria te'ero'e — Urumu'e hat meifipe ti miit'in
sem me watukupte'en typy'i poity'i emig haria i'atu'e. Kat potel — Uwe
uhesokpe emig ere i'atu'e. 32 Ma'ato Iesui teha'at yne i'atuewa pe. Toikat
temig hat uwe hap. Mi'i pote mekewat haryporia token'é kahato katupono
toikuap ta'yn tomoehdite hap. 33 Mi'i hawyi tut i ra'yn hawyi tuwep¥y'atutuk
howa kape tyryto'e wywo hawyi tohenoi ra'yn Iesui piat tomoehdite hap.
34 Mi'i hawyi Iesui to'e — Uheinyt ewat uimohey hap emoehdite ra'yn e. Mi'i
hawyi ti aru ehdite ra'yn e. Mi'i tupono ewepit ro era'aipokiro e'yat kape e.

35 Mi'i turan Tupana mdtypot yat akag uhyt Iairu emiit'in t6'€ ra'yn i'yat
kaipyi. Mi'i hawyi ta'atuhenoi Iairu pe — Uruka'iwat i'atu'e yt naku i kahato
ra'yn. Yt kat hamo i ra'yn wyti Wo'omu'e hat etiky'esat katupono ti esaki'yt
wyti iku'uro sese ra'yn i'atu'e i'ywot Iairu pe. 3¢ Ma'ato Iesui tikuap hawyi
to'e i'ywot pe — Yt ereken'é tei'o e. Uimohey yn no en e. 37 Mi'i hawyi typy'i
rakaria irania'in Iesui yt tiky'esat i tuwat yne hap. Temiit'in yn Peteru Tiaku
iywyt Tuwdu wywo yn toiky'esat tuwat hap. 38 Mi'i hawyi tuwat ra'yn Iairu
yat kape. Mi'1hawyi put'ok'i'atu'e tu'isa yat pe turan miit'in typy'i poity'i ta'a-
tupuéti wak haria. 39 Te'eruwak ihay pirik kahato pi'd hin iku'uro pote. Mi'i
turan Iesui teke netap we hawyi to'e wak haria pe — Kat potel eweiwak e.
Kat potei ehehay pirik e. Yt iku'uro i ti pi'd ma'ato toket ne'i ti e. Mio td e
pote wak haria to'okyry'i Iesui ete. Mi'i pote wak haria Iesui ti'atusopo ra'yn
i'yat pyi. 90Mi'i hawyi tokoka'at ity i'ywot Iuwdu Tiaku Peteru wywo yn na'yn
iku'uro rakat kape. 41 Mi'i hawyi Iesui ti'ykesat hawyi to'e iku'uro rakat pe
— P1'a hin epoi'dm no e. 42 Ma'ato towat topusu puo — Tarita kumi e. Mi'i
hawyi meremo pi'd hin 12 anu rakat ipoi'dm na'yn hewyry i ra'yn. Mi'i pote
te'eraha'at kahato te'eruwanétup kahato ra'yn. 43 Mi'i hawyi Iesui ti'atundpin
— Pyno ewetopoi ro eimépyt e. Ma'ato o yt ewehenoi tei'o p1'd hin ieine'en i
hap irania'in me e i'atuepe.

6

MATEU 13.53-58 PIAT EWY

1 Mi'i hawyi Iesui toto i ra'yn uhyt Iairu etawa kaipyi towyria'in wywo
tomotag hap tawa hit Nasare kape. 2 Mi'i hawyi Tupana métypot hap e'at pe
Iesui henoi henoi tetawa Nasare piaria pe Tupana motypot yat pe. Mi'i hawyi
itotiaria te'eruwanétup kahato. Mi'i hawyi te'ero'e to'ope — Yt sa’'awy'iwuat
meilipiat pan'i pan'i e hat i apo meié i'atu’e. Yt mana Maria mépyt i apo
Mi'i Miit i'atu'e. Yt Tiaku Iuse Iuta Simau eyke'et i apo Mi'i Miit Iesui i'atu’e.
I'ewyte iwat ytIesui einyt'iniapo tukupte'en meitipei'atu'e to'ope. 3Uwe som

pyno mekewat we'eg hap henoi Iesui pe i'atu'e. Hawytepyi ipatpap mesuwe
tawa Nasare pe wuat'i aria'yp kawiat hap nug hanuat i'atu'e. Katupono som
pono tohepap kahato wuat'i wakuap nug hanuat i'atu'e ra' yn. Uwe som
mesuwat tesaika hap henoi tope Tupana ewywuat nug hamo i'atu’e to'ope.
Mi'1 hawyi yt ta'atumohey hin i Iesui haype. Mi' pote Iesui yt timoherep
kuap i wakuap Tupana mimoherep yt uwe tunug kuap i hap i'atuepe. 4Kurin
Kurin tutunug tesaika wo tawa Nasare pe. Wétup ok wétup ok yn toimoehaite
topo woi'ahurakaria. > Ma'ato yt tomoheyiharia pe yt tutunug kuap i aikota
aikota e hap ko'i. Yt tomohey i haria kape tuwanétup kahato — Kat pote
yt uimohey i uimotag haria e tuwepe. 6 Mi'i pote to'e i'atuepe — Irania'in
setama puaria wyti imohey kahato Tupana ehay moherep hat e. Ma'ato iwat
hetama puaria tiytimoheyie. Iwati'ywania sesetii'ewyte ytimoheyie. I'yat
piaria i'ewyte yt imohey i e Iesui tetawa Nasare piaria pe tomotag hanuaria
pe yt tomohey i haria pe. Mio ta e hawyi toto ra'yn tomotag hap tawa Nasare
pyiirania'in tawa hit ko'i kape henoi henoi ipuat hamo.

MATEU 10.1 IRUKA 9.1-2 PIAT EWY

7Mi'l turan Iesui tikaykay temiit'in tuwewawi. Mi'i hawyi tutum na'yn
tesaika hap ahiag sopo hamuat towyria'in me 12 ok takaria pe. Mi'i hawyi
toi'atundpin — Uipotmu'eria e koitywy woroho'opo'oro wuat'i tawa piaria
mu'e hamo e. 8 Typy ok tuereto woroho'opo'oro e. Pyno waku ti ewetioto
ehekare'en kurin kurin mu'ap upianuat e. Esokpe epiit etiat yn etioto e.
9 Waku epy sokpe epy etiat yn etioto are. Epo'yha wétup waku e. Waku
yt kat i eimi'u mu'ap upianuat ewetioto e. Waku yt kat i ehesokpe eiam e.
Waku yt kat i mu'ap sa'up ape ewetioto e. Waku sokpe eipiit piat yn ewetioto
are. 10 Mi'i hawyi put'ok'ewei'e wétup tawa pe hawyi waku wuat'i e'at pe
ti wétup getap we yn ewehenuk i'ewyte eweiket e. 11 Ma'ato tawa piaria yt
i'atuwese i ehete yt te'eruwanétup teran i eimienoi uhetiat kape mi'i pote
eweiwat ira'yn i'atuetawa pyi e. Eiweno'é hamo waku meiéwat tawa sawiu
eipy etiat ko'l eiwepypitpit'ok kahato i'atuehamo e. Mi'i td ewetunug hawyi
tiaru ta'atukuap ta'yn Tupana etiat yt ta'atuwese 1 hap e Iesui topotpo'ororia
12 ok takaria pe.

Mi'i hawyi tuwat ra'yn typy ok tuereto tawa ko'i upi Iesui yatypepyi ihay
enoi hamo. 12 Put'okta'atu’e hawyi mio td i'atu'e miit'in me — Koitywy
ewei'atoiat ro yt nakuap i eiminug ko'i hawyi ewei'aipok to Tupana etiat
kuap hamo i'atu'e miit'in me. 13 Mi'i hawyi i'ewyte ahiag ko'i ta'atu'atusopo
miit'in piit pyi. I'ewyte ikap takat wo ta'atupen i'ahu rakaria akag hawyi
i'atuehdite ra'yn. Miit'in te'eruwewanétup kahato uwe Iesui e hap ete. 14 Mi'i
hawyi yne ra'yn ikuap Iesui etiat ipotmu'eria 12 ok takaria wé pyi. Mi'i
hawyi mio t4 hap morekuat Eroti tikuap hawyi to'e tuwanétup hawe —
Iuwau ta'aipok ta'yn gu'uro pyi e. Iesui wyti wo'oset'ok hat ITuwdu toine'en
ira'yn gu'uro pyi e. Mi'i tupono ti totereko hesaika hap e morekuat Eroti
Iesui etiat. 15 Mi'i hawyi wétup ok wétup ok to'e — Iesui wyti Tupana
ehay moherep nimuat hat i'atu’'e. Ma'ato irania'in — Ta'l Tupana ehay
moherep hat sa'awy'iwuat Eria wyti Iesui i'atu'e. 16 Ma'ato morekuat Eroti
to'e tuwewanétup hawe — Are pai atikuap wyti uwe sese hap e. Ta'i [luwéau
uimi'akag tek wyti e tuwewanétup. Ta'i toine'enira'yn gu'uro pyie tuwanétup
hawe morekuat Eroti Iesui etiat.

MATEU 14.1-12 IRUKA 9.7-9 PIATEWY _ o _
17 Mio ta to'e katupono sa'awy'i morekuat Eroti toywyt Wiripi ehary'i

wywo mana Erotia e hap het rakat wywo toine'en. 18 Mi'i pote sa'awy'i te
ahet'ok hat Tuwéu to'e morekuat pe — Wai'e yt naku i ti ereine'en eywyt

ehary'i wywo ne'i e tope. Mio td e pote morekuat ti'atupo'oro tesurara'in
Iuwéau sat hamo ipo'i po'i hamo. Mi'i hawyi iheg me ta'atupag. 19 Mi'i
hawyi morekuat ehary'i pakup Erotia yt iwese hin i luwdu ete. Toi'auka
teran ma'ato yt toi'auka kuap i katupono Iuwau pupi he'aito token'€ kahato.
20 Morekuat Eroti tikuap ta'yn Iuwadu wakuat kahato hap. Mi'i hawyi toika-
wiano Iuwdu katupono morekuat tikuap teran Iuwéu ehay aikotd kahato
hap. Toikuap hawyi ikenmu'e kahato tuwete. 21 Mi'i hawyi wétup e'at pe
morekuat Eroti ywa'l hap kapiat wa'atunug hap e'at pe td'é td'é hesurara'in
akagnia te'erenuk hamo. Te'eruwa'atunug tu'isaria yne yi Karireia kaipy-
wiaria t6'€é td'é. 22 Mi'i hawyi i'atuwa'atunug hawe teke ihary'i hit Erotia
mépyt ikahu rakat tehairu tuweran hamo. Mi'i hawyi tehairu waku ra'yn
hawyi morekuat Eroti iwepit kahato ienuk haria wywo. Mi'i hawyi to'e pi'a
makuptia pe — Ehairu hap ikahu kahato pi'd e. 23 Pyno ehé&tup to kat som
etiky'esat e. Mi'i hawyi kat emiétup atum epe ehétup pote e. Ta'l etiky'esat
pote uhe'yi ipat'ok atum epe pi'd e morekuat ihairu rakat pe. 24 Mi'i hawyi
pi'a toto toty kape ihay kuap hamo hawyi to'e — Mamai e kat som waku
ahétup morekuat pe e. Mi'i pote ity to'e e — U an e pyno ehé&tup to miit'in
set'ok hat lTuwédu akag. Mi'i som yn waku e mana Erotia pi'a pe. 25 Mi'i hawyi
pi'a ta'aipok meremo ra'yn morekuat piat henoi hamo. Put'okto'e hawyi pi'a
to'e — Pyno mesup uito atiky'esat warupy hit piat luwau akag e. 26 Mio ta
e pote morekuat iperup ta'yn yt iwepit hin i ra'yn. Yt toi'auka teran i luwau
haype ma'ato sa'awy'i mio ta e pi'a piat hap iwywuat ienuk haria tikuap ta'yn
kat e hap. 27 Mi'i pote toipo'oro ra'yn wétup ok surara Iuwéu auka hamo.
Mi'i hawyi toto ra'yn wo'opyhik hap kape i'auka hamo. 28 Mi'i hawyi toterut
warupy hit pe imiétup luwau akag hawyi tutum na'yn pi'a pe. 29 Mi'i hawyi
pi'a hum na'yn toty pe. Mi'i hawyi luwau potmu'eria tikuap ta'yn i'auka hap
hawyi t6'é ra'yn hyp nu ka'a piat hamo.

MATEU 14.13-21 IRUKA 9.10-17 IUWAU 6.1-14 PIATEWY

30 Mi'i hawyi imipo'ororia 12 ok takaria te'era'aipok i ra'yn Iesui ewawi
wo'opotmu'e haria wuat'i tawa kaipyi. Mi'i hawyi ta'atuhenoi henoi Iesui
pe aikotd ta'atuminug ko'i i'ewyte ta'atumienoi wuat'i tawa puat ko'i. 31 Mi'i
hawyi typy'i kahato ¢'é 6'é haria tukupte'en itote mi'i pote yt te'erenuk kuap i
ra'yn typy'i poity'i pote. Mi'i pote Iesui to'e topotmu'eria pe — To'iro wato ai-
weran aikope ytuwe i miit'in hap kape aiwemohyhamo e. 32Mi'i hawyi typy'i
rakaria kaipyi Iesui toto ra'yn temiit'in wywo yara puo ihyemyi'a sakpo.
33 Ma'ato irania'in tikuap ta'yn iwat hap hawyi yi upi wuat'i kaipyi miit'in
te'eruwa'atunug aikowo Iesui toto hap kape. 34 Mi'i hawyi Iesui tuwehik
hawyi tuwétem yara pyi. Mi'i turan yahig note yépeke toi'atupuéti miit'in
typy'i kahato yt tuweran hini. Mi'i hawyi ma'ato toi'atuky'e kahato katupono
toi'atupuéti aikotd hiiria Uweuria ko'i ewy aikota yt ika'iwat rakaria i ewy
toi'atupuéti. Mi'i hawyi Iesui ti'atumu'e. 35 Wéatym irane ra'yn hawyi Iesui
potmu'eria t0'é Iesui kape te'ero’e hamo — Watym irane ra'yn wyti Uhyt
i'atu'e. 36 Yahig note ne'i ti watukupte'en mi'i pote eti'atupo'oro i ro hesy'at
rakaria i'atuetawa ko'i kape i'atu’'e. Waku netap ko'i kape tuwat mi'u kyi'at
hamo i'atu'e. 37 Ma'ato Iesui ti'atuwesat — Yt rat waku ewei'atupoi hesy'at
rakaria e. Mi'i hawyi ta'atuwesat — Aikota etiky'esat Mehi miit'in sem poi
hapi'atu'e. Etiky'esat man iwato watikyi'at miit'in mi'u wo i'atu'e. Katupono
200 e'at motpap sa'up yn put'ok'e i'atupoi hap sa'up mo i'atu'e. 38 Mi'i hawyi
Iesui to'e temiit'in me — Karania a pyno aheman e. Ewei'akasa ro pyno
e. Ta'atukuap hawyi ta'atuhenoi — 5 man typy pira yn Uhyt i'atu'e. 39 Mi'i
hawyi Iesui to'e temiit'in me — Ewei'apyk to mopep hyp tote ewei'e ro miit'in

me e. 40 Mi'i hawyi te'era'apyk ta'yn kowo 50 ok kowo 50 ok kowo 100 ok
kowo 100 ok. 5000 rakaria yne mopep hyp tote. 41 Waku hawyi Iesui tat 5
man typy pira hit topo pe hawyi iha'at ywaipe hawyi to'e — Waku kahato
En Tupana e. Urupoi kahato hat En e. Mi'i hawyi toipat'ok kahato mekewat
5 a man 2 pira hit rakat towyria'in me. Mi'li hawyi mi'iria im6'€ irania'in
me. 42 Toi'atumi'umowato kahato ra'yn. Mi'i hawyi ti te'erenuk kahato
ra'yn hawyi i'atu'ok kahato ra'yn tukupte'en. 43 Mi'i hawyi i'atumi'u ieipyt
topyhu'at re 12 eyrysakag ne. 4+ Mekewat e'at pe Iesui ti'atupoi 5000 ihainia
5 man wo yt miit minug kuap ewy hin i tutunug kuap Iesui.

MATEU 14.22-33 IUWAU 6.15-21 PIAT EWY

45 Te'erenuk waku hawyi Iesui ti'atupo'oro ra'yn temiit'in ihyemyi'a sakpo
tawa Petsaita kape. Mi'i hawyi irania'in tomipoi ko'i i'ewyte toi'atupo’'oro
i'atuetawa ko'i kape. 46 Toi'atusopo yne yne hawyi Iesui toto ra'yn yity'ok
kape. Mi'i hap tote tuweran na'yn hawyi ihay Tupana wywo. 47 Watym irane
hawyi teha'at ihyemyi'a kape towyria'in kape. Mi'i turan wasere kahato
i'atuewa kapiat pote yti'atuhyhaiiwyria'in iha'at turan. 4 Mi'i pote waipaka
ehay hap owakai Iesui toto ra'yn temiit'in ewat'ymo yowa tote. 49 Ma'ato
te'era'akasa Iesui kapiat hawyi to'okak'i — Kat kahu meke i'atu'e. Miit ehog
kel i'atu'e. 50 Mi'i hawyi i'atuwuwu kahato ra'yn. Mi'i hawyi Iesui to'e
— Uiwyria'in Uito rat yt eweiken'é tei'o e. 51 Mio ta to'e hawyi Iesui teke
ra'yn yara pe temiit'in wywuat pe ra'yn. Teke hawyi meremo ywytu ipohep
ta'yn. Mi'i pote te'eruwanétup aikotd aikotd Iesui hewyry yowa tote hap
kape. 52 Katupono sa'awy'i te'era'akasa Iesui minug ko'i 5 man etiat ma'ato
yt ta'atukuap i uwe sese Iesui hap i'atupy'a heg mote yt ta'atumohey kuap i.

MATEU 14.34-36 PIAT EWY _ _
53 Mi'i hawyi put'ok'i'atu'e tama Kenesare wa tote i ra'yn. 54 Te'eruwehik

yépeke hawyi tuwétem na'yn yara pyi. Mi'i hawyi meremo yi Kenesare piaria
tikuap Iesui mi'i pote yni puo ta'atueropo'ok i'ahu rakaria kope pyi kope
pyi ra'yn howawi. 55 Mi'i hawyi ta'atuhé&tup i'atumoehdite hamuat hesokpe
emig hamo. Mi'i hawyi tewyry hap upi toi'atumoehdite kahato i'ahu rakaria
I'atumierut ko'i. Mi'i turan yne mu'ap upi tukupte'en i'ahu rakaria Iesui
esokpe emig neran haria. 56 Tawa wato pu'ap upiaria tawa hit pu'ap upiaria
g0 pu'ap upiaria tawa e'oken upiaria i'atuetama pu'ap upiaria yne yne Iesui
ti'atumoehadite i'ahu rakaria tesokpe emig haria. I'ahu rakaria ta'atuerut
kahato Iesui ewawi hawyi Iesui hewyry hap upi ta'atuemig hesokpe yne
mu'ap upi hawyi yne yne temig haria toi'atumoehdite tomohey hap ok ta.

7
MATEU 15.1-9 PIAT EWY ) ) ) )
1Weétup e'at pe te'eruwa’atunug kahato Iesui kape nagnia ehay enoi haria

i'ewyte miwan enoi haria tawa wato Ierusaréi kaipywiaria wywo. 2 Mi'i
hawyi ta'atuenuk hap tote te'era'akasa Iesui ekatuwyria'in yt te'eruweposei
i nagnia mienoi yt ewy i. 3 Mi'i hawyi te'eraha'at kahato katupono yne
Iuteu ywania te'eruweposei yne te'erenuk hamo. Kare'en kyi'at haria te'e-
ruwei yne. 4 Yt te'eruwei i pote yt te'erenuk kuap i. Ta'i niatpo kahato
ti i'atuwepokuap hap. Katupono yne ta'atupyi wuat'i y'y eiam ko'i mi'u
elam ko'l wuat'i ta'atupyi te'erenuk hamo. Aikotd nagnia inug sa'awy'i
hap ewy ta'atunug. > Mi'i hap yn ta'atunug. Ma'ato irania'in Iesui mohey
haria yt te'eruwepokuap i mi'i td. Mi'i pote nagnia ehay enoi haria miwan
enoi haria apo'i'atu'e Iesui pe — Wo'omu'e hat kat potei emimu'eria yt
te'eruweposei posei 1 urumu'e haria ewy i i'atu'e. Kat potel yt ta'atunug i

aindpin sa'awy'iwuat hap ko'i i'atu’e. Katupono ti aipo pitpit hap wywo yt
naku i watu'u aimi'u yt naku ii'atu'e. 6 Mi'i pote Iesui ti'atuwesat — Nimo
te ti ase'i Isaia henoi tomiwan me ehetiat typy ihay rakat etiat. Mio ta e
Isaia— Mi'i td haria Tupana motypot ta'atuwé pywiat haria yn mi'iria ma'ato
yt ta'atupy'a pyi i ta'atumdtypot Tupana e Isaia 29.13 pe. 7 Ta'i mi'iria ti
Tupana motypot sa'ag ne'i katupono yt ta'atuhenoi Tupana ehay sese ima'ato
miit'in kaipywiat sehay yn ta'atuhenoi e ti Isaia henoi ehetiat e Iesui. 8 Mi'i
hawyi po'og to'e — Ta'i Tupana ehay atoiat haria ti eipe katupono nagnia
ehay yn ni topyhu'at eipy'a pe i'ewyte ewehenoi miit'in e hap ko'l ma'ato
Tupana e hap meremo eweiwaure are e. 9 Ta'i apuete ewei'e ti Tupana
miky'esat ko'l nug hawe hawyi eimiky'esat yn ewetunug at ka'ap. Tupana
ehay aikotd waku watunug e hap pun haria eipe wen ma'ato ei'e hap aikota
waku watunug e hap ewetunug kahato. 10 Nimo te ti Tupana tindpin tehay
moherep hat Musei — Waku ti eimépyt'in eimdtypot hanuaria wo tukupte'en
are e. Waku ta'atuty ta'atu'ywot ky'e kahato haria wo te'eropyhu'at e.
Ma'ato yt kat i ta'atuty'in ta'atu'ywot'in motypot hap i'atuete pote ta'atusaty'i
saty'l ta'atuty'in ta'atu'ywot'in. Waku mi'iria miit'in ti'atusaty'i saty'i nu wo
ta'atuku'uro hap kape e Tupana sa'awy'i Musei pe mekewat Esutu 20.12 piat
pe. 11 Ma'ato eipe wétup sehay moherep haria e Iesui pa'iria pe nagnia pe. Yt
mio td ewei'e hin i katupono mio ta ewei'e — Waku Tupana pe yn eweium
eipo hap nug hap ko'l ewei'e sa'ag aha'yru'in muo ahaki'yt'in muo. Waku
Tupana yn watimdtypot yt kan hamo i watimétypot ai'ywot'in ewei'e sa'ag.
Waku watum aity ai'ywot sa'up Tupana pa'i pe ewei'e sa'ag e. Waku watum
sa'up aipo hap nug hap ko'i ahepa'i pe uruepe Tupana wanuat ewei'e sa'ag
yn eimu'e haria pe e Iesui. 12 Yt naku i ti eimienoi katupono koitywy yt kat
1 ra'yn miit'in po hap nug hap ta'atu'ywot ta'atuty piat hap e. Yt ta'atuma'e
hin i ta'atuty'in ta'atu'ywot'in me mesup e. Yt naku i are katupono mesup
yt ta'atumotypot hin i ta'atuty'in ta'atu'ywot'in eimienoi sa'ag nagnia ehay
upi pyi e. Mi'i pote mesup ta'atu'ywot'in me — Papai Mamai i'atu'e yt kat i ti
koitywy topyhu'at uikaipyi eipowyro hamuat hap i'atu'e katupono uimiium
ehepiat eipowyro hamo atum yne ra'yn Tupana motypot yat piaria akag
ko'i pe i'atu'e sa'ag eimienoi upi ma'ato yt Tupana e hap ewy hin i ei'e hap
ko'i are. 13 Ta'i mi'i hap ko'i ewywuat ti rat sa'ag ne'i ewehenoi miit'in me
ma'ato Tupana e hap yt eweimoherep hin i yt naku i rat eipe are. Katupono
Tupana ehay etiat eipohep takaria eipe. Mi'i pytkai — Uruehay ti Tupana
ehay toine'en ewei'e sa'ag ne'i. Mi'i hap kaipyi ti Irania'in Tupana ehay sese
ytikuap hiniare e Iesui Iuteu ywania mu'e haria pe wétup miwan enoi haria
pe.

MATEU 15.10-20 PIAT EWY

14 Mi'i hawyi Iesui ti'atukaykay tuwewawi irania'in miit'in miat henoi
hamo — Koitywy are'e teran ehepe aikope pyi som yt nakuap i tut e. 15 Pywo
ti yt eimi'u kaipyiitii'ewyte yt eiposei eipysei hap eiwepainug hap kaipyii ti
tut i'aparap ehepiat hap e. 16 Ma'ato miit'in minug yt nakuap i ti tuwétem
I'atupy'a pyi i'atuwanétup sa'ag hap kaipyi e. Pyno ehewaure ka'a pote
eiwanétup to mio wat ui'e hap kape e Iesui i'atuepe.

17 Mi'i hawyi Iesui toto temiit'in wywo miit'in typy'i rakaria py'asetpyi
hawyi teke wétup netap we. Mi'i hawyi meiiiran hemiit'in apo'i'atu'e Iesui
pe — Kat erefi i'atuepe sehay ha'akap wuo ehenoi Mehi i'atu'e. 18 Mi'i hawyi
Iesui ti'atuwesat — Are pdi yt eweikuap 1 apo uhehay e. Irania'in ewy te
ti apo eipe e. Pyno ahenoi i ehepe e. Yt miit'in mi'u kaipyi i ti tuwenug yt
naku i hap e. 19 Pywo pe ti mi'u yt teke i aiwanétup hawe aipy'a piat ma'ato

aimé'én me yn teke kuap e. Mi'i hawyi tuwétem hawyi toto i ra'yn aipiit pyi
e Iesui. Mio tad tupono ti waku yne mi'u aimi'u wo e Iesui. 20 Mi'i hawyi
Iesui to'e — Ulwyria'in miit'in minug yt nakuat i tuwétem i'atupy'a pyi ti e.
Pywo pe ti miit'in py'a pyi tuwetém wanétup yt nakuat i hap e. 2! Tuwepyi
tutunug yt nakuap i e. Wuat'i haryporia'in nywo e hat sero'ok’e hat miit
auka hat wétup ok ti se'aito wywo uito e hat wétup ok ti sehary'i wywo uito
e hat miit'in py'a pyi tuwétem 22 I'ewyte uiwano yn irania'in ekare'en e hat
ati'atumoweuka'i uito irania'in e hat atima'at sehay wo wétup ok e hat uito ti
po'og uiwaku irania‘in kai e hat ti Tupana ehay etiat wekyry'i hat yt iwe'eg
i rakat tuwepyl ta'atuehay ta’ atupy a pyw1at ta'atunug yt nakuie. 23 Pyno
uiwyria'in eweikuap ta'yn som miit py'a pyi tuwétem wanétup hap yt naku i
hap. Mi'iwo ti yt naku i tuwenug tuwemohun e Iesui temiit'in me.

MATEU 15.21-28 PIAT EWY

24 Mi'i hawyi Iesui toto pya kahato tetama pyi wétup ywania etama kape
i ra'yn wétup setama pya wuat kape. Mi'i hap tote put'ok'e ra'yn i'atuetama
Tiru piat hawyi iheg me ra'yn toine'en. Katupono yt toiky'esat i miit'in miat
tokuap hap. Ma'ato yt aikotd me kuap 1 tuwemig 25 Mi'i hawyi wétup ok
haryporia tikuap Iesui etiat hawyi toikat ra'yn Iesui. 26 Kat pote tomé&pyt
p11t piat ahiag putsit hamo toikat Iesui. Mi'i haryporia so yt Iesui ywania i
ra'yn. Weétup setama pywiat mekewat yi Siruwenisia pywiat. Mi'i ti wétup
ta'yn ipusu Kereku ehay puo ra'yn ihay. Mi'i hawyi toipuéti Iesui hawyi
tuwepy'adtutuk howa kape hawyi to'e — Mimi e etihep o ten ahiag uimépyt
piit piat e haty wo. 27 Mi'i hawyi Iesui tiwesat — Apuete mana e sa'awy'i
ti atipoi teran ui'ywania e katupono yt naku i hirakaria mi'u wo urutopoi
awareria ne'i e. 28 Mi'i hawyi to'e Iesui pe haryporia — Are an mi'i ta ti
Mimi e ma'ato ti i'ewyte aware hit ko'i tu'u mi'u ku'i hewo rakat e'ywania
mépyt'in tenuk turan e. 29 Mio ta e pote Iesui tiwesat — Hé ti waku kahato
mana uiwesat en e. Pyno era'aipok i ro emépyt kape katupono koitywy ti
yt kat i ra'yn ahiag emépyt piit pe are'e hap ewy e. Atisopo ra'yn wyti ahiag
emépyt piit pyi mana e. Pyno koitywy waku ra'yn tuwete e. Yt katira'yn som
pyno ahiag emé&pyt piit pe mana e. 30 Mi'i hawyi ity ta'aipok ta'yn tomé&pyt
kape. Put'ok'e to'yat pe hawyi toipuéti ra'yn tomépyt yni pe waku pe ira'yn.
Tokosap ta'yn heso'ok hap. Mi'i hawyi ti ity tikuap ta'yn tomépyt piit pywiat
ahiag wétem hap.

MATEU 15.29-31 PIAT EWY

31 Mi'i hawyi toto Iesui tawa Tiru pyi yi Sitdu sakpo ra'yn. Mi'i hawyi
ta'aipok i ra'yn hépype tetama sese kape i ra'yn. Mi'i hap upi toi'atumu'e
tetama Karireia hyemyi'a piaria 10 tawa ko'i. 32 Mi'i hap tote ta'atuerut
ra'yn Iesui kape wétup ok hewaure rakat yt ihay hdpyk kuap i rakat. Mi'i
hawyi ta'atuhé&tup Iesui pe imoehdite topo wuat hamo. 33 Mi'i hawyi Iesui
tioto hewaure rakat miit'in tok pyi hawyi totemig na'yn hewaure ka'a ko'i
hawyi kuitu'e ra'yn hawyi toh&ku pen téty hy wo. 34 Mi'i hawyi Iesui iha'at
atipy kape hawyi kynkyn'e — Etimoewaure ka'a i ro meiliwat miit Tupana
e. Ma'ato towat topusu puo Iesui to'e tope — Ewata e. 35 Mi'i hawyi meremo
hewaure ka'a i ra'yn ihay kuap wuat'i ewy ra'yn. 36 Mi'i hawyi Iesui wai'e
irania'in me haty wo — Yt ewehenoi tei'o uhepiat imoehdite hap irania'in
me e wen ma'ato ta'atuhenoi henoi ra'yn wuat'i puo ra'yn yt Iesui miky'esat
ewy hin ira'yn. 37 Mi'i hawyi ta'atukuap wuat'i puo ra'yn Iesui piat hewaure
rakat moehdite hap hawyi te'ero’e to'ope — Waku kahato Iesui tunug i'atu’e.
Hewaure rakaria wyti tutunug hewaure ka'a ko'i wo ra'yn i'atu'e. Yt ihay

kuap i rakaria tutunug ihay kuap i ko'i wo ra'yn i'atu'e. Mi'i hawyi tuwat
tuwat Iesui kape pya pyi.

8
MATEU 15.32-39 PIAT EWY

1Mi'i hawyi te'eruwa'atunug Iesui kape miit'in sok. Mi'i hawyi mye'ym e'at
Iesui ti'atumu'e at ka'ap. 2 Mi'i hawyi temiit'in me to'e ra'yn — Uimimu'eria
meitlipiaria ti mye'ym e'at pe ra'yn mye'ym watym na'yn uhupi hupi uhehay
kuap hamo e. Mi'i pote ti yt kat i ra'yn topyhu'at i'atumi'u wuat e. Mi'i
pote i'atuehaky'e'i kahato uhepe mi'iria péi e. 3 Koitywy ti yt naku i ra'yn
te'era'aipok ta'atuetawa ko'i kape katupono pya kahato ra'yn i'atuetawa ko'i
tukupte'en e. Ta'i te'eropap ne'i ra'yn ni ren mu'ap upi yahig koro sakpo
tuwat turan sy'at pono e. Yt nakuira'yn ati'atuporera‘aipok yt katii'atumi'u
wywo i e Iesui. 4 Mi'i hawyi hemiit'in te'ero'e Iesui pe — Pywo mehi ma'ato
aikotd waku wati'atupoi mesuwe yahig wato tote i'atu'e. Yt katimeilipe man
i'atupoi hamoi'atu'e Iesui pe. > Mi'i hawyi apo'e Iesui — Karania a kahu pyno
man aiwat e. Mio td e pote — Ta'i 7 man yn Uhyt i'atu'e. 5— Pyno ewei'apyk
to yl upi e Iesui torania miit'in me. Mi'i hawyi lesui waku e Tupana pe —
Uru'ywot atipy piat urutuwehum ewawi urupoi hap upi e hawyi toipikpik
kahato ra'yn mekewat 7 rakat man hawyi toimo'é kahato temiit'in me. Mi'i
hawyi hemiit'in irania'in me im4'é ra'yn wy. 7 Mi'i hawyi i'ewyte pira hit ko'i
totat hawyi waku e Tupana pe hawyi toipat'ok kahato hawyi tutum temiit'in
me hawyi — Eweimd'€ o irania'in me e. 8 Mi'i hawyi te'erenuk kahato ra'yn
hawyii'atu'ok ta'yn 4000 miit. 9 Mi'i hawyi hemiit'in ti'atunug i'atumi'u ielpyt
7 e'yrysakag ne topyhu'at. Waku hawyi Iesui ti'atupo'oro ra'yn i'atuetawa
pya rakat ko'i kape.

MATEU 16.1-4 PIATEWY ) o
10 Mi'i hawyi toto i ra'yn Iesui yara puo tama Taumanuta kape temiit'in

wywo. 11 Put'ok'i'atu'e hawyi nagnia ehay enoi haria ha'dg Iesui ta'atuehay
wo — Heno pyno etomoherep esaika hap atipy kaipywiat iwato rakat i'atu'e.
Mi'i etunug mote ti aru uruikuap ta'yn Tupana Mipo'oro En hapi'atu'e. 12Mio
tdi'atu'e pote Iesui haty'u kahato topy'a pe hawyi hen'é poity'i hawyi to'e mio
td e haria pe — Kat potel mesuwiaria tiky'esat kahato atimoherep yt miit'in
misepap ko'i ewywuat i uimohey hamo e. — Ta'i esaika hap etimoherep
uruepe hawyiuruimohey En i'atu’'e. Mio td e haria pe ti yt atomoherep teran
1 uhesaika hap mio ta e haria pe e Iesui yt imohey i haria tewanikaptia pe.
13 Mi'i hawyi tohok'iwat hawyi toto i ra'yn temiit'in wywo ihyemyi'a sakpo i
ra'yn.
MATEU 16.5-12 PIATEWY

14 Ma'ato hemiit'in tiwaure ta'atumi'u man. Mi'i pote ta'atukat man yara
pe mu'ap upi ma'ato wétup man yn ta'atupuéti. 15Mi'i hawyi Iesuli ti'atundpin
— Eiwe'eg wo o0 nagnia ehay enoi haria mani puk hap ewywuaria pupi
e. I'ewyte morekuat Eroti mani puk hap ewywuat pupi e. 16 Mi'i hawyi
te'ero'e to'ope — Kat potei mio ta e ahepe sio aheman yt iwato i pote i'atu'e
to'ope. 17 Mi'i hawyi Iesui tikuap hawyi to'e i'atuepe — Kat pote aheman yt
iwato 1 eweil'e eiwo'ope e. Yt eweikuap hin i te iwato kahato atunug man
ga'atpo pytkai apo e. Eipy'a heg kahato te apo e. 18 Yt eheha pytig i te
apo e. Yt ehewaure ka'a i te apo e. 19 Eweiwaure ra'yn apo aikota sa'awy'i
miit'in ati'atupoi 7 man wo yn 4000 rakaria hap e. 20 Mi'i kaipyi apo pyno
karania e'yrysakag ne topyhu'at mi'u ieipyt e lesui temiit'in me. — Ta'i
7 e'yrysakag ne ti howapy topyhu'at Uhyt i'atu’e. Mi'i hawyi Iesui to'e —

I'ewyte ti sa'awy'iwuat 5 man wo ati'atupoi 5000 rakaria. Mi‘i kaipyi apo
karania e yrysakag ne topyhu'at mi'u ieipyt mekewat e'at piat wy e. — Ta'i
12 e'yrysakag nei'atu'e. 21 Mi'i hawyi Iesui to'e — Yt eweikuap i apo te aikota
atimowato kuap man hap pyno kat — Aheman yt iwato i ewei'e. Wétup man
a yn toine'en aimi'u wo ewei'e e. Yt uimohey i te apo eipe e Iesui temiit'in me
katupono po'og kurin ipo pe toine'en pote po'og iwato tutunug kuap.

22Mi'i hawyi put'ok'i'atu'e ysakpo tawa Petsaita pe. Mi'i turan so ta'atuerut
Iesui ewawi yt iha pytig i rakat — Etimoehdite epo wo meiliwat yt iha pytig i
rakat i'atu'e. 23 Mi'i hawyi Iesui ti'ykesat ereto ra'yn yt iha pytig i rakat tawa
pyi. Mi'i hap tote iha pe kuitu'e ra'yn hawyi totemig topo wo. 24 Mi'i hawyi
apo'e — Waku ra'yn apo eha uhyt e. Mi'i hawyi teha'at hawyi toiwesat — HE
porap waku Uhyt e ma'ato meimuéwat miit'in hewyry rakaria wyti aria'yp
ko'i ewy ne'i e. 25 Mi'i hawyi Iesui temig i topli'ia wo iha hawyi waku ra'yn
yne ta'akasara'yn. Mi'ihawyilesuito'e tope — Pyno waku ra'yn eete koitywy
uhyt e. 26 Era'aipok to e'yat kape wétup mu'ap upi e. Yt erokosap tei'o wétup
tawa puo emoehdite hap enoi hamo e Iesui tomimoehapytig me.

MATEU 16.13-25 IRUKA 9.18-26 PIAT EWY

27 Mi'i hawyi Iesui ipot'am towyria'in wywo yi Sesareia piat tawa Wiripi
kape tawa ko'i upi toto temiit wywo. Mi'i hawyi mu'ap upi Iesui apo'e
towyria'in me — Uwe som pono Uito irania'in wanétup hawe e. 28 Apo'e
hawyi ta'atuwesat — U pdi Tupana ehay moherep hat nimuat hat raso
wo'oset'ok hat luwau raso Eria raso i'atu'e. 29 Mi'i hawyi to'e — Ma'ato apo
uwe Uito eiwanétup hawe e. Mi'i pote mekewat Nu e hap het rakat mekewat
Peteru tiwesat — Wo'oehakyera'at hat Tupana Mipo'oro Uruporekuat nuat
rat En Uhyt e. 30 Mi'i hawyi Iesui ti'atundpin — Yt ewehenoi tei'o koitywy
uikuap ehepiat hap irania'in me e temiit'in sese pe. 31 Pywo ti Uito Wuat'i
Miit'in Eyke'et wen ma'ato mi'i pytkai nagnia yt uiky'esat hin hariaie. Ta'i
pa'i kororia miwan enoi haria i'ewyte uhehay pun haria ne'i e. Pywo ti Uito
Eheyke'et ta'atu'auka irane e. Aho'opot kahato ui'auka hap turan ma'ato
ui'auka sa'ag hawyiuiku'uro sese hawyi mye'ym e'at yn uisyp hawe areine'en
hawyi Tupana uihep gu'uro po pyi Eheyke'et e Iesui towyria'in me. 32 Mio
td e pote Peteru tikaykay Iesui tuwewawi waito'e hamo — Uhyt e yt naku
i ti ehenoi e'auka hamuat hap e. 33 Ma'ato Iesui tuwemorem topotmu'eria
kape Peteru saty'i saty'i hamo hawyi to'e Peteru pe — Erepik to ahiag e.
Uindpin sa'ag ne'i yt Tupana uindpin hap ewyira'yn ma'ato miit'in wo'onépin
hap ewy ne'i ra'yn uindpin en e. 34 Mi'i hawyi Iesui ti'atukaykay tuwewawi
irania'in mu'ap upiariai'atumu'e hamo — Pywo tirat eweiwat teran uhupiat
pote eweitoiat ro eimiky'esat ko'i yt Tupana miky'esat ko't hawyi eweiwat ro
uhupi ehe'aria'yp posak wywo e. 35 Uwe uwe iku'uro uhehay wakuat enoi
hap upi pote uiky'e haria wo topyhu'at e. Mi'i haria ti aru wuat'i e'at piat
ieine'en hap sese puéti hanuaria e. Ma'ato irania'in mesuwat rotiat ieine'en
hap yn ky'esat haria ti aru ieine'en hap sese pun hanuaria wo ho'owasat
rakaria ne'i tukupte'en e. 36 Kat hamo ten eweikyi'at yne yne mesuwat
yi totiat eheine'en hap sese sa'up mo e. 37 Ma'ato mesuwarotiat kyi'at hap
kape yn eiwanétup at ka'ap hawyi aru aikotd eweikyi'at kuap wuat'i e'at piat
ikahu sese rakat ehekare'en Tupana wuat hap e. Mi'i hawyi eheine'en wuat'i
e'at piat hap ko'i eimipun no topyhu'at e. Mi'i hawyi uhehay wakuat kuap
hap yt teke kuap i eiwanétup hawe e Iesui ahepe. 38 Mesuwarotiat miit'in
wytl yt uimohey i kahato haria mesuwiaria e. Ta'i ta'atumiky'esat ko'i yn
ta'atunug neran e. Mi'li pote uwe uwe uhehay pupi tuwem®ti yt uimohey
haria i py'asetpe mi'i haria pupi ti aru Uito i'ewyte aremoti wy mekewat

e'at pe kardpe Uito Eheyke'et no ariot i ra'yn Morekuat no atipy piaria wywo
Tupana wat hétyhot rakat pe imehit rakat piat turan. Mi'i hap e'at pe ti aru
Uito Eheyke'et aremoti uipupiat wemati haria pupi e Iesui mu'ap upiaria pe.

9

MATEU 17.1-8 IRUKA 9.28-36 PIAT EWY

1 Weétup e'at pe Iesui to'e temiit'in me — Meiliran ti aru Tupana uimoherep
sese ehepe Uito Miit'in Porekuat nuat sese areine'en hap e. Ma'ato wétup
ok wétup ok yn eipe meilipe akasa uhowawiat haria eweipyhu'at e. Ta'l
eipe ti eiwa'akasa ra'yn uhewaku hap ko'i e eiku'uro hap e'yianmete are
e. Yt yne i eipe ma'ato wétup ok wétup ok ti aru mi'i hap kapiat akasa
hanuaria eweikupte'en aru e Iesui luwau Tiaku Peteru piat. 2 Mi'i hawyi 6
e'at itote toine'en hawyi lesui toto i ra'yn yity'ok ywaiti kahato rakat kape
towyria'in nywo mye'ym ok takaria wywo yn Peteru Tiaku [uwau wywo.
Mi'i hawyi itote Iesui timoherep ta'yn aikota toine'en hap sese. 3 Mi'i turan
Iesui esokpe imehit kahato ikytsig kahato po'og ikytsig mesuwarotiat ko'i
kai e. 4 Mi'i hawyi hemiit'in te'era'akasa typy ok Tupana ehay moherep
haria sa'awy'iwuaria iwywo. We&tup ok Eria wétup ok Musei te'era'akasa.
Mi'iria ti to'oehay Iesui wywo. 5 Mi'i hawyi Peteru to'e — Urumu'e hat e
ta'i waku kahato meitipe watoine'en e. Etiky'esat apuru urutunug ehe'og
mye'ym e wétup ewano wétup Musei wano wétup Eria wano e Peteru Iesui
pe. 6 Ma'ato ipoity'i tuete pono mio ta e ne'l. Ta'i token'® pote Yne ra'yn
te'eroken’®. 7 Mi'i hawyi ywyhig me ywaiti pyi sehay tut ra'yn — Uha'yru
Uimiky'e kahato ti eipy'asetpe toine'en e. Mi'i tupono ewelwanetup to ihay
kape are e Tupana ywaiti pyi. 8 Mio td e hawyi Iesui yn na'yn heremo
temiit'in yatype. 9 Mi'i hap totepyi tuwat popuo Iesui to'e towyria'in me
mye'ym ok takaria pe — Yt ewehenoi tei'o aikotd Eimu'e hat ewei'akasa
mesup yity'ok totiat hap irania'in me e. Ma'ato karape Uito Eheyke'et arétem
gu'uro pyi hawyi ti aru waku ra'yn ewehenoi Eimu'e hat ewei'akasa mesup
hap e. 10 Mi'i pote irania'in me yt ta'atuhenoi teran i. Ma'ato mio ta e Iesui
pote te'eruwanétup kahato — Kat pote mio td e — Ara'aipok gu'uro pyi e
i'atu'e te'erewanétup hawyi. 11 Mi'i hawyi yity'ok totepywiat tuwat hap upi
te'ero'e Iesui pe — Kat potel sa'awy'iwuat miwan enoi haria te'ero'e ahepe
miwan me — Ta'i Tupana tipo'oro ti aru wuat'i ehakyera'at hanuat ma'ato
toipo'oro aru Mi'i Miit e'yianme mekewat sa'awy'iwuat tehay moherep hat
Eria toipo'oro Temiit ut hap moherep hamuat i'atu'e ahepe. Mio ta i'atu'e
pote Iesui tiwesat — Ta'i Eria ti tut hamuat yianme uipu'ap mohédpyk hamo
e. Ta'i tohenoi kahato Eria etiat miwan me. To'e hap ewy ti ra'yn e. I'ewyte
ti tohenoi kahato Eheyke'et ku'uro hamuat hap etiat miwan me e. 12I'ewyte
tohenoi kahato aikotd ho'opot hamuat hap etiat aikota i'atumikyry'i tuetiat
hamuat etiat hap ko'i tohenoi miwan me wy e. Mi'i hap ewy ti tohenoi Eria
ut hamuat hap etiat e. 13 Pywo ti Eria ti put'ok'e ra'yn ha'awyte ra'yn e hap
ewy e. Ta'i Uimoherep ta'yn miit'in me mi'i miit Tupana ehay moherep hat
sa'awy'iwuat Eria ewywuat e [luwau piat. Pywuat sese tii'atumikyry'i kahato
mi'i ete. Ta'atu'auka ra'yn wyti aikota sa'awy'iwuat henoi hap ewy tira'yn e
Iesui towyria'in mye'ym ok takaria pe mu'ap upi yity'ok totepyi.

MATEU 17.14-21 IRUKA 9.37-43 PIAT EWY
14Mi'i turan myhu'at haria irania'in hemiit'in tihep teran wétup ok kurum
piit pyi ahiag pd'du ma'ato yt ta'atuhep kuap i. Mi'i pote itotiaria miwan
enoi haria to'okyry'i kahato i'atuete. Mi'i turan lesui put'ok'e i ra'yn i'atuete

mye'ym ok takaria wywo. 15 Hemiit'in te'era'akasa Iesui kape hawyi pun'i-
'atu’'e howa kape irania'in typy'i rakaria wywo i'atuwepit kahato ra'yn. Mi'i
hawyi te'eruwépowat — Haika'at Uhyt haika'at Mimi i'atu'e. 16 Mi'i hawyi
Iesui put'ok'e ra'yn i'atuete mye'ym ok takaria wywo hawyi Iesui apo'e
i'atuepe — Kat eiwei'el eiwo'ope uhyt'i'in mana'in e. 17 Mi'i hawyi wétup
ok typy'i tok pyi to'’e — Wo'omu'e hat ga'atpo aterut uha'yru ahiag ipiit piat
rakat ewawi wen ma'ato En yt uwe i e. Yt naku i kahato ahiag uha'yru ete
Uhyt e. Ahiag teke hawyi yt ihay kuap i tuereto e. 18 Ta'i ta'at yi tote hawyi
ti tuwe'okhyt morem morem tuereto iwé endpuk tyry'e kyry'etkyry'et e. Mi'i
haype iku'uro porapituereto e hap. YtnakuiUhyte. Sa'awy'i epotmu'eria pe
ahétup ahiag putsithep hamuat hap wen ma'ato yt ta'atuhep kuapie. 19 Mi'i
hawyi Iesui to'e — Ta'i yt uimohey i haria miit'in mesuwat yi totiaria pote
e. Karania e'at ti aru areine'en eiwywo eimu'e uimohey mono ui'e haype e.
Kar@muo put'ok'e uimohey ehepiat hap woroho'omu'e mot'i pytkai yt Tupano
mohey i rakaria wo eweikupte'en ne e. Pyno eterut ro meikowo uhowawi
esa'yru ahiag ipiit piat rakat e Iesui ahiag ipiit piat rakat ywot pe. 20 Mi'i
hawyi meremo ta'atuerut ra'yn howawi. Mi'i hawyi ta'akasa ra'yn Iesui ewa
kape hawyi ahiag tipun hirakat yi tote hawyi toi'okhyt morem morem hawyi
iwé endpuk ta'yn. 21 Mi'i pote Iesui to'e i'ywot pe — Kardmuo kahu sa'awy'i
meiko td emépyt ete uhyt e. — Ta'i ihire pyi te mekewat ahiag toine'en ipiit pe
Mehi e. 22 Aria pe kawiat re i ahiag tipun tuereto i'auka hamo e. Mi'i tusake ti
y'y pe toi'auka teran tuereto i'auka hamo e. Yt naku i kahato mi'i td uha'yru
etiat hap uhete Uhyt e. Uruehakyera'at ro En Uhyt e. Eithep kuap pote etihep
to ahiag Uhyt e. 23 Mi'i hawyi Iesui tiwesat — Etihep kuap pote ere'e apo
uhepee. Katpotemio td ere. Ytuimoheyiapoen. E'e hap kaipyiti yt uimohey
i kahato hap atikuap. Tupana mohey haria pe ti yt kat i niatpo e Iesui mio ta
e pote. 24 Mi'i hawyi hirakat ywot to'e haty wo — Ta'i atimohey Tupana Uhyt
ma'ato yt kahato i e. Pyno uipowyro po'og uhepiat Tupana mohey hamuat e
tuwak popuo. 25 Mi'i turan typy'i ra'yn t6'é pote Iesui haty'i haty'i tehay wo
ahiag — Erétem no ahiag sa'ag meiliwat hirakat piit pyi e. Yt naku i kahato
en e. Miit'in pusu moto hat en e. Miit'in ewaure ka'a pyhyp hat en e Iesui
ahiag me. Yt kar@muo i ra'yn o era'aipok hirakat kape e. 26 Mi'i hawyi ahiag
tuwétem na'yn kakto'e kakto'e popuo hawyi toihuruk huruk kurum tuwétem
hawe. Mi'i hawyi kurum ta'at yi tote iku'uro rakat ewy ra'yn. Mi'i pote raso
— Iku'uro ra'yn wyti i'atu'e ra'yn irania'in. 27 Ma'ato Iesui timopoi'dm na'yn
topo wo hawyi ipoi'dm waku i ra'yn tuete. 28 Mi'i hawyi toto i ra'yn Iesui
wétup getap kape towyria'in nywo. Mi'i tote apo'i'atu'e Iesui pe — Uhyt kat
pote som yt uruihep kuap i mekewat ahiag uruto i'atu'e ra'yn. 29 Mi'i hawyi
toi'atuwesat — Ta'i uhyt'i'in mesuwat ewywuat ahiag niatpo kahato tuwétem
e. Tupana yn na'yn ti mekewat ewywuat ihep kuap e. Ewehétup Tupana pe
haty wo eiwemosy'at hap wywo ahiag hep hamuat mi'i pote yn ni tuwétem
ma'ato ilite'en ewehé&tup pote yt karape i eweimdto kuap meremo mekewat
ahiag ewywuat e Iesui temiit'in me.

MATEU 17.22-23 IRUKA 9.43-45 PIAT EWY
30 Mi'i hap totepyi toto Iesui towyria'in wywo yi Karireia sakpo i ra'yn.
Ma'ato yt tuwenoi i toto hamo irania'in me katupono temiit'in mu'e hamo
ne'i tuweran toto. 31 Mi'i hawyi mu'ap upi toi'atumu'e mu'e kahato ra'yn
towyria'in — Meitiran ti aru Uito Eheyke'et ta'atupyhik hawyi ui'auka ra'yn
e. Mi'i hawyi ti aru ta'atusyp wo'opyhyp hawe e. Mi'i hawyi ti aru ta'atusyp
hawyi mye'ym e'at yn iku'uro mekepe e. Mi'i hawyi ti aru ma'ato areine'en i

ra'yn gu'uro pyi Uito Eheyke'et e. 32 Ma'ato mio td e hap iwyria'in yt tikuap i
ma'ato apo yti'atu'e i katupono te'eroken'é haype apo'i'atu’e hap pupi.

MATEU 18.1-5 IRUKA 9.46-48 PIAT EWY

33 Mi'i hawyi put'ok'e Iesui temiit'in wywo getap we hawyi apo'e temiit'in
me — Mehi'in e kat ewei'el eiwo'ope ehehay mu'ap upi e. 34 Ma'ato yt
ta'atuwesat teran i katupono to'oehay moweuka'i ne'i — Uito ti wakuat
no po'og eikai i'atu'e to'ope wen. 35 Mi'i hawyi ta'apyk ta'yn Iesui hawyi
toi'atukaykay temiit'in 12 ok takaria hawyi tohenoii'atuepe — Po'og nakano
ereine'en neran mote ereine'en no wuat'i miit eropat hano wuat'i miit'in miat
motpap nug hano. Mi'i hawyi po'og ereine'en Tupana wanétup hawe e Iesui
temiit'in me i'ewyte ahepe. 36 Mi'i hawyi hirakat toiporokpun i'atupy'asetpe
hawyi toi'ahi'ypysat hawyi to'e towyria'in me. 37— Uwe uwe ti aru uhetiano
wétup ok hirakat ky'e meikowat ewy e mi'i hat wyti uiky'e hano topyhu'at e.
I'ewyte uwe uwe uiky'e hat toine'en mi'i hat ti aru yt Uito yn i uiky'e ma'ato
Uipo'oro hat Tupana ky'e hano topyhu'at wy e.

IRUKA 9.49-50 MATEU 18.6-9 PIAT EWY

38 Mi'i hawyi iwy ok ITuwau to'e — Wo'omu'e hat ga'atpo uruta'akasa wétup
ok ahiag sopo eset wuat hat e. Mi'i hawyi wai'uruto'e katupono yt aiwywuat
hewyry rakatipote e. 39 Mi'i hawyi Iesui tiwesat — Yt naku i waiwato'e wétup
ok pe uhet wuat ahiag sopo hat e katupono atiky'esat mi'i ewywuat nug hap.
Kat pote uhet wuat ahiag sopo haria yt te'eruwekyry'i kuap i uhet esaika hap
ete e. 40 Mi'i pote uwe uwe uhehay etiat uhet etiat yt ipy'ahak i rakat mi'i
hat aiwywuat hewyry rakat ewy toine'en e Iesui. 41 Ta'i uwe uwe ehepe hum
y'y wétup ekui'a yn uhemiit'in eipe pote mi'i hat ti aru haipepiat ipuéti ha'up
Tupana piat e. 42 Uiwyria'in e ta'i yt naku i kahato watopyhu'at ihy pya pe
nu wato aipiit ete saitynug wo katupono mi'i hap ewy hawyi aiku'uro hap
yn topyhu'at. Mekewat nu ipotyi rakat aipiit ete pote yt wato'am kuap i ihy
pya pyi hawyi. Ma'ato po'og yt naku i mi'i hap kai topyhu'at aru hirakaria
uimohey haria ma'at haria e. 43 Ma'ato eipo wo eweima'at hirakat pote waku
eweitek eipo e. Katupono po'og waku eiwehyt'ok Tupana etawa pe wétup
eipo wywo yn ma'ato typy eipo wywo eiwehyt'ok aria pe ne'ie. 44Ta1i yt
naku i ti eiwehyt'ok hamuat alkope aria yt hasep i hawe aikope ut yt topap
1 hawe e. I'ewyte eipy wo eweima'at hirakat wétup mu'ap upi mi'i ti waku
eweitek eipy e. 45 Katupono po'og waku eiwehyt'ok Tupana etawa pe wétup
eipy wywo yn ma'ato typy eipy wywo eiwehyt'ok aria pe ne'i e. Mi'i pote
karéape eipy ehewyry yt naku i nug hamuat po'og waku eweitek eipy eweiwat
yt naku i nug hamuat kai are e Iesui ahepe. 46 Ta'i yt naku i ti eweikupte'en
hamuat aikope aria yt hasep i hawe aikope ut yt topap i hawe e. 47 I'ewyte
eweima'at hirakat eheha wo mi'i eheha waku eweihep o are'e e. 48 Po'og
waku wétup eheha wywo yn eiwehyt'ok aikope Tupana toine'en Morekuat no
hawe. I'ewyte typy eheha wywo eiwehyt'ok aikope ut yt topap irakat hap tote
e Iesui tomohey haria hirakaria ma'at haria pe.

49 Mi'i hawyi Iesui to'e temiit'in me — Ta'i aria waku kahato aimi'u moka'a
hamo e. 50 I'ewyte waku kahato ukyt yne mosé'€ hamo ma'ato ukyt yt hé'€ i
rakanuat pote yt uwe i iky'esat e. Uhyt'i'in mi'i hap ewy o eweikupte'en aria
ewy ukyt hé'é rakat ewy wuat'i mosé'é€ hamo e. Hé'é kahato rakaria ewy o
eweikupte'en eiwo'ope e. Yt eiwu'uka tei'o eiwo'ope e Iesui temiit'in me e.

10
MATEU 19.1-12 PIATEWY

1Mi'i hawyi Iesui toto i ra'yn yi Iuteu kape. Mi'i hawyi toto Ititdu hy sakpo.
Mi'i hap tote te'eruwa'atunug typy'i kahato howa kape. Mi'i hawyi tohenoi
henoi i'atuepe tomiky'esat ewy Tupana ehay. 2 Mi'i turan nagnia ehay enoi
haria td'é howa kape ima'at teran haype apo'i'atu'e — Uhyt urundpin En sio
waku apo uruehary'i wywo uruto'o'atoiat wétup ok wywuat i ra'yn hamo
i'atu'e Iesui pe. 3 Mi'i hawyi Iesui ti'atuwesat — Kat el pono nimuat aha'ase'i
Musei aindpin mi'i hap yt eweikuap i apo'e. 4 Mi'i hawyi ta'atuwesat —
Nimo Musei to'e — Eiwo'o'atoiat teran pote ewetunug miwan popera tote yt
eiwo'owese i hap morekuat ehamo mi'i hawyi ti waku eiwo'o'atoiat e Musei
sa'awy'ii'atu'e. SMa'ato Iesui ti'atuwesat — Eweikuap kat pote Musei eindpin
mio tad e. Pyno ahenoi ehepe. Ta'i yt eiwo'oky'e kuap i ti eipy'a heg mote. Mi'i
pote ti Musei mio td e miwan me e. 6 Ma'ato sa'awy'i sese ti yt mi'i td hin i
katupono sa'awy'i te ti Tupana tunug miitipa'iatiwary'ie. 7Mi'i tupono waku
ihainia ti'atoiat to'ywot toty hawyi tehary'i wywo toine'en e. 8 Mi'i hawyi
ihainia tehary'i wywo wétup piit ieIne'en hap ewy ra'yn topyhu'at e. ° Mi'i
tupono yt eweitek tei'o Tupana mipo'i wo'okyi‘at hap e. 10 Getap wiat hawyi
iwyria'in apo'i'atu’e Iesui pe — Kat to'e hawe som mio ta i'atu'e. 11 Mi'i hawyi
toi'atuwesat — Uwe uwe tehary'i atoiat mi'i hawyl toine'en wétup ok wywo i
ra'yn mi'i hat ti yt naku i inug tehary'i sa'awy'i pe Tupana wanétup hawe e.
12T'ewyte ti uwe te'aito atoiat mi'i hawyi toine'en wétup ok wywo i ra'yn mi'i
hat ti yt naku i inug te'aito sa'awy'i pe Tupana wanétup hawe e. Mi'i ta ti yt
naku i kahato ewetunug uimohey haria eipe pote e Iesui.

MATEU 19.13-151RUKA 18.15-17 PIAT EWY

13 Mi'i hawyi miit'in te'eropo'ok teran hirakaria Iesui ewawi i'atuewaku
topo wuat hamo. Ma'ato ipotmu'eria ti'atupyhyp hirakaria howawi war'i-
'atu’'e. 14 Mi'i pote ipy'ahak Iesui temiit'in ete hawyi to'e — Tero t6'é
uhowawi hirakaria e. Yt eweipyhyp tei'o uhowawi hirakaria pdie. Katupono
karape Tupana topyhu'at Wuat'i Ywania Miit'in Porekuat no mi'i hap e'at pe
hemiit'in imohey haria hirakaria ewy ra'yn tukupte'en hetama pe. 15 Pywo
pe ti eweiwat teran aikope Tupana toine'en Morekuat no hap kape pote
aikotd hirakaria tiky'esat tuwehyt'ok ta'atuty ta'at'ywot kapiat hap ewy o
eweiky'esat eiwehyt'ok hap ma'ato yt pote ti aru yt eiwehyt'ok hin i atipy pe
e Iesui topotmu'eria pe. 16 Mi'i hawyi hirakaria toi'atu'okhytsat hawyi topo
wo toi'atuewaku.

MATEU 19.16-30 IRUKA 18.18-30 PIAT EWY

17Mi'i hap totepyi Iesui toto ra'yn. Mi'i turan wétup ok hekat rakat pun'e
Iesui owawi mu'ap upi. Put'okto'e hawyi tuwepy'dtutuk howa kape. Mi'i
hawyi to'e — Wo'omu'e hat waku kahato En e. Mi'i pote uimu'e katupono
atiky'esat wyti areine'en wuat'i e'at piat hap e ma'ato yt atikuap i kahato kat
som atunug waku ha'up mo e. En ni wakuat kahato e. 18 Mi'i hawyi Iesui
to'e mekewat miit pe — Tupana yn ni wakuat e. Uito wakuat ere'e apo. Uito
Tupana ewanétup hawe apo e. 19 Mi'i hawyi Iesui to'e tope — Etikuap apo
Tupana wo'ondpin hap ko'l yt erepot'auka tei'o e hap yt wétup ok wywo tei'o
ehary'i e'aito e hap yt sero'ok’ere tei'o e hap yt eso tei'o e hap yt erepotma’at
tei'o e hap etimdtypot e'ywot ety e hap etikuap apo'e. Ta'i mio td e hap
etikuap e Iesui kurum iwasu hekat rakat pe. 20 Mi'i hawyi kurum iwasu
tiwesat — Ta'i uihire pyi te ti yt ati'aparap i mio ta e hap ete e. 21 Mi'i hawyi
Iesui teha'at howawi iky'e kahato hap wywo hawyi to'e — Mehi wétup mo
etunug hawyi waku ereine'en ne'en Tupana wywo e. Pyno motoro e'yat kape
hawyi etimd'é yne ekare'en yt hekat i rakaria pe hawyi era'aipok uhowawi
ereto uhupi hamo e. Mi'i pote ti aru ekare'en sese etipuéti Tupana etama pe



IESUI ETIAT MAKU MIENOI 10:22 109 IESUI ETIAT MAKU MIENOI 10:38

e. 22 Mio ta e Iesui pote paa'e ne'i ra'yn hawyi toto Iesui kaipyi yt iwepit i
ra'yn katupono iwat hekare'en iwato kahato pote yt toim6'€ teran i. 23 Mi'i
hawyi Iesui teha'at temiit'in kape hawyi to'e — Are pai niatpo kahato ti rat
wekare'en ky'e haria tuwehyt'ok aikope Tupana toine'en Morekuat no hawe
e. 24Mi'i hawyi hemiit'in te'eruwewanétup kahato ihay kape mi'i hawyi Iesui
to'e 1 — Ta'i niatpo kahato ti rat wekare'en mohey hat teke aikope Tupana
Morekuat no toine'en hawe e. 25 Ta'i niatpo kahato aikota aihii iwato rakat
Kameru teke awi ehapo ka'a puo hap ewy e. Mi'i hap ewy ma'ato ti po'og
niatpo tuwehyt'ok Tupana etama pe wekare'en mohey haria e temiit'in me.
26 Mi'i hawyi hemiit'in gyt'i'atu'e i ra'yn hawyi te'ero'e to'ope — Pyno yt uwe
i hekat rakat pono teke kuap atipy pe i'atu’'e. Mi'i hawyi apo'i'atu'e Iesui
pe — Yt uwe i aru pono hekat rakaria Tupana mi'atuehakyera'at rakaria
i'atu'e. 27 Mio td i'atu'e pote Iesui teha'at i'atuewawi hawyi to'e — Pywo
ti rat yt uwe i tuweehakyera'at kuap tuwewi. Tupana yn ti'atuehakyera'at
kuap miit'in e. 28 Mi'i hawyi Peteru to'e ra'yn — Urumu'e hat sa'awy'i te ti
uru'atoiat yne meimuéwuat ko'iuruekat eupiat urutuwat hamo e Peteru Iesui
pe. 29 Mi'i hawyi Iesui to'e — Atikuap eimi'atoiat yne hap e. Ta'i pywo ti rat
are'e ehepe uwe uwe uhehay moherep wétup ywania pe toto uiky'e haype
hawyi i'atoiat to'yat towyria'in toty to'ywot tomépyt'in tomikoi ko'i mi'i hat
po'og toipuéti sa'awy'iwuat wakuat tomi'atoiat hap ko'i kai e. 30 Mi'i hawyi
toipuéti mesuwarotiat ko'i kai po'og po'og na'yn sa'awy'iwuat kai aikota 100
hap ewy aru toipuéti to'yat ko'l towyria'in toty'in tomépyt'in tomikoi ko'i
sa'awy'iwuat weétup takat tomi'atoiat kai 100 hap ewy aru toi'atupuéti e.
I'ewyte ti aru eweipuéti miit'in mikyry'i hap uhehay upi uhupi eweiwat pote
e. I'ewyte mesuwarotiat toku'uro hap saipepiat toipuéti hamuat toieine'en
hap yt sakewuat ikahuro rakat i ra'yn e. 31 Mekewat e'at pe ti aru ipoity ka-
hato sa'awy'iwuat mesuwarotiaria iwatorakaria te'eropyhu'at kurin rakaria
wo yt miit'in mimdtypot ko'i i wo e. Ma'ato sa'awy'iwuat kurin nakaria paa'e
haria ti aru te'eropyhu'at po'og iwato rakaria wo po'og mimdtypot ko'i wo
wuat'i miit'in kai atipy pe e Iesui temiit'in me.
MATEU 20.17-19 IURKA 18.31-34 PIAT EWY

32 Mi'i hawyi Iesui ipot'am towyria'in e'yianme tawa wato Ierusar€i kape.
Mi'i hawyi te'eroken'é kahato ipotmu'eria i'ewyte i'atuwuwu kahato katu-
pono — Ta'i itote tukupte'en ai'auka teran haria i'atu'e to'ope. Mi'i pote
toi'atukaykay tuwewawi temiit'in hawyi tohenoii'atuepe aikota aikota tawa
wato Ierusaréi miaria tunug tuwetiat hamuat. 33— Wato hamuat wyti tawa
Ierusaréi kape e. Put'okwato'e itote hawyi ti aru Uito Eheyke'et pa'i kororia
miwan enoi haria uipag na'yn surara'in po pe ra'yn e. Mi'i hawyi mi'iria
tl aru uipo'oro ra'yn ui'auka hamuat kape e hawyi ti aru irania'in ywania
po pe uipag ui'auka hamo e. Mi'i hawyi te'erehay mikyry'i kahato uhete.
34T'ewyte kuitu'i'atu'e uhete e. Mi'i hawyi ti aru uipokpok ta'yn hawyi ti aru
ui'auka ra'yn wen ma'ato ti aru mye'ym e'at yn areine'en gu'uro pe hawyi ti
aru areine'en i ra'yn Uito Eheyke'et e Iesui mu'ap upi tawa Ierusaréi kapiat
tuwat hap upi.

MATEU 20.20-28 PIATEWY
35 Mi'i hawyi hemiit'in Tuwdu Tiaku Sepeteu sa'yru'in tuwat Iesui kape
hawyi ta'atuhétup tope — Urumu'e hat etum uruepe kat urumiky'esat ok ta
i'atu'e. 36 Mi'i hawyi to'e — Pyno kat som eweiky'esat atum ehepe e. 37 Mi'i
hawyi ta'atuwesat — Pyno kardpe eropyhu'at Wuat'i Miit'in Porekuat no mi'i
turan ni aru uruiky'esat uruta'apyk po'og e'yatype etu'isaria wo emimatypot
ko'iirania'in kai i'atu'e. 38 Ma'ato Iesui ti'atuwesat — U yt eweikuap i kahato

kat som ewehétup uhepe hap e. Pyno uhekui'a pyi apo eiwe'y'ukuap e.
Uhatek hap apo eweha'dg kuap e. 39 Mi'i hawyi ta'atuwesat — Ta'i uruhepap
kahato i'atu'e. 40 Mi'i hawyi Iesui to'e — Pywo eiwe'y'u aru ti uhekui'a pyi
i'ewyte ewehd'dg irane uhatek hap e ma'ato eimiétup uhepiat ti yt atum
kuap i ehepe katupono Tupana ti'airo yn na'yn ui'yatypiat apyk hanuaria
e Iesui Tiaku Iuwau pe. 41 Mio ta i'atu'e ta'atuhé&tup Iesui piat pote irania'in
hemiit'in i'atupy'ahak Iuwdau Tiaku ete. 42 Mi'i hawyi Iesui ti'atukaykay i
ra'yn tuwewawi hawyi to'e i'atuepe — Uhekatuwyria e eweikuap apo aikota
mesuwarotiat morekuaria te'eruwemowato kahato hap e. Ta'i ta'atupo'oro
kahato ti ta'atuemiit'in sehay pirik wo e. 43 Ma'ato mesuwarotiaria epore-
kuaria ewy yt atiky'esat hin i eweikupte'en e. Ma'ato uwe wemowato teran
hat wuat'i powyro hano atiky'esat e. 44 Uwe topyhu'at ei'akag wo teran mi'i
hat waku topyhu'at ehemiit no Eheyke'et ewy e. Katupono Uito Eheyke'et
ariot mesuwat yi kape miit'in eropat hamo e. Ma'ato yt miit'in miat uheropat
hamo i ariot mesuwe e. 45 Ta'i miit'in hep yt nakuap i pywiat hamo ariot
ehowawi e. Ta'i uheine'en hap atum irane wuat'i miit'in kyi'at Tupana
wanuat sa'up mo atum uhuu e Iesui topotmu'eria pe.

MATEU 20.29-34 IRUKA 18.35-43 PIATEWY

46 Mi'i hawyi Iesui put'ok'e i tawa Ieriko pe temiit'in nywo. Mi'i hawyi
tuwend'é mekewat tawa pyi miit'in tok puo. Mi'i hawyi tawa ekuekai mu'ap
tote toine'en mehi Patimeu apyk pe. Mi'i ti yt iha pytig i. Wuat'i kaipywiat
kat 8tup hat toine'en. Mi'i ti Timeu sa'yru. 47 Mi'i hawyi toikuap ta'yn Iesui
tawa Nasare piat ut hap hawyi toh&tup haty wo Iesui pe — Morekuat Tawi
Sa'yru uhehakyera'at En e. 48 Ma'ato so irania'in — Wai'i'atu'e ehay pirik
kahato. Epo'inik to i'atu'e. Ma'ato po'og ne'i haty wo iwépap'i tuwatka watka
— Morekuat Tawi Sa'yru uhehakyera'at En e Iesui pe. 49 Mi'i hawyi Iesui
topyhu'at hawyi to'e— Eweikaykay ro meikowo ytiha pytigirakat ei'atuepe.
Mi'i hawyi te'ero’e Patimeu pe — Iesui ekaykay ra'yn koitywy uhyt mimi
I'atu’e. Pyno epoi'dm no ereto ro ewepit ro i'atu'e. 50 Toikuap hawyi topysop
toipun hawyi ipoi'dm peso'e hawyi toto ra'yn Iesui kape. 51 Mi'i hawyi apo'e
Iesui tope — Pyno kat aru emiky'esat atunug epe e. Mi'i hawyi toiwesat —
Wo'omu'e hat uheha pakup i nug hap atiky'esat e. 52Mi'i hawyi Iesui to'e tope
— Pyno koitywy waku ra'yn eha ete katupono uimohey hap emoehdite ra'yn
e. Mi'i hawyi meremo waku ra'yn tuete ta'akasa i ra'yn. Mi'i hawyi Patimeu
toto mu'ap upi Iesui upi sa'awy'iwuat yt iha pytig i rakat.

MATEU 21.1-11 IRUKA 19.28-40 IUWAU 12.12-19 PIAT EWY

1 Mi'i hawyi Iesui toto i ra'yn tawa wato Ierusaréi kape towyria'in wywo.
Put'okto’e mekewat yity'ok Uriweira ypia yity'ok hap het rakat tote hawyi
te'era'am hawyi te'eropyhu'at mekewat yity'ok tote. Yt pya hin i ra'yn tawa
wato lerusaréi kai tawa Pewake kai tawa Petania kai tukupte'en itote. 2 Mi'i
totepyi toi'atupo'oro typy ok temiit tawa lerusaréi kape — Eweiwat ro meke-
wat tawa kape hawyi put'ok’ewei'e hawyi aru ewei'akasa aru wétup i'atuhii
Iumentu mépyt ta'asaity piat eweipuéti aru e. Mekewat i'atuhli lumentu
mépyt pakup takat toine'en katupono yt uwe i hewyry itotiat rakat te toine'en
I'atuhii e. Pyno mi'i hawyi o waku ewei'asaitypok hawyi o eweterut ra'yn
i'atuht uhowawi katupono uhewyry teran mekewat [umentu mépyt rote
areto tawa wato Ierusaréi kape teran e Iesui typy ok temiit'in me. 3Mi'i hawyi
to'eitomipo’oro ko'i pe— Ta'atukuap teran aru — Kat hamoi ewetioto uruhii
I'atu'e hawyi waku ewei'e aru — Aika'iwat wyti ipuru porap'i eih@i uhyt'i'in

waku ewei'e 0 ika'iwaria pe e Iesui typy ok tomipo'ororia pe. 4 Mi'i hawyi
tuwatra'yn hawyimi'i lesui e hap ewyra'yn ta'atupuétiitote i'atuh@ Iumentu
ta'asaity pe mu'ap tote oken note. > Mi'i hawyi ta'atu'asaitypok pote itotiaria
apo'i'atu’'e — Kat hamoi ewetioto uruht i'atu'e. 6 Mi'i hawyi ta'atuwesat
— Aika'iwat Iesui wyti ipuru meremo i'atu'e. Mi'i hawyi so — Pyno waku
i'atu'e. 7 Mi'i hawyi ti tuwat ra'yn i'atuhlt wywo Iesui kape. Put'ok'i'atu'e
hawyita'atuporokpuni'ok tote ta'atuesokpe ko'ii'atuhii tote. Mi'i hawyiIesui
ta'am na'yn apyk pe mekewat Iumentu pakup ok tote. 8 Mi'i hawyi irania'in
iporokpun ta'atuesokpe yi upi. Ta'atuterek i'yhop ko'i haga ko'i ga'akoran
ko'i hawyi ta'atuporokpun howa kai ipu'ap mokahu hamo morekuaria pu'ap
ewy. 9Mi'i hawyi yianmiaria wat'ymuaria te'erehum ta'atuehay wepit wywo
— Ta'i waku kahato ti Tupana i'atu'e. Meiliwat Miit ti Tupana Mimotypot
i'atu'e. 10 Meiliwat Miit ri Tupana Mipo'oro Aiporekuat nuat aikotd morekuat
Tawi ewywanuat i'atu'e. To'iro Tupana Mipo'oro Morekuat Tawi Saipepiat
sese moOtypot hamo i'atu'e mekewat mu'ap upiaria sem tuwat tuwat Iesui upi
tawa wato Ierusaréi kape turan. 11 Put'ok'e tawa wato Ierusaréi me hawyi
Iesui teke Tupana motypot hawe. Mi'i hawyi teha'at yne hawyi toto i tawa
wato Ierusaréi myi watym neran moity'i pote toto mekewat tawa hit Petania
kape temiit'in 12 ok takaria wywo.

MATEU 21.18-19 PIAT EWY
12He'ihot'ok pe tawa Petania kaipyi ta'aipokira'yn Ierusaré€i kape. Mi'ihap
tote mu'ap upilesui hesy'at kahato ra'yn. 13 Mi'i hawyi ta'akasa Wiku yp kape
pya wuat kape i'yhop kahuria rakat kape. Mi'i hawyi toto haat ky'ewima'ato
yt kat i haat toipuéti. I'yvhop yn toipuéti hesy'at turan. Yt haat rakat i. 14 Mi'i
hawyi Iesui to'e Wiku yp we hawyi — Are pai e pyno mi'i hawyi wyti aru yt
sakeira'yn esaate. Ytuweira'yntiaru esaat'u e tesy'at hap wywo te. Mio ta
e hap hemiit'in tikuap.
MATEU 21.12-17 IRUKA 19.45-48 PIAT EWY
15Mi'i hawyi Iesui toto temiit'in wywoira'yn Ierusaréi kape. Put'okta'atu'e
hawyi tuwehyt'ok i ra'yn Tupana motypot yat wato pe. Mi'i turan kare'en
kyi'at haria weneru'i weneru'i e haria tukupte enitote typy'i kahato toipuéti.
Mi'i hawyi Iesui ti' atuporenotem 1 ra'yn mi'iria Tupana motypot yat wato
hawyi. Mi'i hawyi Iesui i'atuetineiru pat'ok pat'ok hap mesa yparakai ko'i
tohytpok yne. Mi'i hawyi pykasu weneru haria e'amyap ko'i tohytpok yne.
Toi'atusopo ynei'atukat weneru haria. 16 Mi'i hawyi herut haria toi'atupyhyp
ta'yn yt toiky'esat i ra'yn Tupana motypot yat wato e'okipy sakpo tokoka'at.
17 Mi'i hawyi mi'i haria toi'atundpin haty wo — Yt eweikuap i apo aikota
Tupana to'e Isaia miwan me — Ui'yat rat ri atiky'esat wuat'i ywania ehay
uhowawiat hamuat e. Ma'ato ti Tupana motypot yat ewetunug sero'ok'e
hariayatnone'iare e. Ytnakuikahato ewetunug are e Iesui Tupana motypot
yat piaria kare'en weneru haria pe. 18 Mi'i td na'yn tutnug mote miwan
enoi haria pa'i akagnia tikat kahato ra'yn aikotd miat i'auka hamuat ma'ato
te'eroken'€ Iesui pupi kat pote typy'i poity'i ihay upiaria pote. 19 Mi'i hawyi
watym'i irane hawyi toto Iesui tawa Ierusaréi myi temiit'in wywo.
MATEU 21.20-22 PIATEWY
20 Mi'i hawyi he'ihot'ok pe hunete Iesui toto i ra'yn towyria'in nywo
Ierusaréi kape. Mi'i hawyi mu'ap upi iwyria'in te'eraha'at i mekewat Wiku
yp kape. Mi'i turan i'yp gag na'yn hapo wywo ra'yn. 21 Mi'i hawyi ti Peteru
to'e — Urumu'e hat mekewat Wiku yp iku'uro ra'yn emisaty'i saty'i e. 22 Mi'i
hawyi Iesui ti'atundpin — Ta'i eweimohey ro Tupana haty wo e. 23 Pywo
pe ti are'e ehepe uwe uwe meitiwat yity'ok wato rakat ewywuat pe to'e —

Eretoro meulpepyl y'y wato kape hawy1 min'ere ro y'y wato pe imohey hap
wywo yn mi'i pote ti aru topopy ra'yn meremo yity'ok y'y wato kape hawyi
min'e imohey hap ok td are e. 24 Mi'i tupono ti kardpel eimiky'esat eh&tup
Tupana pe imohey hap wywo ewei'e ro eipy'a pe — Tut aru tut aru pai
tut aru an uimiétup ewywuat ewei'e ro eipy'a pe e. Katupono imohey hap
wywo ehétup Tupana pe pote eimiétup ewy tutunug ehepiat tomohey hap
ok ta tutunug. Mi'i pote ti meremo aru eipo pe ra'yn eimiky'esat toine'en
Tupana miium emiétup hap ok td. 25 Pyno Tupana kapiat ehehay hamo
eweimohdapyk to eipy'a piat yt eiwo'owese 1 hap ko'i mi'i pote ti aru Ei'ywot
atipy piat timohdpyk yne eiminug yt nakuap i ko'i e. 26 Ma'ato yt waure wo
1 eweikupte'en mote ti aru Ei'ywot atipy piat i'ewyte yt waure wo i toine'en
eiminug sa'ag ko'i ete e Iesui temiit'in me Wiku yp gag na'yn hap tote apo'e
haria pe.

MATEU 21.23-27 IRUKA 20.1-8 PIAT EWY

27 Mi'i hawyi put'ok’e i ra'yn Iesui tawa wato Ierusaréi me. Mi'i hawyi
Tupana motypot hap yat puo hewyry. Mi'i hawyi pa'i akag ko'i seko miwan
enoi haria i'ewyte nagnia tipuéti Iesui itote. 28 Mi'i hawyi apo'i'atu'e Iesui
pe 29 — Uwel epo'oro ga'atpo meketd nug hamo Tupana motypot yat pyi
uruemiit'in sopo hamo i'atu'e. 30 Mi'i hawyi Iesui ti'atuwesat — Pyno ahenoi
aru ehepe wen ma'ato sa'awy'i ewehenoi uhepe uwe ipo'oro Iluwau wo'o-
set'ok hamo sio Tupana sio miit'in e Iesui. 31 Mi'i hawyi ta'atukat Iesui wesat
hamuat hap. Mi'i hawyi te'eruwanétup — Kat wato'e som waku watiwesat
I'atu'e. Sio Tupana ti luwau po'oro hat wato'e pote ti ren — Kat potei pyno yt
eweimohey i luwdu e aru ahepe. 32 Ma'ato miit'in mipo'oro ti luwéu wato'e
pote aru i'atupy'ahak ahete irania'in katupono irania'in luwdu mohey haria
tukupte'en i'atu'e to'ope. 33 Mi'i hawyi ta'atuwesat Iesui — Uhyt yt uruikuap
isese uwe ehay pyi luwdau topotset'ok i'atu'e. Mi'i pote Iesui ti'atuwesat — Yt
uiwesatipote mi'ihawyiytahenoiiehepe uwe ehay pyi ati'atusopo weneru'i
weneru'i'e haria pya Tupana motypot yat pyi hap e Iesui pa'i akag ko'i miwan
enoi haria pe.

MATEU 21.33-46 IRUKA 20.9-19 PIAT EWY

1 Mi'i hawyi Iesui henoi ha'dkap wuo i'atuepe sehay — W&étup e'at pe so
weétup ok miit tuwanétup Uwa ypia nug tepiat hap ete e. Mi'i hawyi toikoi
hawyi toi'atupyhyp kurara wato pe hawyi tutunug nu ka'a wato Uwa hy sat
hamuat e. Mi'i hawyi so i'ypia py'asetpe tuwepytypnug ywaiti rakat surara
eiam Uwa u haria pupi Uwa ero'ok haria pupi e. 2Hapyk yne hawyi ipotpap
takaria po pe ra'yn toipuru. Mi'i hawyi so toto ra'yn tewyry hamo e. Meitliran
haat hap e'at pe so toipo'oro wétup ok temiit Uwa po'ok hamo e. 3 Mi'i hawyi
put'ok'e ipotpo'oro imikoi ypia pe ma'ato yt i'atuwese i ra'yn imipo'oro ete.
Yt ta'atuium neran i ra'yn ta'atumipo'ok e. Mi'i hawyi ta'atupytyk hawyi
ta'atupokpok kahato ra'yn. Mi'i hawyi ta'atuporera'aipok yt kat nywo ira'yn
e. 4 Mi'i hawyi wétup ok temiit i ra'yn ika'iwat tipo'oro ma'ato i'ewyte mi'i
ipotpap takaria ti'ahyk ahyk i'akag ete e. Mi'i hawyi i'atumikyry'i wo ne'i
ra'yn. > Mi'i hawyi wétup ok temiitira'yn toipo'oro. Mi'i ti ta'atu'aukara'yne.
Mi'i hawyiirania'inira'yn toi'atupo'oro ma'ato i'ewyte te ta'atunug irania'in
ta'atu'ahyk ahyk irania'in ta'atu'atu'uka ne'ira'yn e Iesui. 6 Mi'i hawyi Ha'yru
yn na'yn topyhu'at Imiky'e kahato. Mi'i ti ma'ato toipo'oro — Ta'i Uha'yru
sese tupono ti aru ta'atumotypot kahato ra'yn Mi'i Miit rat pai e so tuwanétup
hawe e. 7Ma'ato tiyt hini. Mi'i hawyi te'ero'e to'ope — To'iro wati'auka I'ypia

Ka'iwat Sa'yru i'atu'e. Katupono ti aru meitiran Mi'i ra'yn Ika'iwat Pakup
mo i'atu’'e. Wati'auka hawyl mono aipo pe yne ra'yn topyhu'at mesuwat
mikoi ypia i'atu'e ne'i to'ope e Iesui tuwepiat. 8 Mi'i hawyi ta'atu'auka ra'yn
Ha'yru hawyi ta'atupugha ipiit mikoi i'ypia kaipyi e. 2 Mi'i hawyi Iesui to'e
— Kat aru mi'i hawyi mikoi ypia Ka'iwat tunug Tosa'yru auka haria ete e.
Ta'i tut hawyi ti aru toi'atu'uka mi'iria hawyi ti aru wétup ywania po pe i
ra'yn toipuru te'yi e Iesui nagnia pe to'auka teran haria pe. 19 Mi'i hawyi
Iesuito'ei'atuepe — Yt kardmuoiapo eiwemu'e miwan me aikotd Tupanato'e
sa'awy'iwuat hap ete — Meiliran aru Weétup ok Uimi'airo i'apy'yha ewywuat
netap nug haria yt tiky'esat i uimdtypot yat nug hamo e Iesui. Ma'ato mi'i
ti aru topyhu'at netap akywyt yp mo ipo'og hesaika irania'in kai e. 11 Mi'i
wyti Aipotypot minug ikahu kahato rakat atipuéti e. Mi'i wyti aru akywyt yp
mo aha'awynug uimotypot yat sese ui'yat nug haria yt tiky'esat i pytkai e ti
miwan me e morekuat Tawi miwan 118.22 pe. 12 Mio ta e pote hewanikaptia
te'eruwanétup kahato hawyite'ero'e — Ahete timio ihay yt watiky'esatilesui
pote i'atu’e. Mi'i pote ta'atupytyk teran Iesui ma'ato typy'i poity'i iwyria'in
pote te'eroken'@ hawyi tuwat Iesui yatypepyi.

MATEU 22.15-22 IRUKA 20.20-26 PIATEWY

13Mi'i hawyi meiliran morekuat Eroti emiit ta'atupo'oro Iesui kape nagnia
ehay enoi haria Iesui ehay aparap ta'atuehay wuat hamo tuwat. 14 Mi'i hawyi
apo'i'atu'e — Wo'omu'e hat i'atu'e ta'i uruikuap En. Pywo ti ehenoi hapyk
yn Tupana kapiat pu'ap wuat'i miit'in me katupono yt uwe pupi i ereken'é
I'atu'e. Wétup ehay yn ehenoi wuat'i miit'in i'atu'e. Mi'i tupono urundpin En.
Waku apo ahetineiru watipat'ok morekuat wato Sesa pe sio yti'atu'e Iesui pe.
15 Ma'ato Iesui tikuap toid'dg ne'i hap morekuat mdpy'ahak hap. Mi'i hawyi
toi'atuwesat — Kat potel mio td ewei'e sio apo uhd'dg hap e. Eweterut ro
uhepe tineiru i'ape rakat ara’akasa mono pyno e Iesui apo'e haria pe. 16 Mi'i
hawyi ta'atu'erut ra'yn hawyi lesui apo'e i'atuepe — Uwe id'dkap kahu pyno
meil tineiru ete toset wywo e. Mi'i hawyi ta'atuwesat — Ta'i morekuat wato
Sesa id'dkap tii'atu'e. 17 Mi'i hawyi Iesui to'e — Pyno waku watum morekuat
wato pe towanuat ko'i sa'up e. Ma'ato Tupana wanuat ko'i sa'up waku watum
Tupana pe e. Mi'i hawyi mio ta e Iesui pote te'ero’'e to'ope — Pywo ti rat ihay
hépyk kahato Iesui wyti i'atu'e. Ta'i tuwe'eg kahato ti ithay i'atu'e to'ope Iesui
ewanikaptia.

MATEU 22.23-33 IRUKA 20.27-40 PIAT EWY

18 Wétup e'at pe hawyi t6'é Iesui kape wo'omu'e haria. Mi'iria so miit'in
mu'e aiku'uro hawyi ti yt kat i ra'yn aheine'en pakup i hap e haria. Mi'iria
so apo'i'atu'e Iesui pe. 19— Wo'omu'e hat nimo te Musei miwan aindpin hap
mio td e — Kardpe eheyke'et iku'uro ma'ato yt kat i imépyt mi'i pote waku
hehiwu iywyt ehary'i wo iku'uro rakat mépyt nug hamo e ti Musei mienoi
nimuat Mekewat Musei miwan miat Teuterunumiu 25.5 pe i'atu'e. 20 Mi'i
hawyi wétup e'at pe so iywyt sem nakaria toine'en. Mi'i hawyi so i'atuyke'et
tipuéti tehary'i ma'ato meitiran so iku'uro yt imépyt i te turan i'atu'e. 21 Mi'i
hawyi so iywyt wywo i ra'yn hehiwu toine'en i'atu'e. Mi'i i'ewyte yt imépyt i
te turan so iku'uro ra'yn i'atu'e. 22 Meitiran 7 ok takat topap yne ta'atuehiwu
yatype ma'ato yt wétup ok i imépyt topyhu'at i'atu'e Iesui pe. Mi'i hawyi so
iku'uro ra'yni'atuehiwu i'atu'e aiku'uro hawyi yt kat i aheine'en hap e haria
Iesui pe. 23 Mi'i hawyi apo'i'atu'e Iesui pe — Atipy pe hawyi mekewat hiwu
uwe te'aito wywo toine'en kat pote 7 he'aito toine'en mesuwe pote. Mi'i hawyi
apuru uwe wary wo mekewat haryporia katupono 7 ok he'aito i'atu'e Iesui
pe. 24 Mi'i hawyi Iesui ti'atuwesat — Ta'i ewei'aparap kahato wyti katupono

yt eweiwanétup hdpyk hin 1 wyti uhyt'i'in e katupono Tupana mienoi yt
eweikuapikahatoi'ewyte Tupana esaika hap yt eweikuapikahatoei'atuepe.
25 Kardpel tuwend'é gu'uro pyi miit'in mi'i hawyi ti aikotd Tupana emiit'in
atipy piaria ewy te'eropyhu'at. Ma'ato yt he'aito rakaria i yt iwary rakaria
wo ira'yn tukupte'en itote e. 26 Mi'i hawyi Iesui to'e — Eipe ti aiku'uro hawyi
tiytkatira'yn aheine'en pakupihap e haria e. Pyno ahenoiteran wétup sehay
ehepe gu'uro pywiat aheine'en pakup i1 hap e. Yt kardmuo i apo eiwemu'e
Musei miwan ete aikotd aria'yp wuk'e hat kaipyi to'e Tupana Musei pe —
Uito ti Apardu eTupana Isaki eTupana Iako eTupana Uito e Tupana Musei
pe sa'awy'i e Esutu 3.6 pe. 27 Mi'i tupono are'e ehepe Tupana ti yt map haria
eTupanaiti. Ta'i uhyt'i'in Tupana tiieine'en haria eTupana yn hap watikuap
e. Mi'i pote Aparau Isaki Iako yt kardpiat 1 iku'uro rakanuaria ma'ato wuat'i
e'at piatieine'en hanuaria mi'iria e Iesui yt katiaheine'en hap aiku'uro hawyi
e haria pe.

MATEU 22.34-40 PIATEWY _ . .
28 Mi'i turan wétup ok miwan enoi hat tikuap yne Iesui wesat waku hap

ko'i pote apo'e Iesui pe — Uhyt e kat e hap som ewanétup hawe irania'in
kai po'og iwato Tupana wo'ondpin hap e. 29 Mi'i hawyi Iesui tiwesat — Pyno
ahenoi po'og iwato rakat epe e. Mio ta e ti miwan me tohenoi Isareu ywania
pe — Weétup Tupana yn ni toine'en e Aipotypot no e. 30 Tupana ro eweiky'e
kahato yne yne eipy'a pe yne yne eiwanétup hawe yne yne eiwe'eg hawe e
ti e Musei tomiwan Teuterumumia 6.5 pe e Iesui tope. 31 Mi'i hawyi wétup
wo'ondpin hap toine'en porap i'ewywuat — Eti'atuky'e miit'in irania'in aikota
aikotd eweky'e hap ewy e Musei tomiwan Irewitiku 19.18 pe. 32 Yt kat i
ti wétup po'og iwato wo'ondpin hap mesuwat kawiat rakat e Iesui tiwesat.
33 Mi'i hawyi mekewat miwan enoi hat Iesui pe to'e — Ta'i waku ti watiky'e
Tupana yne yne aipy'a pe aiwanétup hawe aiwe'eg hawe e i'ewyte irania'in
waku wati'atuky'e aiweky'e hap ewy e. Pywo pe ti mi'i po'og waku watunug
ikamhig se wuk hamuat sio aihii aimiium Tupana piat kai. Ta'i po'og waku
watiky'e Tupana aipy'a pyi e Iesui pe. 34 Mi'i hawyi Iesui tipuéti iwesat
hamuat ikahu rakat sehay. Mi'i hawyi Iesui to'e tope — Ta'i porap yn na'yn
ni en Tupana emiit no e Iesui miwan enoi hat pe. Mi'i hawyi yt ta'atuh'ag
po'og i lesui ehay aparap ta'atuehay wuat hamo katupono iwesat hap pupi
te'eremoti ra'yn iwesat hap waku yne yne pote.

MATEU 22.41-46 IRUKA 20.41-44 PIAT EWY
35 Mi'i hawyi to'e Iesui Tupana motypot yat piaria pe — Kat potei eindpin
haria mio tdi'atu'e ehepe — Wétup ok morekuat Tawi emiariru aru topyhu'at
Wuat'i Miit'in Porekuat no i'atu'e ehepe e. 36 Ma'ato nimo te Tupana Pa'du
mikuap morekuat Tawi to'e — Tupana ti to'e Uhetupana pe — Era'apyk to
uipo sese kai e. Mi'i hawyi ti aru ati'atu'akit torania e'akit reran haria e. Mi'i
hawyi ti aru yt kat i'atu'e i ra'yn ewanikaptia aru katupono atunik yne ra'yn
e wyti Tupana uhepe e morekuat Tawi e Iesui. 37 — Kat potel pyno Tawi
emiariru yn topyhu'at Wuat'i Porekuat no ewei'e ma'ato Tawi to'e— Tupana
tito'e Uhetupana pe e e Iesui. Mi'i hawyimio ta e Iesui pote ti Tupana motypot
hawiaria — Ta'i ihay se kahato ti Iesuii'atu'e ra'yn to'ope.
MATEU 23.1-7 IRUKA 20.45-47 PIAT EWY
38 Mi'i hawyi Iesui to'e — Eiwe'eg wo o eindpin haria ran mupi e. Katupono
sokpe kahuria puo teran ikohyewyry miit'in ko'i upi e. Mi'i hawyi ta'atu-
ky'esat miit'in wépowat kahuria i'atu'ekare'en kyi'at hap upi e. 39 I'ewyte
Tupana motypot hawe ienuk turan ta'atueiam nug po'og waku irania'in
kawiat hap ta'atuky'esat e. 40 Mi'i hawyi hiwuria ta'atuma’at ta'atu'yat ko'i

kapeta'atuero'ok hamo e. Yt nakuaria imi'iria pote meiliran aru po'og mi'iria
Tupana ti'atumoso'opot irania'in kai e. Eiwe'eg wo o Tupana maotypot yat
piaria ndpin haria yt pywo i rakaria pupi e Iesui itotiaria pe.

IRUKA 21.1-4 PIATEWY

41 Tesui henoi kahu ra'yn hawyi ta'apyk towyria'in nywo Tupana piat
miium eiam yatype. Mi'i hawyi miit'in terut terut ta'atumiium Tupana
pianuat ko'i. Mi'i hap kape Iesui iha'at. Mi'i turan hekat rakaria miium
iwato ra'yn. 42 Mi'i turan wétup ok hiwu yt hekat i rakat i'atupy'asetpe
hum tomiium kurin typy ape hit rakat yn tutum. 43 Mi'i hawyi Iesui teha'at
kahato hawyi tekatuwyria toi'atukaykay hawyi to'e i'atuepe — Eweha'at ro
mekewat haryporia hiwu kape e. Pywo pe ti are'e ehepe mekewat hiwu
yt hekat i rakat miium po'og iwato Tupana pe hekat rakaria wat kai e.
44Katupono hekatrakaria wyti hum Tupana pe ta'atuetineiru eipyt yn ma'ato
mekewat hiwu tuwemi'ukyi'at hamuat tutum yne yne Tupana pe e Iesui
towyria'in me.

13

MATEU 24.1-14 IRUKA 21.5-19 PIAT EWY

1 Mi'i hawyi Iesui toto meiéwat Tupana mdtypot yat koro pyi. Mi'i hawyi
weétup ok ipotmu'e tuwépowat lesui kape — Wo'omu'e hat e eraha'at ro
meikowo e ikahu kahato rasig Tupana motypot hap yat nu wato kawiat
e. 2Mi'i pote Iesui tiwesat — Ta'i iwato kahato nu kawiat ikahu kahato e
era'akasaroe. Ma'ato meiliran ti aru yt wétup ira'yn nu wato wo'ototiat totiat
rakat topyhu'at e. Meiliran ti aru surara'in ti'atu’'aporok’e yne nu wato wuat
Tupana mdtypot yat yt katitopyhu'at meitipe e Iesui topotmu'e haria pe. 3Mi'i
hawyi tuwat ra'yn Uriweira ypia yity'ok kape ra'yn. Mi'i hawyi te'era'apyk
yity'ok apypeke ra'yn. Itote pyi heremo yne Tupana motypot yat nu wato
kawiat ko'i. Mi'i hawyi ipotpo'ororia Peteru Iuwéu Tiaku Atere ta'atuweran
hawyi apo'i'atu’'e Iesui pe — Urumu'e hat kardmuo aru meiéwat Tupana
mdotypot yat i'atu'aporok'e i'atu'e. 4 I'ewyte aikotd aikotd aru uruta'akasa
yian Tupana motypot hap yat aporok'e hamo i'atu'e. Mi'i hap uruikuap
teran mesup yianmete i'atu’e. Mi'i hawyi ti aru kardpe hut hamuat hap
uruikuap ta'yni'atu'e. 3 Mi'i hawyi Iesui ti'atuwesat — Uiwyria'in eiwe'eg wo
0 katupono meitliran tut aru uhet ero'ok haria — Meii ra'yn Uito lesuii'atu'e
miit'in ma'at reran haype e. ¢ Uito ti Tupana Mipo'oro Miit'in Porekuat nuat
ra'yn i'atu'e ti aru miit'in me yt pywo pe i te'eropotma’at ne'i ti aru wétup
mu'ap upi e. 7Mi'i hap upi ti aru toi wu'uka hap ko'i wuat'i setama puo
I'ewyte ehetama puo irania'in etama puo wyti aru yne kaipyi wu'uka hap
sehay eweikuap ma'ato o yt gyt'ewei'e tei'o katupono ti aru yt ikahuro hap
ite e. 8I'ewyte ti aru wétup ywania wétup ywania wywo ti aru to'o'atu'uka
atu'uka i'ewyte ti aru wétup setama wétup setama wywo to'o'atu'uka atu'uka
yne mesuwat yi wato hap ok ta e. Mi'i hap ewy ti aru aikope aikope yi huruk
huruk'e. Mi'i hawyi ti aru miit'in topap kahato yt kat i hin i mi'u pote e.
Ma'ato meifiran ti aru po'og po'og haty wo rakat tut e. 9 Eiwanétup kahato
o katupono wyti aru ehum wanikaptia po pe ra'yn eipe tu'isaria po pe ra'yn
eipe e. Mi'i hawyi ei'ahyk ahyk wyti aru Tupana motypot hawe e. Mi'i hawyi
tl aru i'atuporekuat po pe i'atuetu'isa po pe ra'yn eipe ehum uhetiat enoi
i'atuepiat hamo e. 19 Mesuwat uhehay wakuap wyti aru wuat'i miit'in me
yi wato ok td tuwemoherep ikahuro hap sese owakai te e. 11 Mi'i hawyi
karéape eipyhik ehehay kuap hamo mi'i pote o yt eweiken'é tei'o mi'i hap e'at
pe are — Kat som pono aru waku are'e atiwesat pai an yt ewei'e tei'o eipy'a

pe katupono ti aru mekewat e'at pe Tupana Pd'au ti aru eiwé pyi henoi e.
12 Mi'i hawyi ti aru to'okuasa to'o'auka toyke'et toywyt toinyt toty to'ywot
tomépyt'in nywo yne yne wywo to'ope to'ope to'okuasa to'o'auka wyti aru e.
13Katupono ti uimohey haria ti eipe mi'i pote ti aru wuat'ii atupy ahak ehete
e. Ma'ato uwe uwe ta'atusaty'i saty'i pytkai yt uiwaure i wuat'i e'at pe mi'i hat
ti aru Tupana miehakyera'at topyhu'at wuat'i e'at pe e Iesui.

MATEU 24.15-41 IRUKA 21.20-31 PIAT EWY

14 Jwan miat wo'omu'e hat uito ti Maku. Mesuwe atiwan uimiwan me
Iesui e hap. Eweikuap to kat e som Iesui to'e meilipe hap. Mio ta e Iesui

— Ui'ywania sa'awy'i Tupana ehay moherep hat ase'i Tanieu tiwan kahato
ahaig mipo'oro wuat'i porekuat ran hap etiat. Mi'i pote are'e ehepe karédpe
tl aru ewei'akasa mekewat miit po'og po'og yt nakuat i rakat ahiag sa'yru
— Ulto ti Tupana e hat yt teiam me i Tupana motypot yat wato pe wuat'i
miit'in porekuat no hawyi o eikohyeput haty wo ra'yn mekewat miit uhet
ere'ok sa'ag nakat pyi yity'ok ko'i kape hawyi eiwemig no yi ka'a ko'i pe mi'i
hat pupi ahiag mote are'e e. 15 Eihyha wo ro eweind'é. Yt ewei'aipok tei'o
i ra'yn o ei'yat kape ehekare'en sat hamo e. 16 Eipotpap turanuat put'ok'e
pote o eikohyeput tawa Ierusaré&i myi o yity'ok kape yn na'yn. Yt ewei'aipok i
ra'yn o ehesokpe pag hamo ei'yat kape e. 17 Mekewat e'at wyti aru yt naku
i kahato mi u haria ete hupi'a rakaria ete e. 18 Ewehé&tup to Tupana pe —
Yt etipo'oro tei'o mekewat ho'opot hap e'at sese i'aman mot pe ewei'e ro e.
19 Mekewat e'at ti aru po'og satek hap e'at wuat'i e'at kai Tupana piat yi nug
hawyi te mesup te ahe'at kape yt irania'in e'at piat ewy ira'yn po'og na'yn yt
naku i e. 20 Ta'i miit'in topap topap kahato mekewat e'at pe e. Mi'i tupono ti
aru Tupana titek ta'yn mi'i hap e'at — Yt atiky'esat po'og ho'opot hap e aru
tomi'airoria etiano e. Yt pote miit'in topap yne mesuwat yi totiaria e. 21 Mi'i
hawyi ti aru miit'in te'ero'e ehepe — Ta'i miit'in Porekuat Aipotypot Tupana
Mipo'oro wyti put'ok'e ra'yn i'atu'e ti aru. To'iro ewei'akasa pyno i'atu'e ti
aru ehepe. Ma'ato ti aru yt eweimohey tei'o — Eheso ewei'e ro i'atuepe e.
22 Katupono ti aru i'atu kahato — Uito Tupana Mipo'oro Eiporekuat nuat e
haria ewywuat sa'ag ko'i te'eruwemoherep mesuwat yi totiat kape e. Tupana
ehay henoi sa'ag haria ne'i yt pywo pe i ma'ato te'’eruwemaotypot hanuaria e.
Mi'iria ti aru aikotd aikotd imoherep ta'atuesaika hap iwato rakati'atuminug
ko'i ti aru yt miit minug kuap i ewy ta'atunug Tupana mi'airoria sese ma'at
reran haype e. 23 Ta'i yianmete ra'yn ni ahenoi ehepe yne mi'i ho'opot hap
e'at aikotd aru hap etiat e. Mi'i tupono eimitum o ra'yn eweikupte'en e.
24 Mi'i hawyi mekewat ho'opot hap e'at tokosap hawyi ti aru yt hétyhot i
sese i ra'yn at i'ewyte waty i'ypyryp ra'yn e. 25 I'ewyte ti aru waikiru ko'i
ta'atueiam myi hewo hewo hawyi ti aru huruk huruk'e atipy e. 26 Mi'i hawyi
ti aru ariot i ra'yn Uito Eheyke'et Wuat'i Miit'in Yke'et Sese wo. Uhesaika
kahato hawe ariot mesuwat yi kape uimotypot kahato hawe ariot aru e.
Te'era'akasa kahato hamuat uhut hap ywyhig me wuat'i miit'in e. 27 Mi'i
hawyl ti aru atipo'oro Tupana potpo'ororia atipy piaria yne mesuwarotiat
uimi'airoria uimohey haria atunug uhowawiat hamo mesuwat yi sasat
kaipyi ta'atu’atunug uhowawi e. At min'e hap kaipyi at wétem hap kaipyi at
posak hap kaipyi yne kaipyita'atu'atunug aru uhemiit'in sese e Iesuii'atuepe.
28Mi'i hawyilesuito'e i temiit'in me — Pyno mesup ahenoi teran wétup sehay
id'akap ehepe e — Wiku yp i'yhop kyt ra'yn hawyi eweikuap ta'yn meremo
i'aman mot ut hamuat e. 29T'ewyte ti aru kardpe ta'atunug mesuwat uimienoi
ewywuat mi'i hawyi ti aru eweikuap ta'yn meremo Uito Eheyke'et ut hamuat
hap e. 30 Pywo pe ti ta'atunug ni aru yne mesuwat uimienoi ewy mi'i hawyi

ti aru mesuwarotiaria uimohey haria ahaipepiaria wo ra'yn tukupte'en yne
aheine'en hawe e. 31 Ta'i at waikiru yi ti aru ikahuro yne ma'ato uimienoi
ko'i yne yt sake i ikahuro e Iesui. 32 Yt uwe i mesuwarotiaria ikuap karamuo
mekewat uhut hap e'at put'ok'e hap e. Yt atipy piaria i wyti ikuap yt Ha'yru
i wyti ikuap. Ma'ato Ui'ywot atipy piat yn wyti ikuap e. 33 Mi'i tupono
eiwatetup we o eweikupte'en katupono yt uwe i ikuap kardpe mekewat e'at
put'ok’e hap e Iesui temiit'in me.

34 Mi'i hap ewy uhut hap e'at piat e. Mi'i uhehay id'dkap ewy — W&tup
e'at pe so wétup ok netap ka'iwat koro toto tewyry hamo e. Mi'l hawyi
temiit'in sem toi'atukaykay tohenoi aikota i'atupotpap nuat ko'i mesuwiat
tosaipe kawianuat turanuat hap ko'i henoii'atuepiat hamo e. Mi'i hawyito'e
oken'ypy wato apykok hat pe — Ewatetup we o ereine'en kardmuo ui'aipok
hap kape e. Put'ok'are hawyi worokaykay hawyi waku ero'okenhyp'ok
uhowawi e. 35 Mi'i hawyi toto netap ka'iwat e. I'ewyte Uimohey haria
eiwatetup we o eweikupte'en katupono yt eweikuap hin i kardmuo Uito Ei'yat
Ka'iwat put'ok'e aru hap sio hunete sio watym hake turan sio waipaka ehay
turan yt uwe ikuap i kat e'at kat ewatym ara'aipok i hap e. 36 Yt naku i eiket
at Tupana motpap nug hap kai aru put'ok'are i mi'i hap e'at pe e. Ta'i yt naku
i eiwemdti hap put'ok'e Eika'iwat ut turan e. 37 Meremo ti tut hamuat mi'i
pote kat are'e ti ehepe are'e yne uhemiit'in me wuat'i uimohey aru haria pe
ewatetup we o e Iesui ahepe mekewat mikoi Uriweira ypia e'yity'ok tote.

14

MATEU 26.1-5 IRUKA 22.1-2 PIATEWY

1 Typy e'at man teneg u hap e'at ko'i owakai te pa'i akag ko'i miwan enoi
haria wywo te'eruwa'atunug tawa wato Ierusaréi kape sa'awyiwuat Iuteu
ywania ehakyera'at hap ta'atuewanikaptia Esitu'in po pyi e'at kapiat watetup
hamo te'eruwa’atunug kahato itote. Mi'i hawyi te'ero'e to'ope — Aikota som
pyno waku watipyhik hawyi wati'auka Iesui yt uwe mikuap moii'atu'e. 2 Yt
naku i watipyhik aheman teneg u hap e'at ko'i pe katupono wu'uka hap ne'i
ra'yn topyhu'at miit'in me i'atu kahato Iesui mohey haria pote i'atu'e.

MATEU 26.6-13 IUWAU 12.2-8 PIATEWY
3 Mi'i turan toine'en Iesui hepihi pihi rakat Simau yat pe tawa Petania pe.

Mi'i hawyi te'erenuk turan wétup ok haryporia tut Iesui owawi mohag hy
Natu kawiat okpun Iesui esap ete hamo. Ha'up woity kahato rakat toterut.
Mi'i hawyi toi'okpik heiam hekat rakat nu Arapatu kawiat hawyi toi'okpun
Iesui esap ete. 4Mi'i pote irania'in ienuk haria i'atupy'ahak kahato haryporia
ete hawyi te'ero'e to'ope — Ta'i ha'up woity kahato ti mekewat i'atu'e. > Yt
nakuiti mohag hy moma yne hat haryporiai'atu'e. Waku po'og ti toiweneru
hawyi ti ha'up iwato yt hekat i rakaria pe toimd'é i'atu'e. ¢ Ma'ato Iesui to'e
— Kat potel ewehaty'i haty'i mesup haryporia tero tutunug wakuap uhepe
e. 7Yt hekat i rakaria ti aru tukupte'en wuat'i e'at pe eiwywo e. Kardpe
ewetunug waku teran mi'iria pe mi'i pote waku eweim®'é ehekat mi'iria pe
wuat'i e'at pe wen ma'ato Uito yt areine'en mot'i i eiwywo ewetunug waku
uhepiat hamo e. 8 Ta'i mesuwat haryporia ti'okpun howakai te ra'yn uipiit
ete mohag hy uhyp hap e'yianmete e. Mi'i ti inug waku uhepe tomikuap ok
td e. 9 Mi'i pote pywo pe ti rat are'e ehepe aikope aikope ti aru mesuwat yi
wato hap ok ta miit'in henoi Tupana ehay wakuat mi'i hap i'ewyte te ti aru
mesuwat haryporia minug wakuap uhepiat hap ta'atuhenoi wuat'i ywania
pe yt waure'i'atu'e i hamo e lesui i'atuepe — Yt naku i tutunug mekewat
haryporia e haria pe.

MATEU 26.14-16 IRUKA 22.3-6 PIAT EWY
10Mi'i hawyi surara'in tikat kahato Iesui i'auka hamo ma'ato yt ta'atupuéti

1. Mi'i hawyi wétup ok hemiit 12 ok hap toto pa'i wato ko'i kape Iesui enoi
I'atupo piat hamo. Mi'i hawyi put'ok’'e hawyi Iuta henoi. Mi'i pote i'atuwepit
kahato pa'iria akag ko'i— Ta'i urutum epe ha'up Iesui puéti hamoi'atu'e tope.
11 Mi'i hawyi Iuta tikat at ka'ap aikotd waku surara'in po piat hum hamuat
hap.
MATEU 26.17-20 IRUKA 22.7-14 PIAT EWY
12 Mi'i hawyi mekewat man teneg u hap e'at put'ok'e hawyi mekewat
I'atuhii Kuteiru mépyt auka hap e'at put'ok’'e ra'yn hawyi hemiit'in apo'i'atu’e
Iesui pe — Aikopeil etiky'esat koity urutunug aheman teneg u hap e'at
mesuwat ewadtym Mehi i'atu'e Iesui pe. 13 Mi'i hawyi Iesui tipo'oro typy ok
temiit tawa lerusaréi kape ma'ato sa'awy'i toi'atundpin aikotd som waku
ta'atunug hap. Mio ta e typy ok pe — Pyno eweiwat ro eipe tawa kape
e. Put'ok'ewei'e hawyi te ti aru eweipuéti wétup ok ihainia kamdiiti piat y'y
so'osat hat e. Mi'i ti aru tut ehowawi tekamiiti wywo e. 14 Mi'i upi o eweiwat
hawyi ti aru teke wétup ok yat pe e. Mi'i hawyi o ewehenoi uhehay mekewat
netap ka'iwat pe — Ailiwat okipy kel waku wo'omu'e hat temiit'in nywo
teman teneg u watym muo mesup ewei'e o netap ka'iwat pe e. 15— Mi'i
pote ti aru netap ka'iwat tomoherep ehepe okipy wato ywaiti rakat waku yne
rakat ra'yn e. Mi'i pe o eweiporokpun yparakai mesa tote aimi'u ko'i e Iesui
temiit typy ok takaria pe. 16 Mi'i hawyi tuwat ra'yn tawa kape. Mi'i hawyi
ti aikotd aikotd Iesui henoi i'atuepe sa'awy'i hap ewy yne ra'yn ta'atupuéti.
Mi'i hawyi put'okta’atu'e hawyi ta'atuporokpun yparakai tote ta'atumi'u ko'i.
17Mi'i hawyi ti watym i turan ni tut ra'yn Iesui temiit'in 12 ok takaria wywo.
MATEU 26.21-24 IRUKA 22.21-22 PIAT EWY
18 Mi'i hawyi ta'atuenuk hap tote Iesui to'e temiit'in me — Pywo pe ti are'e
weétup ok ti aipy'asetpe ahenuk tuwy uhenoi aru wanikaptia surara'in po
piat ui'auka hanuat e. 19 Mio ta e pote ti hemiit'in haty'u kahato ta'atupy'a
pe hawyi wétup ok tuereto apo'e Ta'atumu'e hat pe — Urumu'e hat uito apo
ema'athatapo'i'atu'e tuereto. 20Mi'i hawyi Iesui ti'atuwesat— Eipe 12 ok hap
wytl mekewat mikau u piat uiwywuat man pag hat kui'a piat wyti Eheyke'et
ma'at hat toine'en e. 21 Ta'i Uito Eheyke'et wyti iku'uro irane aikota sa'awy'i
Tupana ehay enoi haria henoi hap ewy ti ra'yn e Iesui. Ma'ato ti aru yt naku
i yn na'yn Eheyke'et ma'at hat topyhu'at wuat'i e'at pe e. Ta'i waku po'og
uima'at hat yt kardpe i sa'awy'ii'ywa'm hap e'at piat toine'en e Iesui temiit Iuta
piat.
MATEU 26.26-30 IRUKA 22.19-20 PIATEWY
22 Mi'i hawyi te'erenuk hamo Iesui tat wétup a man hawyi waku e Tupana
pe hawyi toipikpik hawyi toimd'é temiit'in me. Mi'i hawyi to'e i'atuepe —
Ewetu'u ro man pikpik e. Mi'i ti uipiit e. 23 Mi'i hawyi ihy kui'a piat totat
hawyi waku e Tupana pe hawyi toimd'é i'atuepe. Mi'i hawyi yne te'ere'y'u
ihy wo. 24 Mi'i hawyi to'e Iesui — Mi'i ti uhuu at hap miit'in wo'owehik
Tupana wywuat hamuat hap e. 25 Pywo ti are'e ehepe mi'i hawyi ti aru
yt are'y'u i ra'yn sapo hy mesuwe eiwywo ma'ato kardpe Tupana toine'en
Morekuat no mi'i hap e'at pe ti aru watuwe'y'uira'yn e Iesui. 26 Mi'i hawyi
te'eruwepy Tupana pe hawyi tuwat Uriweira yp e'yity'ok kape i ra'yn.
MATEU 26.31-35 IRUKA 22.31-34 PIATEWY
27Mi'i hawyi Iesui to'e towyria'in me — Eiwesytpok yne ti aru ui'yatypepyi
mesup ewdtym e. Ta'i ui'atoiat yne eipe aikotd iwan me sa'awy'i tohenoi hap
ewy ti aru — Ta'atuka'iwat auka hawyi ihii ko'i tuwesytpok yne e miwan me



IESUI ETIAT MAKU MIENOI 14:28 119 IESUI ETIAT MAKU MIENOI 14:49

e Iesui towyria'in me. 28 Mi'i hawyi to'e — Ma'ato uimoieine'en i hap hawyi
tl aru areto ehe'yian me uimotag hap Karireia kape e. Mi'i hap tote ti aru
wato'opuétiira'yn e. 29 Mi'i hawyi Peteru to'e Iesui pe— Irania'in e'atoiat yne
mesup ewdtym mote uito yt woro'atoiat hinie Peteru Iesui pe. 30 Ma'ato Iesui
— Pywo pe ti mesup ewatym na'yn ni aru waipaka ehay typuot hap owakai
ti aru — Yt atikuap i Iesui ere'e irane irania'in me mye'ym mo e Iesui Peteru
pe. 31 Mi'i hawyi tehay pirik wo Peteru wétup het Nu to'e — Yt nyti yt nyti e.
Ui'auka irania'in ewywo pytkai yt woro'atoiat i En e Peteru Iesui pe. I'ewyte
irania'in hemiit'in Peteru ehay ewyte i'atu'e.
MATEU26 36-46 IRUKA 22.39-46 PIAT EWY

32 Mi'i hawyi toto Iesui towyria'in nywo mikoi ypia ikahu rakat Kesemani
e hap kape. Mi'i hawyi to'e towyria'in me — Ewei'apyk to meiiipe uhehay
Tupana wywuat turan e. 33 Mi'i hawyi totioto Peteru Tiaku [uwau tuwewywo
hap tote. 34 Tohatyu tuwanétup kahato hawyi to'e i'atuepe — Uiwyria'in
Uito ti ahaty'u kahato ra'yn uipy'a pe e. Ta'i ipoity'i kahato ti uhete e. Yt
uipy'a wasu i hap porap ui'auka e. Eweheha'at ro wanikaptia pupi e Iesui
hemiit'in mye'ym ok takaria pe. 35Mi'i hawyi toto porap i hawyi parag'e towa
puo tehay Tupana kapiat hamo. Mi'i hawyi to'e — Ui'ywot e etiky'esat pote
etihep o meikoranmuo uikaipyi e. 36 Ui'ywot wuat'i nug kuap hat En mi'i
tupono etat teran uipo pyi meikowat kui'a mi'i pote etat ma'ato yt pote yt e.
37Mi'i ta to'e kahu hawyi ta'aipok ta'yn towyria'in kape. Mi'i hawyi ta'akasa
towyria'in kape mi'i turan ti te'eroket ne'i ra'yn iwyria'in. Mi'l hawyi to'e
Peteru pe — Uhyt Simdau ereket apo'e. Yt eraha'at porap'i apo uhekawiano e.
38Yt eweiket ne'i tei'o ma'ato ewehétup o Tupana pe koran ni yt ahiag eiha'ag
hawyi ewetunug yt naku i hap e. Ta'i ewetunug neran ni Tupana miky'esat
ewy eipy'a pe ehesaika kahato wen ma'ato ti eipiit wyti iperup kahato hap
ewy toine'en e Iesui Peteru'in me. 39 Mi'i hawyi toto i ra'yn Iesui Tupana
wywo tehay hamo — Papai e etiky'esat pote etihep o uipo pyi meikowat kui'a
ma'ato yt pote yt e. 40 Tehay kahu hawyi ta'aipok i ra'yn towyria'in kape. Mi'i
turan ni te'eroket i typy wo ra'yn yt mehit'i'atu'e kuap i ra'yn. Mi'i hawyi yt
kat i'atu'e kuap i ra'yn te'eruwemoti i ra'yn haype. 41 Mi'i hawyi toto hawyi
kat e sa’awy'i ihay mi'i e hap ewy te ihay hawyi ta'aipok hawyi toi'atupuéti
ira'yn i'atuket kai mye'ym mo. Mi'i hawyi to'e i'atuepe — Eweiket i ra'yn
apo'e. ¢2Pyno toran na'yn e. Koran na'yn ni yt nakuaria i po pe Uito Eheyke'et
topyhu'at e. Put'ok'e ra'yn uiku'uro hap e'at e. Eweipoi'dm no eweha'at ro
meikowo ti uima'at hat tut ra'yn ui'auka haria wywo e.

MATEU 26.47-56 IRUKA 22.47-53 IUWAU 18.3-12 PIATEWY _ .
43 Mio td e turan wétup ok hemiit Iuta 12 ok hap tut. Mi'i wywo typy'i

kahato ra'yn surara'in t6'€ t6'é Iesui pyhik hanuaria. Irania'in aria'yp dkun
ko'i wywo irania'in kyse'yp wywo td'é t6'€. Pa'i koro miwan enoi haria
nagnia mipo'ororia td'é t6'€ hemiit Tuta upi. 44 Sa'awy'i ma'ato Iuta henoi
surara'in me — Ailiwat uimi'dpysin o ewetopytyk to e katupono ti aru Iesui
ra'yn Mi'i Miit e. Mi'i ti aru ewei'apykok kahato o hawyi ewetioto o e Iuta
sa'awy'i surara'in me. 45 Mi'i hawyi put'okto'e hawyi Iuta tokosap Iesui kape
meremo hawyi — Uimu'e hat to'e hawyi toi'dpysin na'yn. 46 Mi'i hawyi
surara'in topytyk ta'yn Iesui. 47 Mi'i pote wétup ok Iesui emiit i'yatypiat
iherep ta'yn towape pyi kyse'yp hawyi toi'ahapehep ta'yn pa'i akag emiit.
48 Mi'i hawyi topyhik teran haria pe to'e Iesui — Sero'ok'e hat Uito mi'i
pote apo ewei'é uipyhik hamo kyse'yp ko'i wywo aria'yp dkun ko't wywo e.
Ha'awyte areine'en at eiwywo Tupana motypot yat pe wuat'i e'at pe eimu'e
hamo ma'ato mekewat e'at pe yt uipytyk hin i eipe e. 49 Ma'ato mesup ti

aikotd nimo tohenoi yianme miwan me uhetiat hap ewy ti ra'yn uipytyk
eipe e topyhik haria pe. 350 Mi'i hawyi iwyria'in yne ti'atoiat ra'yn Iesui.
Te'eruwesytpok yne ipytyk pote. 51 Mi'i hawyi ma'ato wétup kurum wasu toto
Iesuiupituwesuwy puo yn. 52Mi'i hap tote ta'atupytyk ta'yn mi'i kurum wasu
hesokpe ete ma'ato totoiat tuwesuwy hap i'atupo pe hawyi topopy kahato
ra'yn yt kat i topiit piat sokpe wywo i teput.

MATEU 26.57-68 IRUKA 22.63-67 IUWAU 18.19-24 PIAT EWY

53 Mi'i hawyi ta'atuereto Iesui pa'i akag koro kape. Mi'i hawyi yne nagnia
pa'i wato ko'i miwan enoi haria te'eruwa'atunug na'yn. 5% Mi'i hap kape
toto Iesui upi Peteru ma'ato yt heremo i. Mi'i hawyi tokosap Iesui upi pa'i
wato e'oken'ypy kape. Mi'i hawyi ta'apyk surara'in py'asetpe aria kupyke
tuwemope hamo. 55 Mi'i hawyi pa'i wato emiit'in tu'isaria wywo ta'atukat
Iesui kuasa te haria i'auka hamo — Ara'akasa Iesui yt naku i nug hap kape e
haria ma'ato yt ta'atupuéti i. 56 Mi'i pote heso rakaria yn na'yn henoi ikuasa
hap itote ma'ato yti'ewyira'yn ta'atuhenoi sa'ag. 57 Mi'i hawyi ikuasa haria
weétup ok wétup ok i'atupoi'am ta'atuehay hamo — Ta'i ha'awyte Iesui to'e
— Atipugha aru meitipiat Tupana motypot yat miit'in minug ko'i e ti i'atu'e.
58 Mi'i hawyi wétup Tupana mdtypot yat atunug mye'ym e'at pe yn e. Mi'i
hawyi Tupana yat atunug yt mo wuat i minug na'yn e ti lesuii'atu'e. 59 Ma'ato
yne i'atu’e hap ko'i yt to'o'ewy i ta'atuhenoi. Mi'i hawyi ipoi'dm na'yn pa'i
akag koro apoto'e Iesui piat hamo — Ta'atuhenoi kahato eminug yt naku i
hap ko'i ma'ato yt kat ere'e i e. 60 Eti'atuwesat ro pywo apo ta'atuhenoi sio yt
e. 61 Ma'ato ipo'inik ne'i ra'yn Iesui yt kat e i hawyi pa'i akag i ra'yn apo'e tope
— En apo Tupana Mipo'oro Miit'in Porekuat nuat sio yt e. En apo Tupana
Wakuat Sese rakat Sa'yru e. 62 Mi'i hawyi ti Iesui tiwesat — Ta'i Uito Mi'i Miit
e'e hap ewy e. Meiiiran ti aru ewei'akasa Uito Miit'in Yke'et Tupana hesaika
po'og nakat po sese kai apyk pe e. Ta'i ewei'akasa ti aru uhut turan atipy
kaipyi ywyhig kyt31g me e. 63 Mio td e Iesui pote pa'i akag koro totat tesokpe
hawyi toihiot ra'yn topy ahak hap Iesui ete moherep hamo irania'in me —
Heso kahato Iesui e pa'i akag koro. Thay sa'ag kahato Tupana ete — Ta'i Uito
Tupana Mipo'oro Wuat'i Ywania ehakyera'at hamo e hap yt naku i kahato.
Pyno yt watiky'esat i po'og miit'in ehay Iesui etiat meitipe katupono iwé pyi
yne ahehamo yt naku i mio ta sa'ag ihay e. Pyno aikotd ewetunug neran
mesuwat Miit heso rakat ete e. ¢ Mi'i hawyi irania'in tiwesat — Ta'i mio td e
hat auka potiat ne'i yn waku i'atu'e. 65 Mi'i hawyi irania'in kuitu'i'atu'e Iesui
ete hawyi irania'in ihahik i'ahyk ahyk hamo hawyi te'ero'e — Etikuap yne
pote uwe mio e'ahyk ahyk apo'i'atu'e Iesui pe. I'ewyte surara'in howa petek
tuereto Iesui piit ete.

MATEU 26.69-75 IRUKA 22.56-62 IUWAU 18.15-27 PIAT EWY

66 Mi'i turan Peteru toine'en oken note aria kupyke tuwemdpe turan ni
wétup pa'i koro emiit haryporia tut. 67 Mi'i ta'akasa Peteru kape aria kupyke
hawyiteha'athawyito'e — Are an worokuap en tawa Nasare piat Iesui emiit
keien e. 68 Ma'ato Peteru to'e — U pai yt atikuapikat ere'e mana e. Mi'i hawyi
Peteru toto kurara e'oken'ypy wato kape. Ikosap turan wétup waipaka ihay.
69 Meitiran tut i ra'yn turan mekewat haryporia pa'i wato eropat hat hawyi
i'ewyte to'e Peteru yatypiaria pe — Meil ti Iesui emiit e. 70 Ma'ato Peteru
i'ewyte — Yt uito i rat e. Meiliran i'yatypiaria i'ewyte te'ero'e — En nat wétup
ok hemiit katupono tama Karireia kaipywiat en i'atu'e. Epusu Karireia pusu
ewy kahato pote uruikuap en i'atu'e. 71 Ma'ato Peteru tiwesat — Yt uheso i
ti. Uheso pote waku ra'yn Tupana uhaty'i haty'i e. Pywo rat yt atikuap i Mi'i

Miit Iesui ti rat e Peteru. 72Mio td e hawyiihay ira'yn mekewat waipaka. Mi'i
pote Peteru iwatetup Iesui ehay sa'awy'iwuat kape — Waipaka ehay typuot
hap owakai te — Yt atikuap i Mi'i Miit ere'e aru uhepiat mye'ym mo irania'in
me e [esui Peteru pe sa'awy'i. Mi'i Iesui e hap kape iwatetup Peteru teso hap
kape hawyi tuwak kahato haty wo tuwemoti kahato haype.

15

MATEU 27.1-14 IRUKA 23.1-5 IUWAU 18.28-38 PIATEWY

1 Mi'i hawyi hunete at wétem hawyi meremo te'eruwa'atunug pa'i wato
ko'i nagnia miwan enoi haria yne yne irania'in wo'ondpin sa'ag haria wywo
ira'yn te'eruwa'atunug. Mi'i hawyi to'ope to'oehay aikota aikota waku Iesui
ete ta'atunug hap ko'i ete. Mi'i hawyi ta'atupo'i po'i hawyi ta'atueroto hawyi
ta'atuium morekuat Piratu kape. 2 Mi'i hawyi morekuat apo apo'e Iesui pe
— En apo Iuteu ywania Porekuat e. Mi'i hawyi Iesui tiwesat — Uito Iuteu
Ywania Porekuat ere'e apo e. 3Mi'i hawyi pa'i wato ko'i tikuasa kahato ra'yn
Iesui. 4 Mi'i hawyi morekuat Piratu apo'e i Iesui pe — Ekuasa kahato mi'iria
Uhyt e. Yt kat ere'e i apo eti'atuwesat e. > Ma'ato yt kat e i po'og Iesui tiwesat.
Mi'i pote morekuat tuwanétup kahato — Kat potel yt uiwesat i e tuwanétup
hawe.

MATEU 27.15-26 IRUKA 23.13-21 IUWAU 18.39-19.16 PIAT EWY

6 Yne 12 ewaty e'at pe ienuk hap e'at pe morekuat tiporenétem wétup
ok wo'opyhik hap wyi miit'in miky'esat ewy. 7 Mekewat ewaty pe toine'en
morekuat wo'opyhik hawe wétup ok yt naku i rakat Parapa e hap. Mi'l ti
morekuat tipyhik sa'awy'i katupono wo'ohoiro hap tote toi'auka wétup ok
miit. 8 Mi'i hawyi te'eruwa'atunug morekuat kape miit'in kahato hawyi ta'a-
tuh&tup — Morekuat etiporendtem i ro emipyhik wétup oki'atu'e. 9 Mi'i hawyi
Piratu tiwesat — Eweiky'esat apo pyno atiporendtem ei'ywania Porekuat
Iesui hap e. 10 Mio tad e Piratu i'atuepe pa'i akag ko'i moweuka'i hamo
katupono Piratu tikuap pa'i ko'i Iesui auka teran i'atupy'ahak kahato tuete
miit'in miat iky'e pote i'atuha'ywywi pote. 11 Mi'i hawyi pa'i akag ko'i te'ero'e
ta'atuemiit'in me — Yt etiporendtem nei'o Mi'i Miit [esui ma'ato etiporendtem
emipyhik Parapa ewei'e ro morekuat Piratu pe i'atu'e ta'atumimu'eria ko'l
pe. 12Mi'i hawyi Piratu to'e — Kat aru pyno atunug Ei'ywania Porekuat ete
e. 13Mi'i hawyi ta'atuwesat ta'atuehay pirik wo — Ewei'auka ro ewei'auka ro
aria'yp posak etei'atu'e. 14 Mi'i pote Piratu apo'e — Kat potei kat som tutunug
ytnakuie. Mi'i hawyi te'ero'e i po'og haty wo — Ewei'auka ro aria'yp posak
etei'atu'e. 15 Mi'i hawyi mi'iria mowepit hamo morekuat Piratu tiporendtem
Parapa wo'opyhyp hawyi. Mi'i hawyi toipo'oro Iesui ipokpok hamo hawyi
tutum tesurara'in me aria'yp posak etiat ipehik hamo.

MATEU 27.27-31 IUWAU 19.2-3 PIAT EWY

16 Mi'i hawyi surara'in tioto Iesui aikope morekuat mipyhik haria saty'i
saty'l hamuat hap kape. Mi'i tote hawyi hereto haria ti'atukaykay irania'in
surara'in ko'i Iesui moweuka'i hamo. 17 Mi'i hawyi ta'atupag Iesui ipiit pe
sokpe hup'i morekuat ewy. Mi'i hawyi ta'atupi'ig morekuat e'amétap ma'ato
hu kawiat ne'i ma'ato. Mi'li hawyi ta'atupag i'akag me ta'atumikyry'i hap.
18Mi'i hawyi te'eruwépowat ta'atumikyry'i hap — Wakuat wakuat En Urupo-
rekuat i'atu'e sa'ag imohit hap ne'i ma'ato. 19 Mi'i hawyi te'eropoityk pina
wy'yp ko'i wo i'akag ete hawyi kuitu'i'atu'e tuwete hawyi te'eruwepy'atutuk
ta'atumotypot yt pywo pe i hamo. 20 Ta'atumikyry'i kahu hawyi ta'atuhep
1 ra'yn ta'atumipag sokpe hup'i morekuat ewy hap hawyi ta'atupag iwat

hesokpe sese i ra'yn. Mi'i hap totepyi ta'atuereto aria'yp posak etiat i'auka
hamo.

MATEU 27.32-44 IRUKA 23.26-43 IUWAU 19.17-27 PIATEWY

21Mi'i hawyi mu'ap upi tut Siméau yi Sireneu kaipywiat mekewat Aresdtere
ywot Huwu ywot tut toko kaipyi. Mi'i hawyi tokosap hawyi surara'in te'e-
ro'e tope — Etipowyroro Iesui he'aria'yp posak ereto hap etei'atu’e mekewat
Simau me.

22 Mi'i hawyi ta'atueroto Iesui I'akag Kag e hap e'yity'ok kape ma'ato Iesui
pusu puo Koukuta e hap kape. 23 Put'okta'atu'e hawyi ta'atuium neran Iesui
pe mohag Mira e hap Winu hy puo haty monik hamo ma'ato yt tutu'ui. 24 Mi'i
hawyi ta'atuhep i ra'yn hesokpe hawyi te'eruwemohara ra'yn aikotd waku
hesokpe ta'atupat'ok pat'ok hamo to'ope. 25 Mi'i hawyi ihot'ok po'og na'yn
ta'atupehik ta'yn aria'yp posak ete. 26 Mi'i hawyi toine'en miwan kat pote
Iesui auka hap enoihap aria'yp posak tote. Mi'i ti henoi miit'in me — Mi'i Miit
Iuteu Ywania Porekuat e. 27 I'ewyte typy ok iwywo ta'atupehik i'atue'aria'yp
posak ete sero'ok’e haria miit'in atu'uka haria ipo ran kai ipo sese kai aikota
nimo ta'atuhenoi miwan me. 28 — Yt nakuaria i py'asetpiat iku'uro pote
Mi'i Miit i'ewyte yt naku i te'eruwanétup hawe e Tupana ehay moherep hat
Isaia tomiwan 53.12 pe. 29 Mi'i hawyi gosap haria te'eruwemdko'i mdko'i
howawi ta'atuehay mikyry'i tuwete — Meié Tupana motypot yat okhytpun
hat hawyi mye'ym e'at piat yn inug pakup i hat i'atu'e. 30— Erehakyera'at
ro i'atu'e. Era'apyk to e'aria'yp posak pyi i'atu'e. 31 I'ewyte pa'i watoria
miwan enoi haria to'okyry'i tuete — Ta'i irania'in ni toi'atuehakyera'at kuap
ma'ato tuwewi ti yt tuwehakyera'at kuap hin i i'atu'e. 32 Mi'i hawyi te'ero'e
mikyry'i hap wywo Iesui pe — Pyno En ni Tupana Mipo'oro Aiporekuat no
pote waku era'apyk to aria'yp posak kaipyi i'atu'e. Ta'i e'apyk hap aria'yp
posak pyi uruta'akasa pote ti aru uruimohey ra'yn En yt pote yt i'atu'e Iesui
pe imoweuka'i haype. Mi'i hawyi i'yatypiaria mipehik ko'i te'ero'e yt naku i
tope irania'in ehay ewy.

MATEU 27.45-56 IRUKA 23.44-49 IUWAU 19.28-30 PIAT EWY

33 Atposake hawyi at min'e hap kape i'ypyryp kahato watym ewy ra'yn yne
mesuwat yi tote topyhu'at. 3¢ Mye'ym ura hawyi Iesui iwépap'i tehay pirik wo
— Uhetupana Uhetupana kat pote ui'atoiat En e. Ma'ato topusu puo to'e —
Erui Erui irama sapatani apo'e. 35 Mi'i hawyi seha'at haria te'ero'e — Meié
toikaykay sa'awy'iwuat ase'i Eria topowyro hamuat i'atu'e. 36 Mi'i hawyi
weétup ok teput amiikiusu ap ewywuat kape hawyi toipo'i pina wy'yp apo ete
hawyi toipuk'a ihy haitig nakat pe. Mi'i hawyi tutum Iesui pe ihy sym hamo.
Mi'i hawyi to'e irania'in me — Apuete to'iro wateha'at sio Eria tut imo'apyk
aria'yp posak pywiat hamo sio yt e. 37 Mi'i hawyi Iesui kak'e haty wo hawyi
ipyhu tek'e ra'yn iku'uro sese ra'yn. 38 Mi'i hawyi Tupana motypot yat wato
e'okenhyp wato sokpe i'anam kawiat miit'in pyhyp Tupana kapiat hap hiot'e
ra'yn atipy kaipyi oken'ypy yi kape. 39 Mi'i hawyi surara akag Iesui owakaipyi
ta'akasa yne aikota Iesui iku'uro hap hawyi to'e — Pywo rasig Meié Ihainia ti
Tupana Sa'yru sese e. 40 Mi'i hawyi haryporia tawa Ierusaréi kaipywiaria
te'era'akasa pya pyi Iesui auka hap kape. Mi'i haria py'asetpe tukupte'en
mana Sarume mana Maria yi Matarena kaipywiat hawyi mana Maria Tiaku
hit ty Iuse ty. 41 Mi'iria sa'awy'i Iesui ieine'en tama Karireia piat turan tuwat
Iesui upi heropat hamo. Yt mi'iria yn i ma'ato i'atu haryporia td'€ Iesui upi
%erusaréi kape. Mi'i pote tukupte'en itote mekewat e'at pe i'auka hamuat

uran.

MATEU 27.57-61 IRUKA 23.50-56 IUWAU 19.38-42 PIATEWY

42 Tupana motypot hap e'at owakai te waku puo yne ra'yn ta'atunug
neran motpap ko'i Iuteu ywania. 43 Mi'i pote watym'i turan pote Iuse tawa
Arimateia kaipywiat ti'asyp teran na'yn Iesui piit meremo at min'e hap
yianmete. — Iuse ti [uteu ywania atundpin hat akag waku sese rakat i'atu'e.
Mi'i ti hekatup kahato kardmuo Morekuat no Tupana tut hap e'at. Mi'i ti
toto morekuat Piratu kape Iesui piit &tup hamo hyp hamo. Morekuat pupi
yt token'é hin i. 44 Mi'i hawyi morekuat Piratu tuwanétup — Iku'uro ra'yn
koitypuo yt pdi e tuwanétup hawe. Mi'i pote toikaykay tesurara akag hawyi
apo'e tope — Iku'uro ra'yn apo Iesui sio yt e. 45 Mi'i hawyi toiwesat — Ta'i
iku'uro sese ra'yn e. Mi'i pote morekuat tum na'yn Iuse pe ipiit. 46 Mi'i
hawyi Iuse toto sokpe kyt'i kype kyi'at hamo. Mi'i hawyi toimo'apyk Iesui
piit aria'yp posak pyi. Mi'i hawyi tohuwy ipiit mekewat sokpe kype kyt'i wo.
Mi'i hawyi totopag ipiit wo'osyp pakup we tominug sa'awy'i nu ka'a pe. Mi'i
hawyi toho'okenhyp ta'yn nu wato wo ra'yn. 47 Mana Maria yi Matarena piat
mana Maria Iuse ty te'era’akasa yne Iesui syp hap aikopiat hyp hap.

16

MATEU 28.1-8 IRUKA 24.1-12 IUWAU 20.1-10 PIAT EWY . _
ITupana motypot hap e'at kosap hawyi mana Maria yi Matarena kaipywiat

mana Sarume hawyi mana Maria Tiaku ty tikyi'at mohag hy ikamhig se rakat
Iesui piit pen hamo. 2 Mi'i hawyi hunete mytu'u e'at pe at wétem turan tuwat
ra'yn Iesui syp hap kape. 3 Mi'i turan mu'ap upi te'ero’'e to'ope — Uwe aru
ho'o'okenhyp'ok ahepei'atu'e. Nuwato ipotyi pote Iesui syp hap oken'ypy ete
pote aikotd me aru watipen Iesui piit mohag hy woi'atu'e. 4Ma'ato te'eraha’at
turan te'okenhyp'ok pe ra'yn toine'en ika'a. 5 Mi'i hawyi tuwehyt'ok nu ka'a
pe. Mi'i hawyi mo sese kai apyk pe te'era’akasa kurum iwasu ewywuat atipy
kaipywiat ieine'en hat sokpe kyt'i i'ywop takat piat. Mi'i hawyi i'atuperup
ta'yn. 8 Mi'i hawyi to'e i'atuepe — Yt gyt'ewei'e tei'o e. Atikuap kat pe ewel'e.
Iesuitawa Nasare piat kape ewel'@e. Aria'yp posak etiat mi'auka kape ewei'é
meikowo e. Ytuweira'yn Iesui meifipe hyp hawe e. Katupono toine'enira‘'yn
gu'uro pyie. Ewei'akasaro alkope ipag hap kape are e. 7Mi'i pote ewei'aipok
iro 1wyr1a in miat henoi hamo i'ewyte Peteru kape hawyi ewehenoi Iesui
ehay i'atuepe — Areto ti aru ahetama Karireia kape ehe'yianme e hap e.

Mi'i tote ra'yn aru wato'opuéti i kat are'e sa'awy'i e hap ewy e. Mi'i e hap
ewehenoi ro e atipy piat haryporia pe. 8 Mi'i hawyi haryporia'in ikohyeput
kahato Iesui potmu'eria 11 ok takaria enoi hamo. Yt uwe pe i ta'atuhenoi
mu'ap upi te'eroken'g€ haype.

IUWAU 20.11-18 PIAT EWY
9 Mi'i hawyi mekewat mytu'u e'at pe Iesui wétem gu'uro pywiat hap e'at
pe hunete Iesui tuwemoherep Maria tawa Matarena piat kape tomiahiag
sopo 7 ok takat pot'i kape. 19 Mi'i hawyi Maria ta'aipok iwyria'in kape henoi
hamo. Mi'ihawyipaa'i'atu'e te'eruwak toi'atupuéti. 11 Mi'i hawyito'ei'atuepe
— Ta'aipok i ra'yn ni Iesui gu'uro pyi Mimi'in e. Ara'akasa ira'yn an uito e
i'atuepe. Ma'ato mio ta e hap iwyria'in yt timohey i.
IRUKA 24.13-35 PIATEWY
12Mi'i hawyi typy ok hemiit tuwat wétup tawa kape. Mi'i hawyi mu'ap tote
Iesui tuwemoherep i'atuewawi ma'ato yt ta'atukuap i sa'awy'i. 13 Ta'atukuap
Iesuihawyite'era'aipokirania'in miathenoihamo. Ma'ato ta'atuhenoi hawyi
i'ewyte yt ta'atumohey hin i.

MATEU 28.16-20 IRUKA 24.36-49 IUWAU 20.19 PIAT EWY

14 Mi'i hawyi 11 ok takaria kape Iesui tuwemoherep i'atuenuk turan. Mi'i
hawyi toi'atusaty'i saty'i tehay wo — Kat potel yt eweimohey i uheine'en
pakup i hap kapiat akasa haria e. Eipy'a heg kahato rat e i'atuepe. 15 Mi'i
hawyi to'e i — Uiwyria'in eweiwat ro yne mesuwat yi totiaria wuat'i ywania
uhehay wakuat enoi hamo e. 16Uwe uwe uimohey haria weset'ok haria ti aru
uimiehakyera'at nuaria te'eropyhu'at e Iesui. Ma'ato ytuimoheyihariatiaru
wo'o'apiheg haria tukupte'en wuat'i e'at pe e. 17 Mi'i hawyi uimohey haria
tomoherep miit'in me wakuap kahato. Mi'i ta ta'atunug ahiag ko'l miit'in
miat ta'atusopo uhesaika wo. Musu pakup ko'i ta'atusu'at. 18 Mi'i hawyi
moi ok akit hanuaria tukupte'en. Moi pytyk pytkai yt haty i uimohey haria
ete e. I'ewyte gu'uro hy u pytkai yt haty i i'atuete e. Ta'i i'ahu rakaria ete
te'eruweponug hawyi waku ra'yn i'atuete e. Mi'l ta ti aru uimohey haria
timoherep miit'in me e Iesui topotmu'eria pe.

IRUKA 24.50-53 PIAT EWY

19 Mio ta e Aika'iwat Iesui hawyi Tupana tioto Iesui atipy kape. Mi'i hawyi
ta'apyk Tupana po sese kai tomimdtypot po'og eiam note ra'yn ta'apyk ta'yn.

20 Mi'i hawyi hemiit'in tuwat ra'yn Iesui ehay enoi hamo wuat'i ywania
mesuwat yitotiaria enoi hamuat. I'ewyte tiI'atuka'iwat Pa'adu ipotpap kahato
I'atuwywo tesaika wo wakuap nug hamo miit'in miat tomohey hamo.

Toran na'yn uimiwan

Uito ti Maku

MEHI TEOWIRU o S
1Mesup mienoi wakuat ti Aipotypot Iesui etiat. Uito ti ewy Iruka. Mesuwat

uimiwan atipo'oro ewawi uiwy Teowiru. Mesup ti atipo'oro ewawi uimiwan
Aimimohey Iesui etiat aikotd sa'awy'i toine'en Aipy'asetpiat hat enoi hamuat
atipo'oro uimiwan ewawi mehi Teowiru. Mi'i e hap typy'i rakaria tiwan
na'yn aikota saike tokosap Tupana Mipo'oro Iesui ehat aipy'asetpiat toine'en
turanuat hap ko'i. Mi'i hap ko'i ti ta'atuwan na'yn. Mi'i e hap ti wétup ok
weétup ok tiwan na'yn ta'atupo wo. Mi'iria miwan toine'en uipo pe hawyi —
Pynowakui'atumiwan kaipyi atiwan yne sehay Iesui etiat wétup yn uimiwan
me are'e uipy'a pe hawyi mesup ewawi mehi Teowiru atipo'oro ra'yn yne
urumikuap wétup yn miwan me are. 2 Mi'i pote irania'in miwan Iesui etiat
aremu'e kahato hawyi atikuap kahato Iesui minug ko'i i'ewyte Iesui e hap
ko'i. Mi'i hawyi are'e — Pyno waku atiwan yne Iesui etiat wétup yn uimiwan
me are. Pyno waku Iesui wywo hewyry rakaria wé pyi yn atiwan yne Iesui
etei'atumi'akasa ko'i sese are. Waku atiwan yne Iesui e hap i'atumikuap ko'l
are. Waku Iesui wywo hewyry rakaria yn uimu'e are'e uiwepe are. Waku
Iesui kuap haria miwan kaipyi yn atiwan uimiwan are. Mi'i hawyi waku
atipo'oro uimiwan Iesui ky'e haria pe are. 3 Pyno ti uito i'ewyte atikuap
yne yne aikotd aikota Iesui etiat hap sa'awy'iwuaria iwywo hewyry rakaria
mienoiko'i. Mi'i hawyi atiwan mesuwat uimiwan i'atumiwan ko'i ewat'ymo.
Pyno waku.

4Mi'i uimiwan Iesui etiat mesup atipo'oro ra'yn ewawi uiwy sese Teowiru
are. Pyno sa'awy'i ahenoi teran aikotd Iesui ywa'l hap etiat aikotd sa'awy'i
tuwemoherep hap etiat. 5> Sa'awy'i ti lesui ywania etama puo toine'en wétup
ok Pa'i Sakaria e hap het rakat. Mi'i miit Pa'i koro wo turan hap e'at pe Iesui
ywa'l hap e'at put'ok’e. Pyno waku sa'awy'i uimiwan me ahenoi epe kurin
pa'i Sakaria e hap ete. Pa'i Sakaria sa'awy'i pa'i koro wo toine'en Tupana
motypot yat koro pe. I'ywot ti Pa'i koro Api'a e hap het rakat. Mi'i saipepiat
ipotpap takat Pa'i Sakaria toine'en. Mi'i tupono pa'i Api'a emiariru ko'i tukup-
te'en pa'i ko'i wo tawa wato Ierusaréi me ma'ato haipepiat sese ti pa'i Sakaria
toIne'en. Mi'l pote Pa'i koro wo toine'en tawa wato Ierusaréi me. Ma'ato Pa'i
Sakaria yt ha'yru rakat i katupono ihary'i Isapeu yt kardpe i imépyt rakat
toine'en. Pyno pa'i koro Sakaria e'ase'i koro sese Ardu toine'en mekewat Musei
yket'et. Mi'i pote Sakaria pa'i koro sese toine'en. Sakaria ipotpap kahato pa'i
wo ma'ato yt iwepit sese i katupono yt kat i tosaipepiat nuat pote. I'ewyte
mana Isapeu yt iwepit i. Ta'atuky'esat kahato ta'atumépyt hap. Sakaria
toine'en pa'i koro wo Eroti toine'en morekuat no turan. 6 Pa'i Sakaria'in waku
kahato rakaria wo tukupte'en Tupana wanétup hawe. Ta'i Tupana miky'esat
yn nug haria yn mi'iria. Pa'i tunug kahato wuat'i e'at pe Tupana mienoi ewy.
7 Mekewat e'at pe turan ma'ato pa'i Sakaria saipepianuat yt kat i katupono
I'atuporo kahato ra'yn. I'ewyte hehary'i mana Isapeu pyhu'at hap tokosap
woity'i ra'yn. Mana Isapeu ti topakup wyi te yt kardpe i imé&pyt. 8 Wétup e'at
pe pa'i koro Sakaria toine'en Tupana motypot yat koro pe Tupana miky'esat
nug hamo to'ywot Api'a potpap ewy te tutunug. ® To'ywot'in Api'a'in potpap
ewy te toine'en ipotpap kat pote to'ywot Api'a'in saipepiat sese toine'en. Pa'i
Api'a'in mi'airo Sakaria pote i'atueko ewy te tutunug itote. Mi'l pote pa'i
Sakaria teke Tupana eiam sese pe Tupana motypot hamuat ikamhig se rakat
wuk hap yparakai tote. Mi'i tote toiwuk ikamhig se rakat Tupana motypot

hamuat hap. 19 Mi'i wuk totiat turan okenypyke 6'€ haria typy'i kahato
Tupana kapiat ihay rakanuaria tukupte'en. 11 Mi'i hawyi Tupana motypot
yat e'okipyke atipy kaipywiat sut hat tuwemoherep ta'yn pa'i Sakaria kape.
Mekewat mohag wuk hamo ran kawiat rote tuwemoherep. 12 Ma'ato pa'i
Sakaria mekewat wemoherep hat pupi token'é kahato ne'i ta'akasa hawyi.
13 Mi'i pote atipy kaipywiat sut hat to'e pa'i Sakaria pe — Yt ereken'é tei'o
e katupono Tupana miium epiat sa'awy'iwuat emiétup ta'yn emépyt ky'esat
hap ta'yn e. Mi'i hawyi ehary'i ti imé&pyt irane ra'yn e. Esa'yru irane ra'yn
wyti Tupana miium epiat e. Mi'i set wyti luwéu e hamuat waku ehet'ok
iwemoherep hawyi e. 14 Mi'i hawyi esa'yru wemoherep hap e'at pe wyti
aru ewepit kahato ra'yn e. I'ewyte ti aru yne irania'in i'atuwepit kurum hit
wemoherep hap ete hap e'at pe e. 15 Mi'i ti aru Tupana wywuat myhu'at
hanuat e. Esa'yru tuwemoherep hawyi meremo howapy ra'yn Tupana Pa'au
Wakuano e. Ta'iyne e'at pe toine'en hap ok td howapy Tupana Pa'au Wakuano
e. 16 Itag hawyi ti aru esa'yru ti'atumorem wyti aru e'ase'i Isareu ywania
Tupana kape e. 17 Esa'yru ti aru topyhu'at Tupana ehay moherep hat akag
wo e. Aikota sa'awy'iwuat mekewat Tupana ehay moherep hat Eria e hap
het rakat ewywuat topyhu'at esa'yru itag hawyi e. Aikotd Eria sa'awy'i
hesaika kahato Tupana ehay enoi hap ete topyhu'at mi'i hap ewy te aru
esa'yru luwau ete topyhu'at e. Ta'i esa'yru ti aru miit'in sem mu'e hat koro
wo topyhu'at e. Ipotmu'eria sem ni aru te'eropyhu'at wo'oky'e hanuaria
e. Ta'i wo'owese hap sese toterut irane e'as